Монгол Улсын Их Хурлын 2007 оны хаврын ээлжит чуулганы 05 дугаар сарын 25-ны өдөр  (Баасан гараг)-ийн нэгдсэн хуралдаан 10 цаг 35  минутанд УИХ-ын чуулганы нэгдсэн хуралдааны танхимд эхлэв.
УИХ-ын дэд дарга Д.Лүндээжанцан хуралдааны ирц, хэлэлцэх асуудлыг танилцуулж, хуралдааныг даргалав.


Өглөөний нэгдсэн хуралдаанд ирвэл зохих 76 гишүүнээс нийт 42 гишүүн ирж,  55.2 хувийн ирцтэй байв. Үүнд:


Чөлөөтэй: Г.Адъяа, Ц.Батаа, Б.Батбаатар, Н.Батбаяр, Ж.Батхуяг, Д.Ганхуяг, Д.Дэмбэрэл, Ц.Жаргал, Г.Занданшатар, М.Зоригт, Ж.Наранцацралт, Ц.Нямдорж, Д.Одбаяр, Л.Одончимэд, С.Отгонбаяр, Д.Туяа, Ц.Цэнгэл, М.Энхболд, Н.Энхболд, М.Энхсайхан, Ө.Энхтүвшин, Б.Эрдэнэбат;


Өвчтэй: Г.Батхүү, Л.Гансүх, Ж.Гүррагчаа, Д.Одхүү, У.Хүрэлсүх;


Тасалсан: Д.Бат-Эрдэнэ, Ц.Баярсайхан, Л.Гантөмөр, Р.Гончигдорж, Б.Жаргалсайхан, Б.Цэрэнбалжир;


Нэг. Төрийн өмчөөс аймаг, нийслэлийн өмчид эд хөрөнгө шилжүүлэх, орон нутгийн өмчийн зарим эд хөрөнгийг төрийн өмчид хүлээн авах тухай УИХ-ын тогтоолын төслийн эцсийн найруулга

УИХ-ын тогтоолын төслийн эцсийн найруулгыг УИХ-ын дэд дарга Д.Лүндээжанцан танилцуулав. 


Эцсийн найруулгатай холбогдуулан УИХ-ын гишүүн Ц.Дамиран, Б.Батбаяр, З.Энхболд, Ч.Раднаа нар санал хэлэв. 

УИХ-ын гишүүд дээрх тогтоолын төслийн эцсийн найруулгыг 10 цаг 50 минутад сонсов.


Хоёр. Мэдээлэл авах эрх, эрх чөлөөний тухай хуулийн төсөл (хэлэлцэх эсэх)


Хуулийн төсөл санаачлагчийн илтгэлийг УИХ-ын гишүүн Сү.Батболд танилцуулав. 


Төсөл санаачлагчийн илтгэлтэй холбогдуулан УИХ-ын гишүүн Р.Раш, С.Баярцогт, З.Энхболд, Б.Мөнхтуяа, Л.Гүндалай, УИХ-ын дэд дарга Д.Лүндээжанцан нарын асуусан асуултанд УИХ-ын гишүүн, Хууль зүйн байнгын хорооны дарга Ц.Мөнх-Оргил, УИХ-ын гишүүн Сү.Батболд, С.Ламбаа нар хариулж тайлбар хийв. 


Мэдээлэл авах эрх, эрх чөлөөний тухай хуулийн төслийг хэлэлцэх эсэх асуудлаар Хууль зүйн болон Төрийн байгуулалтын байнгын хороодын хамтарсан санал, дүгнэлтийг УИХ-ын гишүүн Д.Дондог танилцуулав. 


Байнгын хороодын санал, дүгнэлттэй холбогдуулан УИХ-ын гишүүн Ц.Сүхбаатар, С.Ламбаа, Р.Раш, Л.Гүндалай, С.Баярцогт нарын асуусан асуултанд УИХ-ын гишүүн Д.Дондог, Ц.Мөнх-Оргил нар хариулж, тайлбар хийв. 


Байнгын хороодоос гаргасан санал, дүгнэлтийг дэмжиж УИХ-ын гишүүн З.Энхболд, А.Бакей, А.Цанжид нарын 3 гишүүн, эсрэг байр суурьтай УИХ-ын гишүүн С.Баярцогт, Б.Мөнхтуяа, Ц.Сүхбаатар, Л.Гүндалай нарын 4 гишүүн үг хэлэв.


Д.Лүндээжанцан: - Мэдээлэл авах эрх, эрх чөлөөний тухай хуулийн төслийг хэлэлцэх нь зүйтэй гэсэн саналыг дэмжье.


Зөвшөөрсөн: 

32


Татгалзсан:

10


Бүгд:


42


76.2 хувиар санал дэмжигдлээ.


Хуулийн төслийг анхны хэлэлцүүлэгт бэлтгүүлэхээр Төрийн байгуулалтын болон Хууль зүйн байнгын хороонд шилжүүлэв. 


Уг асуудлыг 12 цаг 30 минутад хэлэлцэж дуусав. 


Гурав. Захиргааны хариуцлагын тухай хуульд өөрчлөлт оруулах тухай, Байгаль орчныг хамгаалах тухай хуульд өөрчлөлт оруулах тухай хуулиудын төсөл (хэлэлцэх эсэх)


Хуулийн төсөл санаачлагчийн илтгэлийг УИХ-ын гишүүн Ц.Мөнх-Оргил танилцуулав. 


Төсөл санаачлагчийн илтгэлтэй холбогдуулан УИХ-ын гишүүн Б.Эрдэнэсүрэн, С.Баярцогт, Р.Нямсүрэн, Р.Раш, А.Бакей, Ч.Раднаа нарын асуусан асуултанд УИХ-ын гишүүн Ц.Мөнх-Оргил хариулж, тайлбар хийв. 


Хуралдаан 13 цаг 05 минутад завсарлав. 


Үдээс хойшхи хуралдаан 15 цаг 25 минутаас үргэлжлэв.

УИХ-ын дэд дарга Д.Лүндээжанцан хуралдааны ирц, хэлэлцэх асуудлыг танилцуулж, хуралдааныг даргалав.


Үдээс хойшхи нэгдсэн хуралдаанд ирвэл зохих 76 гишүүнээс нийт  39 гишүүн ирж, 51.3 хувийн ирцтэй байв. Үүнд:


Чөлөөтэй: Г.Адъяа, Ц.Батаа, Б.Батбаатар, Н.Батбаяр, Ж.Батхуяг, Д.Ганхуяг, Д.Дэмбэрэл, Ц.Жаргал, Г.Занданшатар, М.Зоригт, Ж.Наранцацралт, Ц.Нямдорж, Д.Одбаяр, Л.Одончимэд, С.Отгонбаяр, Д.Туяа, М.Энхболд, Н.Энхболд, М.Энхсайхан, Ө.Энхтүвшин, Б.Эрдэнэбат;


Өвчтэй: Г.Батхүү, Л.Гансүх, Ж.Гүррагчаа, Д.Одхүү, У.Хүрэлсүх;


Тасалсан: Б.Батбаяр, С.Баярцогт, Д.Бат-Эрдэнэ, Ц.Баярсайхан, Р.Гончигдорж, Б.Жаргалсайхан, А.Мурат, Р.Нямсүрэн, К.Саираан, Ч.Содномцэрэн, Б.Цэрэнбалжир;

УИХ-ын дэд дарга Д.Лүндээжанцан хуралдааны ирц, хэлэлцэх асуудлыг танилцуулж, хуралдааныг даргалав.


Дөрөв. УИХ-ын гишүүн С.Ламбаагаас хүн амын шилжих хөдөлгөөний асуудлаархи үндэсний дээд хэмжээний уулзалтанд оролцогчдоос 2005 оны 05 дугаар сарын 04-ний өдөр Засгийн газарт хүргүүлсэн зөвлөмжийн хэрэгжилтийн талаар Монгол Улсын Ерөнхий сайдад тавьсан асуулгын хариу

Хэлэлцэж буй асуудалтай холбогдуулан Монгол Улсын сайд, Засгийн газрын Хэрэг эрхлэх газрын дарга Су.Батболд, Нийгмийн хамгаалал, хөдөлмөрийн дэд сайд С.Чинзориг, мөн яамны Хөдөлмөрийн бодлого, зохицуулалтын газрын дарга Т.Энхтуяа, Хүн амын хөгжил, нийгмийн хамгааллын бодлого, зохицуулалтын газрын орлогч дарга Ц.Нацагдолгор, ахлах мэргэжилтэн С.Рэгзэн, Боловсрол, соёл, шинжлэх ухааны яамны бага дунд боловсролын газрын дарга Г.Батболд, Эрүүл мэндийн дэд сайд А.Отгонболд, Үндэсний статистикийн газрын дэд дарга Г.Гэрэлт-Од, Үндэсний статистикийн газрын Хүн ам, нийгмийн статистикийн хэлтсийн дарга Д.Оюунчимэг, Нийслэлийн бүртгэл мэдээллийн албаны дарга Х.Батбилэг, Иргэний бүртгэл мэдээллийн улсын төвийн дэд дарга Ж.Бат-Эрдэнэ, Гадаадын иргэн, харъяатын асуудал эрхлэх албаны дарга Н.Удаанжаргал нарын бүрэлдэхүүнтэй ажлын хэсэг байлцав. 


Асуулгын хариу, мэдээллийг Монгол Улсын сайд, Засгийн газрын Хэрэг эрхлэх газрын дарга Су.Батболд танилцуулав. 


Уг асуудалтай холбогдуулан УИХ-ын гишүүн Л.Гантөмөр, З.Энхболд, А.Бакей, С.Ламбаа, С.Оюун, Л.Гүндалай, С.Баярцогт нарын асуусан асуултанд Монгол Улсын сайд, Засгийн газрын Хэрэг эрхлэх газрын дарга Су.Батболд, Нийгмийн хамгаалал, хөдөлмөрийн дэд сайд С.Чинзориг, Гадаадын иргэн, харъяатын асуудал эрхлэх албаны дарга Н.Удаанжаргал, Иргэний бүртгэл мэдээллийн улсын төвийн дэд дарга Ж.Бат-Эрдэнэ нар хариулж, тайлбар хийв. 


УИХ-ын гишүүн С.Ламбаа асуулгын хариутай холбогдуулан санал хэлэв. 


Асуулгын хариуг 16 цаг 50 минутад сонсов. 


Тав. Хүнсний аюулгүй байдлыг хангах, дотоодын үйлдвэрлэлээр хэрэгцээг хангах, хүнсний экспортыг нэмэгдүүлэх, импорт орлох хүнсний бүтээгдэхүүнийг дэмжих чиглэлээр УИХ-ын гишүүн Х.Баттулга Монгол Улсын Ерөнхий сайд М.Энхболдод тавьсан асуулгын хариу

Хэлэлцэж буй асуудалтай холбогдуулан Хүнс, хөдөө аж ахуйн сайд Д.Тэрбишдагва, Хүнс, хөдөө аж ахуйн яамны Төрийн нарийн бичгийн дарга Н.Батсуурь, Стратегийн бодлого, төлөвлөлтийн газрын дарга Г.Даваадорж, Бодлогын хэрэгжилтийг зохицуулах газрын дарга Т.Баянмөнх, хэлтсийн дарга Д.Тунгалаг, Байгаль орчин, хүнс, хөдөө аж ахуйн байнгын хорооны референт Д.Мягмарсүрэн нарын бүрэлдэхүүнтэй ажлын хэсэг байлцав.


Асуулгын хариу, мэдээллийг Хүнс, хөдөө аж ахуйн сайд Д.Тэрбишдагва танилцуулав. 


Уг асуудалтай холбогдуулан УИХ-ын гишүүн Л.Гантөмөр, Э.Бат-Үүл, Х.Баттулга, З.Энхболд, С.Оюун, Я.Санжмятав, С.Баярцогт нарын асуусан асуултанд Хүнс, хөдөө аж ахуйн сайд Д.Тэрбишдагва, Хүнс, хөдөө аж ахуйн яамны Төрийн нарийн бичгийн дарга Н.Батсуурь нар хариулж, тайлбар хийв. 


УИХ-ын гишүүн Х.Баттулга асуулгын хариутай холбогдуулан санал хэлэв. 


Асуулгын хариуг 18 цаг 05 минутад сонсов. 


Зургаа. Бусад

· 11 цаг 30 минутад УИХ-ын гишүүн С.Отгонбаярын урилгаар Багануур дүүргийн хороодын ажилтан, албан хаагчид Төрийн ордон, УИХ-ын үйл ажиллагаатай танилцав.  /Нэрсийг хавсаргав/

· 12 цаг 30 минутад УИХ-ын гишүүн К.Саирааны урилгаар Баян-Өлгий аймагт ажиллаад буцаж яваа Австралийн нүдний эмч нарын төлөөлөгчид  Төрийн ордон, УИХ-ын үйл ажиллагаатай танилцав.  

· 12 цаг 55 минутад УИХ-ын гишүүн Т.Бадамжунай, Д.Тэрбишдагва нарын урилгаар Сонгинохайрхан дүүргийн хороодын албан хаагч нарын төлөөлөгчид Төрийн ордон, УИХ-ын үйл ажиллагаатай танилцав.  /Нэрсийг хавсаргав/

· 15 цаг 35 минутад Монгол-Оросын хамтарсан 3-р дунд сургуулийн 9 “А” ангийн сурагчид Төрийн ордон, УИХ-ын үйл ажиллагаатай танилцав.  /Нэрсийг хавсаргав/

· 15 цаг 45 минутад УИХ-ын гишүүн Ц.Цэнгэлийн урилгаар Булган аймгийн Бүрэгхангай сумын ИТХ-ын төлөөлөгчид Төрийн ордон, УИХ-ын үйл ажиллагаатай танилцав.  /Нэрсийг хавсаргав/

· 16 цаг 15 минутад “Интерменежмент” дээд сургуулийн энэ хичээлийн жилийн төгсөгчид, багш нарын төлөөлөгчид Төрийн ордон, УИХ-ын үйл ажиллагаатай танилцав.  /Нэрсийг хавсаргав/

 
Хуралдаан 18 цаг 05 минутад өндөрлөв.

Тэмдэглэлтэй танилцсан:


ТАМГЫН ГАЗРЫН ЕРӨНХИЙ 


НАРИЙН БИЧГИЙН ДАРГА Н.ЛУВСАНЖАВ

Тэмдэгдэл хөтөлсөн: 

ХУРАЛДААНЫ НАРИЙН 

БИЧГИЙН ДАРГА Ц.АЛТАН-ОД

УИХ-ЫН 2007 ОНЫ ХАВРЫН ЭЭЛЖИТ ЧУУЛГАНЫ 

2007 ОНЫ 05 ДУГААР САРЫН 25-НЫ ӨДӨР (БААСАН ГАРАГ)-ИЙН 

НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Хуралдаан 10 цаг 35 минутанд эхлэв.

Д.Лүндээжанцан: Гишүүд хуралдаандаа ирье. Өчигдөр МАХН-ын бүлэг завсарлага авсан байгаа.


Одоо Баасан гаригийнхаа өглөөний хуралдааныг хийе. Гишүүд хуралдаандаа хүрэлцэн ирэхийг мэдэгдэж байна.


МАХН-ын бүлгийн гишүүд, Ардчилсан намын зөвлөлийн гишүүд хуралдаандаа ирье. Иргэний зориг нам, Шинэ нам, Эх орон нам, Ард түмний төлөө нам, Бүгд Найрамдах намын төлөөллүүд хуралдаандаа хүрэлцэн ирье.


Гишүүд хуралдаандаа ирье. Зарлалын тодорхойгүй байдлаас болоод хоцорсон байна. Өчигдөр МАХН-ын бүлэг завсарлага авсан, өнөөдөр хурлаа үргэлжлүүлэх байсан учраас автоматаар хийж байна. 5 дахийн өглөөний хуралдаанаа. Гишүүд орж ирье. Эх орон намын төлөөлөл, Шинэ намын төлөөлөл, Иргэний зориг намын төлөөлөл, Бүгд Найрамдах нам, Ард түмний намын төлөөллүүд хуралдаандаа ирье.


Өнөөдөр Мэдээлэл авах эрх, эрх чөлөөний хууль гэсэн Үндсэн хуулийн их том эрхтэй холбоотой хууль хэлэлцэх гэж байна. Энэнд манай гишүүд мэдээж хэрэг их анхааралтай оролцох нь ойлгомжтой.


Гишүүд хуралдаандаа ир. Амаржаргал гишүүн, Бадамжунай гишүүн, Бакей гишүүн, Батаа гишүүн, Батбаатар гишүүн, Н.Батбаяр гишүүн, Су.Батболд гишүүн, Э.Бат-Үүл гишүүн, Баттулга гишүүн, Батхүү гишүүн, Батхуяг гишүүн, Баярцогт гишүүн, Буд гишүүн, Ганди гишүүн, Гансүх гишүүн өвчтэй байгаа.  Гантөмөр гишүүн, Гүррагчаа гишүүн, Гончигдорж гишүүн, Дэмбэрэл гишүүн, Жаргал гишүүн, Жаргалсайхан гишүүн, Занданшатар гишүүн, Зоригт гишүүн, Мурат гишүүн, Наранцацралт гишүүн, Одбаяр гишүүн, Одхүү гишүүн, Отгонбаяр гишүүн, Оюун гишүүн, Пүрэвдорж гишүүн, Саираан гишүүн, Санжмятав гишүүн, Содномцэрэн гишүүн, Сономпил гишүүн, Улаан гишүүн, Хүрэлсүх гишүүн, Цэнгэл гишүүн, Цэрэнбалжир гишүүн, Шаравдорж гишүүн, З.Энхболд гишүүн, Энхсайхан гишүүн, Энхтүвшин гишүүн, Эрдэнэбат гишүүн, Эрдэнэбүрэн гишүүн нар хуралдаандаа ирье, зарлаж байна.


Гадаадад Энхтүвшин сайд, Д.Ганхуяг гишүүн. Н.Энхболд гишүүн, М.Энхсайхан гишүүн нар гадаадад явж байна. Н.Батбаяр гадаадад явж байна. Орон нутагт Ж.Наранцацралт гишүүн, Г.Занданшатар гишүүн, М.Зоригт гишүүн, Д.Батхуяг гишүүн, Д.Дэмбэрэл гишүүн нар явсан байна. Г.Батхүү гишүүн, Д.Одхүү гишүүн, Л.Гансүх гишүүн, Хүрэлсүх гишүүн нар өвчтэй байна. Туяа гишүүн, Л.Одончимэд гишүүн нар чөлөөтэй байна. 

Мэдээлэл авах, эрх чөлөөний хууль гэсэн маш олон жил яригдсан чухал хууль ярих гэж байна. Манай гишүүд хуралдаандаа ирье. Гишүүд өглөө зарлаагүй байлаа ч гэсэн 9 цагтаа ирэх ёстой.

Гишүүд хуралдаандаа ирье.

УИХ-ын гишүүн Ламбаагаас хүн амын шилжих хөдөлгөөний асуудлаар үндсэний дээд хэмжээний уулзалт оролцогчдоос 2005 оны 5 дугаар сарын 4-ний өдөр Засгийн газарт ирүүлсэн зөвлөмжийн хэрэгжилтийн талаар Ерөнхий сайдад тавьсан асуулгын хариулт.

УИХ-ын гишүүн Баттулгаас Монгол Улсын хүнсний аюулгүй байдлыг хангах асуудлаар Засгийн газраас хэрэгжүүлж буй арга хэмжээний талаар Ерөнхий сайдад тавьсан асуулгын хариу. Хоёр том асуулга байна.

Нэг. Төрийн өмчөөс аймаг нийслэлийн өмчид эд хөрөнгө шилжүүлэх, орон нутгийн өмчийн зарим эд хөрөнгийг төрийн өмчид хүлээх авах тухай эцсийн найруулга
Редакци танилцуулж байх уу. Ямар редакци байна.

Төрийн өмчөөс мөн үү. Нэг л редакци тарсан байна даа.

Төрийн өмчөөс аймаг нийслэлийн өмчид эд хөрөнгө шилжүүлэх, орон нутгийн өмчийн зарим эд хөрөнгийг төрийн өмчид хүлээх авах тухай эцсийн найруулга тарсан байна та бүхэнд.

Монгол Улсын Их Хурлын тухай хуулийн 43 дугаар зүйлийн 43.1 дэх хэсгийг үндэслэн гэдэг үгийг нэмсэн байна.

Нэгдүгээр хавсралтаар баталсугай гэж. Төрийн өмчөөс аймаг, нийслэлийн өмчид шилжүүлэх эд хөрөнгийн жагсаалтыг нэгдүгээр хавсралтаар баталсугай.

Хоёрт аймаг, нийслэлийн Иргэдийн төлөөлөгчдийн хурлын шийдвэрийг үндэслэн 2 дугаар хавсралтад заасан эд хөрөнгийг төрийн өмчид хүлээн авахыг Монгол Улсын Засгийн  газарт зөвшөөрсүгэй гэсэн ийм 2 заалттай тогтоол байна.

Нэгдүгээр хавсралт бол Төрийн өмчөөс аймаг, нийслэлийн өмчид шилжүүлэх эд хөрөнгийн жагсаалт.

Архангай аймаг, Төвшрүүлэх дизель станцын барилга гээд  Баянхонгор аймаг, Баянхонгор- Эрдэнэцогт цахилгаан дамжуулах агаарын шугам, Баянхонгор-Шаргальжуут цахилгаан дамжуулах агаарын шугам, Говь-Алтай аймаг Есөн булаг. Аймгийн тагнуулын албаны хуучин барилга, граж гэж байна. Дорнод аймагт Хэрлэн аймгийн тагнуулын албаны хуучин барилга, граж,  агуулах. Завхан аймаг, Улиастай – Алдархаан цахилгаан дамжуулах агаарын шугам, Өвөрхангай аймаг, Арвайхээр бүсийн оношлогоо, эмчилгээний төвийн 90 ортой хүүхдийн эмнэлгийн барилга, Увс аймаг, Улаангом – Аймгийн тагнуулын албаны хуучин барилга, граж, төмөр хашаа, модон хашаа гэж байна. Хөвсгөл аймаг Мөрөн-Бүрэнтогтох цахилгаан дамжуулах агаарын шугам, Мөрөн-Түнэл цахилгаан дамжуулах агаарын шугам, нийслэл Улаанбаатар хот, Баянзүрх дүүрэг цагдаагийн хотхоны дулаан, ус сувгийн байгууламжууд, Сонгинохайрхан, хилийн цэргийн 0.119 дүгээр ангийн эзэмшилд байгаа уурын зуух, гадны шугам сүлжээ, Баянзүрх дүүрэг, Сансар хотхоны өргөтгөлийн насос, Баянзүрх дүүрэг Шархадны нэгдүгээр хотхоны дулаан, ус сувгийн байгууламж, нийт дүнгээрээ 1.852.158.32 гэсэн ийм дүн байна.

Орон нутгийн өмчөөс төрийн өмчид шилжүүлэн авах эд хөрөнгийн жагсаалт:

Эрдэнэбулган, Архангай аймаг – Гал түймэртэй тэмцэх хэлстийн эд хөрөнгө байна /хуучнаар/, Баянхонгор аймаг, Баянхонгор – Газрын албаны эзэмшилд байгаа барилга байна. Баянхонгор онцгой байдлын хэлтсийн эд хөрөнгө байна. Булган аймаг, Булган – Гал түймэртэй тэмцэх хэлтэс /хуучнаар/, Цэрэг иргэний хамгаалалтын штаб /хуучнаар/ штабын эд хөрөнгө гэж байна. Говь-Алтай аймаг “эд” гэдэг үг нэмсэн байна шүү энэ дээр хөрөнгө гэснийг засаад.

Говь-Алтай аймаг, Есөнбулаг – Гал түймэртэй тэмцэх хэлтэс /хуучнаар/, Цэрэг иргэний хамгаалалтын штаб /хуучнаар/-ын эд хөрөнгө гэсэн байна. Говьсүмбэр аймаг, Сүмбэр – Онцгой байдлын хэлтсийн эд хөрөнгө, Дархан-Уул аймаг, Дархан – Ус цаг уур, орчны шинжилгээний төвийн эзэмшилд буй барилга, бусад эд хөрөнгө, Дорнод аймаг, Хэрлэн – Гал түймэртэй тэмцэх хэлтэс /хуучнаар /-ийн эд хөрөнгө, Дорноговь аймаг, Сайхандулаан – Нам хүчдлийн цахилгаан дамжуулах шугам, Дэлгэрэх – Нам хүчдлийн цахилгаан дамжуулах шугам, Улаанбадрах – Нам хүчдлийн цахилгаан дамжуулах шугам, Замын-Үүд – нам хүчдлийн цахилгаан дамжуулах шугам, Сайншанд – Онцгой байдлын хэлтсийн эд хөрөнгө.

Дундговь аймаг, Адаацаг – нам хүчдлийн цахилгаан дамжуулах шугам, Баянжаргалан - нам хүчдлийн цахилгаан дамжуулах шугам, Мандалговь – Онцгой байдлын хэлтсийн эд хөрөнгө, Өлзийт - нам хүчдлийн цахилгаан дамжуулах шугам.

Завхан аймаг, Улиастай – Онцгой байдлын хэлтсийн эд хөрөнгө, Орхон – Онцгой байдлын хэлтсийн эд хөрөнгө, Өвөрхангай аймаг, Арвайхээр – Онцгой байдлын хэлтсийн эд хөрөнгө, Сүхбаатар аймаг, Баруун-Урт – “Сүхбаатар эрчим” орон нутгийн өмчит үйлдвэрийн газрын эд хөрөнгө, Баруун-Урт – Онцгой байдлын хэлтсийн эд хөрөнгө, Мөнххаан - нам хүчдлийн цахилгаан дамжуулах шугам, Сэлэнгэ аймаг –Онцгой байдлын хэлтсийн эд хөрөнгө, Төв аймаг, Зуунмод – Онцгой байдлын хэлтсийн эд хөрөнгө, Увс аймаг, Улаангом – Онцгой байдлын хэлтсийн эд хөрөнгө, Улаангом -  газрын албаны эзэмшиж байгаа барилга, Ховд аймаг, Жаргалант – Онцгой байдлын хэлтсийн эд хөрөнгө, Буянт – нам хүчдлийн цахилгаан дамжуулах шугам, Мянгат – нам хүчдлийн цахилгаан дамжуулах шугам, Ховд – нам хүчдлийн цахилгаан дамжуулах шугам, Эрдэнэбүрэн – нам хүчдлийн цахилгаан шугам дамжуулах шугам. Хөвсгөл аймаг, Мөрөн – Гал түймэртэй тэмцэх хэлтсийн /хуучнаар/ эд хөрөнгө, Хэнтий аймаг, Галшар – нам хүчдлийн цахилгаан дамжуулах шугам, Баян-Адарга – нам хүчдлийн цахилгаан дамжуулах шугам, Биндэр нам хүчдлийн цахилгаан дамжуулах шугам, Баян-Овоо - нам хүчдлийн цахилгаан дамжуулах шугам нийт дүн 6.414.523.777 гэсэн ийм редакци байнаа, сүүлийн редакци.

Энэ дээр саналтай гишүүд байна уу. За Дамиран гишүүн.

Ц.Дамиран: Энэ дээр олон цахилгаан дамжуулах шугамууд байгаа. 0.4, 10, 15 кв, 35 кв-ын. Энэ дээр квт гээд биччихсэн байна. Энэ киловатт гэж ойлгогдохоор биччихээд байгаа юм. Уг нь киловольт гэдэг үг байх юм байгаа юм. Тийм учраас жишээлбэл 0.4 квт-гийн гэдгийг  “т” үсгийг хасах хэрэгтэй. Киловольтын гэж.

Д.Лүндээжанцан: Ямар үсгийг нь аваа.

Ц.Дамиран: “Т”-г нь.

Д.Лүндээжанцан: Тэрийг эрчим хүчнийхэнээс асуугаад тиймээ.

Ц.Дамиран: Үгүй ээ, эрчим хүчнийх квт гэдэг чинь чадал болчихдог байхгүй юү. Наадах чинь. Киловольт гэвэл хүчдлийн хэмжээ. Киловольт гэж бичих юм кв-гийн гэж бичих юм.

Д.Лүндээжанцан: Манай Тамгын газрынхан энэ дээр анхаараарай, Тамгын газраас хүн байна.  Энэ  асуудал оруулж байгаа байгаа байнгын хорооныхон, Эдийн засгийн байнгын хороо.

Ц.Дамиран: Энэ бол цэвэр мэргэжлийн юм байгаа юм, мэргэжлийн хэллэг байгаа юм.

Д.Лүндээжанцан: Мэргэжлийн хэллэгийг нь та зөв болгоод өг л дөө. Яг өөрөө гараараа засаад өгөөдөх. Тэгээд тэрийг нь бид шалгаж үзээд.

Ц.Дамиран: “Т” үсгийг л хасчихад л болчих юм байгаа юм.

Д.Лүндээжанцан: “Т” үсгийг үү. 

Ц.Дамиран: Т үсгийг хасаад киловольт гэж уншигдана.
Д.Лүндээжанцан: Төмөр гэдгийн “Т” үсгийг засах нь байна тийм үү.

Ц.Дамиран: Квт гээд биччихсэн байгаа тэрний “т” үсгийг хасаад “кв”-ийн гээд киловольтын гээд.

Д.Лүндээжанцан: Өөр саналтай гишүүд байна уу. Алга байна. Энэ дээр редакци уншиж байгаатай холбогдуулаад манай гишүүд ч өмнө нь яриад байсан. Энэ юу хэлэлцэгдсэнээс хойш олон газрын сумын нам хүчдлийн шугамыг төрд аваачээ гэсэн ийм саналууд цувраад ирэх болсон. Ийм учраас нэгэнт нэг зарчмаар шийдэх ёстой юм шиг байгаа юм.

Энэ дараа дараагийн ээлжинд энийг нэг тийш нь болгож орж ирэхгүй бол болохгүй болсон байна лээ шүү.

Б.Батбаяр гишүүн.

Б.Батбаяр: Энэ хаанаас нь, хэнээс нь асуух ёстой юм бэ. Нам хүчдлийн цахилгаан дамжуулах шугам, дэд өртөө гээд эд нарыг чинь тэр нэг жижигхэн аймаг, сумын хэмжээнд засвар үйлчилгээг хийхээс өгсүүлээд асар их зардалтай шүү дээ. Энийг ингэж шилжүүлж болж байгаа юмуу. Энийг хэн хийх юм бол. Өмчлөн авсан газар л хийж таараа шүү дээ энийг.

Д.Лүндээжанцан: За З.Энхболд гишүүн.

З.Энхболд: Энэ асуудлыг хэлэлцэж байхад зөндөө хэлсэн шүү дээ. Нэг зарчимтай байя. 10 кв-ыг оролцуулаад 10-аас доошхи бүх шугамыг орон нутгийн мэдэлд өгье. Орон нутгийн мэдэлд аваад ажиллаж байгаа маш олон амжилттай жишээ байгаа л даа. Тэгээд ажиллахыг хүсэхгүй байгаа аймаг, сумдынхан 0.4-ын шугамаа хүртэл өгч байна шүү дээ бүр айл руу явдаг хамгийн бага, тэгээд цахилгаан авч байгаа бол ядаж 10-ын шугамаа хариуцах хэмжээний хариуцлага байх ёстой. Одоо энэ батлах гээд байгаа юм чинь ямар ч зарчимгүйгээр өгье гэснийг нь аваад, авъя гэсэнд нь өгөөд л явж байгаа. 35-ын шугам орон нутагт очсон байхад 0.4-ын шугам төрийн өмчинд хүрээд ирж байгаа байхгүй юү. Ингэж бодлогогүй явахаа болъё гэсэн. Тэгээд олонхиороо ингэх юмаа гэж шийдсэн шүү дээ. Одоо яах вэ. Одоо ямар санал хурааж буцаах юм биш.

Д.Лүндээжанцан:   0.4-ын шугам энэ асуудал нэлээд олон аймаг нь ороод ирснээс шалтгаалаад одоо сумдуудаас саналууд орж ирж байна аваач гээд. Тэгэхээр Хэрэг эрхлэх газрын даргаа. Та энэ асуудлыг Төрийн өмчийн хороо, Эрчим хүчнийхээ яамтай яриад нэг удаа.

Су.Батболд: Ямар олон удаа ярьдаг юм бэ, яриад шийдчихсэн шүү дээ.

Д.Лүндээжанцан:  Үгүй ээ ер нь энийг нэг анхааралдаа аваачээ. Яах вэ эцсийн редакци хийлгэчихсэн энэ асуудал өнгөрсөн, гэлээ гэхдээ цаашдаа энэн дээр анхаараачээ гэж хэлмээр байна.

Одоо болъё, больцгооё. Тэгэхээр ингэе. Редакци дээр өөр саналтай гишүүн байна уу. Байхгүй бол. За Раднаа гишүүн.

Ч.Раднаа: Ер нь олон таслах хэрэггүй юм. Сум болгон дээр цахилгааны ажлын хэсэг гарч ирээд ажиллуулдаг улсууд нь мэргэжилтэй, мэргэжилгүй юмнууд гарч ирээд байна. Тэгээд дахиад л тэр чинь цалин цавуу нэхээд л, тэгээд сумын 0.4-ын шугам гэж хачин юм байгаа шүү дээ. Тэрийг мэддэг ч хүн байхгүй, чаддаг ч хүн байхгүй. Дорвитой айлын юм угаадаг тэрнээс дор юмнууд ч байна. Хүн амьтан оосорлочих гэсэн. Тэгэхээр нэг зүг рүүгээ байх нь зөвөө. Төрийнхөө өмч рүү авч байгааг нь би зөв гэж бодоод байгаа юм.

Д.Лүндээжанцан: Тэгээд цөмийг нь авах хэрэгтэй л дээ.

Ч.Раднаа: Тийм цөмийг нь авах хэрэгтэй.

Д.Лүндээжанцан: Өөр эцсийн найруулга дээр өөр саналгүй бол Төрийн өмчөөс аймаг, нийслэлийн өмчид эд хөрөнгө шилжүүлэх, орон нутгийн өмчийн зарим эд хөрөнгийг төрийн өмчид хүлээн авах тухай тогтоолын төслийн эцсийн найруулгыг сонслоо.

Ирцээр 39 болчихсон байна. Яг танхимд байна уу, үгүй юү. Зарим нь бие биенийгээ хүлээж байгаад гараад явчих юм. Баярсайхан гишүүн, Шаравдорж гишүүн нар гараад явчих юм.

Ламбаа гишүүн бүлгийн дэд дарга сууж байна. Гишүүд орж ирье. Манай гишүүд бие биенийгээ хүлээнгээ картаа хийж ирцэнд орчихоод гарч яваад байх юм. Энхтүвшин гишүүн,  Ганхуяг гишүүн, Н.Энхболд гишүүн, М.Энхсайхан гишүүн, Н.Батбаяр гишүүн нар гадаадад байна.

Орон нутагт Наранцацралт, Занданшатар, Зоригт, Батхуяг, Дэмбэрэл, Одончимэд гишүүн нар байна. Батхүү, Одхүү, Гансүх, Хүрэлсүх гишүүн нар өвчтэй байна. Ингээд 39  гишүүн хүрэлцэн ирсэн. Хуралдаанаа нээе.

УИХ-ын гишүүдийн өдрийн амгаланг айлтгая. 39 гишүүн ирсэн. УИХ-ын 2007 оны хаврын чуулганы 5 дугаар сарын 25-ны өдрийн нэгдсэн хуралдаан нээснийг мэдэгдье.

Өнөөдрийн чуулганы нэгдсэн хуралдааны хэлэлцэх асуудлыг танилцуулъя.

Мэдээлэл авах эрх, эрх чөлөөний тухай хуулийн төсөл хэлэлцэх эсэх, захиргааны хариуцлагын тухай хуульд өөрчлөлт оруулах тухай, Байгаль орчныг хамгаалах тухай хуульд өөрчлөлт оруулах тухай хуулийн төсөл хэлэлцэх эсэх, 15.00 цагаас УИХ-ын гишүүн С.Ламбаагаас  “Хүн амын шилжих хөдөлгөөний асуудлаархи үндэсний дээд хэмжээний уулзалтад оролцогчдоос 2005 оны 5 дугаар сарын 4-ний өдөр Засгийн газарт ирүүлсэн зөвлөмжийн хэрэгжилтийн талаар Монгол Улсын Ерөнхий сайдад тавьсан асуулгын хариу, УИХ-ын гишүүн Х.Баттулгаас Монгол Улсын хүнсний аюулгүй байдлыг хангах асуудлаар Засгийн газраас хэрэгжүүлж буй арга хэмжээний талаар Монгол Улсын ерөнхий сайдад тавьсан асуулгын хариуг тус тус сонсоно.

Хоёр. Мэдээлэл авах эрх, эрх чөлөөний тухай хуулийн төсөл (хэлэлцэх эсэх)

Д.Лүндээжанцан: - Одоо Мэдээлэл авах эрх, эрх чөлөөний тухай хуулийн төслийг хэлэлцье. 

Хууль санаачлагчийн илтгэлийг УИХ-ын гишүүн Сү. Батболд танилцуулна. 

Сү.Батболд гишүүнийг индэрт урьж байна.

Су.Батболд: УИХ-ын  дэд дарга, эрхэм гишүүд ээ.

Улсын Их Хурлын гишүүн Сү.Батболд, Э.Бат-Үүл, С.Ламбаа, Ц.Мөнх-Оргил, С.Оюун, Я.Санжмятав  бид Үндсэн хуулийн Хорин зургадугаар зүйлийн 1 дэх хэсэгт заасан бүрэн эрхийнхээ дагуу Мэдээлэл авах эрх, эрх чөлөөний тухай хуулийн төслийг санаачлан боловсрууллаа.   

Монгол Улсын Үндсэн хуулийн Арван зургаадугаар зүйлийн 17-д Монгол Улсын иргэн нь төр, түүний байгууллагаас хууль ёсоор тусгайлан хамгаалбал зохих нууцад хамаарахгүй асуудлаар мэдээлэл хайх, хүлээн авах эрхтэй гэж заасан.

Хэдийгээр Төрийн албаны тухай хуульд заасны дагуу төрийн алба ил тод, ард түмэндээ үйлчлэх зарчмыг үйл ажиллагаандаа удирдлага болгодог хэдий ч бодит амьдрал дээр иргэд төрийн байгууллагаас аливаа мэдээлэл авах хүсэлт тавихад төрийн албаны захирах, захирагдах ёсонд тогтсон гэмээр “даргаасаа асуух, зөвшөөрөл авсны дараа” өгөх, эсхүл ийм мэдээлэл өгөх нь тухайн ажилтны ажил, үүргийн хуваарьт байхгүй зэрэг шалтгаанаар асуудалд хойрго ханддаг явдал байсаар байгаа юм. Нөгөө талаар иргэдэд мэдээлэл өгөх үүрэг хууль тогтоомжоор хүлээлгээгүй байдгаас тухайн байгууллагууд бүтэц, зохион байгуулалтын хувьд  мэдээлэл өгөх асуудлыг зохицуулаагүй орхигдуулдаг байна. Төрийн байгууллагын мэдээлэл нээлттэй байх тусмаа иргэдээс санал,  шүүмжлэл  ихээр ирж, түүнийг нь зохистой ашиглаж  бодитой хэрэгжих шийдвэр гарах  үндэслэл болдог байна. 

Иймд иргэдийг хуулиар хориглоогүй бодит мэдээллээр хангах үүргийг баталгаажуулсан хуулийн төслийг боловсруулах шаардлага зүй ёсоор тавигдаж байна. 

Мөн төрийн байгууллагуудаас гадна нийтэд үйлчилгээ үзүүлдэг /орон сууц, нийтийн аж ахуй, зам, тээвэр гэх мэт/  хувийн хэвшлийн байгууллагуудын үйлчилгээтэй холбоотой мэдээлэл нээлттэй байх эрх зүйн үндсийг бүрдүүлэх шаардлагатай байгаа юм. 

Мэдээлэл авах эрх, эрх чөлөөний тухай хуулийн төслийг боловсруулах явцад  Хүний эрхийн түгээмэл тунхаглал зэрэг олон улсын эрх зүйн баримт бичиг, Англи улсын Лондон хотод байрлах “XIX зүйл”  хэмээх төрийн бус байгууллагаас 2001 онд гаргасан Мэдээллийн эрх чөлөөний тухай загвар хуулийн  үзэл санааг удирдлага болгосон болно. Эдгээр баримт бичгээс үзэхэд “мэдээлэл авах эрхийг хүн бүр эдлэх, мэдээллийг онцгой тохиолдолд нууцлах,  мэдээллийг энгийн, шуурхай журмаар олгох, хүссэн мэдээллээ олоход нь албан тушаалтан туслах, мэдээлэл өгөхөөс татгалзах үндэслэл тодорхой байх, олон нийтийн ашиг сонирхлыг эн тэргүүнд тавих,  мэдээлэл хүртэх эрхээ хамгаалуулах баталгаатай байх” гэсэн   иргэний мэдээлэл авах эрхийг хангах нийтлэг зарчмууд үйлчилдэг байна.  

Мэдээлэл авах эрх, эрх чөлөөний тухай хуулийн төслийн “Нийтлэг үндэслэл” гэсэн нэгдүгээр  бүлэгт хуулийн зорилт, хуулийн үйлчлэх хүрээ, нэр томьёоны тайлбар, зарчим  зэрэг нийтлэг харилцааг тусгалаа. 


Хуулийн төслийн 2 дугаар бүлэгт иргэдээс төрийн болон нийтийн үйлчилгээ үзүүлдэг хуулийн этгээдээс мэдээлэл авах хүсэлт гаргах, хүсэлтийг биелүүлэх хугацаа, журам,  мэдээлэл авах хэлбэр, мэдээлэл хүсэгч, мэдээлэл өгөгчийн эрх үүрэг зэрэг мэдээллийг өгөхөд баримтлах журамтай холбогдсон харилцааг  тусгалаа. 

Хүсэлт гаргач иргэн нь төрийн байгууллагаас мэдээлэл авах хэлбэрээ өөрөө чөлөөтэй сонгох, мэдээлэл авах болсон шаардлага, үндэслэлээ тайлбарлахгүй байх, мэдээлэл авах эрхийг нь зөрчсөн төрийн байгууллага, албан тушаалтны талаар гомдол гаргах эрхтэй байх. Төрийн байгууллага, албан тушаалтан нь иргэдийг үнэн зөв мэдээллээр хангах, хүсэлтэд хуулиар тогтоосон хугацаанд нь хариу өгөх, энэхүү хуулийг зөрчсөн тохиолдолд хариуцлага хүлээх зэрэг үүрэгтэй байхаар тус тус тусгасан болно. 


Хуулийн төслийн 3 дугаар бүлэг нь төрийн байгууллагаас нийтэд заавал мэдээлж байх мэдээллийн төрөл, төрийн байгууллагааас мэдээллээр хангах зохион байгуулалтын арга / ажилтан ажиллуулах гэх мэт/ зэрэг асуудлыг зохицуулж байгаа. 

4 дүгээр бүлэгт Мэдээлэл авах эрх, эрх чөлөөг хангах үйл ажиллагаанд хяналт тавих байгууллага, гомдол гаргах журам, үйлчилгээний төлбөр, хариуцлага зэрэг асуудлыг тусгасан бөгөөд иргэд мэдээлэл авсныхаа төлөө зөвхөн уг мэдээллийг хувилах, олшруулах зэрэгт гарсан зардалтай тэнцэх үйлчилгээний төлбөр төлж байх төслийг боловсруулсан болно. 

Түүнчлэн энэ хуулийн төсөлтэй холбогдуулан одоо үйлчилж буй нууцын талаархи хууль тогтоомжуудыг уялдуулан авч үзэх шаардлагатай юм.   

Мэдээлэл авах эрх, эрх чөлөөний тухай хуулийн төсөл батлагдсанаар  иргэдийн үнэн зөв мэдээлэл олж авах боломж нэмэгдэж, иргэд мэдээлэл хайх, хүлээн авах  хууль зүйн баталгаа бий болно. Мөн мэдээлэл нээлттэй болсноор иргэдийн нийгмийн амьдралд оролцох оролцоо нэмэгдэж, төрийн  үйл ажиллагаанд тавих хяналт сайжирна. 

Хуулийн төслийг Улсын Их Хуралд өргөн мэдүүлэхийн өмнө болон дараа нь хууль санаачлагчид зарим төрийн бус байгууллагынхантай уулзаж хуулийн төслийн талаар санал солилцсон бөгөөд  уг уулзалтын үеэр гарч байсан хуулийн төсөлд тусгах боломжтой саналуудыг төслийн цаашдын хэлэлцүүлгийн явцад оруулах боломжтой гэж үзэж байна.    

Улсын Их Хурлын эрхэм гишүүд ээ, Мэдээлэл авах эрх, эрх чөлөөний тухай хуулийн төслийг хэлэлцэн шийдвэрлэж өгөхийг хүсье.  Анхаарал тавьсанд баярлалаа. 


Д.Лүндээжанцан: Одоо хууль санаачлагчийн илтгэлтэй холбогдуулан асуулт асуух УИХ-ын гишүүд асуултаа асууя. За Раш гишүүн асуултаа асууя. Хууль санаачлагчид хариулахад бэлдэж байгаарай.


Р.Раш: Түрүүн энэ хуулийн төслийг хэлэлцэх эсэх талаар Байнгын хороон дээр ярьж байхад ер нь эхлээд нууцын тухай хуулиа нэлээд сайн эргэж харвал яасан юм бэ. Тэрийгээ сайн багцалж янзалж нэг тийш нь болгочихоод ингээд энэ хууль руугаа орвол яасан юм бэ гэсэн асуулт гарч байсан. Энэ талаар юу бодсон бэ.


Би хамгийн гол нь уутныхаа амыг ингэж задалчихаад тэгээд нөгөө мэдээлэл нэхээд мэдээлэл нэхэж байгаа хүн бол нуугаад юмыг л ил болгох гэдэг тийм л хүн төрөлхтөн, хүн чинь ерөөсөө тийм л юм байна шүү дээ. Тэгээд нөгөөдөхийг нь өгөхгүй гээд суугаад байдаг. Энийгээ нэлээд тодорхой болгоод энэ юмаа яривал яасан юм бэ гэж ярьж байсан юм. Юу болсон бэ гэж асуумаар байна. 


Д.Лүндээжанцан:   Мөнх-Оргил.


Ц.Мөнх-Оргил: Раш гишүүний асуултад хариулахад өнөөдөр Их Хурлын даргын захирамжаар Нууцын хууль, Төрийн нууц, Байгууллагын нууц, Хувь хүний нууц болон Төрийн нууцын жагсаалтын тухай хуулиудыг янзлах, цэгцлэх ажлын хэсэг Их Хурлын даргын захирамжаар өнөөдөр байгуулагдаж байгаа юм. Тэгээд бид энэ хуулийг мэдээллийн эрх чөлөөний тухай хуулийнхаа төслийг хэлэлцэх эсэхийг шийдчихээд нууцынхаа хуультай хамт баталъя гэсэн Байнгын хороон дээр ярьж тохирсон тэр чиглэлээ хууль санаачлагчид баримталж байгаа. 


Р.Раш: Дэс дарааллын тухайд бол эхлээд нууцынхаа  тухай асуудлыг яримаар байна.

Ц.Мөнх-Оргил: Хоёуланг нь зэрэг баталчихад болох байлгүй дээ Раш гишүүнээ.

Д.Лүндээжанцан: Ер нь хамтад нь авч үзэх юм байгаа биз дээ. Зэрэг явахгүй бол болохгүй л дээ. Тэр бол ойлгомжтой асуудал. Өмнө нь батлах, хойно батлах нь өөр асуудал.

Баярцогт гишүүн асуултаа асууя.

С.Баярцогт: Би ер нь ийм төрлийн хууль гарах нь зүйтэй гэж бодож байгаа юм. Тэгээд хэд хэдэн зүйлийг асууя.

Нэгдүгээрт. Хуулийн нэр жаахан буруу байна гэж бодож байна. Орчуулга байна. Энэ бол  эрх, эрх чөлөөний тухай хууль биш эрх, эрх чөлөөгөө эдлэх буюу хэрэгжүүлэх асуудлыг зохицуулсан ийм хууль байна гэж харагдаад байна нэгдүгээр асуудал. Энэ дээр саналаа хэлээчээ.

Хоёрдугаарт мэдээлэл хайх, мэдээлэл хүлээн авах, мэдээлэл авах гээд та нар З янзаар тодорхойлчихсон байна. Энийгээ нэг болгож ойлгомжтой болгоочээ гэж хэлмээр байна.

Гуравдугаарт төрийн байгууллага нийтлэг үйлчилгээ үзүүлдэг хуулийн этгээдийн тодорхойлолт өөр хуулиудад байдаг уу. Анх удаагаа энд хуульчлагдаж байгаа юмуу. Дөрөвдүгээрт нь ийм асуудал байна. Мэдээлэл авах хэлбэр дотор  7.1 биечлэн ирж амаар авах, 7.1.5 холбооны хэрэгсэл ашиглан авах, 1.6 хуулиар хориглоогүй бусад хэлбэр гэдэг дотор юугаа ойлгоод байгаа юм бэ. Энэ чинь нөгөө мэдээлэл хүсэх эрхтэйгээ зөрчилдөөд байгаа юм биш үү.

Хүсэхдээ дандаа бичгээр гээд байгаа шүү дээ. Тэгсэн хэрнээ өгөхдөө энэ З чинь амьдрал дээр хэрэгжихгүй юм бишүү. Тэгээд мэдээллийн агуулгын талаар амаар тайлбарлуулах гээд 8.1.5 чинь амьдрал дээр хэрэгжихгүй ийм заалт байна. Яагаад гэвэл би шинэ хууль учраас асуугаад байгаа шүү. Тэгээд аягүй олон зүйл заалтын дараа хуульд заасан бусад эрх гэж оруулж ирээд байна.

Тэрийгээ ууттай болгох хэрэггүй байна. Тэрийг шууд шууд заагаад өгчихөөч. Та бүгдийг нь зааж өгчихсөн хэрнээ 8.1.8 дээр ч юмуу, ингээд хуульд заасан бусад эрх, 9.1.5 дээр дахиад хуульд заасан бусад эрх гээд ингээд аягүй том уут гаргаад байгаа байхгүй юү. Энэ уут чинь өөрөө цаашаагаа ямар ямар хууль руу орчих юм бэ гэдгийг хэлж өгмөөр байна.

Тэгээд дараагийн асуулт 8.2.3 дээр авах мэдээллээ бодитой тодорхойлсон байх гээд байгаа юм.

Тэгэхээр ийм мэдээлэл байдаг юмуу, үгүй юү гэдгийг мэдэхгүй байгаа хүн авах гэж байгаа мэдээллээ яаж бодитой тодорхойлох юм бэ. Энэ логикийн зөрчилтэй байна.

Тэгээд төрийн байгууллага болон нийтлэг үйлчилгээ үзүүлдэг хуулийн этгээдийн хүлээх үүрэг гэдэг дотор 9.5, 9.6 хоёр дээр арай жаахан өөрөөр заасан байгаа юм. Төрийн байгууллагын эрх, үүрэг гээд ар  талд нь байна шүү дээ. Төрийн байгууллагаас иргэдийг мэдээллээр хангах гээд, яг энэ зарчим руу тэрийгээ бүгдийг нь хийчихэж болохгүй юмуу. Тэгэхгүй бол тэр хоёр байгууллага дээрээ хоёр өөр маягаар мэдээллээр ханга гээд гаргаад байгаа байхгүй юү. Тэгээд хэвлэн нийтлэх талаар төрийн байгууллагын үүрэг гэдгийг энэ хуулинд хуульчлах ёстой юү.

Мэдээлэл хэвлэх нийтлэх талаар төрийн байгууллагын үүрэг гэж байгаа юм. Тэрийг энэ хуулиар хуульчлах ёстой юмуу гэдгийг асуумаар байна. Хамгийн сүүлд нь энэ хариуцлага хүлээлгэдэг дээр яагаад хатуу тоо тавьчихсан юм бэ. Хөдөлмөрийн хөлсний доод хэмжээг төд дахин гэдэг тэр зарчмаараа явж болохгүй байгаа юмуу гэдэг ийм л асуудлуудыг асуумаар байна.

Гуравдугаарт нийт дүнгээрээ нууцад хамраагүй бүх материал хүн шаардахад авч болно гэж ойлгож байна болох уу.

Д.Лүндээжанцан: За хууль санаачлагчид бол Сү.Батболд, Бат-Үүл, Ламбаа, Мөнх-Оргил, Оюун, Санжмятав нарын гишүүд байна. Энэ хууль санаачилсан гишүүд хуралдаа ирмээр байна.

Эхлээд хэн хариулах вэ. Мөнх-Оргил гишүүн хариулна, дараа нь Сү.Батболд гишүүн.

Ц.Мөнх-Оргил: Нэрийн хувьд эрх чөлөөг хангах, эрх чөлөөг хэрэгжүүлэх гэдэг юмуу тийм чиглэлээр нэр өгч болно л доо. Одоогоор батлаад байгаа ер нь хууль тогтоох практикт голцуу эрхийг нь зааж өгөөд хэрэгжүүлэх баталгаа, механизмыг нь хуулинд нь тусгаж өгч байгаа тэрийг л баримтлаад авсан юм. Нэрэн дээр мэдээллийн эрх чөлөөний гэсэн нэртэй анхны төсөл явж байсан юм. Тэр нь Хэвлэл, мэдээллийн эрх чөлөөний хуультай андуурагдаад байх хандлага байсан учраас зассан байгаа. Ер нь Үндсэн хуулийн заалт нь өөрөө Мэдээлэл хайх, хүлээн авах эрхтэй гэж заасан байгаа. Тэрний хэрэгжилтийг л хангаж байгаа зүйл. Хайх, хүлээн авах гэдэг үгийг Баярцогт гишүүн ялгаж салгаачээ гээд байгаа юм. Би энэ дээр Үндсэн хуулийнхаа нэр томъёог хэрэглэсэн юм гэж хоёрдахь асуултанд нь хариулт болгож хэлчихье.

Хайх, хүлээн авах эрхтэй гэж байгаа юм. Хайх, хүлээн авах гэдэг чинь хоёр тусдаа юм л даа Баярцогт гишүүнээ.

Энэ хуулийн үзэл санаа нь ерөөсөө ийм байгаа шүү дээ. Мэдээлэл ерөөсөө энэ хуулиар З төрлийн ангилалд хуваагдаж байгаа юм. Хуулиар нууцад харьяалуулсан мэдээлэл, хоёрт төр заавал түгээж байх ёстой мэдээлэл. Тийм учраас түрүүний таны асуугаад байгаа 15 дугаар зүйл буюу Мэдээлэл хэвлэн нийтлэх талаар төрийн байгууллагын үүргийг энэ хуулинд заах ёстой юмуу гээд асуугаад байгаа дээр давхар хариулчихъя л даа.

Хоёрдахь төрлийн мэдээлэл бол төрөөс заавал түгээж байх ёстой мэдээлэл. З дахь төрлийн мэдээлэл нь нээлттэй, төр заавал түгээх үүрэг хүлээгээгүй, иргэн хүн хүсвэл өөрөө очиод тэрийг авч болдог З дахь төрлийн мэдээлэл гэсэн ийм З төрлийн мэдээлэл энэ хуулиар гаргаж ирж байгаа юм. Ерөнхий зарчим нь нууцад хамаараагүй бол бүгд нээлттэй. Нээлттэй мэдээлэл дотроо төрөөс заавал түгээж байх ёстой мэдээлэл гэж салгаж өгч байгаа юм.

Нийтлэг үйлчилгээ үзүүлдэг хуулийн этгээд гэдэг нэр томъёо бусад хуулиудад хэрэглэгддэг үү гэж асуусан байна. Бусад хуулиудад хэрэглэгдэж байгаа юм. Ялангуяа Захиргааны хэргийг шүүхэд хянан шийдвэрлэх тухай хууль гээд бид нар том хууль баталсан шүү дээ. Тэр хуулинд нийтэд үйлчилгээ үзүүлдэг хуулийн этгээд гээд иргэдэд үйлчилгээ үзүүлдэг, зарим тохиолдолд нийтэд үйлчилгээ үзүүлдэг байгууллагын удирдлага, захиргаа нь нийтээр дагаж мөрдөх хэм хэмжээ тогтоолгох эрхтэй ийм байгууллагуудын жагсаалтыг, энэ байгууллагуудыг бид энд ойлгож байгаа юм.

Засгийн газраас хуулийн төсөлд өгсөн санал, нийтлэг үйлчилгээ үзүүлдэг хуулийн этгээд нэр томъёог, нэр томъёог нь биш энэ жагсаалтыг нь хуулинд тодотгож суулгавал яасан юм бэ гэсэн санаа оруулсан төслийг хоёр байнгын хорооны хамтарсан хуралдаанаар хэлэлцэж байхад ч гэсэн гишүүд энэ талаар санал гаргасан учраас бид анхны хэлэлцүүлгийн үеэр 4.1.2-ыг задлаад байгууллагуудын нэрийг жагсаадаг юм билүү гэсэн ийм бодолтой байгаа юм.

Захиргааны хэргийг шүүхэд хянан шийдвэрлэх тухай хуулинд заачихсан байгаа. Тэгээд энэ бол үндсэндээ манай эрх зүйд хууль тогтож байгаа л ойлголт шүү дээ. Ер нь тогтчихсон гэж хэлж байна. Тэр захиргааны хэрэг хянан шийдвэрлэх тухай хуулиар чинь бол энэ байгууллагуудыг нэгбүрчлэн заагаад өгчихсөн. Энэ байгууллагууд нь төрийн зарим үйл ажиллагаагаараа төрийн байгууллагуудтай адилхан үүрэг хүлээх ёстой юмаа гэдэг зарчим тохирчихсон шүү дээ. 

Томъёон дээр нь, үг үсэг дээр нь эргээд харая л даа, эргээд харая. Ялангуяа саяын миний яриад байгаа Захиргааны хэрэг шүүхэд хянан шийдвэрлэх тухай хуультай дөхүүлж харахаа бодъё. Тэр мэдээллээ бодитой тодорхойлсон байх гэдэг дээр Байнгын хорооны хурал дээр гишүүд нэлээд асуусан юм. Энэ дээр 8.2.3-аа бид нар анхны хэлэлцүүлгийн үеэр жаахан тодотгох шаардлага гараад байх шиг байна. Санаа нь Баярцогт гишүүнээ ийм л юм хэлээд байгаа юм. Ерөөсөө аль болохоор тодорхой хүсэлтээ тодорхой тавиачээ л гэсэн хүсэлт хэлээд байгаа байхгүй юү. Хүсэлт гаргагч мэдээлэл хүсэгч ирээд би ерөнхийдөө ийм мэдээлэл авъя гэсэн хүсэлт тавихаар нөгөө төрийн байгууллага чинь, мэдээллээ гаргаж өгч байгаа  байгууллага чинь алийг нь гэж мэдэхгүй хүнд байдалд орно шүү дээ. Хэрэгжихэд хүнд болчихно. 

Тийм учраас энийгээ эргэж жаахан янзалъя, гол нь мэдээллээ, ямар юм хүсээд байгаагаа аль болохоор тодорхой хэлж өгөөчээ. Болж өгвөл өдөр хоногтой нь, болохгүй бол ерөнхийд нь хайхад амархан болгох тухай л орох ёстой байхгүй юү.

За анхны хэлэлцүүлгээрээ яръя. Санал зөв байх шиг байна. 

Д.Лүндээжанцан: За өөр хариуцлагыг ярьчих луу.

Сү.Батболд гишүүн үлдсэн асуултуудад хариулчих. Тэр түгээх гэдэг юм нь хаа байна вэ, заавал түгээх мэдээлэх.

Тэр заавал мэдээлэх гэдэг дотор бас өөр юмнууд байгаа юмуу, хаягдчихсан л байна л даа. Тэрийг тодруулаад хариулах, жишээ нь онгоц байдаг юмуу, халдварт өвчнийг мэдээлэхгүй дарж болохгүй шүү дээ. Жишээ нь тэрийг заавал мэдээлж байх ёстой. Төрийн дээд албан тушаалтны биеийн байдлыг ч нуугаад байж болохгүй гэж байгаа шүү дээ. 

Сү.Батболд гишүүн хариул.

Сү.Батболд: Саяын түгээх дээр 15 дээр үндсэндээ орчихсон байгаа. Гэхдээ хэлэлцүүлгийн явцад энийг дэлгэрэнгүй болгох, зөвхөн УИХ төдийгүй бүхий л шатны байгууллага, олон нийтэд үйлчлэх гээд саяын Лүндээ даргын хэлсэн ч асуудал байна. Энэ хүрээнд дэлгэрүүлэх ийм шаардлага байна гэдгийг бид анхааралдаа авч байгаа. Хариуцлагын хувьд мэдээлэл авах эрхийг хангах нэг баталгаа нь өөрөө хариуцлагын механизм гэдэг нь ойлгомжтой. Бидний төсөл дээр орсон хэмжээнд торгуулийн хэмжээгээр хариуцлагыг тавьсан байгаа. Мөнгөн хариуцлага, ер нь хэлэлцүүлгийн явцад цаашдаа энэ хариуцлагыг өндөржүүлэх, хариуцлагыг зөвхөн энэ хэмжээг нь нэмэгдүүлэх төдийгүй бусад хэлбэрээр албан тушаалтан ярих, бусад арга хэмжээ авах ийм хэмжээгээр хариуцлагыг өндөржүүлэх ёстой гэсэн ийм саналууд гарч байсан. Бид цаашид энийг хэлэлцүүлгийн явцад анхаарч авна гэж бодож байгаа.

Ороогүй асуудлууд нь, нууцад ороогүй асуудал болгоноор мэдээлэл авч болно гэж байгаа юу гэж. Тэгэхээр энэ асуудлыг байгууллагын, хувь хүний, мөн төрийн болон бусад нууцын асуудлыг түрүүн Мөнх-Оргил гишүүн ярьсан. Их Хурлын даргын захирамжаар ажлын хэсэг байгуулагдаад ингээд нууцын асуудлуудаар хамтад нь эдгээрийг нэгтгэсэн ийм, энэ хуультай уялдуулсан, ялангуяа энэ ярьж байгаа, бидний ярьж байгаа хуультай уялдуулсан хэлбэрээр авч үзье гэж байгаа. Тэгэхээр энүүгээр бид хил хязгаар гэдэг юмуу, ямар асуудал маань нууц дээр үлдэх ёстой юм бэ, ямар асуудлууд нь чөлөөтэй өгөгдөх юм бэ гэдгийг энэ хил хязгаарыг илүү тодорхой нарийвчилж гаргана гэсэн ийм ойлголттой байгаа.  

Д.Лүндээжанцан: Баярцогт гишүүн тодруулъя.

С.Баярцогт: Мэдээлэл бол өөрөө дандаа мэдээлэл юмуу, баримт бичиг гээд байгаа шүү дээ. Тэгсэн чинь мэдээ өгөх хэлбэр, мэдээлэл авах хэлбэрийг чинь би дахиад хэлсэн шүү дээ. Биечлэн ирж амаар авах гээд байгаа шүү дээ. Холбооны хэрэгсэлд ашиглаж авах, хуулиар хориглоогүй бусад хэлбэр, мэдээллийн агуулгын талаар амаар тайлбарлуулах гээд байгаа юм. Тэгэхээр энэ чинь аягүй зөрчилтэй, хүндрэлтэй, хүнд суртал гээд байгаа байхгүй юү. Яагаад гэвэл мэдээлэл чинь дандаа бичиг байхгүй юү дандаа. Тэгэхээр тэр хүн шаардахаар тэр бичгийг л өгөх ёстой шүү дээ. Тэгэхгүй ирэхээр нь би танд энэ, би зүгээр та нарын санааг ойлгохгүй байгаа юм. Нэг хууль асуухаар хуулийг бүгдийг нь уншиж өгөх ёстой юмуу. Энийгээ юу гэж ойлгоод байгаа юм бэ, амаар өгнө гэдгээ. 

Д.Лүндээжанцан: Бүх юмыг бичгээр өгвөл бас болохгүй л дээ.

Ц.Мөнх-Оргил: Мэдээлэл гэж 4.1.3 дээр тодорхойлчихсон байгаа шүү дээ. Энэ дээр бүх талын мэдээлэл агуулчихсан мэдээ, баримт бичиг гэж байгаа юм. Мэдээ чинь, мэдээлэл чинь өөрөө заавал баримт бичиг байх албатай гээд та нэлээд байна шүү дээ. Тийм байхгүй байх үндэслэл бас байна шүү дээ. Жишээ нь шийдвэр нь гарчихсан, тэгэхдээ баримт бичиг болоогүй. Засгийн газрын тогтоол чинь хэлбэржтэл хэд хонодог билээ. Тэгэхээр Засгийн газар чинь шийдвэр нь гарчихсан чинь мэдээлэл нь мөн юм байгаа биз дээ. Иргэн хүн ирээд өчигдөр ийм шийдвэр гарчихжээ. Одоо жишээ нь өмч шилжүүлж байгаа Засгийн газрын шийдвэр, санал оржээ. Энийг би ийм юм болсон уу, болоогүй юү. Манай аймагт ийм хөрөнгө шилжүүлж байна уу, үгүй юү гэдгийг би мэдье гэхээр таны хэлж байгаагаар үгүй ээ наад мэдээлэл чинь баримт бичиг болоогүй байгаа учраас одоо танд өгөхгүй хүлээж бай гэж хэлэх нь байна шүү дээ. Гэтэл шийдвэр гарсан баримт бичиг болоогүй байгаа, эсвэл шийдвэр гараагүй гэж хэлэх чинь мэдээлэл мөн юм байгаа биз дээ өөрөө нэгдүгээрт.

Хоёрдугаарт мэдээлэл авах хэлбэр дотор яагаад ийм олон хэлбэр тусгаж байгаа юм бэ гэхээр Баярцогт гишүүнээ бид нар тэр мэдээллийг чинь олон хэлбэрээр, гурван төрлийн мэдээлэл чинь түгээх хэлбэр гэж бас нэг хэлбэр байгаа шүү дээ. Тэр түгээх чинь янз бүрийн хэлбэрээр явж болж байгаа байхгүй юү.

Энэ дээр заачихсан байна шүү дээ. Холбооны хэрэгсэл, нийтийн, шуудангаар, электрон шуудангаар, баримт бичигтэй нь, биет зүйлтэй нь танилцах гээд.

Д.Лүндээжанцан: Байнгын хороон дээрээ сайн ярья Баярцогт гишүүнээ та асуучихсан, дараа нь тодруулчихсан. Журмаараа яв.

Ц.Мөнх-Оргил: Тэр торгууль дээрээ Баярцогт гишүүн асуугаад байгаа. Яагаад гэвэл хөдөлмөрийн хуулийн доод хэмжээг үржүүлээд тавьчихгүй юмуу гэж асуугаад байгаа. Баярцогт гишүүнээ энэ хуулийг зөрчсөн төрийн албан хаагчид захиргааны хариуцлага ногдуулах юм л даа. Захиргааныхаа хариуцлагын хууль дээр бид нар торгуулийн хэмжээг яг үнийн дүнгээр нь тавьчихсан байгаа. Жишээ нь иргэнийг 100-50 мянган, албан тушаалтныг 60 мянга, байгууллагыг 50-250 гээд заачихсан. Тэгээд хөдөлмөрийн хөлсний доод хэмжээг гэдэг нь эрүүгийн хуулийн шийтгэл байгаа байхгүй юү. Тийм учраас захиргааны зөрчлийнх нь хувьд энд үнийн дүн тавьж өгсөн юм.

Одоо байгаа хуулийнх нь хэмжээнд бид нар байгууллагыг захиргааны хариуцлагын хамгийн өндөр хэмжээнд тавьчихаад байгаа юм. Захиргааны хариуцлагын тухай хуулиар бид нар байгууллагыг захиргааны зөрчил гаргасных нь хувьд 250000 төгрөгөөс илүү торгох эрх байхгүй байхгүй юү. Тэрэнд нь тулгачихаад байж байгаа юм жишээ нь. Албан тушаалтныг ч гэсэн хамгийн өндөр хэмжээнд нь тулгачихаад байгаа.

Д.Лүндээжанцан: За Баярцогт гишүүнээ яая, ер нь мэдээ, мэдээлэл гэдгийнхээ учрыг олмоор юм шиг байна шүү. Тэр суурь асуудал байна. Гэхдээ тэр мэдээлэл дотроо мэдээ багтах л байх.

За З.Энхболд гишүүн асуултаа асууя.

З.Энхболд: Саяын ярианы үргэлжлэл энэ 4.1.3 дээр байна л даа. Мэдээлэл гэж бичээд дотор нь бүгдийг нь холиод хаячихсан байгаа юм. Тэгэхээр мэдээлэл импормайшн, баримт бичиг документ гээд маш олон төрлийн юмыг өөр өөрийнх нь нэрээр нэр томъёоныхоо тайлбарт оруулахгүй баахан юм хооронд нь хольчихоор гишүүдийн толгой эргээд байгаа нь зөв гэж бодож байна. Тийм учраас нэр томъёоныхоо юуг яагаад ингэж богино хийсэн юм бэ. Олон ангилалтай байхаар яахгүй бол таны амаар ярихаар ойлгогдоод хуулийн төсөл дээр чинь байхгүй байгаад байгаа байхгүй юү. 

Би энэ 14.1-тэй ерөөсөө санал нийлэхгүй байна. Төрийн байгууллага, өөрийн байгууллагаас өгөх боломжтой гээд. Юуг өгөх үү, юуг өгөхгүй байхыг тэд нарт өгчихөж байгаа юм. Дараа нь зөвхөн тухайн санд байгаа мэдээллийн жагсаалтыг нийтэд мэдээлнэ гэж байгаа юм. Жагсаалтыг биш бүгдийг нь мэдээлэх үүрэгтэй байх ёстой. Энэ хуулийн зорилго бол. Одоо албан тушаалтнуудыг үзэмжээрээ шийддэг юмыг хийж өгөх юм бол энэ хууль гараагүйтэй яг адилхан. Би түрүүн Раш гишүүний үгийг сонслоо л доо. Эхлээд Нууцын тухай хуулиа цэгцлээд ойлгомжтой болгоод, энэ нууцын тухай хуульд ороогүй бүх мэдээлэл ил байх ёстой гэдэг зарчмаар явахгүй бол нийтэд мэдээлж байх үүрэгтэй мэдээлэл чинь ердөө нийт мэдээллийн 5-хан хувь байгаа байхгүй юү.

Энэний цаана агентлагийн өөрийнх нь журам, яамны журам хэрэгжиж байгаа хөтөлбөрийн тухай мэдээлэл энэ бүх юм чинь өөрөө хаалттай байх, эсвэл иргэдийн шаардлагаар олж авдаг мэдээлэл рүү орчихоод байгаа юм. Тэгээд хууль боловсруулах явцад та нар бусад улсуудын хуулиудыг харсан уу, үгүй юү маргаан байнга гараад маш их зөрчилтэй хууль байдаг учраас нэг улсын хуулийг зүгээр копидож болоогүй юмуу.

Д.Лүндээжанцан: Рецепт гэж ярьдаг юм. Эрх зүйн рецепт гэж, шууд хуулдаг.

З.Энхболд:  Америкийн придом овер импормайшн акт гээд байгаа надад англи текст нь байгаа л даа. Хүсвэл авч танилцаж болно. Би зүгээр ажлаа хөнгөвчлөх үүднээс бодоод байна л даа. Одоо эндээс нэг юм болохоо байлаа, эндээс нэг юм болохоо байлаа гээд аваад нэмж хассаар байтал сүүлдээ та нарын оруулсан юм чинь танигдахаа больдог магадлал байгаа байхгүй юү. Тэгэхээр ядаж нөгөө ангилал чинь олон улсад хүлээн зөвшөөрөгдсөн ангилал байх юм бол маргаан гарахгүй шүү дээ. Дараа нь алдаа гарахгүй байх үүднээс л бодоод байна л даа.

Гуравдугаар асуулт Монгол Улсын өөрийн онцлог байгаа. Энэ Улаанбаатарт сууж байгаа улсууд хөдөөнийхний зовлон ерөөсөө ойлгодоггүй. Бүх мэдээлэл нь гар дор байдаг. 10 суваг нэгэн зэрэг гарч байдаг. Тэгээд хөдөө тийм биш байгаа шүү дээ. Тэгээд хөдөө байгаа хүмүүсийг Улаанбаатарынхантай адилхан мэдээлэлтэй болгохын тулд интернет гэдэг юмыг ашиглаачээ. 1500000 хавтгай дөрвөлжин километртэй манай улсад тархай бутархай сууж байгаа улсууддаа мэдээлэл хүргэх хамгийн хямдхан бөгөөд хамгийн шуурхай, хамгийн хүнд сурталгүй арга бол интернетээ. Бүх сумын Тамгын газар, бүх аймгийн Тамгын газарт мэдээлэл өгдөг ажилтан нь өөрөө интернетэд холбогдсон компьютерийнхээ хажууд сууж байгаад ирсэн иргэдэд бүх талын мэдээллийг өгдөг, нийтэд түгээх мэдээлэл нь ч байж байдаг. Тухайн үедээ холбоотой мэдээлэл нь ч байж байдаг. Энэнтэй үүдээд юу үүсэх вэ гэхээр нөгөө цахим засаг гэдэг юм чинь ахиад ажиллах ёстой болж байгаа юм. 

Одоо 70, 80 жилийн турш хуримтлуулсан Монгол улс, Засгийн газар мэдээллийнхээ санг цахим хэлбэрт шилжүүлж интернетэд оруулах юм бол иргэн Дулмаагийн одон авсан мэдээлэл бол тэр дотор байж байдаг. 

Д.Лүндээжанцан: За нэг минут өгчихье. Дахиж тодруулж асуухгүй шүү.

З.Энхболд: Санал дээр тэгвэл саналаа хэлье. Интернетийн тухай нэг ч үг алга энэ дотор. Тэгээд буцаад л нөгөө хүнд суртал, цаасаар асуулт тавьдаг, цаасаар хариулт өгдөг, 30 хоногтоо хариулт өгдөг хүнд суртал чинь ерөөсөө арилахгүй байгаа юм.

Нийт хүмүүсийн асууж байгаа асуултын, хүсэж байгаа мэдээллийн 90 хувь нь интернетэд байж болж байгаа юм. Нийтэд зориулсан нэг талын урсгал, мэдээлэл чинь хоёр талын урсгал байгаа шүү дээ. Засгийн газраас бүх үйл ажиллагаагаа ил тод болгосон бүх мэдээллийг интернетэд байршуулаад тэрэн дотор байхгүй мэдээллийг иргэн хүн хүчгээр өгдөг. Тэр нь маш цөөхөн тохиолдол байдаг. Энэ тал руу явж техникийн дэвшил ашиглахгүй юм бол ерөөсөө зарчмын өөрчлөлт гарахгүй болчихоод байгаа юм л даа. Тэгээд интернетийг түлхүү оруулмаар байна. Яам,  агентлагууд болж байгаа бүх процесс.

Д.Лүндээжанцан: За хариулъя. Бүх сумуудыг шилэн кабельд холбох асуудал яригдаж байгаа юм байна шүү дээ цаана нь бол. Ерөнхийдөө нэлээд холбогдчихоод байгаа юм.

Мөнх-Оргил гишүүн хууль санаачлагчийн зүгээс. Сү.Батболд гишүүн хариулна шүү. Ламбаа гишүүн нэмж хариулна шүү.

Ц.Мөнх-Оргил: Энхболд гишүүний асуултад хариулъя. Асуултаасаа илүү би бараг санал юм байна гэж би З асуултыг гурвууланг нь хүлээн авч байна. 14.1-ийг Энхболд гишүүний саяын ярьж байгаа хэлбэрээр өөрчилж найруулаад нээлттэй байх ёстой, нууцлалд ороогүй бүх мэдээллийг цахим саналд суурилуулах зарчмыг санал болгож байгаа юм байна тиймээ.

Энэ хүлээж авах бололцоотой санал. Гол нь хуулийн хэрэгжилт дээр л анхаарах ёстой асуудал байгаа юм л даа. Ерөөсөө энэ хуулийн үндсэн санаа нь. Бид нар ийм санаа оруулчихна. Хэрэгжүүлэхийг нь Засгийн газартаа үлдээгээд авч болж байгаа юм. Гадаад улс орнуудын туршлага гэвэл энэ дээр Энхболд гишүүнээ нэлээд олон орны юм харсан. Дээр нь төрийн бус байгууллагууд бидэнтэй нэлээд их ажилласан, 2003 оноос хойш л Хууль зүй, дотоодын хэргийн яаман дээр янз бүрийн төрийн бус байгууллага, олон улсын байгууллагуудтай хамтарч яриад байгаа санал байгаа юм. Тэгээд бололцоотой хэмжээгээр ихэнх саналуудыг нь тусгасан юм.

Тэр шууд нэг орныхыг хуулаад авах бас их учир дутагдалтай байж магадгүй байгаа юм. Тэр америкийн хуулийн хэрэгжилт чинь өөрөө одоогоор хамгийн их маргаантай, хамгийн их зардалтай, тэгсэн мөртлөө хамгийн их шүүхдэлцдэг хууль хэвээрээ л байгаа шүү дээ. Тэгэхээр шууд тэрийг хүлээгээд авахаар аль нэг орныхыг хүлээгээд авчихаар хууль өөрөө сайжраад юмуу, хэрэгжилт нь жигдрэхгүй байх. Бид нар яг өнөөдрийнхөө нөхцөл байдалд, цаашдынхаа хийж болох, Засгийн газраас хэрэгжүүлж чадах юмаа харж байгаад хийх нь зөв юм болов уу гэж бодож байна.

Тэр цахим сүлжээний хувьд бол яг интернет нэрээрээ биш ч гэсэн цахим сүлжээ гэдэг үг энэ тэнд нэлээд байгаа шүү Энхболд гишүүнээ. Интернет гэдэг үгээрээ ороогүй гээд та байнгын хороон дээр санал тавьж байна лээ. Тэр үгээр нь оруулж болно зүгээр.

Интернетийн байна уу, цахим сүлжээ байна уу, тэр таны эхний хэлсэн саналтай холбогдуулаад тэр хэмжээнд нь хэрэгжүүлээд явчих бололцоо, техник, хүн хүчний, хөрөнгө мөнгөний бололцоо байгаа бол энийг нь 14.1-ийг тийм маягаар янзалчихад болохгүй юм байхгүй. Бидэнд гол нь энэ хуулийн төслийг оруулж байгаагийн гол агуулга нь одоо юу гэдэг юм бэ бүгдийг нь гарцаагүй зөв томъёолчихсондоо биш, ер нь л ийм зарчим суурилах ёстой юм. Энийг хэрэгжүүлэхэд ийм ийм ерөнхий заалт, эрх үүргүүдийг суулгаж өгье гэсэн санаа агуулж байгаа шүү дээ. Тэгээд гишүүдээс гарч байгаа тодорхой саналуудыг тусгаад гайгүй хуулийн төсөл болгоод баталчих байхаа гэж найдаж байна.

Мөнхтуяа гишүүн асуултаа асууя.

Ц.Мөнхтуяа: Баярлалаа. Энэ хууль болох гарах ёстой хууль гэж би онц их дэмжиж байгаа юм. Өнөөдрийн Монгол Улсын нийгмийн байдал, иргэн төр хоёрын хоорондын ойлголцол бол тун хэцүү хүнд байдалд байгаа гэдгийг ойлгож байгаа. Иргэд нь төрөө үгүйсгэсэн, төрд байгаа төрийн албан хаагчдаа байж болохгүй нөхдүүд тэнд оччихсон, 76 луйварчин гэх мэтийн нэр өгчихсөн их хүнд нөхцөлд байгаа гэж бодож байгаа. Тэгэхээр төрөөс гарч байгаа шийдвэр, төрийн үйл ажиллагаа, төр иргэддээ ил тод байхад мэдээлэл авах эрхийг нь иргэдэд нээж өгөх нь онцгой ач холбогдолтой ийм хуулиа гэж бодож байгаа. Тэгэхээр жишээлбэл төрийн байгууллага дотор УИХ мэдээллээ өгөх ийм үүрэгтэй байгууллагын тоонд орсон байна. Надад нэг асуулт байна. Жишээлбэл УИХ иргэдэд мэдээлэл түгээх, иргэдээс ирж байгаа санал, хүсэлт гомдлыг хүлээж авдаг ийм Байнгын хороотой байж болох уу, энэ дээр та бүхэн юу бодож байна вэ.

Бусад парламент өндөр хөгжсөн орнууд ийм Байнгын хороотой болчихоод энд ганцхан мэдээлэл авах эрхтэй биш, өшөө ахиад иргэдээс маш их санал, гомдол ирдэг, хүсэлт ирдэг, энийг нь тухайн Байнгын хороо авч хэлэлцээд цуглуулаад төрийн бодлого болгоод явдаг ийм олон жишээ бусад улс орнуудын парламентад байдаг юм байна. Энийг манай парламент хэрэгжүүлэх боломж байгаа юү гэсэн асуулт байна.

Дээр нь хоёрдугаарт тухайлбал УИХ-аас гарч байгаа хууль, бусад тогтоол шийдвэрүүдийг иргэдэд ойлгуулах мэдээлэл өгөх онцгой үүрэгтэй хүмүүс нь УИХ-ын гишүүдийн бие төлөөлөгч байдаг. Бие төлөөлөгчөөр дамжуулж бид нар мэдээлдэг. Бид нар мэдээлэл түгээх тодорхой албан тушаалтан байна, ажлын байр байна гэж хуульчлаад байна шүү дээ. Тэгэхээр энэ бие төлөөлөгчийг ажиллах орон байраар хангах онц чухал шаардлагатай байна л даа. Гэтэл өнөөдөр Засгийн газрын 2006 оны 8 тоот тогтоол шиг санаж байна. Ийм тогтоол гарчихаад байгаа хэр нь энэ тогтоол хэрэгжихгүй байна. Энийг энэ хууль руу оруулах боломж байгаа юү. Онцгойлоод УИХ-ын мэдээлэл өгөх эрхэнд, үүрэгт. Ийм хоёр асуулт байх юм.

Д.Лүндээжанцан: За хууль санаачлагчаас Сү.Батболд гишүүн хариулъя. Дараа нь Ламбаа гишүүн.

Сү.Батболд:  Баярлалаа. Мөнхтуяа гишүүний асуултанд хариулъя. Юуны өмнө хуулийн ач холбогдлыг дэмжиж байгаад талархаж байна. Ер нь бид энэ хуулийн төсөл, энэ хууль дээр яг энэ асуудалтайгаа холбогдсон буюу Мэдээлэл авах эрх, эрх чөлөөний тухай хуулийнхаа асуудлаар нь энэ хуулиндаа зааж оруулж байгаа юм. Энэ гишүүний тавьж байгаа асуудал буюу иргэдээс санал ирэх, санал, гомдол ирэх, энийг боловсруулах асуудал бол УИХ-ын асуудал болно л доо. Тэгэхээр их хурлын хуультай холбогдох юмуу, магадгүй энэ дээр шаардлагатай гэж үзэх юм бол гишүүн өөрөө хууль санаачлаад гаргаж ирэх ийм бололцоо байгаа гэж бодож байгаа.

Ер нь бид бол УИХ-ын бүтэц, ёс зүйн гэдэг юмуу бусад чиглэлээр дэд хороод байдагтай адилхан бас ийм асуудлыг авч үзэхэд болохгүй гэх газар байхгүй байхаа. Тэгэхээр энэ дээр та гишүүний хувьд асуудлаа тавихад болохгүй юм байхгүй гэж хэлье.

Бид төлөөлөгчийн асуудал ч гэсэн бас үндсэндээ энэ хуулиар зохицуулагдахад боломжгүй байх. Зүгээр ер нь дахиад УИХ-ын хуулийнхаа хүрээнд энэ дээр авч үзэх юмуу, ярилцах ийм хаалга, боломж нээлттэй байгаа гэж бодож байна.

Д.Лүндээжанцан: Ламбаа гишүүн. Ер нь тэр Мөнхтуяа гишүүний удаа дараа яриад байгаа тэр санал, өргөдөл, гомдлын байнгын хороо гэдэг асуудлыг ер нь байр сууриа илэрхийлээд манай Төрийн байгуулалтын хороо энэ тэр яваандаа байр сууриа илэрхийлэх байх л даа яваандаа.

За Ламбаа гишүүн. (10:30-11:35 В.Оюун)

С.Ламбаа: - Ер нь Мөнхтуяа гишүүн энэ асуудлыг тавиад байгаа. Тэгэхдээ би  зөвлөлийн нэрийн өмнөөс биш л дээ, одоо энэ хууль санаачлагчийн хувьд  УИХ-ын гишүүнийхээ хувьд саналаа хэлэх гэж байна л даа.  Хэлэлцүүлгийн явцад энийг нэлээн сайн нарийвчлаад өгөх юм бол энэ асуудлыг байнгын хороо гэхээсээ илүү би боддог юм  ерөөсөө өргөдөл, гомдол гэдэг хүний нэр дээр ирдэг.  Тийм учраас УИХ-ын гишүүн  бол өөрийнхөө нэр дээр ирсэн өргөдөл, гомдлын асуудлыг өөрөө хариуцах үүрэгтэй. Харин манайд юу дутагдаад байна вэ гэхээр  ерөөсөө УИХ-ын гишүүнд ирсэн санал гомдлыг боловсруулаад энэ асуудлыг бүр өргөн хүрээнд нь боловсруулаад гишүүнд нь танилцуулаад хариу өгөх тэр тогтолцоо нь Тамгын газарт байдаггүй байхгүй юу. Эндээс хүндрэл учраад байгаа юм. 

Ерөөсөө Тамгын газрынх чинь хуулийн зөвлөгөө өгдөг хуульчид эсвэл зохион байгуулагч нар болоод хувирчихсан. УИХ-ын гишүүн хүний ирсэн өргөдлийг бүр судлаад, хүнтэй нь уулзаад, яриад ингээд байдаг тийм  тогтолцоо байхгүйгээс хүндрэл байгаа болохоос биш ер нь бол яг энэ асуудал хариуцсан байнгын хороо байгуулаад ажиллана гэх юм бол түвэгтэй шүү дээ. Хүний өмнөөс тэр байнгын  хороо яаж юмыг шийдэх вэ. Ламбаад тавьсан асуудлыг. УИХ-ын хуралд тавьсан асуудлыг Нямдорж дарга, УИХ-ын дэд дарга Тамгын газартай шилжүүлээд бүх шугамаар шийдээд яваад байгаа шүү дээ. Тийм учраас энийг яг мэдээлэл олж авах эрх чөлөөний энэ хуультай нэг холбогдолтой асуудал биш л дээ энэ хуультай. 

Ер нь цаашдаа энэ асуудлыг Мөнхтуяа гишүүний яриад байгаа энэ асуудлыг нэг тийш нь болгох ёстой гэж үзээд байгаа. Эсвэл бүтцийг нь хийж өгөх ёстой гишүүдэд эсвэл тэр Байнгын хорооных нь асуудлыг ярих ёстой. Яг мэдээлэл олж авах эрх чөлөөний хуультай  нэг их тодорхой холбогдол  байхгүй л дээ. Одоо мэдээлэл авах гээд ирсэн хүний өмнөөс өөр нэг улсууд өгдөг тийм тогтолцоо байж болохгүй шүү дээ. Тэр хүн өөрөө л хариуцаж өгөх ёстой заавал. 

Д.Лүндээжанцан: -Бие төлөөлөгчтэй холбоотой асуудал. Ер нь бол холбогдоно тийм үү энэ асуудалтай бол  холбогдоно. Харин хаана шийдэх вэ, ямар хууль тогтоомжинд орох вэ гэдэг асуудал.

 С.Ламбаа: -Одоо жишээлэх юм бол яг Мөнхтуяа гишүүний хөндөж байгаа асуудал мөн л д өө. Архангай аймагт байж байгаа миний бие төлөөлөгч миний өмнөөс асуудал шийдэх тухай асуудал байхгүй байгаа шүү дээ. Заавал Их хурлын гишүүн руугаа ирж байж Их хурлын гишүүн эцэслэж хариугаа өгөх тэнд хариугаа өгч шийдвэрлэж байгаа шүү дээ. Ийм тогтолцоо байгаад байгаа юм. Гэтэл манай мэдээлэл авах энэ хуулийн хувьд бид нарын бие төлөөлөгчөөс ийм мэдээлэл авъя гэж ирэх нь ховор шүү дээ ховор. Энийг яаж  зохицуулах вэ гэдгийг хэлэлцүүлгийн явцдаа  бид шийдэх ёстой. Ер нь тэгээд бие төлөөлөгч гэдэг хүн бол Архангай аймагт тийм юм болж байна яах вэ гэж асуудаг л хүн байна шүү дээ. Тэрнээс биш тэр хүнд ямар ч тийм эрх мэдэл, үүрэг хариуцлага энэ тэр нь тийм олигтой юм байхгүй  байгаа шүү дээ. Хуультай тэгсэн мөртлөө тэр хуулийнхаа хүрээнд гишүүнтэйгээ  ажиллахаас биш яах юм бэ.

Д.Лүндээжанцан: -С.Отгонбаяр гишүүний урилгаар Багануур дүүргийн хороодын албан хаагчид манай чуулганы хуралдаантай танилцаж байна. Та бүхэнд төрийн албаныхаа хууль, засаг захиргаа, нутаг дэвсгэрийн нэгж, түүний удирдлагын тухай хууль бусад хууль тогтоомжийг анхан шатны нэгжид хэрэгжүүлэх үйлсдээ улам их амжилт олохыг хүсэн ерөө.


С.Отгонбаяр гишүүн өнөөдөр алга байна, Онцгой байдлын сайдад онцгой  байдал гарсан болов уу гэж бодож байна. Гүндалай гишүүн асуултаа асууя.


Л.Гүндалай: -Баярлалаа. Тэгэхээр иргэд мэдээлэл авах асуудал маш хүнд байдаг л даа. Иргэд байтугай Их хурлын гишүүн сайд хүн мэдээлэл авахад хүнд байдгийг би өөрийнхөө биеэр ойлгосон  юм. Засгийн газрын хуралдааны материалыг авч  тавих гээд, авч сонирхох гээд би  өөрөө тэр үед Их хурлын гишүүн, Засгийн газрын байсан л даа. 


Д.Лүндээжанцан: -Авч тавих гээд ээ?


Л.Гүндалай: Тийм,сэтгүүл дээр тавих гэж байсан юм сонин дээр.Яагаад гэвэл Засгийн газрын хурал дээр намайг Дашдоржийн Нацагдоржийн ном зохиолыг жорлонгийн цаас гэж хэлсэн гээд “Өдрийн сонин” дээр гарсан шүү дээ. Баахан сонин дээр. Тэр хурал дээр болсон юмыг “баа” , “бээ”-гүй авч бичье, хэвлэл  мэдээллийнхэнд өгье  гээд би Их хурал болон Засгийн газрынханд хандсан л даа. Энэ материалыг өгөөч гээд. Тэгэхэд нэг нь ч энэ талаар мэдээлэл өгөөгүй. 


Тэгэхээр Их хурлын гишүүн, Засгийн газрын гишүүн авч чадахгүй мэдээлэл бол Засгийн газар манай Их хурал дээр их байдаг юм. Өгөхгүй гэсэн мэдээллээ өгдөггүй юм ерөөсөө өгдөггүй шүү дээ. Энийг гаргачих юм бол энэ бид нарт муу болчих ч юм уу энэ хүнийг гүтгэсэн юм бодит байдлыг нь гаргаад тавьчих нь гэх юм бол яагаад ч  өгдөггүй юм байна лээ. Тийм учраас энэ механизм яаж хаасан бэ гэж асуух гэж байгаа юм. Тийм учраас Засгийн  газрын хурлаа ил тод явуулдаг, болж байгаа үйл явдлыг нь Их хуралд болж байгаа шиг олон түмэнд нээлттэй гаргаж чаддаг, ер нь аль болохоор төрийн  өндөр албан тушаал болон өндөр албанд болж байгаа үйл явдлуудыг  аль болохоор ил тод  гаргах ийм л механизмыг бүрдүүлсэн ийм хуулийг хийж оруулж ирэх нь зөв зүйтэй байсан юм болов уу гэж энэ хууль санаачлагчаас асуух гээд байгаа юм л даа. 

Мэдээж одоо иргэд мэдээлэл авахыг энийг хуульчилж, энэнд нь боломж олгох нь зөв. Тэгэхгүй бол өгөхгүй гэвэл өгдөггүй л байгаа. Одоо ч хэвээрээ байгаа,  цаашид ч бараг энэ янзаараа бол ийм байж магадгүй. Аль болохоор цөөхөн цаг хугацаанд аль болохоор тодорхой мэдээллийг өгдөг ийм болох хэрэгтэй. Тэгэхээр мэдээллийг дараа нь хөөж явах биш араас нь асуух биш, мэдээлэл нь өөрөө ил тод нээлттэй, үйл явдал нь ил тод нээлттэй байх юм бол бас их олон зүйл өөрөө шийдэгдэнэ шүү дээ. Мэдээлэл авах гэж хойноос нь хөөх шаардлага байхгүй. Тийм юм хаана байгаа билээ, тэр интернет дээр байгаа, тэр сонин дээр гарсан. Би одоо Засгийн газрын ийм хуралдааныг очоод харчихъя, ийм телевизээр тэр чинь явж байгаа, ийм радиогоор явж байгаа ч юм уу төрийн ажлыг нээлттэй, ил тод явуулахгүй байна шүү дээ. 

Засгийн газраар хэнд ямар  зөвшөөрөл лизенц өгч вэ, ашигт малтмалын талаар юу ярьчихав, хаанах хэнтэй тогтвортой байдлын гэрээ хийчихэв ерөөсөө мэдэгддэггүй, нэг л мэдэхэд тийм юм хийчихсэн, ийм юм хийчихсэн яачихсан ийчихсэн хоёр гурван жилийн дараа араас нь гарч байдаг.  Одоо 10 сая доллар алга болсон асуудал яригдаад байгаа шүү дээ. ОХУ-д өгөөд алга болсон. Энэ    талаар ярьж байгаа юм уу, хөөцөлдөж  байгаа юм уу таг болчихдог, ерөөсөө энэ Монголын төр бол хэтэрхий харанхуй ямар ч гэрэл гэгээ ороогүй, ямар ч мэдээллээ гадагш нь өгдөггүй ёстой л нэг саяын энэ өнгөрсөн сонгуулиас хойш арай гэж.

 Д.Лүндээжанцан: -Гүндалай гишүүнд 1 минут.

Л.Гүндалай: -Тэгэхээр ерөөсөө үнэхээр харанхуй байгаа юм. Хууль санаачлагчид нэгдүгээр хэлэлцүүлгийн үеэр нэмж саналуудыг оруулмаар байна. Та бүхэн энэ  дээр еще толгойгоо  ажиллуулмаар байна.  Еще ил тод нээлттэй төрийн өндөр албан тушаал албуудыг үйл ажиллагаагий нь илүү тод гаргасан ийм л зүйлийг хийхгүй юм бол  нэг л хуучин хэвээрээ тэр систем нь үлдчих гээд байна шүү. Мэдээлэл бол  Монгол хүн авч чаддаггүй, үнэхээрр авч чаддаггүй, мэдээлэлгүй хүн эрх чөлөөгүй байгаа шүү,  харанхуй бүдүүлэг хэвээрээ байгаа шүү. Тэгэхээр энэ Монголын ард түмний харанхуй бүдүүлэг  хэвээр нь байлгах, эрх мэдэлгүй байлгах гэсэн энэ муухай хорт коммунист бодлого бол аль дээр үед арван хэдэн жилийн өмнө халагдчих ёстой байсан амь бөхтэй зууран оршоод байгааг харин та бүхэн зах зухаас нь барьж авлаа, энийгээ бүтэн хийх хэрэгтэй. Энэ муухай могойны толгойг тасдаж хаях ёстой байгаа юм. 

Тэгэхээр энэ дээр дараагийн хуулиуд дээр анхаарах тийм боломж нөхцөл та нарт байна уу үгүй юу гэж асууж байна.

 Сү.Батболд: -Гүндалай гишүүний асуултанд хариулъя. Бид нарын санааг  ярилаа гэж ойлгож байна. Хууль санаачлагчдын үндсэн зорилго бол ер нь мэдээллийг ил тод болгоё, иргэдийн  мэдээлэлтэйгээр улс орныхоо төрийн үйл ажиллагаанд тавих хяналтыг сайжруулах, идэвхтэй оролцох, бодитой шүүмжлэл өрнүүлэх, түрүүчийн ярьдагаар янз бүрийн хий хоосон хардлага сэрдлэгээс ангижруулах ийм  агуулгыг агуулсан ийм  санааг агуулсан хууль л даа. Гэхдээ энэ дотроо бол эдгээрийг тодорхой болгох, ялангуяа УИХ-ын үйл ажиллагаа бол хангалттай нэлээн нээлттэй явж байгаа. Ялангуяа  бүх  бусад Засгийн газар, бусад бүхий л шатны байгууллагууд агентлагийн түвшинд энэ журам асуудал боловсруулагдаж байгаа түвшинд мөн асуудлыг төслийн түвшинд нь байгаа үед нээлттэй, иргэдээс санал онол авах, нээлттэй байлгах энэ зарчмуудыг хадгалах ёстой гэж бодож байна. Шийдвэр бол мэдээж хэрэг тодорхой түгээгдэх нь.  Харин хэлэлцүүлэг өөрөө тухайлбал Засгийн газар дээр энэ ямар хэлбэр дээр яаж явагдах ёстой гэдэг дээр бодох ёстой байх. Энэ санал тавьж байгаа гишүүд тодорхой саналаа зөвхөн   санаачлагчдыг толгойгоо ажиллуул гэхээс гадна өөрсдөө хамтарч ажиллуулж санал онолоо их тодорхой болгож өгөхийг  хүсч байна.

Д.Лүндээжанцан: -Илтгэлтэй холбогдуулан асуух асуулт дууслаа. Уг хуулийн төслийн талаар Төрийн байгуулалтын болон Хууль зүйн байнгын хорооны санал, дүгнэлтийг сонсоё. Санал дүгнэлтийг Төрийн байгуулалтын байнгын  хорооны дарга Д.Дондог танилцуулна. Дондог гишүүнийг индэрт урьж байна. 

Д.Дондог: -УИХ-ын  дарга, эрхэм гишүүд ээ. УИХ-ын гишүүн Сү.Батболд, Э.Бат-Үүл, С.Ламбаа, Ц.Мөнх-Оргил, С.Оюун, Я.Санжмятав нарын гишүүдийн санаачлан боловсруулж 2007 оны 5 дугаар сарын  02-ны өдөр УИХ-д өргөн мэдүүлсэн  Мэдээлэл авах эрх, эрх чөлөөний хуулийн төслийг хэлэлцэх эсэх асуудлыг Хууль  зүйн болон Төрийн байгуулалтын байнгын хороод 2007 оны                    5 дугаар сарын 22-ны өдрийн хамтарсан хуралдаанаараа хэлэлцлээ.

Төрийн байгууллага өөрийн эрхлэх асуудлын хүрээнд нууцад хамаарахгүй асуудлаар хууль, тогтоол, захирамж, тушаал гэх мэт нийтээр дагаж мөрдөх эрх зүйн   акт, дотоод журам, заавар, шийдвэрийн төсөлд санал өгөх журам зэрэг мэдээллийг интернет болон хэвлэл, мэдээллийн хэрэгслээр дамжуулан нийтэд түгээх, нөгөө талаас иргэн, сонирхогч этгээд нууцад хамаарахгүй асуудлаар хүссэн мэдээллээ  төрийн болон нийтлэг үйлчилгээ үзүүлдэг хуулийн этгээдээс авах эрхийг нь хангах чиглэлээр боловсруулагдсан Мэдээлэл авах эрх, эрх чөлөөний тухай хуулийн төслийг Байнгын хороодын хамтарсан хуралдаанд оролцсон гишүүд санал нэгтэйгээр дэмжин хэлэлцэх нь зүйтэй гэж үзлээ.

Хуралдааны явцад гишүүд төрийн байгууллагаас нийтэд заавал түгээхээр заасан мэдээллийн жагсаалтыг нарийвчлан тодруулах, иргэд мэдээлэл авахаар хүсэлт гаргахдаа цахим, утсаар болон бусад хэлбэрийг ашиглах боломжийг судлах, нууцад хамаарахаас бусад үндэслэлээр иргэд мэдээлэл авахад хязгаарлалт хийхгүй байх, холбогдох  бусад хууль тогтоомжтой  уялдуулах зэрэг саналууд гаргасныг хуулийн төслийн анхны хэлэлцүүлгийн үед судлан шийдвэрлэх боломжтой гэж үзэж байна.

Түүнчлэн Мэдээлэл авах эрх, эрх чөлөөний тухай хуулийн төслийг хэлэлцэж байгаатай холбогдуулан төрийн, байгууллагын, хувь хүний нууцын талаархи хууль тогтоомжийг бүхэлд нь судлан үзэж  өөрчлөх талаар холбогдох хуулийн төслийг санаачлан боловсруулж энэхүү хуулийн төсөлтэй хамтатган хэлэлцүүлэх саналыг Байнгын хороодын гишүүдээс хууль санаачлагчдад тавьсан болно.

 Улсын Их Хурлын эрхэм гишүүд ээ.

Мэдээлэл авах эрх, эрх чөлөөний  тухай хуулийн төслийн хэлэлцэх эсэх асуудлаар Хууль зүйн болон Төрийн байгуулалтын байнгын хорооноос гаргасан санал, дүгнэлтийг хэлэлцэн шийдвэрлэж өгөхийг хүсье.

Анхаарал тавьсанд баярлалаа. 

Д.Лүндээжанцан: -Байнгын хорооны санал дүгнэлттэй холбогдуулан асуулт асуух гишүүд асуултаа асууя. Сүхбаатар гишүүн асуултаа асууя. Гурав гурван хүн байгаа шүү дээ.  Дэмжсэн гурав, эсрэг саналтай гурав гээд. 

Ц.Сүхбаатар: -Байнгын хорооноос асууя. Дүгнэлтийг сая сонслоо. Уншиж байхад мэдээлэл авах эрх, эрх чөлөөний тухай хуулийн төслөөс үзэхлээр одоогийн  энэ мэдээлэл өгч байгаа процессуудыг нэлээн хуульчилж өгсөн байдлууд харагдаад байна л даа. Жишээ нь хуулийн  төсөлд Монгол улсын хууль, Их хурлаас баталсан шийдвэрүүд, Засгийн газрын шийдвэрүүд гээд ямар ч байсан иргэдэд  өгөөд байгаа мэдээллийг нэлээн баталгаажуулж, хамгийн гол нь шинээр хийж байгаа юм нь хүсэлт гаргасан, мэдээлэл авахаар хүсэлт гаргасан хүмүүст ямар мэдээлэл өгөх вэ гэсэн энэ чиглэлээр хуулийн заалтууд байна.Энийг хэрэгжүүлэхдээ  байнгын хороон  дээр ямар байдлаар хэрэгжүүлье гэж авч үзсэн юм бэ. Сая интернетээр  гол асуудлыг хүргэх  ёстой гээд ярьж байна, энэ чинь интернетийн сүлжээнд энэ мэдээлэл авах ёстой, өгөх ёстой бүх хүмүүс чинь хамрагдаж чадах юм уу?  Энэ дээр би одоо хөдөө байгаа  малчид, ядуучууд,  ажилгүй байгаа хүмүүс энэ мэдээллийн сүүлийн үеийн хэвлэл мэдээллийн боловсронгуй сүлжээ очих болоогүй энэ нөхцөлд энэ хуулийг яаж хэрэгжүүлнэ гэж ярьсан юм бэ? 

Одоо бол энэ хэвлэл, мэдээллийн хэрэгсэл гээд Байнгын хорооны дүгнэлтэн дотор байж байгаа юм л  даа. Тэгэхээр энд чинь шар сонингууд, хувийн сонингууд, хувийн телевизүүд бүгдээрээ энэ дотор багтаад явж байна уу, энийгээ эсвэл задалж төрийн мэдээллийн сонин, хэвлэл, радио телевизтэй болох юм уу, эсвэл  олон нийтийн радио телевиз нь тусдаа  энэ мэдээллийг нь хүргэдэг  болгохоор тооцсон юм уу. Энэ нь заавал түгээх  мэдээлэл хүргэх мэдээллүүд гээд энд хуульчлаад өгчихсөн байна шүү дээ. Тэгэхээр хууль  гууль болно гэдэг шиг нөгөө   малчид нь мэдээлэл авч чадахгүй хөдөө гадаа байж байгаа улсууд нь мэдээлэл авч  чаддаггүй, тэгээд хий хууль гаргаж хаяад одоо хамгийн мэдээллээр гацаж байгаа юм бол иргэд, тэр авахыг хүссэн хүмүүс маань малынхаа хажууд, хөдөө бэлчээрт эсвэл одоо тариалангийнхаа талбай дээр байж байдаг,  тэгээд  одоо хамгийн авч байгаа нь  шар сонингоор гарч байгаа бие биенээ хүмүүсийг муу хэлсэн,  бие биенээ гүтгэсэн гүжирдсэн юмыг уншиж сонирхоод  цаашаа жинхэнэ хуулийн заалт, хуульд чинь юу байдаг юм бэ гэдэг дээр нь тодорхой мэдээлэл авч чадахгүй байгаа шүү дээ. 

Тэгэхээр энэнтэй холбогдуулаад энэ хэвлэл, мэдээллийн тогтолцоогоо задлах юм уу, хумих юм уу төрийн тусгай хэвлэл, мэдээлэлтэй байх юм уу. Энд хичнээн зардал гарах юм бэ, зүгээр нэг хууль санаачлангуут нь энэ Засгийн газрын саналыг үзлээ л дээ энд. Засгийн газрын санал нь болохоор дэмжижчихээд нэлээн хэд хэдэн асуудал дээр нэмж тусгах юмнууд санал өгсөн байгаа юм. Дандаа зардалтай холбоотой юмнууд. Тэгэхээр энэ зардлаа одоо хичнээн хэмжээний зардал гарах юм  бэ, үндэсний хөтөлбөр чиглэлүүд, төслүүд гээд баталдаг шүү дээ. Ямар ч зардал мөнгө байхгүй, тэгээд цаасан дээр бичигдээд үлддэг. Энэ бол Монгол улсын хууль гарах гэж байна шүү дээ.  Үнэн зөв мэдээллээр тараах, түгээх, иргэд өөрсдөө авах  энэ маш том асуудлыг шийдэх гэж байна гэж миний хувьд ойлгоод байгаа юм. Энийгээ байнгын хороон дээр яаж авч үзсэн юм бэ  гэсэн асуулт байна.

Д.Лүндээжанцан: -Төрийн байгуулалт, Хууль зүй хоёр хамтарч хуралдсан байгаа.Дондог дарга. 

Д.Дондог: -Тэгэхээр мэдээлэл авах хэлбэрийн тухайд, мэдээллийг хүлээж авах, хариу өгөх тухайд бол хуулин дээр заасан байгаа юм. Энэ тухай бол байнгын хороон дээр яриа болсон. Мэдээлэл авах хэлбэрийн тухайд бол саяын энэ дүгнэлтэнд дурдсан шиг нэлээн хэдэн хэлбэрээр мэдээлэл авах эрхтэй гэж заачихсан байж байгаа. Ар талд нь болохоор иргэдээс мэдээллийг хүлээж авахдаа  бол бичгээр хүлээж авна гээд заачихсан байж байгаа. Хариугий нь өгөхдөө бол бичгээр болоод амаар өгнө гээд заачихсан байгаа. Тэгээд жаахан зөрчилтэй юм байна. Энийгээ  хууль санаачлагчид хэлэлцүүлгийн явцад тодруулж, гишүүдийн өгсөн саналыг тусгах боломж байна уу гэсэн хууль санаачлагчид болно гэсэн. Ингээд Хууль зүйн болон Төрийн байгуулалтын байнгын хорооны гишүүд энийг дүгнэлтэнд оруулах нь зүйтэй юм гээд дүгнэлтэнд оруулаад явж байгаа. Ямар хэлбэрээр мэдээллээ жинхэнэ одоо иргэдэд хүргэх бодитой боломжтойгоор түгээж болох юм бэ, ямар хэлбэрээр мэдээлэл авах  хүсэлтийг нь хүлээж авч түүний хариуг өгч байх юм бэ гэдгийг хэлэлцүүлгийн явцад одоо байгаа хуулийн заалтан дээр  нэмэгдэх зүйл байвал нэмж тодруулж, бодитой болгож болно гэсэн үүднээс дүгнэлтэнд оруулсан. 

Ер нь энэ мэдээлэл авах, өгөх журам нууцтай холбоотой асуудлыг давхар хэлэлцэх нь зүйтэй гэж үзээд өөрөөр хэлбэл нууцад хамаарахгүй мэдээллийг бол нийтэд тавигдаж байгаа мэдээллийн хэрэгслүүдэд интернетээр сүлжээнд өгч байх нь зүйтэй юм. Түүнээс гадна дахиад  хүмүүс өөрөө хүсэлт гаргаж авч байх гээд хэд хэдэн заагтай байгаа юм. Бүгдийг нь тодорхой  болгож оруулна гэдэг дээр санал тохироод дүгнэлтэнд хоёр хэсэг заалт болгож, үндсэндээ нууцын мэдээлэлтэй гурван хэсэг заалт болгож оруулж ирж байгаа юм. Хэлэлцүүлгийн явцад тодорхой болгоно гэсэн үг.

 Зардал төсвийн хувьд бол байнгын хороон дээр тооцож оруулъя гэсэн санал онол гараагүй. Засгийн газар өгсөн санал дээр тийм юм байгаа бол аяндаа хэлэлцүүлгийн явцад ажлын хэсэг энэ дээр анхаарч ажиллах нь  ойлгомжтой. 

Д.Лүндээжанцан: -Ламбаа гишүүн асуултаа асууя.  Хууль санаачлагчид асуух уу? Байнгын хорооноос бол.

С.Ламбаа: -Ер нь хэлэлцүүлгийн явцад оролцсон л доо. Тэгэхдээ  манай гишүүдэд ойлгомжтой болгох үүднээс нь өөрөөр хэлбэл гишүүдийн гаргасан саналын дагуу бусад хуулиудыг дагалдаж гарах хуулиудыг өөрчлөх, зохицуулах асуудлаар ямар түвшинд байнгын хороодууд үйл ажиллагаа явуулна гэж бодож байгаа талаар Мөнх-Оргил гишүүнийг Хууль зүйн байнгын хорооны даргын хувьд тайлбараа өгөхгүй юу гэж хүсэх гээд байна.             

Д.Лүндээжанцан: Мөнх-Оргил гишүүн.Хууль зүйн байнгын хорооны дарга
Ц.Мөнх-Оргил: -Баярлалаа. Хоёр байнгын хорооны хамтарсан хурал дээр гаргасан  саналуудын дагуу нууцтай холбоотой хуулиудыг янзлах, цэгцлэх ажлыг зохион байгуулж эхэлж байна. Өнөөдөр Их хурлын даргын захирамж батлагдах байх. Энэ захирамжаар Засгийн газрын гол гол агентлагуудын төлөөлөлтэй Их хурлын голцуу энэ мэдээллийн эрх чөлөөний хуулийн төслийг өргөн барихад оролцсон гишүүдийн оролцоотой томоохон ажлын хэсэг байгуулж, нууцтай холбоотой хуулиудыг эргэж цэгцлэх асуудлыг ярина.  Түрүүн би Раш гишүүний хууль санаачлагчаас асуулт асуухад бас хариулж байсан.  Мэдээллийн эрх чөлөөний хууль, нууцын цэгцлэгдсэн хууль хоёрыг зэрэг хамтад нь батлах нь зохимжтой юмаа гэсэн ийм байр суурьтай байгаа.Өөрөөр хэлбэл одоо хэлэлцэх эсэхээ шийдчихээд яаран сандран энэ хууль батлагдахаасаа илүү.

Д.Лүндээжанцан: -Төрийн нууцынх нь асуудал Аюулгүй  байдлын байнгын хороонд хамаардаг юм шүү дээ бас тэрийг.

Ц.Мөнх-Оргил: -Орно орно. 

Д.Лүндээжанцан: -Раш гишүүн асуултаа асууя.

Р.Раш: -Түрүүнд тэр байнгын хороод хамтарсан  хурал дээр би оролцсон. Тэр үед бол нууцлалтай холбоотой юмтай зууралдаж байгаад асуух гэсэн асуултаа тавьж чадаагүй байгаа юм. Ер нь энэ хууль гарах нь  хэрэгтэй байх. Энэ нийгэмд байгаа хүнд суртал  чирэгдэл, местэн дээрээ жижгээр томордог юмнуудыг арилгахад эрхбиш дөхөм болох ёстой гэж үзэж байгаа. Миний асуулт  энэ 6  дугаар зүйлийн 6.1.2–т мэдээллийн үнэн бодит байдал энд сайн харагдахгүй байна. Мэдээлэл нь албан ёсных байх гэж байгаа юм. Худлаа  юм бичээд тамга дараад тэгээд өгчихсөн байх юм бол одоо албан ёсны юм байгаа шүү дээ албан ёсны худлаа болж байхгүй юу тамгатай юм гээд.  Тэгэхлээр мэдээлэл үнэн бодит байна гэсэн тэр юмыг сайн тусгаж чадаагүй юм биш үү гэсэн нэг асуулт байна. 

Хоёрдугаарт нь цааш нь  энэ хугацааны тухай асуудал байна. Түрүүнд тэр интернет ашиглана гээд  ярьж байна. Тэр үед бол сайхан болох байх. 3 хоног гэж.  Баян-өлгийгөөс гэе л дээ. Энэ чинь мэдээлэл авах гэж байгаа хүн маань ямар хэлбэрээр авахаа өөрөө сонгоно гээд байгаа шүү дээ бичгээр авах уу, яах уу, ийх үү гээд. Нөгөөх чинь бичгээр авна гэдэг энэ дээр сүрхий хатуу 3  хоног гээд заачихдаг. Ховд, Баян-өлгийн тэр хязгаарт байгаа хүн яаж 3 хоногийн дотор бичгээр юм авах вэ дээ. Тэр амжих уу, үгүй юу, хөдөөгийн тэр хүн. Ийм учраас энэ дээрээ нэлээн сайн бодитой, өнөөгийн нийгмийн амьдралд байгаа бэрхшээл зовлонгуудаа бас адилхан харгалзаж үзсэн  ийм талын юмыг бодож болоогүй юм уу гэсэн хоёрдахь асуулт байна.

Цааш нь  Засгийн газрын үйл ажиллагааны хөтөлбөрт тавьсан зорилт биелэгдэнэ гэж байгаа. Энэ хуулийг гаргахлээр зэрэг л биелэгдчих юм байна л даа. Энэ мэтийнхээ юмыг жаахан харахгүй юу гэж. 

Д.Лүндээжанцан: -Байнгын хороонд хэлээд байгаа юм уу.

Р.Раш: -Тиймээ, би асууж байгаа юм шүү. Дараагаар нь орон тоонуудыг л бий болгох гээд байх шиг байна. Энэ чинь ер нь бүх газар, яамд  энэ мэдээлэл хариуцсан зарим нь тасагтай, хүнтэй цөмөөрөө байгаа шүү дээ. Нэг хууль гарч ирээд орон тоо нэмээд байдаг ийм юм байж болох юм уу үгүй юм уу. Харин ажиллаж байгаа хүмүүсүүдийг нь хариуцлагатай ажиллуулах тэр талын юм  дээр юм биш үү. 

Д.Лүндээжанцан: -Дондог дарга, Мөнх-Оргил нар хариулъя.

Д.Дондог: -Тэгэхээр голдуу саналууд л байна гэж ойлгож байна. Саяын дүгнэлтэн дээр  ийм асуудлууд  хөндөгдөөгүй. Хугацааны асуудлыг, орон тооны асуудлыг Засгийн газрын мөрийн хөтөлбөрийн заасан заалт хэрэгжих нь гэдэг асуудал бол хуулин дотор байгаа заалтууд болохоос байнгын хороон дээр энэ тухай гишүүд хөндөж яриагүй, дүгнэлтэнд ороогүй анхаараач гэсэн санал байгаа юм байна гэж ойлгоод хэлэлцүүлгийн явцад бол эдгээр асуудлуудыг хөндөж эргэж авч хэлэлцүүлэгтээ л тусгаж ажиллая гэсэн санал хэлэх байна. 

Р.Раш: -Би асуулт тавиад байгаа шүү дээ.

Д.Дондог: -Дүгнэлтэнд ерөөсөө байнгын хороон дээр эдгээр асуудлууд  яригдаагүй ээ гэж би эхэнд нь хариулчихлаа шүү дээ. Хугацааны тухай яриагүй, 6.1–ийг яриагүй, орон тооны тухай яриагүй, Засгийн газрын мөрийн хөтөлбөр хэрэгжинэ гэж дүгнэлтэнд оруулаагүй, эд нар чинь дүгнэлтэнд, байнгын хорооны хуралдаан дээр яригдаагүй бөгөөд дүгнэлтэнд ороогүй асуудлууд байна гэж хэлж байна хариулт нь. Цаашдаа бол харин таны энэ гаргаж байгаа юмыг саналаар  ойлгож  цааш нь авч үзъе гэсэн санал хэлж байна. Асуулт санал юм байна хоёулаа давхцаж байна гэсэн үг шүү дээ. 

Д.Лүндээжанцан: -Гүндалай гишүүн асуултаа асууя. Асуулт асууна шүү, санал хэлэх нь бол дараагийн асуудал шүү дээ, дэмжсэн 3, эсрэг саналтай байгаа 3.

  Л.Гүндалай: -Асуулт асуухын өмнө оршил байж байгаад асуудаг шүү дээ ерөнхийдөө. Тэгэхээр байнгын хороо энэ дээр  ажлын хэсэг гаргасан уу. Энэ бол чухал асуудал байгаа юм. Яагаад вэ гэвэл энэ чинь төрийн хэр зэрэг тунгалаг байх уу, ил тод байх уу, иргэд маань төрөөс ямар мэдээлэл авч яаж үйл ажиллагаандаа хэрэгжүүлэх вэ гэсэн ийм чухал асуудлуудыг хөндсөн хуулийн төсөл орж ирээд байгаа юм шүү дээ. Тэгэхээр төрийн тэр хүнд суртал байгаа шүү дээ, үнэхээр их хүнд суртал. Хууль хэрэгжүүлэх явцад гарч байгаа хүнд суртал, хуулийг хэрэгжүүлэхийн тулд хийж  байгаа ажлаа тайлагнадаггүй, юу болоод байгаа нь мэдэгддэггүй ийм муухай хүнд суртлуудыг  арилгасан, нэг талын ил тодыг ойлгосон, хүнд суртлыг багасгасан ийм хуулийн төслийг санаачилж орж ирж байхад Засгийн газар  Их  хурал байнгын хороо маань энэ дээр ер нь яаж энэ хүнд суртлыг нь арилгах вэ?  яаж анхнаас нь мэдээллийг ил тод байлгах вэ гэдэг дээр яаж анхаарсан бэ? эсвэл хүний хууль орж ирэхээр нь тэрнийг нь барьж аваад хэдэн талаас нь яриад орхих уу, үнэхээр энэ чухал ач холбогдолтой юм, энэ дээр яах аргагүй ажлын хэсэг гараад шат шатанд гарч байгаа тэр хүнд суртал, тэр хурган дарга нар, тэгээд тэр хүн тоодоггүй том дарга нар бас яаж иргэдийн асуулт хүсэлтэнд хариулж байна гэдэг талаар  судалж мэдэж, энэ дээр дорвитой арга хэмжээ авах тийм ухаан бодол санаа төрсөн үү, төрөөгүй юу гэсэн ийм зүйлийг асуух гээд байгаа юм нэгдүгээр асуулт.

Хоёрдугаар асуулт бол минутандаа гүйцээж асууна л даа, хоёрдугаар асуулт шууд толгойнд одоо ороод ирнэ. Ер нь хариуцлага, албан тушаалтай холбогдож өндөр байх ёстой. Улам л албан тушаал өндөрсөх тусам төдий хэмжээний хариуцлага, төдий хэмжээний ил тод байдал шаардагдана, өөрөөр хэлбэл эрх мэдэл, ил тод байдал  хоёр  бол зэрэг өсөх ёстой. Тэгэхээр Засгийн газарт яамдуудад энэ төрийн албан тушаал бүхий энэ газруудад асуудлыг мэдээллийг ил тод байлгах талаар цаашид ямар арга хэмжээ авах гээд байгаа юм бэ, энэ хуультай холбогдуулж ямар арга хэмжээ авч байгаа ч юм уу ямар судалгаа хийгээд ямар зөв зүйтэй саналыг байнгын хороогоор оруулаад байгаа юм бэ, байнгын хорооны  хийх нэг чухал ажил бол гишүүдийн оруулж ирсэн хуулийг хэдэн талаас нь ярилцаад гар өргөх асуудал биш гэж үздэг шүү дээ. Энд байнгын хорооноос ажлын хэсэг томилогдож гараад чухал асуудлууд дээр үнэхээр даацтай  ажил хийх шаардлагатай байдаг. Тэгэхээр энэ бол үнэхээр чухал асуудал аа. Монгол бол авилга хүнд суртлаараа бол ер нь хойшоо ухарсан орон гэдгийг та  мэдэж байна уу нэгдүгээрт.

Хоёрдугаарт ер нь энэ төрийн алба гэдэг чинь битүү харанхуй хэдэн дарга нарын өмч болчихсон юм шиг байдаг шүү дээ. Тэр яамдууд хэр зэрэг хүнд суртал гаргаж байна, тэр газрын дарга нар тэнд жижиг  албан тушаалтнууд ард түмнийг яаж  чирэгдүүлж байна, яаж мэдээлэл өгдөггүй хаадаг, иргэд ер нь харанхуй дотор тэмцэж яваа юм шиг байдаг.Тэгээд сүүлдээ цөхөрчихсөн байгаа шүү дээ.  Энэ байдлыг судалж үзсэн үү ер нь. Байнгын хороо энийг онц анхааралтай авч хэрвээ тэгээгүй бол цаашдаа яах вэ, цаашид та нар ямар нэгэн арга хэмжээ төлөвлөж байна уу төрийнхөө ил тод нээлттэй байдлын талаар. Ард олноо чирэгдүүлэхгүй байх ард олноо мунхаг харанхуй байдлаас гаргах талаар ямар арга хэмжээ хийх.

Д.Дондог: -Гүндалай гишүүний асуултанд хариулъя. Тэгэхээр хууль дэгийн дагуу  хууль өргөн баригдаад ороод ирэхээр  Их хурлын удирдлага дарга Байнгын хороо руу цохож байгаа юм. Тэгээд Байнгын хороогоор эхлээд хэлэлцэх эсэхийг яриад чуулган дээр хэлэлцэх эсэхийг яриад байнгын хороогоор чуулганд оруулж хэлэлцүүлэх үү үгүй гэдгийг эхэлж ярьдаг, энэ үед  төсөл санаачлагчаас гишүүд асуулт асууж ийм концепцтэй, ийм бодлого чиглэлтэй ийм тодорхой асуудлууд орж ирсэн  байна гэдгээ хүлээн зөвшөөрөөд ойлгоод тэгээд хэлэлцье гэх юм бол чуулганд хэлэлцүүлээд, хэлэлцэх эсэхийг нь хэлэлцэж өгөөч ээ гэж оруулж ирдэг. Өнөөдөр тийм процессын дагуу явж байгаа.

Хэлэлцэх эсэхийг чуулганаар шийдсэний дараагаар ажлын хэсэг байгуулж ажиллуулдаг. Одоо Хууль зүйн байнгын хороо, Төрийн байгуулалтын байнгын хороо хоёр өнөөдөр хэлэлцэнэ гээд чуулган дээр шийдчихвэл ажлын хэсэг байгуулаад ингэж ажлын хэсэг байгуулсны дараагаар хэлэлцүүлэг хийх, судалгаа авах, бусад асуудлуудыг тодруулж ажиллах ийм нарийвчилсан ажиллагаанууд явагддаг юм. Энэ дагуу явагдана гэсэн төлөвлөгөөтэй байгаа. Гишүүд байнгын хороон дээр хэлэлцэх эсэхийг ярьж байхад ч гэсэн нэлээн анхаарал хандуулж хэлэлцэх нь зүйтэй гэж санал хэлж байсан, одоо ч өнөөдөр ч гэсэн гишүүд асуултанд харж байхад нэлээн анхаарал хандуулж  ажиллаач ээ гэсэн санал хэлж байна. Ингээд хоёр байнгын хороо хэлэлцэх эсэхийг шийдсэний дараагаар ажлын хэсэг байгуулаад тэгээд тэр дараагийн анхны хэлэлцүүлгээ хийхээсээ өмнө бусад хэлбэрийн ажлуудаа зохион байгуулна гэсэн төлөвлөгөөтэй байгаа. Байгуулна.

Ажлын хэсэг байгуулна,  яагаад вэ гэвэл хэлэлцэх эсэхийг шийдээгүй байхад ажлын хэсэг байгуулж болохгүй байгаа юм. Хэлэлцэх эсэхийг шийдсэний дараагаар ингэж ингэж хэлэлцье гэдэг шийдвэрээ гаргахын тулд ажлын хэсэг гаргуулж тэрэн дээр харин манай гишүүд саналаа сайн чөлөөтэй мэдээлэл, судалгааны дүн байгаа бол холбогдох байгууллагад өгөх боломжтой байдаг. 

Д.Лүндээжанцан: -Өөрөө орох хүсэлт тавиад байна уу. Тэгвэл хүлээж авч болж байна.Өөр юм хэрэггүй. Баярцогт гишүүн асуултаа асууя.

Д.Дондог: -Өмнөх хуулиуд дээр ч гэсэн ажлын хэсэг байгуулаад ажиллаж байсан зөндөө хуулиуд бий шүү дээ.

Д.Лүндээжанцан: -Танин мэдэхүйн шинжтэй асуулт бие биенээсээ асуугаад байвал эрхбиш нэлээн хэдэн жил.

Д.Дондог: - Их хурлын дарга харин хэлэлцэх эсэхийг шийдээгүй байхад  ажлын хэсэг байгуулсан тохиолдол байдаг юм билээ. Байнгын хороо бол хэлэлцэх эсэхийг заавал шийдсэний дараа  ажлын хэсэг байгуулна. Яагаад вэ гэвэл хэлэлцээгүй хуулин дээр ажлын хэсэг байгуулж болохгүй. 

 Д.Лүндээжанцан: -Хууль дэгээрээ тийм байна шүү дээ. Их хурал хүлээж авсан цагт байгуулна. Баяцогт гишүүн.

С.Баярцогт: -Би хоёр байнгын хорооны даргаас ийм асуулт асуух гэсэн юм.Мэдээлэл үндсэндээ 3 хуваагдаж байгаа юм.Нууцад хамааралтай мэдээлэл, 

Төрийн байгууллага заавал ч үгүй нийтэд мэдээлэл хүргэдэг мэдээлэл, төрийн байгууллага заавал мэдээлэх үүрэг албагүй тийм мэдээлэл. Одоо энэ хуулийн зохицуулалт бол үндсэндээ мэдээлэх үүрэггүй тэр мэдээллүүдийг иргэдэд яаж хүргэх тухай хууль байхгүй юу уг нь бол. Энэ хууль бол өөрөө цэвэр энэ 3 төрлийн мэдээллийн нэг төрлийн мэдээллийг нь иргэд яаж хүртэх вэ гэдэг процессын тухай хууль байхгүй юу. Тэгэхлээр би юу гэж асуух гээд байна вэ гэвэл  нууцын тухай хуулиа заавал мэдээлэх тухай хууль гээд нэг хууль, тэгээд энэ хуулиа гэсэн ийм 3 хууль гаргаад тус тусад нь нарийвчлаад гаргачих ийм боломж байхгүй юм уу. Энэ  процессын үйл байна шүү дээ, би нэрэн дээр нь түрүүн санал хэлсэн шүү дээ. Энэнтэй холбогдуулаад ийм юм ярьсан уу нэгд.


Хоёрдугаарт нь энэ төрийн байгууллагын орон тоо хуулиар нэмэгдэж байна.Түрүүн Раш гишүүн хэлээд байсан. Одоо энэ хуулинд нэг нэг хүн төрийн байгууллага дээр гарга гээд заачихсан байгаа шүү дээ. Бид нар  ийм юмыг л болимоор байгаа юм. Нэг хууль батлахаар заавал ч үгүй нэг агентлаг байгуулчихдаг эсвэл ажлын хэсэг байгуулчихдаг, эсвэл орон тоо заачихдаг, энийг л болимоор байгаа юм. Зарим нэг газар бол нэг ч хүн хийхгүй байж болно шүү дээ,  бүтэн тасаг ажиллаж болно шүү дээ эсвэл ажлын хэсэг  байдаг ч юм уу эсвэл хэлтэс ч байдаг юм уу, энд  ингэж зааж өгөх  талаар  ярьсан уу, ийм асуудал ярих юм бол Засгийн газраас бид нар төсөвт нь ажлын байр шинээр нэмэгдэх юм уу, одоо байгаа хүн дээр нь хавсаргах юм уу гээд төсвийн тооцоогий нь гаргаж оруулах ёстой шүү дээ. Тийм юмнууд энэ дээр яригдсан уу үгүй юу гэж энийг асуух гээд байна л даа. 


Д.Дондог: -Баярцогт гишүүний хэлж байгаагаар Байнгын хороон дээр яах аргагүй 3 төрлийн мэдээллийн зохицуулсан хууль гаргах нь зүйтэй гэдэг санал гарч байсан. Хоёр нь бол нэг нь яах аргагүй нууцын тухай хуулийг энэнтэй зэрэгцүүлж хэлэлцээд эхлээд бараг тэр хуулиа баталчихаад араас нь энэ хуулиа батлах нь зүйтэй юм гэсэн санал гарч байсан. Тэгээд бид нар ярихдаа  аль алиныг нь ингээд зэрэгцүүлээд явж байна. Дарааллыг нь батлах үедээ хэлэлцүүлгийнхээ дарааллыг тогтоогоод 7 хоногоор хойно урд нь оруулаад хэлэлцүүлж болно гэж үзсэн.  Гурав дахь  хэсэг хуулийн тухайд бол Байнгын хороон дээр яг одоо тэрнийг гаргая гэж яригдсан юм байхгүй. Гишүүн санаачилга гаргаад хууль санаачлагч субъект санаачилга гаргаад явчихвал болно.

Ерөнхийдөө хэлэлцүүлгийн явцад гаргана гэж бодлогон дээр ойлголцчих юм бол  хэн нэг нь санаачлаад хэлэлцээд 3 хуулиа гаргачих юм бол мэдээллийн асуудал үндсэндээ цэгцлэгдэх ийм боломжтой гэдэг дээр санал нэгтэй байна.

Хоёрдугаарт тэр орон тооны хувьд бол байнгын хороон дээр  хөндөж яригдаагүй. Би түрүүн хариулсан яригдаагүй байгаа. Үнэхээр  хуулиар бол орон тоо хууль болгон дээр орон тоо нэмнэ гэвэл ачаалал даахгүй гэдгийг ойлгож байгаа. Орон тоогий нь хэлэлцүүлгийн явцад авч үзье. Одоо байгаа бүтэцдээ хамааруулаад ажлын нөхцөл бололцоо нь ямар вэ, ямар зардал нэмэгдэх гээд байгаа юм бэ гэдгийг хэлэлцүүлгийн явцад ярья.

Д.Лүндээжанцан: Мөнх-Оргил дарга нэмж  хариулъя.

Ц.Мөнх-Оргил: -Төрийн байгууллагуудаас заавал түгээх ёстой мэдээлэл нээлттэй, иргэд хүсэлт гаргавал авч болох мэдээлэл хоёрыг нэг хуулиар энэ хуулиар зохицуулчихад болно. Заавал тусад нь ийм мэдээллийг түгээх ёстой юм шүү гээд, түгээх ёстой мэдээллийн тухай хууль гэж тусад нь хууль гаргах шаардлагагүй байх гэж бодож байна. Тэр орон тооны хувьд  14.2 дээр ийм  үг үсгээр найруулж бичсэн шүү дээ. Төрийн байгууллагад иргэдийг мэдээллээр хангах үүргийг тэдгээрийн аль нэг ажилтан хариуцан гүйцэтгэнэ гэж. Орон тооны ажилтан байна гэсэн санааг бид нар тусгаагүй шүү дээ. Баярцогт гишүүний хэлж байгаагаар зарим газар нь орон тооных байх шаардлагатай байж магадгүй, заримд нь бүхэл бүтэн хэлтэс ажиллаж магадгүй, заримд нь хуулийн хэлтсийн ажилтан ч юм уу тамгын газрын дарга нь давхар хариуцаад хийж явах бололцоотой байж магадгүй. Тэр утгаар нь найруулж бичсэн байгаа шүү дээ. Заавал орон тоо гэж хэлээгүй юм шүү энэ дээр.

Д.Лүндээжанцан: -Байнгын хорооны санал, дүгнэлттэй холбогдуулан асуух асуулт дууслаа. Дэгийн 17.3.4-т төслийн талаар байнгын хорооноос гаргасан санал, дүгнэлтийг дэмжсэн 3  хүртэл, эсрэг байр суурьтай 3 хүртэл гишүүн үг хэлнэ гэж заасан. Гишүүд үгээ хэлье. Одоо дэмжсэн, эсрэг гэдгээ хэлээд явна шүү. З.Энхболд гишүүн үгээ хэлье. Дэмжсэн үү.

З.Энхболд: -Дэмжиж үг хэлье. Энэ хууль гарах хэрэгтэй, хэлэлцүүлгийн явцад сайжрах байх. Сая гишүүдийн хэлсэн санаанууд тусах ёстой гэж үзэж байгаа. Би ийм шинэ санал гаргах гэж байна л даа. Гишүүдийн шүүмжлээд байгаа ерөнхий шүүмжлэл бол яаж хэрэгжих нь мэдэгдэхгүй хууль гарчихаад байна. Тэгэхээр энэ хуулийг баталсантай холбогдуулаад УИХ-ын тогтоол баталъя. Тэр тогтоол дотор иймэрхүү 4 үндсэн юмыг оруулчихвал болох юм шиг санагдаж байна. 

Нэгдүгээрт манай төрийн байгууллагууд дээр байгаа бүх төрлийн мэдээллийг цахим хэлбэрт шилжүүлэхийг хоёр жилд багтаан хэрэгжүүлэх үүргийг Засгийн газарт өгье. 

Хоёрдугаарт, сум, хороо дүүрэг, аймаг, нийслэлийн Засаг даргын Тамгын газар, яам, агентлагууд интернетэд холбогдсон байх үүргийг өгье.

Гуравдугаарт орон тооны хувьд одоо байгаа орон тоондоо багтааж энэ хуулийг хэрэгжүүлэх ажлын байрны тодорхойлолтыг одоо байгаа хэн нэгэн хүндээ хариуцуулж өгөхийг бүх шатны төрийн байгууллагуудад үүрэг болгоё.

Дөрөвдүгээрт, энэ хуулийг хэрэгжүүлэхтэй холбогдсон нэг удаагийн арга хэмжээний зардал, одоо бүх  бичиг баримтаа цахим хэлбэр рүү шилжүүлэх нэг удаагийн арга хэмжээ, холбох арга хэмжээ дараа нь жил болгон, сар болгон гаргах урсгал зардлыг улсын төсвийн тодотголоор жил болгон гардаг урсгал зардлыг нь улсын төсөв хэлэлцэх үеэр ингэж тус бүр оруулж ирж батлахыг Ерөнхий сайдад үүрэг болгоё гэдэг ийм саналыг гаргаж байна. 

Энэ тогтоолын төслийг байнгын хороогоор хэлэлцэх явцад хэлбэржүүлээд  оруулж ирээд батлах юм бол энэ хууль бол хэрэгжих магадлалтай болно. Энэ хууль бид нарын 70, 80 жил ярьсан хүнд суртлаас ангижрахад хамгийн том дэмжлэг болох ёстой.  Энэ  дээр бол улс мөнгө зарах ёстой. Төрийн байгууллагад ямар мэдээлэл байна тэр нь иргэн хүнд нээлттэй байдаг. Нээлттэй биш байх мэдээллээ нууцын тухай хуулиараа хаагаад өгчихнө, энэнээс бусад бүх мэдээллийг ил тавих үүрэгтэй. Шаардахад ямар нэгэн   маш бага зардлаар энэ мэдээллийг авдаг голцуу интернетийг ашиглах, “Google”  гээд маш том мэдээллийн сүлжээ дэлхий даяар бий болчихсон цахим хэлбэрт оруулчих л юм бол хаанаас бол хаанаас хайгаад олдог ийм боломж үнэгүй байгаа. 

Тийм учраас хамгийн гол зорилго бол байгаа мэдээллээ цахим хэлбэрт шилжүүлж, иргэддээ нээлттэй болгочих юм бол тэр олон хүмүүс тийм юмыг мэдэх гэсэн юм, ийм юмыг мэдэх гэсэн хүсэлт бол гаргахгүй байх. Хичнээн их мэдээлэл интернет дотор байна төдий чинээ бага мэдээллийн талаар асуух шаардах эрх үүсэх байх. Цөөхөн хэмжээний мэдээллийг иргэн зөвхөн өөртэйгээ холбоотой, хувь хүнтэйгээ холбоотой мэдээллийг авч болно. Гэтэл өнөөдөр зөвхөн одонгийн тодорхойлолт авахын тулд манай тойргийн нэг сонгогч Ерөнхийлөгчийн Тамгын газар руу явуулж байна шүү дээ. Аймгийн орон нутгийн архивт байхгүй. Тэгээд би  Ерөнхийлөгчийн Тамгын газар руу бичгийг нь явуулсан. Энэ хүний одон авсан зарлигийг нь хуулбарлаж өгөөч ээ гээд. Тэр хүн одонгийн мөнгөө авах боломжоосоо түрүү жил хасагдсан, энэ жил тэр мэдээлэл нь олдохгүй бол хасагдах аюултай байгаа юм. Тэгэхээр энэ мэдээллийн үнэ цэнэ гэдэг бол  иргэдийн хувьд маш чухал байдаг учраас тэр овогтой тэр тэдэн оны тэдэн сард эхийн одон авч байсан гэдэг мэдээлэл хөдөө орон нутагт тэндээсээ сүлжээгээр дамжиж авдаг боломжтой болчих юм бол энэ бүх хүндрэлүүд алга болно, хүнд суртал алга болно, цаг хэмнэнэ, мөнгө хэмнэнэ ийм л ач холбогдолтой юмны тухай л яриад байгаа юм.

Тийм учраас Засгийн газар тооцоогоо хийж оруулж ирээд төсвийн тодотголоор батлуулах ёстой  төсөв хэлэлцэхэд батлуулах ёстой, ингэж байж 2008 оны 1 дүгээр сарын 1-нээс энэ хууль бүрэн хэмжээгээрээ хэрэгжиж иргэд хүссэн мэдээллээ хамгийн хямд зардлаар олох боломжтой болох юм. Тэгээд ийм  тогтоолын төсөл санал болгож байна.

Д.Лүндээжанцан: -Одоо дэмжсэн 2 хүн үг хэлэх  ёстой. Бакей гишүүн дэмжиж байна уу. Бакей гишүүн.

А.Бакей: -Би Энхболд гишүүний нэгэн адил энэ төрийн байгууллагуудын хүнд суртлыг арилгахад маш чухал хууль учраас дэмжиж байгаа. Тэгэхдээ энд хэд хэдэн анхаарах асуудлууд байна. Нэгдүгээрт нь энэ хуулийн нэр тодорхой бус яах  гэж байгаа нь доторхи агуулгатайгаа нийцэхгүй байна.  Мэдээлэл авах гээд таслал тавиад эрх чөлөөний тухай гэж. Зарим хэсэг дээр нь болохоор таслалгүй яваад байгаа. Тэгэхээр энэ ерөөсөө мэдээллийн эрх чөлөөний тухай хууль гэж би ойлгож байгаа. Тийм учраас хуулийн нэр томъёог их агуулгатайгаа нийцүүлж, тодорхой болгомоор байна. 

Дээр нь мэдээлэл гэж  нэр томъёоны тодорхойлолтон дээрээ бас мэдээлэл гэсэн нэр томъёоны тодорхойлолт нь оновчтой  биш байна. Энийгээ сайн тодруулаач  гэж хэлмээр байна.Үзэл баримтлалын хувьд бол мэдээллийг төвлөрсөн байдлаар зохион байгуулж хэрэглэгчдэд хүргэнэ гэвэл энэ бол бүтэхгүй. Төвлөрсөн бус зохион байгуулалтын хэлбэрээр мэдээллийг түгээх тийм зарчим чухал. Тийм учраас байгууллага болгон  аж ахуйн нэгж болгон өөрийнхөө талаарх мэдээллийг төвлөрсөн бус байдлаар зохион байгуулаач ээ, энэ үзэл баримтлалаа энэ асуудалд оруулмаар байна.Дээр нь анхаарах юм бол иргэдийн гомдол, өргөдөл ч гэсэн мэдээлэл авах, санал гомдол өргөдөл мэдээлэл авахыг хүссэн янз бүрийн өргөдөл ирдэг шүү дээ, бидэнд санал бас ирдэг. Тэгэхээр энэ мэдээлэл хүссэн хүсэлт, иргэдийн өргөдөл, гомдол саналтайгаа ямар холбоотой вэ? Тэр болгоныг одоо иргэний өргөдөл, гомдол болгоныг хүсэлт болгоод мэдээлэл гээд мэдээллээр хангах байдлаар хангаад байх уу үгүй юу. Тэгэхээр энийг бол иргэдийн өргөдөл гомдлоосоо бас мэдээлэл авах хүсэлтийг нь зааглаж тодорхойлох асуудал энэ хуулин дээр тавигдах юм шиг харагдаж  байна.

Дээр нь би түрүүн хэлсэн энэ мэдээллийг төвлөрсөн бус хэлбэрээр  хангах гол хэлбэр бол цахим систем байна. Өөрөөр хэлбэл электрон системээр бол хичнээн мэдээллийг багтаах бололцоотой, хичнээн ч мэдээллийг түгээх бололцоотой. Тийм учраас байгууллага, аж ахуйн нэгж  бүрийн веб сайтад энэ иргэдэд түгээх мэдээллийн талаарх тавигдах шалгуур, шаардлагын талаарх асуудлыг энэ хуулинд оруулж  өгмөөр байна. Өөрөөр хэлбэл байгууллага болгон өөрийн веб сайттай байгаа шүү дээ.  Тэрэн дээр иргэдэд чиглэсэн иргэдийн хэрэгцээг хангахад чиглэгдсэн тийм мэдээлэлд ийм ийм шаардлага хангана, энийг ийм байдлаар веб сайтаа байрлуулах ёстой гэсэн тийм маягаар томьёолж өгвөл зүгээр байна.

Дээр нь бусад хуулиудтай энэ хуулийг холбож гаргахгүй бол бас болмооргүй байна. Тэр байнгын хороон дээр яригдсан байна. Тийм учраас  байнгын хороон дээр яригдсан  хуулиудтай энэ хуулийгаа уялдуулаач ээ гэсэн ийм саналтай байна.

 А.Цанжид: -Би бас дэмжиж байгаа юм.Хоёр зүйлийг яръя гэж бодсон юм. Нэгдэх зүйл нь бол мэдээллээр хамгийн хомс байдаг хүмүүс бол хөдөөний оршин суугчид болон  бид нарын ядуучууд эмзэг хэсэг гэж нэрлэдэг тэр хүмүүс  байгаа юм. Тэгэхээр тэд нарт зориулсан мэдээллийг заавал шаардахаар нь олгодог, шаардахгүй бол зүгээр байж байдаг нэг ийм тогтоогоогүй мөртлөө тогтсон журам байна л даа. Тийм учраас төрийн байгууллагуудаас ер нь төрийн үйлчилгээний асуудлаар энэ хэсгийг хүмүүст зориулсан зориудын мэдээлэл гаргадаг ийм арга хэмжээг энэ хуулинд тусгаж өгвөл их зүгээр байна. Одоо энэ жижиг, дунд үйлдвэрлэл ажлын байрыг дэмжихтэй холбоотой мөнгө хөрөнгө төсөвлөгдөөд тэр нь аймгуудад хуваарилагдаад очиж байгаа боловч тэрнээс яаж олж авах, хүртэх  талаар бол хөдөөний иргэд ямар ч  мэдээлэлгүй, ямар ч ойлголтгүй тэгээд бид нарыг очиход асуугаад байж байх юм. Тийм учраас энэ тал дээр бол заавал хүргэх мэдээллийн талаар төрийн байгууллагууд үүрэг чиглэл өгөх хэрэгтэй байна гэж бодож байна.  

Хоёрдугаарт нь төрийн янз бүрийн шатны байгууллагууд өөрийнхөө ажлын чиглэлээр хувь хүний талаар досьейн хийдэг. Тэгэхээр энэ асуудлыг мэдээллийн эрх чөлөөний тухай хуулинд бас зохицуулдаг юм байна гэж ойлгож байгаа.Досье ямар тохиолдолд яаж нээх вэ тэрийг хөндлөнгийн хүмүүст үзүүлэх үү, үзүүлэхгүй юу, тухайн хүн өөрөө шаардвал ямар журмаар яаж үзүүлэх вэ гэдэг асуудал бол ер нь хүний эрхтэй холбоотой маш чухал зүйл байдаг. Тэгэхээр энэ талаар анхаарч судалж энэ хуулинд тусгаж өгөөч ээ гэсэн ийм хоёр санал байна. Баярлалаа.

Д.Лүндээжанцан: -Одоо дэмжиж үг хэлэх 3 хүн үгээ хэлээд дууссан. Одоо эсрэг саналтай хүмүүс үгээ хэлнэ. Баярцогт эсрэг саналтай юу үгээ хэл. Гүндалай эсрэг саналтай юм байна.

С.Баярцогт: -Би  энэ хуулийн агуулгыг дэмжиж байгаа юм. Яг ийм маягаар гаргахын эсрэг байгаа. Яагаад вэ гэвэл мэдээлэл авах эрх, эрх чөлөөний тухай хууль бол энэ биш ээ. Энэ бол мэдээлэл авах эрхийг хангах процессын тухай хууль байгаа юм нэгдүгээрт.

Хоёрдугаарт би түрүүн хэлсэн. Нууцын тухай хууль, төрөөс заавал мэдээлэх үүрэгтэй.  Энийг тусад нь гаргаж хуульчлах хэрэгтэй. Энийг тусад нь гаргаж хуульчлах нь ямар ач холбогдолтой юм бэ гэхээр энэ хуулийн дагуу бол төрийн мэдээлэл сэтгүүл юм уу эсвэл олон нийтийн радио, телевизээр энэ мэдээг жил болгон явуулж байх ёстой, хэвлэж тарааж байх ёстой. Энэ хуулийг баталсны дараа яг төсөвт зориулж  энэ чиглэлээр нь хөрөнгө бас жил болгон сууж байх ёстой. Тэр үүднээс нь би төрийн байгууллагаас заавал мэдээлэх  үүрэгтэй хуулийг тусад нь батлах ёстой гээд байгаа юм. Энэ хууль өөрөө төсөвт зүйл анги болгож сууж байх ёстой, яагаад вэ гэвэл энэ одоо энд жишээ нь 9 зүйлийг заавал мэдээлэх ёстой гэж үзэж байна. Тэрнээс олон зүйл байгаа.Тэр бол магадгүй цаашдаа хөдлөөд байж магадгүй. Энэ хууль нь өөрөө жижигхэн хууль байж болно. Энэ бол төсөвт ингэж байнга сууж байх учраас энэ хуулиас тусад нь гаргах хэрэгтэй. Харин энэ хууль нь заавал мэдээлэх үүрэггүй, энэ мэдээллийг олон нийтэд хүргэх, олон нийтийн хүслээр эргүүлж авдаг гэсэн энэ чиглэлээр гарах юм бол илүү ойлгомжтой багц асуудал болно. 

Дээрээс нь энэ хуулин дотор эсэргүүцмээр зүйл нь юу вэ гэвэл амаар болон биечилж мэдээлэлд хариу өгдөг энэ юмыг ерөөсөө авч хаях хэрэгтэй. Яагаад вэ гэвэл төрийн албаны бүх мэдээлэл бичгээр л гарна. Төрийн алба амаар явна гэсэн ойлголт ерөөсөө байхгүй. Тийм учраас хүсэлт гаргахдаа бичгээр гаргачихаад хариугий нь амаар өгдөг гэсэн тийм ойлголт байж болохгүй. Бүгд бичгээр гарч байх ёстой. Энэ дээр  илүү албан бичиг гараад байх ямар ч шаардлага байхгүй шүү дээ. Төрийн байгууллагын ийм хууль байна, эсвэл ийм тогтоол шийдвэр байна, энийг танд хүргүүллээ гээд ингээд өгч байх ёстой. Тийм учраас амаар зохицуулдаг энэ зохицуулалтуудыг энэ хуулинаас хасах хэрэгтэй гэсэн ийм бодолтой байгаа юм. Ийм маягаар шийдээд энэ 3 хуулийг нэг дор багцалж шийдэж гаргая гэсэн ийм саналтай байна. 

Тийм учраас би бол Төрийн байгуулалтын байнгын хороо, Хууль зүйн байнгын  хороон дээр  ажлын хэсэг гаргахдаа нууцаар гаргах хэрэгтэй. Нууцын хуулиар, төрөөс заавал иргэддээ хүргэх мэдээллийн чиглэлээр гэж гаргах хэрэгтэй.Тэгээд энэ мэдээлэл авах эрхийг хангах хууль гэж  3 тусдаа гаргачихвал асуудал их ойлгомжтой болно. Тэгэхгүй бол зарим гишүүд огт ингэж иргэддээ мэдээлэл хүргэдэггүй ч юм шиг тийм  байдлаар асуудлыг тайлбарлаж яриад байгаа байхгүй юу. Ингээд ярих юм бол 3 төрлийн мэдээлэл байдаг юм байна, энэ нь тус тусдаа хуультай юм  байна, ингэж ингэж авах юм байна гэдэг нь илүү ойлгомжтой болно. 

Би түрүүн тэр төрөөс гэдгийг байнга онцолж хэлээд байгаа юм. Тэр бол улсын төсөв дээр жил болгон сууж байх ёстой байхгүй юу. Тэр мэдээллүүдийг ямар хэвлэлээр энэ сум, орон нутагт яаж хүргэж байх ёстой юм бэ гэдгээс жил болгон суулгаж байх ёстой шүү дээ. Энэ бол тусдаа асуудал байгаа байхгүй юу. Бусад нь бол байгууллагатай холбоотой хүсэлт гаргаж байгаа хүн нь өөрөө тэр хэмжээнийхээ материалын зардлыг гаргаад явдаг тусдаа ийм зохицуулалттай ийм маягаар л асуудлыг шийдье гэж бодож байна.

Д.Лүндээжанцан: -Мөнхтуяа гишүүн байна. Эсрэг саналтай хүмүүс үг хэлэх ёстой шүү дээ.  Тэгээд эсрэг ч юм шиг, дэмжээд байгаа ч юм шиг болоод байна шүү дээ.  

Б.Мөнхтуяа: -Тэгэхээр дээр нь энэ ерөнхий  юу харагдаж байна вэ гэхээр төр иргэддээ  мэдээлэл өгөх үүргийг хүлээж байна. Тэгэхээр төрөөс гарч байгаа мэдээллийн гадагшаа гарах урсгал харагдаж байна. Нөгөө талаас миний түрүүний асууж байсан асуултанд ч байсан. Иргэдээс ирж байгаа мэдээлэл, иргэдээс ирж байгаа санал, иргэдээс ирж байгаа гомдол, иргэдээс ирж байгаа хүсэлтийг хүлээж авах бас нэг эсрэг урсгал байгаа байхгүй юу. Тэгэхээр түрүүн гишүүдийн хэлж байгаатай санал нэг байна. Түрүүн нууцын тухай хуулийг энэнтэй зэрэгцүүлээд аваад ярилцаад явъя гэдэгтэй адилхан мэдээллээ өгчихөж байна тэгвэл иргэдээс маш их санал, хүсэлт, гомдол ирдэг. Энийг яаж хүлээж авах юм бэ, энийг яаж зохицуулалт хийх юм бэ гэсэн энэ механизмыг зохицуулах энэ хуулийг бас давхар хэлэлцээд явчихвал яасан юм бэ гэсэн санал байна. 

Түрүүн Ламбаа гишүүн хэлж байна. Хувь гишүүнд ирж байгаа санал, хүсэлтийг хувь гишүүн л хариуцах ёстой гэж. Хувь гишүүний эрх мэдлийн хүрээнд шийдэж болохгүй олон асуудлууд бид нарт ирдэг. Гишүүн болгонд адилхан давхардсан саналууд ирдэг. Тэр болгоныг санал, хүсэлт, гомдлыг хүлээгээд авдаг тусгай алба ч юм уу, байнгын хороо ч юм уу байж байх юм бол тэрнийгээ нэгтгээд төрийн нэгдсэн бодлого болгоод гаргаад явдаг олон улсын практик байна. Энийг хэрэгжүүлэх боломж байгаа эсэх тал дээр бас Төрийн байгуулалтын байнгын хороо бас харж үзнэ биз. Эцэст нь хэлэхэд хэлэлцэх болоод ирэхэд ажлын хэсэг байгуулагдана. Энэ ажлын хэсэгт би оръё гэсэн саналтай байна.      

Ц.Сүхбаатар: -Тэгэхээр наагуураа дэмжихгүй, цаагуураа дэмжиж байгаа байдалтай байгаа юм.  Ер нь бол эсрэг саналтай байгаа юм. Тэгэхээр энэ хоёр гурван юм байгаа юм. Түрүүн асуултанд хариулсангүй л дээ. Энэ мэдээллийн тухай хууль яг энд бичсэн нь  миний ойлголтоор өнөөдөр иргэдэд мэдээлэл хүргэж байгаа энэ процессыг голчлон хуульчилсан. Иргэдээс ирэх мэдээллийг өгөх тал дээр  хоёр гурван нэлээн хэдэн заалттай ийм хууль болчихоод байгаа юм л  даа. Хамгийн гол нь гишүүдийн гаргаад байгаа саналаас аваад үзэхлээр төрийн байгууллагын болон хувь хүний нууцын тухай асуудлыг эхэлж авч үзэж шийдэхгүйгээр энэ хуулийг оруулж байгаа нь  буруу байна гэж үзэж байгаа юм. 

Ер нь иймэрхүү байдлаар УИХ дээр хуулиуд орж ирээд хамтад нь хэлэлцэнэ, бөөнтгөөд хэлэлцэнэ, хоёр гурван хууль зэрэг өргөн барьдаг, нэгтгэн нийлүүлнэ гэж ингэж хэлдэг. Эсвэл дараа нь нэлээн хэлэлцэхгүй байж байгаад тэр чухал гарцаагүй хуулийг чинь цуг хэлэлцэнэ  гэж ингэж яриад сүүлд нь энэ молиго болоод энэ хууль батлагдаад гардаг байхгүй юу. Тийм учраас иймэрхүү байдлаар цаашдаа хандмааргүй байгаа юм. Би санаачилсан гишүүдийг хүндэтгэж байна.Энэ дээр заавал түгээх мэдээлэл гээд төрийн байгууллагуудын мэдээллийг хүргэнэ гэж байна шүү  дээ. Би түрүүн хэлсэн, тэр хөдөө  байгаа малчид, зайлшгүй мэдээллээр ядмаг дутмаг байгаа тэр ядуу зүдүү иргэд тэр хүмүүст хэн яаж мэдээлэл хүргэх юм бэ. Энэ хууль гарна, яг бахь байдгаараа л хуучнаараа  мэдээлэл авч чадахгүй тэгээд тэр шар сонинг тойрсон мэдээлэлтэй тэр хувийн телевизийн янз бүрийн мэдээ мэдээлэлд толгой нь хууртсан иймэрхүү байдалтай байх юм уу, энэнээс өөрөөр болох юм уу гэхлээр  байнгын хороод нь хариулж чадахгүй байна шүү дээ. Яаж малчид өнөөдөр үнэн зөв мэдээлэл авах юм бэ, тэгээд тэр хэвлэл, мэдээллийнхээ хэрэгсэл гээд энд заачихсан байгаа байхгүй юу. Тэр хэрэгсэл нь төрийнх байх юм уу үнэн бодит албан ёсны мэдээлэл хүргэхийн тулд эсвэл өнөөдөр зарим сонингуудын хэвлэл мэдээллийн хэрэгслээр янз бүрийн мэдээлэл энэ нь  үнэн байх, энэ нь худлаа байх гээд толгой нь төөрсөн хэвээрээ байх юм уу. Энэ асуудлыг шийдээгүй байж энийг хэлэлцээд эхлэхээр ер нь юу болох вэ гэсэн асуудал байгаа юм. 

Тэгээд энэ дээр зардлын асуудал яригдаад хариулсангүй шүү дээ. Хэрвээ яг хууль гаргаад хийх гэж байгаа бол энэ зардал байгаа. Жил бүрийн улсын төсөвт энэ хэвлэл мэдээллийн хэрэгсэл төрийн мэдээллийн сэтгүүл бий шүү дээ тэрийг хүртэл орон нутагт тэр  хэрэгцээтэй улсад нь яаж хүргэх юм бэ гээд нэлээн одоо олон төрлийн зардлууд гарах ёстой. Тийм учраас энэ зардал мөнгө нь тодорхойгүй төсөл хөтөлбөр маягийн ийм хууль гаргаж байгаа нь зарим гишүүдийн яриад байгаа үзэл баримтлал онолтой ч зөрөөд байх шиг байгаа юм. Яг одоо заавал хүргэх төрийн мэдээлэл иргэдийн  заавал өгөх ёстой мэдээлэл, заавал биш ч гэсэн зайлшгүй төрөөс өөрсдөө одоо мэдээлэл авч  байх  мэдээлэл гээд дотор нь  ангилаад үзэхлээр энийг нэг эргэж авч үзээд тэр нууцынхаа тухай хуультай хамтатгаад шийдэх вариантаар яривал яасан юм бэ гэсэн ийм асуудал байгаа юм.

                   (11:30-12:30 Д.Энэбиш)

За тэгэхээр энд тэр хамгийн гол нь одоо тэр Хууль зүй, дотоод хэргийн яаман дээр нэлээд хэдэн жил судалж гаргасан гэж байгаа юм. Яг тэрний судалгаа, тооцооны юмыг нь танилцуулга, материал дотор их бага байгаа юм. Тийм учраас энд яг тэр олон төрлийн мэдээллийн үнэн бодит байдлыг яаж гаргах вэ гэдэг тал дээр энд нэлээн тийм бүрхэгдүү орсонд л байгаа юм л даа. Тийм энийг нь одоо тэр хэлэлцэхгүй хойшлуулаад дараагийн хуульд тэр нууцийн тухай хуулиа боловсруулж оруулж ирсний дараа цуг өргөн бариад ингээд шийдвэл яасан юм бэ гэсэн ийм саналтай байгаа юм. 


Д.Лүндээжанцан: - Ингээд 6 хүн үг хэлчихлээ. Л.Гүндалай гишүүн дэмжиж байна уу, эсэргүүцэж байна уу? Л.Гүндалай гишүүн. 


Л.Гүндалай: - Тэгэхээр энэ их чухал хууль байгаа юм. 


Д.Лүндээжанцан: - Б.Мөнхтуяа гишүүн дундуур нь ярьчихсан юм. С.Баярцогт гишүүн, Ц.Сүхбаатар гишүүн, Л.Гүндалай гишүүн эсэргүүцэж ярьж байгаа. 


Л.Гүндалай: - Тийм шүү дээ харин тийм. Сонин болгоод тавьчихсан шүү дээ. Тэгэхээр уг нь бол энэ хуулийн төслийг санаачилсан гишүүдийг бол энэ хуулийг санаачлахыг нь дэмжиж байгаа юм. Тэгэхдээ яг энэ хэлбэрээр ингээд орох юм бол арай жулдаад байгаа юм. Энэ төрийг ил тод нээлттэй байлгах дээр мэдээллийг ард түмэнд өгнө гэдэг чинь хамгийн чухал юм шүү дээ. Өнөөдөр мэдээлэлтэй хүн хүчтэй, мэдээлэлтэй хүн л өнөөдөр хамаг юмыг өөрөө хийж чаддаг шүү дээ. Мэдээлэлгүй хүмүүс л дандаа хүний эрхэнд байдаг. Юу болж байгаа, яагаад байгааг мэддэггүй, харанхуй тогоон дотор л байгаа шүү дээ. 


Тэгэхээр энийг бол ер нь илүү өргөн хүрээтэйгээр, ялангуяа төрийн өндөр тэр албан тушаалтнуудын үйл ажиллагаа, тэр яам, тамгын газруудын үйл ажиллагааг ил тод болгосон ийм механизмтай нь нэг мөсөн л ийм хууль оруулж ирмээр байгаа юм. Тэгэхгүй болохоор нэг хууль гаргаад тавьчихдаг. Мэдээлэл авах чөлөөтэй болчихдог, хуультай болчихдог. Тэгсэн мөртлөө тэр нь яг одоо ингээд амьдрал дээр хэрэгждэггүй. Яагаад гэвэл бид нар ер нь бүрэн гүйцэд хийж байсан юм ховор шүү дээ. Тэгээд дандаа нэг юм нь дутуу байдаг учраас, тэгээд хуультай. Тэгсэн мөртлөө иргэд нь мэдээлэл авч чаддаггүй хэвээрээ үлдчихгээд байгаа юм. 


Тэгэхээр би зүгээр мэдээлэл авч өгөх талаасаа биш мэдээлэл нь өөрөө ил тод байхыг л энэ мэдээллийн эрх чөлөө гэдэг юм л их өргөн утгаар нь дээшээгээ тунхаглаж гарах юм болов уу гэж бодоод байгаа шүү дээ. Араас нь хөөж мэдээлэл авах биш тийм ээ. Ийм мэдээлэл авах гэсэн юм гээд явах биш анхнаасаа тэр мэдээлэл нь ил тод байдаг, иргэд хэзээ ч тэрийг нь авч болдог, тэрийг нь хүн гуйж царай алдаж бичиг явуулахаасаа илүү тийм тийм, ийм ийм юм болох гэхэд нь цаг тухайн үед нь авчихдаг ийм л механизмыг л мэдээллийн эрх чөлөө, хамгийн түрүүнд оруулах ёстой гэж л би бодоод байгаа юм л даа. Тэгэхээр энэ тал дээрээ энэ хуулийн төсөл маань жаахан учир дутагдалтай болчихожээ. Тийм учраас энэ дээр одоо энэ хуулийн төслийг эргүүлж буцаагаад тэгээд арай өргөн хүрээтэйгээр илүү энэ төрийн үйл ажиллагаа, бүх л гарч байгаа шийдвэр, энэ ил тод байдлыг, энэнийг л хамгийн түрүүнд чухалчилж оруулж ирэх нь зүйтэй гэж бодож байгаа юм. 


Д.Лүндээжанцан: - Одоо ингээд санал хураалт явуулъя. Гишүүд эзгүй картнууд нэлээн байх шиг байна шүү. Санал хураалт болох гэж байна. Гишүүд орж ирээрэй. 


Одоо хуулийн төслийг хэлэлцэх эсэх асуудлаар санал хураая. Байнгын хорооны саналаар Мэдээлэл авах эрх, эрх чөлөөний тухай хуулийн төслийг хэлэлцэх нь зүйтэй гэсэн саналын томъёоллоор санал хураалт явуулъя. 


Санал хураалтанд 42 гишүүн оролцож, 32 гишүүн зөвшөөрч, 10 гишүүн татгалзаж, 76.2 хувийн саналаар уг төслийг хэлэлцэх нь зүйтэй гэж үзлээ. 


Хуулийн төслийг анхны хэлэлцүүлэгт бэлтгүүлэхээр Төрийн байгуулалтын болон Хууль зүйн байнгын хороонд шилжүүлж байна. Тэр ажлын хэсэг байгуулаад энэ дээр нэлээн нухацтай ажиллах. Нууцын тухай хуулиудыг. Тэр чинь ганцхан төрийн нууц ч биш, Төрийн нууцын тухай хууль, Хувь хүний нууцын тухай хууль, Байгууллагын нууцын тухай хуулиуд. Мөн одоо заавал түгээх мэдээлэл, иргэдийн санал, өргөдөл, гомдлыг шийдвэрлэх тухай. Одоо бид бас Захиргааны процессын ерөнхий хууль гэж. Юмыг үзэмжээрээ шийддэггүй байх. Холбогдсон бас нэг том хуулийн төсөл явж байгаа. Энэ бүгдийг ер нь цувуулаад гаргачих юм бол энэ асуудал бол нэлээн иж бүрэн шийдэгдэх байх гэж ингэж бодож байна. Завсарлах болоогүй ээ. 


Уг асуудлыг 12 цаг 30 минутад хэлэлцэж дуусав. 

Гурав. Захиргааны хариуцлагын тухай хуульд өөрчлөлт оруулах 

тухай, Байгаль орчныг хамгаалах тухай хуульд өөрчлөлт оруулах
тухай хуулиудын төсөл (хэлэлцэх эсэх)


Д.Лүндээжанцан: - Одоо Захиргааны хариуцлагын тухай хуульд өөрчлөлт оруулах тухай, Байгаль орчныг хамгаалах тухай хуульд өөрчлөлт оруулах тухай хуулийн төслийг хэлэлцье. Хууль санаачлагчийн илтгэлийг УИХ-ын гишүүн Ц.Мөнх-Оргил танилцуулна. Индэрт урьж байна. 


УИХ-ын гишүүн К.Саирааны урилгаар Австрали Улсаас ирсэн нүдний эмч нар Баян-Өлгий аймагт ажиллаад буцаж яваа юм байна. Төрийн ордонтой танилцаж байгаа энэ үед УИХ-ын чуулганы хуралдаанд оролцож байна. Та бүхэн хөдөөгийн иргэдийг нарийн мэргэжлийн эмнэлэгийн туслалцаа үзүүлж, алс хол хөдөөгийн аймагт очиж ажилласан эмч та бүхэнд УИХ-ынхаа гишүүдийн өмнөөс талархал илэрхийлж байна. 


За Ц.Мөнх-Оргил дарга.


Ц.Мөнх-Оргил: - УИХ-ын дэд дарга, эрхэм гишүүд ээ, 


Захиргааны хариуцлагын тухай хуулийн 4.1.3-т зөрчил гаргахад ашигласан тээврийн хэрэгслэл, тоног төхөөрөмж, байрыг хураах шийтгэлийг зөрчил гаргасан этгээдэд ногдуулахаар заажээ. Энэ шийтгэлийг захиргааны албан хаагч буюу байцаагч нар ногдуулахаар заасан байгаа юм. Иргэний өмчлөх эрхэд халдах, тухайлбал түүний хөдлөх, үл хөдлөх хөрөнгийг хураан авч улсын орлого болгохыг гагцхүү шүүхийн шийдвэрээр гүйцэтгэх байтал Захиргааны хариуцлагын тухай хуулийн дээрх заасан заалтаар улсын байцаагч, цагдаагийн байгууллагын ажилтан болон бусад эрх бүхий захиргааны албан тушаалтанд ногдуулах нь зохимжгүй гэж үзсэн юм. 
Харин уг төрлийн шийтгэлийг зөвхөн шүүхийн шийдвэрээр ногдуулж байх нь зүйтэй гэж хуулийн төсөлд боловсрууллаа. 


Захиргааны хариуцлагын тухай хуулийн холбогдох заалтад захиргааны хариуцлага хүлээх этгээдээс зөрчил гаргахад ашигласан тээврийн хэрэгслэл, тоног төхөөрөмж, байрыг хураах, түүнчлэн тухайн этгээдийг баривчлах шийтгэлийг шүүх ногдуулж байхаар өөрчлөлт оруулах хуулийн төслийг өргөн боловсрууллаа. 


Түүнчлэн дээрх дурдсан хуулийн төслийн үзэл баримтлалттай уялдуулан байгаль орчныг хамгаалах тухай хууль, тогтоомжийг ноцтой зөрчсөн, зөрчил гаргахад ашигласан тээврийн хэрэгслэлийг улсын байцаагчаас хурааж авахаар заасан. Байгаль орчныг хамгаалах тухай хуулийн 27.1.9-ыг хүчингүй болсонд тооцох тухай хуулийн төслийг хавсарган оруулж байна. 


Хуулийн төслийг хэлэлцэж, шийдвэрлэж өгөхийг хүсье. 


Баярлалаа. 


Д.Лүндээжанцан: - Хуулийн төсөлтэй холбогдуулан асуулт асуух гишүүд асуултаа асууя. 


А.Бакей гишүүнээр тасаллаа. Б.Эрдэнэсүрэн гишүүн асуултаа асууя. 


Б.Эрдэнэсүрэн: - Энэ яахав өмч шилжих асуудлыг шүүх шийдэх ёстой гэсэн үндэслэлээр яахав ингээд санаачлаад ороод ирж байгаа юм байна л даа. Тэгэхдээ одоо энэ чинь хэр зэрэг болохоо байчихаад, зөрчил гарчихаад ингээд байгаа юм бэ? Энэ заалт чинь миний хувьд бол их чухал заалт гэж бодож байна. Хулгайч, луйварчид, хүний юм хулгайлаад, мал хулгайлаад, мод хулгайлаад явж байгаа нөхдийг яг тулж очдог хүмүүс чинь тэр байцаагчид, тэр цагдаа, тэр ажил хэрэг, хяналт тавьдаг хүмүүс байгаа шүү дээ. Тэр хүмүүсээс тун үгүй ядахдаа айж эмээж байгаа шүү дээ. Тэр хүмүүс ямар ч эрхгүй, одоо шүүх шийдэх юм аа гэж явуулчихна. Шүүх яаж шийддэг билээ, яаж удааширдаг билээ. Тэнд нөгөө юм аа аргацаах гэж явсаар байгаад тэгээд нөгөө машин ч яалаа, нөгөө бүх юм нь алга болчихдог. Тэр хэр бүртгэх юм нь алга болчихдог шүү дээ. 


Тийм учраас ер нь энэ заалтаа байлгавал яасан юм бэ? Энэ одоо заавал тийм ач холбогдолтой юм уу? Тэгэхдээ би дундаж, бүр эцсийн шийдвэр нь яахав шүүх, тэрнийг хүчингүй болгох биш эцсийн шийдвэрийг шүүх сүүлд нь гаргадаг. Ямар ч гэсэн энийг бол авч, хурааж, саатуулж байх тэр эрх нь байж баймаар байна. 


Тэгэхгүй бол одоо энэ хулгай хийж байгаа улсуудад бараг л ашигтай заалт болчихгээд байна шүү дээ. Ер нь энэ болж байгаа юм уу? Энийг зөөлрүүлэх тийм юм байх шаардлагагүй гэж бодож байна. Түрүүн ч гэсэн бид нар хууль хэлэлцэж байхад одоо малын хулгай дээр Засгийн газар санал оруулаад ирсэн. Есөн жорын юм хэлсээр байгаад одоо ухраагаад явуулчихсан шүү дээ. Яагаад ийм заалтууд бид нар яриад байдаг болчихсон юм бэ? Би энд нэг хариулт авмаар байна. Дараа нь саналаа хэлье. 


Д.Лүндээжанцан: - Ц.Мөнх-Оргил гишүүн. 


Ц.Мөнх-Оргил: - Б.Эрдэнэсүрэн гишүүний асуултанд хариулъя. Хулгай, дээрэм хийчихсэн, гэмт хэрэг хийчихсэн бол Б.Эрдэнэсүрэн гишүүн ээ, Эрүүгийнхээ хуулиараа, эрүүгийн хуулийн 49-өөрөө тэр тээврийн хэрэгслэл, тоног төхөөрөмж, эд зүйл чинь бүгд тэртээ тэргүй хураагдаж байгаа шүү дээ. Энд бид нар зөвхөн захиргааны зөрчил яриад байгаа юм. Захиргааны зөрчил гэдэг чинь одоо хүчин төгөлдөр үйлчилж байгаа хуулиараа нэг ойролцоогоор 345 мянган төгрөгөөс доош хэмжээний торгууль тогтоох, гэмт хэрэг биш, зөрчлийн шинж чанартай, тэр гарсан зөрчлөөс нийгэмд учруулж байгаа гэм хор, хохирол нь бага ийм зөрчлүүдийг бид нар захиргааны зөрчил гэж хэлээд байгаа шүү дээ, нэгдүгээрт. 


Хоёрдугаарт, тэр байцаагч нарын тэр тээврийн хэрэгслэлийг журамлах эрх нь хэвээрээ байж байгаа шүү дээ. Журамлах эрх нь байж байгаа. Харин тэр журамласан тээврийн хэрэгслэлээ байцаагч юм уу, цагдаа өөрөө мэдээд улсын орлого болгочихдог тийм байж болохгүй ээ. Журамла. Журамласныхаа дараа шүүхэд ханд. Ийм зөрчил байдал гаргасан юм. Энэ зөрчлийгөө шүүхийн шийдвэрээр баталгаажуулаачээ гэсэн ийм л санаа оруулж байгаа юм, нэгдүгээрт.


Хоёрдугаарт, яагаад угаасаа ийм хууль заавал гарах ёстой юм бэ гэхээр Б.Эрдэнэсүрэн гишүүн ээ, тэр хүн айлгахаасаа илүү энд чинь, энэ нийгэмд чинь, энэ төр, засагд чинь, энэ эрх зүйт төрд чинь хийсэн хэрэг, гаргаж байгаа зөрчил, тэрнээс учирч байгаа гэм хор, тэгээд ногдуулж байгаа шийтгэл хоёрын хооронд заавал уялдаа, тогтолцоо байх ёстой юм. Энэ чинь уялдаагүй болчихоод байгаа байхгүй юу. 


Жишээлбэл, та тэр Засгийн газрын өргөн барьсан хуулийг дэмжих ёстой байтал дэмжсэнгүй гэж хэлж байна шүү дээ. Засгийн газар ийм санал оруулж ирсэн юм. Гарал үүслийн гэрчилгээгүй, мах тээвэрлээд явж байгаа жолоочийн тээврийн хэрэгслийг нь хураана гэсэн хуулийн заалт оруулж ирсэн шүү дээ. Гэмт хэрэг хийгээд хүний мал хулгайлчихсан, тэр нь нотлогдсон бол тэр машиныг тэртээ тэргүй хураагаад, Эрүүгийнхээ хуулийнхаа 49-өөр авчихаж байгаа юм. 


Гарал үүслийн гэрчилгээгүй нэг нөхөр Баянзүрх товчоон дээр ирчихээд мэдээ ч үгүй байдаг юм уу, ойлгоо ч үгүй байдаг юм уу, эсвэл найзынхаа махыг тээвэрлээд явж байгаа ч юм уу, эсвэл таны машиныг хамар хашааны айл чинь, нөхөр чинь орж ирээд Б.Эрдэнэсүрэн, фургоноо өгч байгаа ч би ийшээ нэг хүүхдээ сургуульд хүргэж өгчихөөд ирье гэж хэлчихээд машиныг чинь аваад гарал үүслийн гэрчилгээгүй мах зөөгөөд явж байтал та машинаа хураалгах нь байна шүү дээ. 


Энэ чинь шүүхийн шийдвэргүйгээр хүний өмчид захиргааны албан хаагч халдах ёсгүй гэсэн нийтлэг зарчимтай чинь зөрчилдөөд байна л гэж бодож байгаа юм. 


Д.Лүндээжанцан: - С.Баярцогт гишүүн асуултаа асууя. За Б.Эрдэнэсүрэн гишүүн тодруулъя. 


Б.Эрдэнэсүрэн: - Тийм ээ. Ерөнхийд нь би ойлгож байна л даа. Тэгэхдээ ерөөсөө хэр зэрэг, ийм заалт байснаар хичнээн машин тэрэг хураачихаад, хичнээн хүн одоо асуудлаа ингэж гаргаж ирж тавиад энэ асуудал үүсээд байгаа юм уу, ер нь та бүхэн ингээд харчихаад зүгээр онолын хувьд бол ингээд захиргааны ажилтан хүн хариуцлага хүлээлгэх ёсгүй гэдэг ийм заалтуудаар ингээд байна уу? Ер нь бол би бодоод байгаа юм л даа. Ерөөсөө энэ хулгай хийдэг, одоо бүтэхгүй юм хийдэг. Одоо өөр хүний машин байж л байг. Тэгээд дараа нь шийдэгдэнэ шүү. Тухайн үедээ тэр хүн ямар ч гэсэн тийм хуулийн эрх зүй байж байхад ер нь буруудах юмгүй л мэт надад бодогдоод байгаа юм. Тэрэнд нь бусдыг нь харин зохицуулъя л даа. Үнэхээр одоо тийм эрх нээж өгье дөө. Энэ хулгайч нар чинь зарим хүмүүсийг үнэхээр хүнд байдалд оруулж байгаа юм. Тийм учраас тэр хулгайчдад тавих юмыг жаахан хөнгөлөх талын юм ер нь хэрхэвч байж болмооргүй надад бодогдоод байгаа юм л даа. Зөрчил бол нөгөө хуулинд өөрчлөлт оруулж, тийм эрх нээж өгч болдоггүй юм уу? 


Д.Лүндээжанцан: - Ц.Мөнх-Оргил гишүүн. 


Ц.Мөнх-Оргил: - Хулгайч нарыг өөгшүүлж байгаа юм энд ерөөсөө байхгүй ээ Б.Эрдэнэсүрэн гишүүн ээ. Хулгайч нарыг өөгшүүлж байгаа юм байхгүй. 


Д.Лүндээжанцан: - Б.Эрдэнэсүрэн гишүүн бол хулгайч гээгүй юм, модны хулгайч, хулгайн ан тийм үү, тиймэрхүү л юм яриад байна шүү дээ. 


Ц.Мөнх-Оргил: - Байцаагч тээврийн хэрэгслийг нь журамлах нөхцөл хэвээрээ байж байгаа шүү дээ. Журамлаад авчихна. Харин улсын орлого болгох тэр шийдвэр нь шүүхчийн шийдвэрээр гарах ёстой юм аа гэсэн санаа шүү дээ. Тэрнээс биш одоо байцаагч огч хүний машиныг зогсоогоод энэнийг чинь журамлалаа, журмын хашаанд хийлээ гэх эрхгүй болгосон юм шиг тийм заалт биш л дээ. 


Ер нь Д.Лүндээжанцан дарга ч гэсэн энэ дээр юугаа хэлнэ биз дээ, нэмэлт тодруулга хийнэ биз дээ. 


Д.Лүндээжанцан: - Захиргааны шүүх гэж бид байгуулсан шүү дээ. Тэгэхээр байна шүү дээ, Ц.Мөнх-Оргил гишүүн ээ, уг нь ийм юм хэлчихвэл зүгээр байгаа юм. Хэдэн машин хураагаад, одоо энэ ан хийсэн, ялангуяа ой мод, ан хоёр дээр л байгаа юм. Тэгээд тэр нь одоо хүний эрхэнд халдсан гээд захиргааны хэргийн шүүхэд давж заалдаад, хянагдаад тэр нь үндэслэлгүй, хууль бус, үндэслэлгүй болсон нь тогтоогдсон ийм зүйлүүд байна уу гээд. Байгаль орчны яамныхан бол энэ хууль гарснаар овоо их юм журамдаа орж байгаа гэж ярьж байгаа. Хууль, шүүхийнхэн болохоор хүний хувийн өмчид Захиргааны байгууллага биш шүүх халдах ёстой гээд. Ийм хоёр маргааны, концепцийн маргааны дунд байгаа юм. За С.Баярцогт гишүүн асуултаа асууя. 


С.Баярцогт: - Ц.Мөнх-Оргил гишүүний санаачилсан хууль зарчмын хувьд зөв зарчим байгаа юм. Тэгэхдээ би ийм хоёр юм асуух гээд байгаа юм. Нэгдүгээрт нь, та энэ хуулийг санаачлахдаа Байгаль орчны яам болон одоо яг энэ проблемтэй ажилладаг хүмүүстэй нь уулзаж асууж, ярилцсан уу? Нэгдүгээр асуудал. 


Хоёрдугаар асуудал нь, ер нь бол бид нар ингээд баахан гадаадын төсөл хэрэгжүүлж байгаад энэ захиргааны хэрэг гэж нэг хэрэг гаргаад, захиргааны шүүхтэй болоод, тэр хэргүүдийг жигнэж байгаад яг нэг төрлийн хэргийг шүү дээ яг үнэндээ. Жигнэж байгаад нөгөөхийг нь эрүүгийн хууль руу оруулаад, нөгөөг нь захиргааны хууль руу ч юм уу, нөгөөг нь иргэн рүү ч юм уу ийм буруу тогтолцоо руу ингээд яваад байна. Энэ чинь аягүй каш болгоод байгаа байхгүй юу. Хүнд ойлгомжгүй болгоод байгаа юм. Энэ талаас нь бодож үзсэн үү? Өөрөөр хэлбэл хохирлын хэмжээнээс болж байж, эсвэл захиргааны эсвэл эрүүгийн хэрэг болчихоод байгаа шүү дээ. Наадах чинь бол илүү завхрал руу л явуулсан. 


Яг амьдрал дээр бол. Яагаад гэвэл манай Сэлэнгэ дээр гарч байгаа бүх энэ хэрэг чинь бол үндсэндээ модны энэ наймаа чинь бол мафийн шинжтэй болчихоод байгаа шүү дээ. Өгдөг, хураадаг, зохицуулдаг, зөөдөг, энд орж ирж борлуулдаг, боомтоор хэзээ гарах вэ, энэ 22-ын товчоогоор хэзээ гарах вэ гээд. Энэ юмнууд дээр жишээ нь ийм маягаар зохицуулалт хийгээд байх тусам зөрчил улам баталгаажаад байх тийм хандлагатай. Тэр талаас нь би тэр байгаль орчны байцаагч, Байгаль орчны яамны тэр хүмүүстэй энэ дээр ярилцаж үзсэн үү? Концепцийн хувьд тэр захиргааны хэргийн төрлөөс нь энэнийг гаргачихвал яадаг юм бэ гэсэн ийм гурав дөрвөн асуулт байна. 


Ц.Мөнх-Оргил: - Хуулийн төслийг боловсруулахдаа Засгийн газраас тухайлбал холбогдох яамдаас нь санал авсан. Засгийн газрын саналыг хуулийн төслийн материалд хавсаргасан байгаа. Засгийн газар бол хуулийн төслийг дэмжихгүй байгаа юм. Засгийн газар ямар санал өгч байгаа вэ гэхээр өмчийг хуулиар хамгаална гэж Үндсэн хуульд заасан болохоос биш өмчийг заавал шүүхийн шийдвэрээр хураана гэсэн заалт байхгүй. Хуулиар л хураах ёстой. Хуулинд бид нар захиргааны албан хаагч хурааж болно гэж заагаад өгсөн юм чинь энэ дээр зөрчил байхгүй гэсэн санал өгсөн байгаа юм. Тэр Засгийн газрын саналын хувьд. 


Захиргааны хариуцлагын хувьд, хуулийн хувьд С.Баярцогт гишүүн ээ, энэ чинь ер нь сүүлийн үед гараад байгаа юм биш, угаасаа л ер нь манай эрх зүйн тогтолцоонд чинь захиргааны хариуцлага, захиргааны зөрчил гээд тогтолцоо байгаад ирсэн. Тэр хэмжээгээрээ л үргэлжлээд байгаа юм шүү дээ. 


Д.Лүндээжанцан: - Захиргааны зөрчил бол байхаас аргагүй. Шуудай мод, бургас байна шүү дээ, тийм ээ. Шуудай мод авчихад тэрийг гэмт хэрэг гээд тооцоод байхад хэцүү. Тэр бол захиргааны хариуцлагад байж байхаас арга байхгүй. Хоёр гурав дахь удаагаа болох юм бол давтанг нь харин хуучин Эрүүгийн хэрэг гэж байсныг нь больсон байгаа юм. Тэрийг яахав гээд. Тэгээд ингээд Улсын Дээд шүүхийн 15 дугаар тогтоол гээд нэг байсан юм. Одоо тэрийг өөрчилсөн үү, үгүй юу? Дээд шүүхийн. Байгаль хамгаалах хуулиудыг тайлбарласан. Тэгээд ийм тохиолдолд гэмт хэрэг болно. Ийм тохиолдолд захиргааны зөрчил болно гээд. Тэгэхээр захиргааны зөрчил ор байхгүй, шууд цөмийг нь гэмт хэрэг гэж тооцох, эсвэл одоо ингэхгүй хаяна гэдэг бол цоорхой үүсэх гээд байгаа учраас байхаас өөр арга байхгүй. Харин яаж боловсронгуй болгох вэ гэдэг асуудал. 


Байцаагч шийдэж байна шүү. Байцаагч шийдээд торгууль тавиад юмыг нь хурааж байгаа чинь. Хутга мэс байна шүү дээ, хүний өмч хөрөнгөнд захиргааны байгууллага халдаж болохгүй гээд байхаар бас хэцүү байгаа юм. Жишээ нь, хутга мэс биедээ авч явсныг хурааж байгаа. Хутга мэс чинь бас өмч шүү дээ бас. Тэгэхээр цагдаагийн байгууллагын ажилтан хураачихаж л байгаа юм, байцаагч. Ингээд ярих юм бол байна шүү дээ бас жаахан маргаан байгаа. Дээр үед бид байна шүү дээ, хэрвээ улсын байцаагчид торгууль тавиад өмч хөрөнгийг нь хураавал шүүхэд гомдлоо гаргах эрх нь нээлттэй байж байгаа. Шүүхээр хамгаалагдаж байгаа. Энүүгээрээ яахав бид одоо хэрвээ Цэц дээр одоо энэ Захиргааны, байгаль хамгаалах хуулинд заасан захиргааны хуулинд заасан энэ тээврийн хэрэгслэл, эд хөрөнгө хураах асуудал Үндсэн хуулийн цэц дээр очлоо гэж бодоход гарц нь юу байна вэ гэхээр шүүхээр хамгаалагдаж байгаа юм. Гомдол гаргах эрх нь нээлттэй байгаа юм аа гэдгээр л нэг юм хамгаалагдаад байгаа байхгүй юу. Тэгэхээр энэ концепцийг бид одоо цааш нь яаж явуулах вэ гэдэг асуудлаар л шийд гаргах гээд байгаа юм. Харахад ганцхан зүйлтэй жижиг асуудал мөртлөө бас нэлээн явдалтай асуудал болчихоод байгаа юм. Тийм. 


За Р.Нямсүрэн гишүүн асуултаа асууя. Энэ ой модтой, антай газрынхан хамгийн их асууж байх шиг байна. 


Р.Нямсүрэн: - Уг нь Байгаль орчны хуулинд байсан энэ заалт модны хулгайг бууруулахад бас ач холбогдлоо өгч, хулгайчдыг их цочоосон ийм заалт байсан юм л даа. Тэгээд яахав одоо энэ хууль эрх зүйн талаасаа авч үзээд энэ шүүх тал руу нь, Захиргааны хариуцлагын хууль руу шилжүүлж оруулж байгаа юм байна. Тэгэхээр энд ажил их л удаашрах байх даа, тэгээд завхрах байх даа. Ер нь одоо байгаль хамгаалагч, улсын байцаагч гээд модны хулгайчтай тааралдаад нөгөө юмыг нь авдаг, мөрдөн байцаалтанд явдаг, прокуророор дамждаг, шүүхээр дамждаг, шүүхийн хоёр гурван шатаар дамждаг, хулгайч тэгээд машинаа аваад үлдэнэ. Энэ нэг ийм л юм болох байх. Тэгээд энэ утгаар нь бодоод байхад тийм их ач холбогдол багатай хуулийн өөрчлөлт болчихож байгаа юм биш байгаадаа гэсэн юм хэлж байгаа юм. Ер нь одоо хэр зэрэг ингэж чирэгдэл үүсэх вэ гэдгийг Ц.Мөнх-Оргил, хууль санаачлагчаас асууж байна л даа би.


Нөгөө нэг асуумаар зүйл бол өмнө нь бид малын хулгайн тухай асуудал бас унаа машиныг нь хураах тухай асуудал яриад, тэрийг хэлэлцэж чадаагүй тэгээд өнгөрсөн юм. Одоо яг энэ захиргааны хариуцлагын хуулийн 4.1.3, 4.1.4 гээд энэ заалтууд ороод ирэхээр зэрэг мал хулгайлсан хулгайчийн машин тэрэг бол энүүгээр журамлагдаад явчихна гэж ойлгож болох уу? Ер нь бол энэ үүсэх цаг хугацааны болон чирэгдэл, тэгээд эцэст нь асуудал зөөлөрсөөр, зөөлөрсөөр ингээд тэгээд дуусна гэж ойлгож болох уу гэсэн ийм асуулт байна. 


Д.Лүндээжанцан: - Ц.Мөнх-Оргил гишүүн хариулъя. 


Ц.Мөнх-Оргил: - Тэгэж ойлгож болохгүй ээ Р.Нямсүрэн гишүүн ээ. Би хуулийн төсөл санаачлахдаа одоо юу гэдэг юм хулгайч нарыг нэг жаахан өөгшүүлье, байцаагч нарыг ажил төрөл хийхэд нь жаахан садаа болъё гэдэг. Эсвэл малын хулгай ч юм уу, ой модны хулгайг жаахан өөгшүүлье гэдэг үүднээс юу гэж л хуулийн төсөл өргөн барив гэж. Таны ярьж байгаа тэр тогтолцоогоор бол үнэхээр малын хулгай Эрүүгийн хуулийн тэр байгаль орчны эсрэг гэмт хэргүүд үйлдсэн бол тэр машин чинь тэртээ тэргүй эрүүгийн хуулиараа хураагдана. Эрүүгийн хуулийн 49-д чинь ерөнхий ангид нь ямар төрлийн, хөнгөн хүндэвтэр бүх төрлийн гэмт хэрэг үйлдэж байгаад, үйлдэх явцдаа ашиглаж байсан тоног төхөөрөмж, эд хөрөнгө, машин, тээврийн хэрэгслэлийг нэмэлт ял болгохгүйгээр, ямар асуудалгүйгээр шууд хураана гээд Эрүүгийн хуулийн 49-д заасан учраас эрүүгийн хуулийн, эрүүгийн гэмт хэргийн шинж чанартай байх юм бол тэд бүгд тэртээ тэргүй хураагдаад явчихна. Энд чинь бид нар эрүүгийн биш захиргааны зөрчил. Одоо түрүүний тэр Д.Лүндээжанцан даргын хэлээд байгаа нэг шуудай мод түүгээд явж байх тухай асуудал, эсвэл нэг шуудай самар түүгээд явж байх тухай асуудал. Ийм хэмжээний юм яриад байна шүү дээ. Яг С.Баярцогт гишүүн та хоёрын яриад байгаа шиг зохион байгуулалттай, тогтмол мод хулгайлдаг, мал хулгайлдаг тийм хэмжээнд байх юм бол энэ чинь Эрүүгийн хуулиараа машин нь хураагдаад явчихна шүү дээ. 


Д.Лүндээжанцан: - Шууд одоо энэ дэгийн бус яриаг болъё. А.Бакей гишүүн асуултаа асууя. Уучлаарай Р.Раш гишүүн асуултаа асууя. 


Р.Раш: - Миний тавих гэсэн асуултуудыг энэ улсууд яриад байна. Энд малын хулгайн тухай асуудлыг авч үзэж болоогүй юм уу гэдэг ийм зүйл. Дээр үед бол Засгийн газраас нэг орж ирээд гарал үүслийн гэрчилгээ гэж дэмий шахуу юм ярьж байгаад тэгээд буцаасан. Ер нь энэ Эрүүгийн хуулийн ч бай, Захиргааны хариуцлагын хуулийн ч бай малын хулгайн тухай гэдэг тийм үг л орж байж л малчид санаа амарна. Бас нэг төр анхаарч байгаа юм байна гэж. Түүнээс биш халбага хулгай хийсэн ч адил, аяга хулгай хийсэн ч адил, чөдрийн морь хулгай хийсэн ч адил, одоо усны тэмээ хулгай хийсэн ч адил гээд л одоо ингээд самууруулах маягаар яах юм бол ерөөсөө болохгүй байгаа юм. Энийг юу гэж үзэж байна вэ? нэг. 


Хоёрдугаарт, энэ хуулиа ухаандаа хэрэгжих талаар нь, дээр үед би бас нэг асууж байсан. Энэ хойд энгэрээс мод хулгай хийж байгаа хойгуур. Урдуураа бол гайгүй л дээ. Энэ чинь Богд уул хаачихаад байгаа юм. Туул гол хаачихаад байна. Гол нь хойноос хулгай орж ирж байгаа юм. Модны хулгай бол. Энэ замыг нь тооцсон уу?, тэгээд зардал юмыг нь бодсон уу? Шүүгч дээр очино гэж байна. Тэгээд эд нар чинь бол хуучин нөгөө ойн байцаагч овоо хариуцлагатай, тэрэн дээр хариуцлага ногдуулна гээд л Ч.Раднаа гишүүний санаачилсан хууль чинь бол ер нь тиймэрхүү л маягтай явсан шүү дээ. Нөхөрлөлийн эрх үүргийг дээшлүүлнэ. Тэгээд ойн байцаагчийн ухаандаа эрх үүргийг, мэдлийг дээшлүүлнэ гэсэн чинь энэ байдлаар бол түрүүний энэний өмнөх номертэй тэр ойн тухай тэр хууль бол одоо бид нарын энэ ярилцаж энэ хууль хоёр хоорондоо утгын хувьд, агуулгын хувьд зөрчилдөх нь гэж ингэж үзэж байна. Үүнтэй санаа нийлэх үү? Нийлэхгүй гэх байх аа даа аягүй бол. 


Ц.Мөнх-Оргил: - Хариулахаас өмнө асуулт асуугаад өөрөө хариулчих юм. Нэг бодлын амар ч юм шиг. Нийлэхгүй, Р.Раш гишүүн ээ. 


Р.Раш: - Тэгвэл ерөөсөө энэ хулгай л гэж ярьж байгаа бол зүгээр ухаандаа самрын хулгайн тухай нэг хууль гэж нэг ганцхан заалт гаргаад л, модны тухай одоо зоргол хулгай хийж байгаа тухай нэг хууль ингэж гаргаад л, энэ нэг нэгээр нь, халбага хулгай хийж байгаа тухай хууль гэж нэг гаргаад л. Энэ байдлаасаа бид нар салмаар юм биш үү? 


Д.Лүндээжанцан: - Ер нь санал байна даа.


Ц.Мөнх-Оргил: - Засгийн газраас өргөн бариад буцсан хуулийн төслийг гишүүд асуугаад байгаа юм. Би тэрийг тайлбарлаж хэлэхгүй бол буруу ойлголт гараад байх шиг байна. Р.Раш гишүүн бодохдоо ингэж бодоод байх шиг байна л даа. Малын хулгай хийхээр нь машиныг нь хулгайлчихъя гэсэн Засгийн газраас их гоё хуулийн төсөл орж ирсэн чинь Их Хурал дээр гарал үүслийн гэрчилгээ гээд нэг дэмий юм ярьсаар байгаад буцаачихлаа гэж Р.Раш гишүүн ойлгоод байх шиг байна л даа. Тийм биш. Засгийн газар чинь гарал үүслийн гэрчилгээ гэдэг юм аа өөрөө оруулж ирсэн юм, Р.Раш гишүүн ээ. Малын хулгай гэж Засгийн газрын хуулийн төсөлд үг ч байхгүй. Юу гэсэн үг байсан гэхээр гарал үүслийн гэрчилгээгүй мах тээвэрлэх юм бол машиныг нь хураана гэсэн юм орж ирсэн. Тийм үү? 


Д.Лүндээжанцан: - Гишүүд ээ, энэ хуулийн төслөө хэлэлцье. Ц.Мөнх-Оргил гишүүн ээ, жаахан байж бай. Хөөш С.Баярцогт оо, та нар яриагаа боль. 


Энд манай УИХ-ын үйл ажиллагаатай танилцахаар Сонгинохайрхан дүүргийн төрийн албан хаагчид, хороодын Засаг дарга нар, зохион байгуулагчид орж ирсэн байна. Та бүхэндээ анхан шатны, засаг захиргааны хамгийн анхан шатны нэгжийн Засаг даргын болон албан хаагчдийнхаа үүргийг нэр төртэй биелүүлж, иргэддээ үйлчлэх, төр засгийн бодлого, шийдвэр, хууль тогтоомжийг сурталчлах, хэрэгжүүлэх үйлсдээ улам их амжилт олохыг хүсэн ерөөе. За Сонгинохайрхан дүүргээс сонгогдсон УИХ-ын гишүүн Т.Бадамжунай, Д.Тэрбишдагва нар байна. 


Ц.Мөнх-Оргил: - Хулгай яах юм бол тэр чинь машин нь тэртээ тэргүй тээврийн хэрэгслэл чинь Эрүүгийн хуулийн 49.1-ээр хураагдана. Ойлгож байна уу? Энэ чинь захиргааны зөрчил гэж яриад байна шүү дээ. 


Д.Лүндээжанцан: - Тэр бодит байдлыг мэдэж байна. А.Бакей гишүүн асуултаа асууя. 


А.Бакей: - За баярлалаа. Тэгэхээр ер нь байгаль орчны эсрэг хулгай, гэмт хэрэг бол өвөрмөц онцлогтой гэмт хэрэг гэж би ойлгож байгаа. Өөрөөр хэлбэл өөрийгөө хамгаалж чадахгүй, байгалийн амьд амьтан руу шууд санаатайгаар дайрч довтолж байгаа ийм гэмт хэрэг л дээ. Жишээлбэл, ан амьтан бол өөрийгөө хамгаалж чадахгүй. Ой бол өөрийгөө хамгаалж чадахгүй, мал ч гэсэн өөрийгөө хамгаалж чадахгүй. Тэгэхээр ийм амьд амьтан руу санаатайгаар орчин үеийн хүчтэй техник хэрэгслэл хэрэглэж дайрч довтолж байгаа энэ хэргийг эрүүгийн хууль ч бай, захиргааны хариуцлагын тухай хууль ч бай аль алин дээр нь хүндрүүлж авч үзэх ёстой хэрэг гэж би бодож байгаа юм л даа. Тийм учраас уг нь бол захиргааны хариуцлагын тухай хуульд энэ заалт байх нь ялангуяа одоо байгаль орчин доройтож байгаа, сүйрч байгаа өнөөгийн нөхцөлд маш их хэрэгтэй байна. Хэрвээ энэ заалтыг аваад хаячих юм бол улам гаарна. Тийм учраас бусад оронд бол энэ захиргааны хариуцлагын тухай хуульд ийм заалт байгаа юу, үгүй юу гэдэг нэгдүгээр асуулт байна. 


Хоёрдугаарт, цаашдаа байгаль орчны эсрэг гэмт хэрэгтэй холбоотойгоор эрүүгийн хуульд хүлээлгэх хариуцлагыг дээшлүүлэх талаар одоо бодож байгаа, санаж байгаа юм байна уу гэсэн ийм хоёр асуулт байна л даа. 


Ц.Мөнх-Оргил: - За хоёр дахь асуултаас хариулж эхэлье. Эрүүгийн хуульд оруулж байгаа нэмэлт, өөрчлөлтөөр одоо манай байнгын хороон дээр хэлэлцэгдэж байгаа. Байгаль орчны эсрэг гэмт хэргүүдэд оногдуулж байгаа ял хүндэрч байгаа. Байгаль орчны эсрэг үйлдэж байгаа гэмт хэргийн ялууд хүндэрч байгаа. Хөнгөрч байгаа ялууд нь болохоор насан хүрээгүй, эмэгтэйчүүд, жирэмсэн эмэгтэйчүүд, анх удаа, болгоомжгүй гэмт хэргүүдийн ял хөнгөрч байгаа. Давтан, зохион байгуулалттай, байгаль орчны эсрэг гэх төрлийн гэмт хэргүүдийн ял бол хүндэрч байгаа. 


Тэр бусад орнуудын захиргааны хариуцлагын хуулинд ийм юм байна уу гэдэг асуултанд товчхон хариулахад захиргааны зөрчлүүдэд ихэнхид нь дандаа торгууль ногдуулж байгаа юм. Үндсэн шийтгэл бол торгууль. Тэрнээс биш машин, тээврийн хэрэгслэл хураадаг ял бол Эрүүгийн хуульд л зохицсон ял уг нь байгаа юм. 


Д.Лүндээжанцан: - Ч.Раднаа гишүүн асууя. 


Ч.Раднаа: - Тэр нэгдүгээр асуулт байна. Энэ хууль хэрэгжиж байх явцад хэдэн машин, хэдэн тээврийн хэрэгслэлийг хурааж хэлмэгдүүлсэн тоо байна уу? нэгдүгээрт.


Хоёрдугаарт, тэгээд үнэхээр одоо шүүх дээр очоод машинаа авсан хүн хэд байна? Аваагүй хэд байна вэ? Тэгээд одоо үнэхээр хэлмэгдүүлээд амьтныг ингээд энэ хуулийн чинь заалтаар хэлмэгдээд байна гээд ирсэн гомдол хэд байна вэ? 


Гуравдугаарт, манай байгаль орчин бол бусад орноос онцлог юм шүү дээ. Манай орны байгаль орчин бол эзэнгүй юм байгаа юм. Өөрөөр хэлбэл төрийн өмчийн буюу нийтээр эзэмшинэ гэдгээр эзэнгүй явдаг. За бусад орных бол эзэнтэй. Тийм учраас ийм юм бага байдаг байх. 


Энэ хуулийн заалтаар чинь ер нь Байгаль орчны хяналтын улсын байцаагч хураадаг юм байна гэж одоо сумынхан эмээж зөрчил бол маш их хумигдаж байгаа юм. Энүүгээр хураагаад би одоо, сайжирсан, хэлмэгдүүлчихсэн юм байхгүй. Гэхдээ улсын байцаагч Дорж бол хураадаг юм. Битгий тийшээгээ трактортайгаа яв, машинтайгаа яв, мотоциклтойгоо яв гээд явахгүй байгаад энэ чинь хөөрхий минь байгаль хамгаалалтад маш их үүрэг гүйцэтгэж байгаа юм. Тэгэхгүй юм бол тэр буга, согоог чинь, тарвага, зурамыг чинь, хулан, хавтгайг чинь тэгээд шудчихдаг. Тэгчихээд нөгөө талд нь энэ хууль чинь ийм л юм байгаа шүү дээ. Одоо хулгай чинь өөрөө шүүхээр явдаг. Улсын байцаагч нь одоо явдаггүй ийм юмыг л хийж өгсөн. Одоо бол хулгайчийг нь тавьж явуулчихаад, тэр Улаанбаатар руу алга болсон хулгайчийн араас сумын улсын байцаагч аймгийн төв рүү шүүхэд өгөх гээд явж байдаг юм гэж яаж байх юм бэ? Олдох ч үгүй, тэр Улаанбаатар руу явсан амьтан чинь яаж олдох юм. Тэгээд энэ чинь олдохгүй шүү дээ. 


Тэгэхээр энэ чинь бол болохгүй нь ээ. Тавьж явуулчихаад өөрөөсөө тэгээд одоо Өмнөговийн Гурвантэсээс л аймгийн төв рүүгээ тэгээд улсын байцаагч нь байнга л одоо явж байна гэж байхгүй шүү дээ. Тэгээд л явахгүй өнгөрдөг байхгүй юу. Тийм учраас өөрөө, тэр хулгайч нь өөрөө шүүх рүүгээ явна. Машинаа энд орхичих. За чи өөрөө одоо тэгээд шүүхээрээ яв гэдгийг нь нээлттэй орхисон ийм л хууль шүү дээ. Тэрнээс хүний юмыг хууль бусаар хураагаад авчихдаг ч юм уу, хэлмэгдүүлж байгаа юм байхгүй. 


Ер нь бол төрийн юмыг болохоор тэр хүн зөвшөөрөлгүй авч болдог, өөрийнх нь юмыг төр авч болдоггүй ийм юм байж болохгүй шүү дээ. Адилхан л хувийн өмч, төрийн өмч хоёр юм чинь. Төрийн өмчийн тэр буга, согоог нь болохоор би хядаж байдаг, төр болохоор миний тэр хядсан юмыг нь хурааж авч болдоггүй, өмчид нь халдаж болдоггүй ийм юм байж болохгүй шүү дээ. Тэгэхээр энэ бол одоо бас л болохгүй юм аа. Та одоо ер нь энэнийгээ бараг татаад авчихвал яасан юм дээ гэж хэлэх гээд байгаа юм. 


Д.Лүндээжанцан: - Би бас хэлэх гээд байна. Би хэлье. Энэ байна шүү дээ, энэ дээр энэ зарчим нь бол, одоо хууль эрх зүйн зарчим нь бол энэ Ц.Мөнх-Оргил гишүүний оруулж ирж байгаа зөв юм шиг, зөв асуудал шиг байгаа юм. Гэтэл одоо энэ уначих юм бол яг ийм хууль дахиад санаачлахад одоо бас хаагдчих аюултай учраас энэний үндэслэлийг гаргаад, дахиж нэг сайн яриад, өөр давхар асуудлууд байвал сайн нэг авч үзээд, ингээд буцаагаад оруулаад ирж болохгүй юу? Тийм учраас энийг яахав бодох хугацаа өгье гэж байна шүү дээ тийм ээ. 13:00 цаг болж байна. Дэгээрээ явъя. Үргэлжлэнэ. Тэр болтол байна шүү дээ Байнгын хорооны дүгнэлт унших хүртэл бас дараагийн хурал болтол байна шүү дээ, Ц.Мөнх-Оргил гишүүн хууль санаачлагчид дахиж нэг эргэж харж бодох тийм үү, хугацаа өгье гэж. 


Өнөөдөр асуулгууд байна шүү дээ, 18:00 цагаас өмнө асуулга дуусвал энэ асуудлаа үргэлжлүүлж хэлэлцэнэ. Асуулга дуусахгүй бол ирэх долоо хоногт хэлэлцэнэ. 15:00 цагаас 2 чухал асуудлаар, тэр ялангуяа Хүнсний аюулгүй байдлын асуудлаар, Иргэдийн шилжилт хөдөлгөөний асуудлаар гишүүдийн асуулгад хариулна. Энэ дээр маш идэвхтэй оролцож, анхааралтай тавь. Хамгийн их яригдаж байгаа асуудал шүү. Хүнсний аюулгүй байдал. Асуулгад асуулга тавьсан хүн ярина. Гишүүдэд үг хэлэх, асуулт тавих эрх нь асуулга дээр нээлттэй байдаг. Асуулга дээр ярих эрх нь нээлттэй. За ингээд сайхан хооллоорой. 


Хуралдаан 13 цаг 05 минутад завсарлав.


Үдээс хойшхи нэгдсэн хуралдаан 15 цаг 25 минутаас үргэлжлэв.

Д.Лүндээжанцан: - УИХ-ын гишүүдийн өдрийн амгаланг айлтгая. УИХ-ын гишүүн С.Ламбаагаас “Хүн амын шилжих хөдөлгөөний асуудлаарх” үндэсний дээд хэмжээний уулзалтд оролцогчдоос 2005 оны 5 дугаар сарын 04-ний өдөр Засгийн газарт ирүүлсэн зөвлөмжийн хэрэгжилтийн талаар Ерөнхий сайдад тавьсан асуулгын хариуцах хэлэлцэх ёстой. Дараа нь УИХ-ын гишүүн Х.Баттулгаас Монгол Улсын хүнсний аюулгүй байдлыг хангах асуудлаар Засгийн газраас хэрэгжүүлж арга хэмжээний талаар Монгол Улсын Ерөнхий сайдад тавьсан асуулгын хариуг сонсоно. 


Гишүүд хуралдаандаа ирье. За Су.Батболд сайд ороод ирсэн байна уу? За тэгвэл УИХ-ын гишүүн өдрийн амгаланг айлтгая. УИХ-ын 2007 оны хаврын чуулганы 05 дугаар сарын 25-ны өдрийн нэгдсэн хуралдаан нээснийг мэдэгдье. Өнөөдрийн чуулганы нэгдсэн хуралдаанаар УИХ-ын гишүүн С.Ламбаагаас “Хүн амын шилжих хөдөлгөөний асуудлаарх” үндэсний дээд хэмжээний уулзалтад оролцогчдоос 2005 оны 05 дугаар сарын 04-ний өдөр Засгийн газарт ирүүлсэн зөвлөмжийн хэрэгжилтийн талаар Монгол Улсын Ерөнхий сайдад тавьсан асуулгын хариу. УИХ-ын гишүүн Х.Баттулгаас “Монгол Улсын хүнсний аюулгүй байдлыг хангах асуудлаар Засгийн газраас хэрэгжүүлж буй арга хэмжээ”-ний талаар Монгол Улсын Ерөнхий сайдад тавьсан асуулгын хариуг тус тус сонсоно. 

Дөрөв. УИХ-ын гишүүн С.Ламбаагаас хүн амын шилжих хөдөлгөөний 

Асуудлаарх үндэсний дээд хэмжээний уулзалтанд оролцогчдоос
2005 оны 5 дугаар сарын 04-ний өдөр Засгийн газарт
Хүргүүлсэн зөвлөмжийн хэрэгжилтийн талаар
Монгол Улсын Ерөнхий сайдад тавьсан асуулгын 

хариу


Д.Лүндээжанцан: - Одоо УИХ-ын гишүүн С.Ламбаагаас “Хүн амын шилжих хөдөлгөөний асуудлаарх” үндэсний дээд хэмжээний уулзалтад оролцогчдоос 2005 оны 05 дугаар сарын 04-ний өдөр Засгийн газарт ирүүлсэн зөвлөмжийн хэрэгжилтийн талаар Монгол Улсын Ерөнхий сайдад тавьсан асуулгад Засгийн газрын гишүүн, Засгийн газрын Хэрэг эрхлэх газрын дарга Су.Батболд хариулна. Су.Батболд сайдыг индэрт урьж байна. 


Су.Батболд: - УИХ-ын дэд дарга, эрхэм гишүүд ээ, 


УИХ-ын Нийгмийн бодлогын байнгын хороо, Нийгмийн хамгаалал, хөдөлмөрийн яам, НҮБ-ын Хүн амын сан, Хүн амын хөгжлийн асуудлаарх Азийн парламентчдын форум хамтран 2005 онд хүн амын шилжих хөдөлгөөний асуудлаар үндэсний дээд хэмжээний уулзалтыг зохион байгуулснаас хойш 2 жил гаруй хугацаа өнгөрлөө. 


Дээд хэмжээний уулзалтаас шилжих хөдөлгөөний улмаас тулгамдаж асуудлыг шийдвэрлэхэд чиглэсэн зөвлөмж гаргасан билээ. Энэхүү зөвлөмжид УИХ-д 8, Засгийн газарт 20 асуудлыг хэрэгжүүлэхийг санал болгосон. Үүнээс Засгийн газрын зүгээс хэрэгжүүлэхээр заасан асуудлын талаар товч танилцуулъя. Дэлгэрэнгүй мэдээллийг та бүхэнд тараасан байгаа. 


Зөвлөмжийн дагуу Монгол Улсын төрөөс албан бус хөдөлмөр эрхлэлтийн талаар баримтлах бодлого, түүний хэрэгжүүлэх үйл ажиллагааны төлөвлөгөөг батлан хэрэгжилтийг хангаж байна. Энэ хүрээнд албан бус хөдөлмөр эрхлэгчдийг хөдөлмөр эрхлэлтийн үйлчилгээнд хамруулах, тэдний нийгмийн хамгааллыг сайжруулах, түншлэл хамтын ажиллагаа, мэдээлэл сурталчилгааг өргөжүүлэх зэрэг арга хэмжээг зохион байгуулж байна. 


Иргэдийн харъяаллыг сэргээх асуудлыг судлан шийдвэрлэж зорилгоор Бүгд Найрамдах Казахстан Улсад амьдарч буй иргэдийн нийгмийн баталгааг хангах, тус улсаас эх орондоо буцаж ирсэн казах иргэдийн харъяаллыг сэргээх асуудлыг зохих журмын дагуу шийдвэрлэхэд анхааран ажиллаж байна. Иргэний харъяаллаа сэргээлгэхээр хүсэлт гаргасан 105 хүний иргэний харъяаллыг 2006 онд Монгол Улсын Ерөнхийлөгчийн зарлигаар сэргээн тогтоосон бөгөөд одоогийн байдлаар 53 өрхийн 222 хүний материал Гадаадын иргэн, харъяатын асуудал эрхлэх албанд хянагдаж байна. 


Гадаад иргэн, харъяатын асуудал хариуцсан байгууллагын хүчин чадлыг нэмэгдүүлэх зөвлөмжийг хэрэгжүүлж, Өмнөговь аймгийн Гашуунсухай, Шивээ хүрэн, Сүхбаатар аймгийн Бичигт, Баян-Өлгий аймгийн Цагааннуур, Өлгий, Говь-Алтай аймгийн Бургастай, Ховд аймгийн Булган, Дорнод аймгийн Хавирга зэрэг боомтуудад тус албаны салбар нэгжийг нээн ажиллуулахаар шийдвэрлэсний дагуу Цагааннуур, Өлгий, Булган боомтуудад үйл ажиллагаа явуулж эхлээд байна. 


Хөдөө орон нутагт мэргэжилтэй боловсон хүчнийг суурьшуулахад дэмжлэг үзүүлэх зөвлөмжийн дагуу Боловсролын тухай хуульд нэмэлт, өөрчлөлт оруулсан бөгөөд хөдөөгийн сум, баг, тосгоны сургуулийн захирал, цэцэрлэгийн эрхлэгчийн цалинг 5 жил тутам нэмэгдүүлэх, мөн нөхцөлд ажиллаж байгаа багшид 5 жил тутамд 6 сарын цалинтай тэнцэх хэмжээний мөнгөн тэтгэмж олгож байхаар шийдвэрлэлээ. 


Засгийн газрын үйл ажиллагааны хөтөлбөрт тусгагдсан 40 мянган орон сууцны хөтөлбөрийг хэрэгжүүлэх ажлын хүрээнд энэ онд бүх аймгийн төвүүдэд 40, сумын төвүүдэд 4, Улаанбаатарт 80 айлын 20 орон сууцыг барихаар төлөвлөж байна. Шаардлагатай хөрөнгийн тодорхой хувийг орон сууцны бондоос санхүүжүүлэхээр шийдвэрлэсэн нь зөвлөмжийн 2-ын 9 дэх зорилтыг хангахад чиглэсэн арга хэмжээ юм. 


Ажлын байр бий болгох, ажилгүй иргэдэд мэргэжил эзэмшүүлэх, аж үйлдвэр, техник технологийн мэргэжлийн ажилтны албан болон албан бус сургалтаар бэлтгэх зорилт тавин ажиллаж байна. Мэргэжлийн сургалт, үйлдвэрлэлийн төвүүдийг түшиглэсэн хөдөлмөр эрхлэлтийн сургалтын 25, орон нутгийн ерөнхий боловсролын сургууль түшиглэсэн хөдөлмөр эрхлэлтийн боловсролын 40, бүсийн арга зүйн 6 төвийг байгуулсан бөгөөд, эдгээр төвүүд 1.7 сая ам.долларын сургалтын тоног төхөөрөмж нийлүүлж, барилгын засварын ажлыг хийж гүйцэтгэлээ. Эдгээр төвүүдэд 2005-2006 оны хичээлийн жилд 133 мэргэжлээр 23.3 мянган суралцагч суралцаж байна. Түүнчлэн 2006 оны жилийн эцсийн байдлаар 22 мянган хүнийг мэргэжлийн сургалтанд хамруулж, хөдөлмөр эрхлэлтийг дэмжих сангаас 1.1 тэрбум төгрөг зарцуулсан. Сургалтанд хамруулсан хүний тоо өнгөрсөн онтой харьцуулахад 13.1 пунктээр нэмэгдсэн байна. 


Зөвлөмжийн 2.12-т заасан хөдөөгийн хүн амд хүргэх эрүүл мэндийн үйлчилгээг сайжруулах, чанаржуулах хүрээнд Бельгийн Вант Улсын санхүүжилтээр хэрэгжих Зүүн бүсийн оношлогоо эмчилгээний төвийг бэхжүүлэх төслийг боловсруулан УИХ-ын холбогдох байнгын хороогоор хэлэлцүүлээд байна. Түүнчлэн Орхон аймгийн нэгдсэн эмнэлэгийг хангайн бүсийн оношлогоо эмчилгээний төв болгон хөгжүүлэхэд шаардлагатай нөөцийн судалгааг хийж бэлтгэл ажлыг нь үндсэнд нь хангаад байна. 


2006 оны байдлаар хөдөөгийн 18.6 мянган багш, 800 гаруй эмч, мэргэжилтэнг богино хугацааны сургалт, семинарт хамруулсан нь орон нутагт ажиллаж байгаа боловсон хүчний мэргэжил, боловсролыг дээшлүүлж, тогтвортой ажиллах нөхцлийг нь нэмэгдүүлсэн арга хэмжээ боллоо. 


Хөдөөгийн малчдын эрүүл мэндийн үйлчилгээг ойртуулах зөвлөмжийн дагуу аймгийн төвөөс 250 ба түүнээс дээш километр алслагдсан 14 аймгийн 17 сумдад яаралтай тусламжийн оношлогоо эмчилгээний багаж хэрэгслэлийг хүргүүллээ. 2005-2006 онуудад хөдөөгийн алслагдсан 52 суманд түргэн тусламжийн автомашин, сумын төвөөс алслагдсан багийн бага эмчийг унаажуулах төсөл хэрэгжүүлж нийтдээ 284 багийн бага эмчид мотоцикл авч өглөө. 


Засгийн газраас “Эрүүл монгол хүн” үндэсний хөтөлбөрийг хэрэгжүүлж байна. Энэхүү хөтөлбөр хэрэгжсэнээр нийт хүн амын 60.0 хувиас доошгүй нь эмнэлэгийн нарийн мэргэжлийн үзлэг шинжилгээнд хамрагдаж, зарим тусламж үйлчилгээнд газар дээрээ хамрагдах боломж бүрдэж байгаа юм. Түүнчлэн эрүүл мэндийн байгууллагын санхүүжилтийн төлбөрийн аргыг өөрчилж, өрхийн эмнэлэгийг төсвөөс санхүүжүүлж, эрүүл мэндийн даатгалын тусламж үйлчилгээг ялгавартай тарифээр санхүүжүүлж байгаа нь эмнэлэгийн үйлчилгээний чанарыг сайжруулах анхан шатны тусламж хүртэгчдийн хамрах хүрээг нэмэгдүүлэхэд түлхэц болж байна. 


Зөвлөмжийн 2.15-ыг хэрэгжүүлж 2005 оноос эхлэн жирэмсний болон төрөх үеийн эмнэлэгийн тусламж, үйлчилгээг иргэний бүртгэл, харъяалал харгалзахгүйгээр үзүүлэх болсноор 2006 оны байдлаар эхийн эндэгдэл 100 мянган амьд төрөлтөд 69.7 болж, өмнөх онтой харьцуулахад 23.3 пунктээр, нялхсын эндэгдлийн түвшин 2006 онд амьд төрсөн 1000 хүүхдэд 19.8 болж өмнөх оноос 1 пунктээр тус тус буурсан байна. Хөдөөгийн залуучуудад зориулсан албан бус сургалтыг дэмжиж, бичиг үсгийн зуны сургалтыг нийт аймаг, сумдад зохион байгуулан 7 мянга гаруй хүнийг хамруулсан бөгөөд бичиг үсгийн боловсролыг зайны сургалтаар дамжуулан олгох нь төслийн 2 дахь үе шатыг хэрэгжүүлж эхлээд байна. Тухайн орон нутагт дутагдаж байгаа чиглэлээр дээд боловсролын байгууллагад элссэн оюутнуудыг сургалтын төрийн сангаас буцалтгүй тусламжаар суралцуулах журам батлан хэрэгжүүлж байна. 


“Цахим Монгол” хөтөлбөрийн хүрээнд Чингис хаан олон улсын нисэх буудал, Замын-Үүд, Сэлэнгэ, Алтанбулагийн хилийн боомтод нэгдсэн сүлжээний сан байгуулж бүртгэлийн шинэ технологи нэвтрүүлэн туршилтын журмаар ашиглаж байна. 


Монгол Улсын нутаг дэвсгэрт иргэний шилжин суурьших хөдөлгөөнийг бүртгэх, мэдээлэх журмын хэрэгжилтийг хангах зорилгоор 2006 оны 4 дүгээр сард иргэний баримт бичиг, шилжих хөдөлгөөний улсын үзлэгийг зохион байгуулсан бөгөөд 10 мянга гаруй иргэний хаягийн хөдөлгөөн бичиг баримтын зөрчлийг арилгууллаа. Түүнчлэн өрхийн бүртгэлийн дэвтрийг шинэчлэн хөтлүүлэх ажлыг улсын хэмжээнд зохион байгуулж эхлээд байна. 


Хүн ам, хөгжлийн асуудлаарх Азийн парламентчдын форум, НҮБ-ын Хүн амын сан, Хүүхдийн сан зэрэг байгууллагын дэмжлэгтэйгээр хүн ам, өрхийн талаарх мэдээллийн цахим санг бүрдүүлэх, иргэний бүртгэлийн ач холбогдолыг сурталчлах, энэхүү асуудлыг хариуцсан ажилтнуудын чадавхийг бэхжүүлэх чиглэлээр багагүй арга хэмжээг авч хэрэгжүүлсэн ба 2007 онд энэ ажлыг үргэлжлүүлэн зохион байгуулахаар бэлтгэж байна. 


Үндэсний дээд хэмжээний уулзалтын зөвлөмжийн 60.0 гаруй хувь хэрэгжсэн болон хэрэгжих шатандаа байгаа боловч зарим асуудлуудын гүйцэтгэл хангалтгүй байна. Үүний зармыг дурдъя. Монгол Улсаас зарим оронд ажиллаж байгаа Элчин сайдын яамны орон тоонд багтаан хөдөлмөрийн атташе ажиллуулж, гадаадад ажиллаж байгаа монгол иргэдийн эрх ашгийг хамгаалах асуудлыг судалж шийдвэрлэх шаардлагатай байгааг тэмдэглэмээр байна. Мөн иргэний харъяаллын асуудлаар хүсэлт гаргагчдад учирч буй бэрхшээлийг арилгах, хоёрдмол харъяаллыг хязгаарлагдмал хүрээнд хүлээн зөвшөөрөх чиглэлээр холбогдох хууль тогтоомжийг боловсруулах асуудлыг холбогдох яам, байгууллагууд авч үзэх шаардлагатай байгаа юм. 


Мөн гадаад орнуудаас орчин үеийн техник, технологи эх орондоо нэвтрүүлэн, импортыг орлох, экспортыг нэмэгдүүлэх шинэ бүтээгдэхүүн үйлдвэрлэж, ажлын байр бий болгосон иргэдэд тодорхой хугацаагаар татварын хөнгөлөлт үзүүлэх болзол журам гарган мөрдүүлэх шаардлагатай байна. 


Хүн амын шилжих хөдөлгөөний сөрөг үр дагаварыг багасгах, хүн амаа оновчтой байршуулах талаар орон нутгийн бодлого чиглэлийг тодорхой болгох, ялангуяа нийслэлд суурин иргэншлийн босго бий болгох асуудлыг иргэдийн оролцоотой хэлэлцэн шийдвэрлэх зайлшгүй шаардлагатай байгаа юм. 


Дээрх асуудлыг шийдвэрлэн иргэн бүр эрхээ эдэлж тав тухтай амьдрах нөхцлийг хангахад УИХ-ын эрхэм гишүүд та бүхний дэмжлэг ихээхэн чухал гэдгийг тэмдэглэхийг хүсч байна. 


УИХ-ын эрхэм гишүүд ээ, 


Энэхүү мэдээлэлд тулгуурлан та бүхний гаргах санал зөвлөмж, Засгийн газраас авч хэрэгжүүлэх бодлого, арга хэмжээг эрчимжүүлэхэд чухал ач холбогдолтой болно гэж үзэж байна. 


Анхаарал тавьсанд баярлалаа. 


Д.Лүндээжанцан: - Су.Батболд сайдад баярлалаа. 


За Боловсрол, соёл, шинжлэх ухааны яамны харъяа Монгол-Оросын хамтарсан сургуулийн 9 “А” ангийн сурагчид манай УИХ-ын чуулганы нэгдсэн хуралдаантай танилцаж байна. Сурагчид та бүхэндээ сурлагын их амжилтыг хүсэн ерөөе. 


Ажлын хэсгийн ирсэн гишүүдийг танилцуулъя. Нийгмийн хамгаалал, хөдөлмөрийн дэд сайд С.Чинзориг, Эрүүл мэндийн дэд сайд А.Отгонболд, Үндэсний статистикийн газрын дэд дарга Г.Гэрэлт-Од, Иргэний бүртгэл мэдээллийн улсын төвийн дэд дарга Ж.Бат-Эрдэнэ, Гадаадын иргэн, харъяатын асуудал эрхлэх албаны дарга Н.Удаанжаргал, Нийгмийн хамгаалал, хөдөлмөрийн яамны Хөдөлмөрийн бодлого, зохицуулалтын газрын дарга Т.Энхтуяа, мөн яамны Хүн амын хөгжил, нийгмийн хамгааллын бодлого, зохицуулалтын газрын орлогч дарга Ц.Нацагдолгор, Боловсрол, соёл, шинжлэх ухааны яамны Бага, дунд боловсролын газрын дарга Г.Батболд, Үндэсний статистикийн газрын Хүн ам, нийгмийн статистикийн хэлтсийн дарга Д.Оюунчимэг, Нийслэлийн бүртгэл мэдээллийн албаны дарга Х.Батбилэг, Нийгмийн хамгаалал, хөдөлмөрийн яамны ахлах мэргэжилтэн С.Рэгзэн нар оролцож байна. 


Асуулт асуух гишүүд нэрсээ ирүүлье. Д.Идэвхтэн гишүүнээр дуусгая. Л.Гантөмөр гишүүн асуултаа асууя. 


Л.Гантөмөр: - Ер нь энэ шилжилт хөдөлгөөнийг зохицуулна гэдэг бол тэр шилжиж ирж байгаа, хөдөө орон нутагт амьдарч байгаа хүмүүсийг л тэнд нь амьдрах боломжийг бий болгож өгнө л гэсэн үг би ойлгож байна. Тэгээд 7 хоногийн өмнө хөдөө орон нутагт томилолтоор ажиллаад ирсэн. Байдал бол үнэхээр хүнд байна. 


Өнөөдөр Монгол Улсад үнэндээ Улаанбаатарын монголчууд, хөдөөгийн монголчууд гэдэг хоёр тусдаа ард түмэн бий болчихоод байна. Зүгээр сая нэг эмч, цэцэрлэг, сургууль гээд төр захиргааны байгууллагын чиглэлээр хийж байгаа ажлуудаа ярьж байна. Хэзээ энэ хөдөө амьдарч байгаа улсуудын эдийн засгийн чадавхи, амьдралын түвшин нь иргэншиж байгаа байдал нь энэ Улаанбаатарчуудад ойртох юм бэ? Энэ дээр ер нь тооцоо судалгаа хийж байгаа юм Засгийн газарт одоо байна уу гэж нэгдүгээрт асуумаар байна. 


Хоёрдугаарт, хязгаар нутгуудад амьдрал бүр хүндэрсэн байна. Өнөөдөр Улаанбаатарт явж байгаа энэ Улаанбаатар хотын дарга Батбаяр жишээлбэл нэг литр бензинийг 880 төгрөгөөр авч байхад Увс аймгийн Засаг дарга Тогоо 1080 төгрөгөөр худалдаж авч байна. Тэр хүн тэнд 1080 төгрөгөөр худалдаж авах ямар тийм хэрэг хийчихсэн гэж ойлгож явах юм бэ бид цаашдаа. Энэ дээр одоо ер нь ямар бодлого баримтлах юм бэ? Зарагдаж байгаа бараа бүтээгдэхүүний үнэ бүгд ялгаатай. Яг эсрэгээрээ хөдөө орон нутагт жишээлбэл би Увс аймгийн Зүүнхангай суманд очсон, Хяргас сумаар орлоо нэг ч үйлдвэр алга байна. Мод тайрч хүмүүсийн тэвчээр хангаж байгаагаараа бахархаад сууж байна шүү дээ. Тэнд 1600 иргэнээс ажил хийж байгаа нь тэр сумын захиргаанд ажиллаж байгаа нэг хэдэн нөхөр. Тэгээд нэг дөрөв таван зуун малчин. Үлдсэн мянга гаруй нь зүгээр тэд нараас хоол горьдоод л хараад сууж байна. Энэ дээр одоо нөгөө жижиг дунд үйлдвэрийн бодлого гэдэг юм чинь явахгүй юм уу? Хэзээ ажил хэрэг болох юм бэ? Ядаж тэнд байгаа улсууд талхаа хийж иддэг болмоор байна. Тэр Эрээнээс худалдаж авч байгаа чихэр үзмээ хийж иддэг болмоор байна. Оймсоо нэхээд өмсчихдөг болмоор байна. Энэ чиглэл дээр ер нь ямар ямар бодлого явуулж байгаа юм бэ? 


Тэгээд одоо нэгэнт л С.Ламбаа гишүүн энэ асуудлыг тавьж байгаа энэ цаг үеэс эхлээд бодлогын хувьд алслагдсан хязгаар нутгуудыг хөгжүүлэх хөтөлбөр гэж та нар зохиох хэрэгтэй болчихож. Жишээлбэл одоо тэр Увс, Ховд, Баян-Өлгийд зарах бензиний үнэ яавал Улаанбаатар хоттой адилхан байх вэ гэдэг эдийн засгийн ямар аргачлал байж болох вэ гэдэг дээр бодлого гаргаачээ. Татвар дээр ажиллаж болно. Ажиллах хэлбэр бол зүгээр явж байхад хүмүүсийн тэр ард түмний яриаг сонсоод байхад маш их олон санаа байна. Улаанбаатар хотоос тээвэрлэж очоод үнэ нь өндөр болчихлоо гэж яриад байна. Яг үнэндээ цаанаас Тувагаас ороод ирж байгаа бензин байна шүү дээ. Алтанбулагаас орж ирж байгаагаас хамаагүй хямдхан зардалтай орж ирж байна. Тэгээд амьжиргааны өртөг нь өндөр байдаг. Эргээд ажлын байр…

Д.Лүндээжанцан: - Тэгэхээр ийм байна шүү гишүүд ээ, дэгийн 47.1-д нэгдсэн хуралдаан дээр асуулгад хариулах хугацаа 5 минутаас илүүгүй, гишүүд асуулгын хариулттай холбогдуулж асуулт асуух хугацаа 3 минутаас илүүгүй байна гэж. Манай энэ 3 минутынхаа горимд тавиарай. 


Ц.Цэнгэл гишүүний урилгаар Булган аймгийн Бүрэгхангай сумын иргэдийн хурлын төлөөлөгч нар манай чуулганы нэгдсэн хуралдаантай танилцаж байна. Та бүхэнд орон нутагтаа засаг захиргаа, нутаг дэвсгэрийн нэгж, түүний удирдлагын тухай хууль болон бусад хууль тогтоомжийн дагуу эрх мэдлээ хэрэгжүүлэх, хууль тогтоомжийг газар дээр нь хэрэгжүүлэх ажил үйлсдээ улам их амжилт олохыг хүсэн ерөөе. 


Су.Батболд сайд хариулъя. 


Су.Батболд: - Манай төрийн захиргааны төв байгууллагуудад ажилладаг энэ мэргэжлийн улсууд нь ард ирчихсэн байж байгаа. Энэ асуулгын хариуг уг нь манай Д.Дэмбэрэл сайд тавих ёстой. Тэгэхдээ би тавьж байна. Тэгээд Л.Гантөмөр сайд бол нэлээн глобал том асуудлаар асуулга тавьж байна л даа. Тэгээд Л.Гантөмөр гишүүний асууж байгаа асуултыг УИХ, Засгийн газар хоёулаа хамтдаа байж байж, бодлогын хэмжээнд, хууль тогтоох байгууллага, гүйцэтгэх засаглал хоёр хоорондоо хамтарч байж шийдэх ёстой ийм асуудал байх аа гэж бодож байна. 


Тэгэхээр нээрээ үнэхээр Л.Гантөмөр гишүүний энэ саяны асуусан асуулт, тавьсан санал бол үнэхээр бидний сэтгэлийг зовоож байгаа асуудал мөн. Гэхдээ бид нарын одоогийн үзэж байгаагаар бол яг 90-ээд оны эхэн үе, дунд үеийн тэр орон нутгаас ирж байгаа шилжилт хөдөлгөөн бол бас харьцангуй тогтворжих хандлагатай болж байгаа. Зарим тохиолдолд Улаанбаатар хотод ирсэн хөдөөгийн иргэд, ялангуяа баруун бүс нутгаас ирсэн иргэд буцаад сум, орон нутагтаа нүүж очих тийм хандлага гарч байгаа юм. Тэгэхээр би бол энэ шилжилтийн хөдөлгөөний энэ үндэсний дээд хэмжээний уулзалт хийсэн, түүнээс зөвлөмж гаргасан, түүнийг хэрэгжүүлэх талаар зохион байгуулж ажил бас тодорхой үр дүнд хүрч байгаа юм болов уу гэж бодож байгаа. 


Мэдээж ер нь зүгээр Монгол Улсын хувьд бол энэ ганцхан цэгээс хамааралтай байгаа байдлыг л багасгах ёстой юм л даа. Өнөөдөр монгол хүн бүрийн амьдрал зөвхөн Улаанбаатар хотоос хамааралтай болчихоод байгаа юм. Тэгэхээр бид нарын энэ төрийн бодлогын хэмжээнд УИХ-аас баталсан бодлого ч байна. Засгийн газраас хэрэгжүүлж байгаа арга хэмжээнүүд бий. Энэ бүсчилсэн хөгжлийн үзэл баримтлалыг бий болгож орон нутгуудад бүсчилсэн хөгжлийн үзэл баримтлалын хүрээнд 5 бүстэй, ядаж Улаанбаатараас хангаж байгаа хэрэгцээний тодорхой хувийг хангахуйц тийм бүсийн том төвүүдийг бий болгож хөгжүүлэх асуудлыг зайлшгүй хөндөж тавих хэрэгтэй байж байгаа юм. Энэ дээр Засгийн газар тодорхой бодлого баримталж ажиллах. Үйлдвэр технологийн паркийн хууль гээд УИХ-д Засгийн газраас өргөн барьсан байж байгаа. Тэр хүрээнд гишүүдэд бас тэр үйлдвэр, технологийг хөгжүүлэх талаар тодорхой арга хэмжээ авч ажилласнаараа энэ амьдралын түвшинг нь Улаанбаатар хотынхтой буюу төвийн бүсийнхтэй ижил болгох зайлшгүй шаардлага бий болох юм болов уу гэж бодож байгаа. 


Мөн хөдөөгийн сумдад алслагдсан бүс нутагт бүтээгдэхүүн, ажил үйлчилгээ яагаад үнэтэй байгаа юм бэ гэдэг нь мөн л ялгаа байхгүй бүх зүйлийг Улаанбаатарт төвлөрүүлээд буцааж хуваарилж байсан энэ тогтолцооноос үүдэлтэй л хямрал байгаад байгаа юм л даа. Зүгээр хэрэв үнэхээр Увс аймагт ч байдаг юм уу, Тувагийн чиглэлээр бензин орж ирээд тэрийг нь яагаад үнэтэй зараад байдаг юм бэ гэдгийг би одоо мэдэхгүй байна. Зах зээлийн өөрийнх нь эрэлт хэрэгцээнээс шалтгаалдаг болов уу гэж би бодож байгаа юм. Цаашдаа бол би бодохдоо энэ бүсийн чиглэлийн бодлого, баримт бичгүүдийг боловсронгуй болгох хэрэгтэй. Хоёрдугаарт, хамгийн гол юм бол засаг захиргааны шинэчлэлийг хийх хэрэгтэй. Тэгэж байж бид нар тэр 100 сумдуудыг нэгтгэж, ядаж нэг тодорхой хэмжээнд аймгийн төвүүдийн хэмжээний хотуудыг бий болгож байж, болдоггүй юм аа гэхэд 6 мянган хүнтэй хотуудыг бий болгож байж тэнд талх үйлдвэрлэдэг, тэр талх нь борлодог болох зайлшгүй шаардлага байгаа юм. Энэнийг бид нар хамтарч л хийх ёстой. УИХ-аас бодлого чиглэлээ гарга. Засгийн газар хийх ёстой. Өөр яг нарийн юмнууд байвал манай хүмүүс хариулах байх гэж бодож байна. 


Д.Лүндээжанцан: - З.Энхболд гишүүн асуултаа асууя. 


З.Энхболд: - Санал байгаа билүү, дараа нь? 


Д.Лүндээжанцан: - Байхгүй. Асуулга дээр зөвхөн асуулт байна. 


З.Энхболд: - Асуулт дотроо саналаа багтаах юм уу? 


Д.Лүндээжанцан: - За тэгээд өөрийн чинь юу мэднэ шүү дээ. Дараа нь хариулт өгөх байх аа. 


З.Энхболд: - Энэ 3 минуттай юм уу? Тийм ээ. 


Д.Лүндээжанцан: - Тийм. 


З.Энхболд: - Л.Гантөмөр гишүүн миний 20 секундыг авчихлаа. 


Д.Лүндээжанцан: - Үгүй ээ яахав тэгээд та бас яриад бас 5 секундээ алдчихлаа. 


З.Энхболд: - Би нэг хэдэн юм асууя. Нөгөө мэргэжлийн сургалт, үйлдвэрлэлийн төвүүд чинь Боловсролын яамны харъяанд байдаг уу, Нийгмийн хамгааллын яаманд байдаг уу? Боловсрол уу? Боловсролоос хүн байхгүй юу? 


Д.Лүндээжанцан: - Г.Батболд дарга байж байна. Б.Баатарзориг даргыг дуудаарай. А.Отгонболд байна сая байна шүү. Нэг л хүн дутуу байна шүү. 


З.Энхболд: - Та ахиад 5 секундыг нь авчихлаа. Энэ 2 яамны дунд энэ мэргэжлийн сургалт, үйлдвэрлэлийн төв хаягдаад явах юм аа. Уг нь энд нэг бодууштай нэг юм яриад байгаа юм. Мэргэжлийн сургалтыг гэрээ, захиалгын үндсэн дээр сургалтын байгууллага шалгаруулах гээд, тэгээд энэнээс илүү бас арга байгааг би түрүүчийн 5 дахь өдөр бас ярьсан. Аж ахуйн нэгжүүд нь хүн бэлтгэдэг функцийг нь өгье. Одоо бол нэг сургалтын бааз шахуу нэг хэдэн юм ирээд нарийн боовчин, үсчин шалгаруулж байгаа шүү дээ. Нарийн мэргэжлийн хүмүүсийн эксковаторчин, тракторчин, самосвалын жолооч гээд нарийн мэргэжлийн юмыг зөвхөн тэр компани дээр нь хийхгүй бол болохгүй байгаа юм. Тэгээд энэ нэг 24 байгууллагыг шалгаруулсан юм чинь ямар учиртай юм бэ? Энэнийг тодруулж ярьж өгөөч гэж нэгдүгээрт асуулт байна. 


Хоёрдугаарт, энэ хүн амын бүртгэл бол замбараагаа алдчихаад байгаа шүү дээ. Өнөөдөр сонины 5 сарын 15-ны дугаарт хууль бусаар оршин сууж байгаа гадаад иргэдийн тоо 600 мянга байна гэж байгаа юм. Энэ тоо одоо үнэн байна уу? худлаа байна уу? Энэ талаар ажил хариуцсан улсууд надад нэг тодорхой юм ярьж өгөхгүй юу? 


Гуравдугаарт, 6 дугаар хуудас, 7 дугаар хуудсыг дамжаад Иргэний бүртгэл, мэдээллийн төвийг холбосон онлайн сүлжээтэй болно, НҮБ-ын хөгжлийн хөтөлбөрт өгсөн, хүсэлт тавьсан гээд байгаа юм. Энэ хэдэн төгрөгний юм гуйгаад байгаа юм бэ? Энэ онлайн сүлжээ бол хямдхан болсон шүү дээ. Өнөөдөр аймгийн төвд байгаа айл 20-хон доллараар интернетэд 24 цаг холбогдож болж байхад ямар юм аа гуйгаад байгаа юм. Гуйлгачны сэтгэлгээтэй болчихсон. Нэг олон улсын байгууллагад нэг юм тавьчихсан. Тэгээд хүлээгээд байдаг, хэдэн жилээр хүлээдэг. Нөгөөдөх нь судалж байна гэж баахан мөнгө үрж байдаг. Өөрийнхөө мөнгөөр хийж болдоггүй юм уу? Төсвөөрөө хийгээч энийгээ. Хэдэн хүнээ хаана явж байгааг ерөөсөө мэдэхээ байчихсан. 


Тэгээд энэ нөгөө мэргэжилтэй ажилтан, хөдөлмөрийн зах зээл хоёр нь хоорондоо зөрөөд явчихсан. Хүн ажилд авна гээд зарлал байгаад байдаг…

Д.Лүндээжанцан: - 20 секунд л байгаа. Гарчихсан шүү дээ таных…

З.Энхболд: - Хөдөлмөрийн зах зээлийн судалгааг 5 жил тутам хийж байна гэх юм. Энэ чинь бүр сар болгон хийх ёстой ажил шүү дээ, танай яамны. Сар болгон Монголын хөдөлмөрийн зах зээл дээр ямар мэргэжлээр хэдэн хүн хэрэгтэй байгааг интернэтийнхээ вэбсайт дээр тавьж байх ёстой юм. 5 жил тутамд яахаараа, энэ мэдээлэл чинь хоцрогдоод байна шүү дээ. Хөдөлмөрийн зах зээл дээр юу хэрэгтэй байгааг харж байж энэ ТМС-үүд  чинь, энэ дээд сургуулиуд чинь хүнээ бэлтгэх ёстой шүү дээ, түрүүлж. Жилийн өмнөөс. Судалгаа нь хоцорч яваад байна гэж л би хэлэх гээд байна. 


Д.Лүндээжанцан: - За 4 асуулт тавилаа. За эхлээд мэргэжил сургалтын төв Су.Батболд дарга эхлээд хариулах уу? За С.Чинзориг сайд. За ажлын хэсгийн микрофоныг өгөөрэй. 


С.Чинзориг: - Тэгэхээр З.Энхболд гишүүний 2 асуултанд би хариулъя. Бусад асуултанд бусад улсууд хариулах байх аа гэж. Тэгэхээр мэргэжлийн боловсрол, сургалтын тухай хуулиар бол өнөөдөр 2 чиглэлээр ажил, үйлчилгээг заагаад өгч байгаа юм. Боловсролын яам бол мэргэжлийн боловсролынх нь тухай асуудлыг харъяалж байгаа. Нөгөө талаасаа мэргэжлийн мэргэжил сургалт, үйлдвэрлэлийн төвүүд бол үндсэндээ Боловсролын яамны харъяанд явдаг. Нийгмийн хамгаалал, хөдөлмөрийн яам бол мэргэжлийн сургалт буюу өөрөөр хэлбэл түр сургалтуудын асуудлыг Нийгмийн хамгаалал, хөдөлмөрийн яам энэ хуулиар хариуцаж явж байгаа. 


З.Энхболд гишүүний асуугаад тэр 24 байгууллага гэдэг бол үндсэндээ өнгөрсөн жил бид Хөдөлмөр эрхлэлтийг дэмжих тухай хуулинд өөрчлөлт оруулаад, энэ сургалтын байгууллагуудыг мэргэжлийн чиг баримжаа олгох болоод ур чадвар эзэмшүүлэх сургалтуудыг нөгөө бараа, бүтээгдэхүүн худалдан авах хуулийн дагуу сонгон шалгаруулж байна гэсэн заалт орсон учраас энэ 24 байгууллага тэр хуулийн дагуу сонгон шалгаруулах замаар шийдвэрлэсэн. 


Нөгөө талаасаа аж ахуйн нэгж, байгууллагууд мэргэжилтэй ажилтан бэлтгэх юм бол хөдөлмөр эрхлэлтийн албадтай бас гэрээ хийгээд хөдөлмөр эрхлэлтийн албанаас сургалтын зардлаа аваад явдаг ийм тогтолцоо бас мөн үйлчилж байгаа гэдгийг хэлье. 


Хоёрдугаарт, бидний гол бодлого бол мэргэжилтэй ажилтан бэлтгэхдээ энэ хөдөлмөрийн зах зээлийн эрэлтийн тоон судалгаа хийж, энэ тоон судалгаагаа үндэслээд мэргэжилтэй ажилтан бэлтгэдэг, сургалтын байгууллагуудаа сонгож байж, түүнийгээ үндэслээд зардлыг нь олгож байя гэсэн тийм зарчим руу орж байгаа. 


Бид бол 5 жилд 1 бишээ З.Энхболд гишүүн ээ, ер нь бол үндсэндээ бид сар тутам энэ хөдөлмөрийн зах зээлийн эрэлтийн тоон судалгаа авч байгаа. Гэхдээ энэ өнгөрсөн 2 жилээс хэрэгжүүлж эхэлж байгаа учраас бид нарт бас анхаарах, цаашдаа боловсронгуй болгох, чадавх бэхжүүлэх юманд бол бий. Өнгөрсөн жилд бол бид үндсэндээ барилгын чиглэлээр, уул уурхайн чиглэлээр энэ хөдөлмөрийн зах зээлийн тоон судалгааг хийж эхэлсэн. 


Д.Лүндээжанцан: - Н.Удаанжаргал.


Н.Удаанжаргал: - Эрхэм гишүүдийн энэ өдрийн амгаланг айлтгая. З.Энхболд гишүүний тавьсан асуултанд хариулъя. 5 сарын 24-нд эрхэм гишүүн Х.Баттулгаас надад бас энэ өнөөдөр сонины 2007 оны 5 сарын 15-ны 113 дугаарт, 5 сарын 15-ны өдөр 800-гаад мянган гадаад иргэн хууль ёсоор болон хууль бусаар оршин сууж байгаагийн 670 мянга нь хятад гэсэн мэдээ байна. Энэ хэр үнэн байна вэ гэсэн асуулт асуусан байсан. Тэрийг цуг хариулъя. 


Монгол Улсын Хууль зүй, дотоод хэргийн сайдын 87 дугаар тушаалаар байгууллагууд мэдээлэл харилцан солилцох журам баталсан. Энэ журмын дагуу хилийн цэргийн байгууллагаас ирүүлсэн, Хил хамгаалах ерөнхий газраас ирүүлсэн мэдээгээр Монгол Улсад эхний 4 сарын байдлаар, надад дараахь сарын 5-нд нь ирдэг юм. 4 сарын байдлаар 142 орны 87 мянга 221 хүн ирж, 81 мянга 991 хүн гарсан гэсэн тоо байна. Энэ дээр тэгэхээр “Өнөөдөр” сонин дээр гарсан тоо бол дэгс бөгөөд худал тоо. Урд нь бас нэг байдлаар 350 мянган хятад иргэн хууль бусаар байж байна гэсэн тийм мэдээллийг нэг улс төрийн намаас хэлж байсан. Тэр бас худлаа, дэгс тоо. Монгол Улсад Хятад улсаас жилдээ өнгөрсөн жилийн байдлаар жишээлбэл 149 мянган хүн ирээд, 145 мянган хүн буцсан ийм тоо байдаг. Манай улсаас Хятад улс руу 643 мянган хүн зорчсон тоо байдаг. 


Тухайлбал энэ эхний 4 сард ирсэн 87 мянга 221 хүний Хятад улсаас гэхэд 40 мянга 87 хүн ирээд, 35 мянга 715 хүн буцсан гэсэн тоо байгаа юм. Үндсэндээ энэний харьцааг үзэхээр нийт гадаадын иргэдээс 5230 хүн үлдсэн гэсэн тооцоо, хятадаас иргэдээс 4372 нь Монголд байж байна гэсэн тооцоо байдаг юм. 4 сараас 5 сарын хооронд бүртгэлд хамрагдсан иргэд 2 мянгаар өссөн байдаг юм. Энэ 2 мянгатай харьцуулах юм бол 2 мянга гаруй хууль бус хятад иргэд Монгол Улсад ажиллаж байж болзошгүй гэсэн манай албаны хяналтын чиглэл энэ тоонд баригдаж хяналт шалгалтыг явуулж байгаа. Тэгэхээр “Өнөөдөр” сонин дээр гарсан мэдээлэл, урд өмнө гарч байсан мэдээлэл, Хилийн цэрэг болоод албан ёсны статистикийн тоо баримттай нийцэхгүй худал гэдгийг албан ёсоор хэлье. 


Д.Лүндээжанцан: - Онлайн системийн тухай асуусан. 

 (12:30-13:05, 15:25-15:55 Ц.Алтан-Од)
Ж.Бат-Эрдэнэ: Энхболд гишүүний  гурав дахь асуултанд хариулъя.  Иргэний бүртгэл, мэдээллийн улсын төвийн хэмжээнд ер нь иргэний бүртгэлийн системд  хоёр дахь үндсэн том хэрэгжүүлэх гэж байгаа  төсөл байгаа юм. Нэг дэх төслийг та бүгд мэдэж байгаа. Энэ Иргэний бүртгэл, паспорт хяналтын нэгдсэн сүлжээ гэж ийм төслийг бид хэрэгжүүлээд ажилд оруулаад, төслийн журмаар хэрэгжүүлж байгаа.

Хоёр дахь төсөл маань  НҮБ-ын хөгжлийн хөтөлбөрт асуудал тавьснаар Иргэний бүртгэл, шилжилт хөдөлгөөний нэгдсэн сүлжээ гэсэн ийм төсөл хэрэгжүүлэхээр  500 мянган ам. долларын  өртөгтэй ийм төслийг өнөөдөр үзэглэхээр болчихоод байгаа. Тэгэхээр бид 6 сарын 1-нээс энэ төслийг хэрэгжүүлнэ гэсэн ийм тооцоотой байгаа. Өөрөөр хэлбэл  6 сарын 1-нээс иргэний бүртгэлийн улсын үзлэгийг хийнэ. Энэ  улсын үзлэгтэй хамтруулаад  энэ  төслийн арга хэмжээ хэрэгжиж эхэлнэ. Ер нь удааширсан шалтгаан нэгдүгээрт, хөрөнгийн асуудал байгаа, хоёрдугаарт, үүнийг бас бэлтгэл ажил нэлээн хангах шаардлагатай байсан. Өнөөдөр орон нутагт, засаг захиргааны нэгж дээр хийгдэж байгаа иргэний бүртгэлийн асуудал бол цаасаараа маш удаан хугацаанд хийж явж ирж, бүртгэлийн  үйл ажиллагааны бүрэн систем явагддаг. Энэ байдлыг энэ системд тулгахын тулд юуны түрүүнд мэргэжсэн хүмүүсүүд хэрэгтэй байна. Түүнийг зөв хийдэг, тэр маягтыг зөв хөтөлдөг, бүртгэдэг хүн хэрэгтэй байна. Энэ бүртгэлээ дараа нь  цахим сангийнхаа шивэлтэнд оруулж нааш цааш нэлээн хурдац дамждаг ийм хэлбэр хэрэгтэй байна. 

Ийм байдал дээр  жаахан цаг алдаж судалсан явдал бий. Гэхдээ одоо Засгийн газрын тэр шилэн кабелийг ашиглаад, онлайн системийн энэ сүлжээг хэрэгжүүлэх боломжтой гэж үзэж байгаа. 6 сарын 1-нээс эхлэхээр ингээд бүх ажил хэрэгжсэн. Өнөөдөр ер нь энэ ойрын хоёр хоногт багтана. 

Д.Лүндээжанцан:- Энэ ажлаа яаравчлах хэрэгтэй юм байна гэсэн дүгнэлтэд хүрч байна.

А.Бакей: Баярлалаа. Би товчхон асууна.  90-ээд онд бий болсон ардчилал, нийгмийн өөрчлөлт шинэчлэлийн ачаар казак иргэд  Казахстан  улс руу хөдөлмөрийн гэрээгээр, мөн харьяаллыг өөрчлөхөд чинь тэнд оршин суух үйл явц  эхэлсэн. Одоогийн байдлаар албан бус  статистикаар бол 65 мянган казах иргэн тэнд амьдарч байгаа гэж тоо байгаа. Энэ дотор хөдөлмөрийн гэрээгээр амьдарч байгаа улсууд ч байна. Үүний гол шалтгаан нь бол одоо ч гэсэн энэ нүүдэл үргэлжилж байгаа. Хамгийн гол нь ядуурал, ажилгүйдэлтэй холбоотой байна. Тэгэхээр Монгол Улсад хүн гэдэг бол  хамгийн том үнэ цэнэтэй капитал, тэгэхээр  65 мянган хүн ам  гэдэг бол цөөхөн хүн амтай Монгол Улсын хувьд бол маш том капиталаа алдаж байна гэсэн үг л дээ.

Тэгэхээр энэ процессыг зогсоохгүй ч гэсэн, ер нь энд төрөлх нутагтаа оршин суух талаар тэр хязгаар  нутгийг хөгжүүлэх талаар бодитой ямар арга хэмжээ авах гэж байна вэ гэж нэгдүгээрт.

Хоёрдугаарт, энэ иргэдийн харьяаллыг эргэж сэргээх гэж, эргээд Монгол Улсын иргэн болъё гэж 53 өрхийн 222 хүн байна. Эдний өргөдөл маш удаан шийдэгдэж байна. Одоо хүртэл шийдэгдээгүй байна. Анх тэр үедээ нүүсэн, нүүж байхдаа төрж байсан хүүхдүүд, одоо их, дээд сургуульд орох нас нь болчихсон. Гэтэл тэнд ч их, дээд сургуульд орж чадахгүй, эндээ ч орж чадахгүй, ингээд хоёрдмол байдалтай нэг хэсэг иргэд байна. Энэ асуудлыг хурдан шийдэх бололцоо байна уу? үгүй юу? 

Гуравдугаарт бол, визийн асуудал байна. Казахстан, Монгол хоёр бол хоорондоо виз шаардлагагүй ч гэсэн, ОХУ-ыг дамжиж гардаг учраас хүн өвдөж барих, төрөл садан нь нас барих энэ болгондоо л байнга нааш цааш явах шаардлага гарч  байгаа юм. Тэр болгондоо Улаанбаатараас ирж виз авах, ийм хүндрэлтэй асуудал байна. Тийм учраас энэ асуудлыг хөнгөвчлөх талын асуудлыг яаж шийдэх гэж байна вэ? 

Эцэст нь энэ Монгол Улсын иргэн хаана оршин сууж байгаагаас үл хамаарч, төрийн ивээлд байж, зөрчигдөж байгаа эрхээ хуулийн дагуу хамгаалуулах эрхтэй.  Тийм учраас энэ талаар бодитой төр дүгнэлт хийх цаг нь болсон байна. Улсын Их Хурал тэр дотроо   Боловсрол, соёл, шинжлэх ухааны байнгын хороо энэ асуудалд анхаарал тавьж,  Казахстанд амьдарч байгаа иргэдийн бодит байдалтай бас танилцмаар байна. Энэ талаар юу гэж бодож байна вэ гэсэн ийм хэдэн асуултанд хариулна уу.

Д.Лүндээжанцан: Сүүлийнх нь манай Нийгмийн бодлого, боловсрол, соёл, шинжлэх ухааны  байнгын хороо хариулах ёстой асуудал байна. Батболд сайд хариулах уу?  Казах иргэдийн асуудал. Удаанжаргал дарга.

Су.Батболд: Улсын Их Хурлын гишүүдийн асуулгад хариулахад энэ мэргэжлийн яамны сайд, газрын дарга нар хариулна. Би бодлогын асуудлаар нь, 222 иргэний асуудал байж байгаа, нэлээн удаад байгаад байгаа юм.  Судлах шаардлага байгаа байх. Хууль зүй, дотоод хэргийн яаман дээр байгаа, манай Гадаад хэргийн харьяатын асуудал эрхлэх газар дээр байж байгаа, Удаанжаргал энэ дээр тодорхой юм ярих байх. Ер нь бол харьяатаасаа гарч явчихаад, тэгээд болохоо байхаараа буцаад харьяат болох асуудлаа тавиад, ийм байдлаар үргэлжлээд байж болохгүй ээ. Гардаг бол гардаг, ордог бол ордог байх ёстой.  Тэгэхдээ энэ асуудлыг нэгэнтээ Монгол Улсад ирчихсэн байж байгаа, тэтгэвэр, тэтгэмжийн асуудал байж байгаа, хүүхдийн сургалтын асуудал байгаа учраас тодорхой хэмжээгээр шийдэхийн төлөө ажиллаж байгаа гэдгийг хэлэх байна.

Визийн асуудлаар энэ гадаад яамнаас хүн байгаа байх, хариулна байх. Ер нь ОХУ-тай бид нар визийн тухай асуудлаар маш олон тухай ярьж байгаа. Хоёр улсын төрийн тэргүүний айлчлалын үеэр ярьж байгаа, Гадаад хэргийн сайд нарын айлчлалын үеэр ярьж байгаа. Парламентын спикерүүдийн айлчлалын үеэр ч бас ярьж байгаа асуудал бий. Тэгээд тодорхой ахиц гарч өгөхгүй байгаа. Тэгээд үүнийг бас Монголын талаас байнга ОХУ-д зорчих визийг чөлөөлж, хөнгөлөх талын асуудлыг ярьж байгаа. 

Мөн ОХУ-тай тэр баруун бүсэд консултай болж, тэндээс бас  тодорхой хэмжээний визийн асуудлыг цаашаа шууд ОХУ руу  зорчиход нь виз олгох асуудлыг бас тодорхой түвшинд Гадаад хэргийн сайд нарын түвшинд ярилцаж байгаа асуудал байгаа.

Д.Лүндээжанцан: Удаанжаргал дарга хариулъя. 

Н.Удаанжаргал:  Эрхэм гишүүн Бакейн асуултанд хариулъя. Энэ иргэдээ алдаад байх уу? Энэ процессыг зогсоож болох уу гэж байна. Тэгэхээр Монгол Улс  Казахстан улсын хооронд  1994 онд хоёр улсын шилжин суурьшигсадтай холбоотой гэрээ байгуулсан юм билээ. Анх хөдөлмөрийн гэрээ байгуулаад, түүнээс хойш шилжин суурьшигч, дараа нь иргэний харьяаллын асуудлыг зохицуулах гэрээ байгуулсан. Энэ гэрээнүүдийг эргэж харж байж, процессыг зогсоох асуудал явагдах байхаа.

Хоёрдугаарт, Үндсэн хуульд зааснаар хүн амьдрах эрхээ өөрөө сонгох асуудал болохоор.

Дараа нь  53 өрхийн 222 хүний асуудал удааширч байна гэж.  Удааширч байгаа шалтгаан байгаа. Энэ шалтгаан нь Казахстанд очиж, казахстаны иргэний харьяалал авахдаа  тэтгэвэр авахын тулд насаа нэмсэн, хүүхдийнхээ тоог нэмсэн, хүүхдийн мөнгө авахын тулд. Ийм асуудлууд байгаад байдаг учраас Монгол Улсад буцаад  хоёрдугаарт тэр нэрсийн санг шивэхдээ бас зөрүүтэй үг, үсгийн, хагас эр үгийн и, эм үгийн и ч гэдэг юм уу? Тэр тэр нь  зөрүүтэй байгаад  байгаа учраас судлах шаардлага зайлшгүй бий. Иргэдээс өөрсдөөс нь гаралтай зүйлүүд байгаа. 

Энэ онд харин  105 хүний асуудлыг  сэргээсэн. Энэ сэргээсэн хүмүүс бол огт Монгол Улсаас нүүгээгүй. Үндсэндээ өргөдлөө гаргаад  6 жил болсны дараа сэргээсэн асуудал байгаа. Энэ хүмүүс бол нүүж очоод ямар нэгэн байдлаар харьяатад нь аваад, тэднийхээс квотыг нь аваад, мөнгө төгрөгийг нь авчихсан, тэгээд буцаад хүрээд ирсэн. Очихдоо болохоор тэтгэврийн мөнгө авахын тулд насаа нэмсэн, хүүхдийн тоог нэмсэн ийм асуудлууд байгаад байгаа учраас Казахстаны талаас тодорхой хариу  ирж чадахгүй байгаад байгаа учраас удааширч байгаа. Тэгэхээр бид энэ асуудлыг аль болохоор хурдан шийдвэрлэхийг бодно.

Д.Лүндээжанцан: Ламбаа гишүүн асуултаа асууя.

С.Ламбаа: Иргэдийн шилжилт хөдөлгөөнтэй асуудлаар энэ Үндэсний дээд хэмжээний уулзалтаас гаргасан зөвлөмжийн хэрэгжилтийг  асуусан шаардлага бол  энэ бол маш их тодорхой зорилт дэвшүүлсэн юм. Өөрөөр хэлбэл бүх салбаруудад хамаатай асуудлуудыг зөвлөгөөнд оролцсон улсууд санал тавьж, түүнийг нэгтгэн боловсруулж, Улсын Их Хурал, Засгийн газарт чиглэл өгсөн байгаа юм. Үүний хэрэгжилтийн талаар бид  өнөөдөр энэ асуулгынхаа хариуг авч байна. 

Би ганцхан асуулт асууя. Хуулийнхаа дагуу төгсгөлд нь өөрөө үг хэлэх эрхтэй байгаа. Тэгэхээр ер нь  боломж байгаад байхад, одоо жишээ нь, гадаадад ажиллаж байгаа энэ монгол иргэдийнхээ эрх ашгийг хамгаална, дэмжлэг үзүүлнэ, тэр зорилгоор тухайн зарим оронд элчин сайдын яамны дэргэд, хөдөлмөрийн атташе ажиллуулах асуудлыг тавьсан байгаа. Харамсалтай нь одоо ингээд арынх нь нүүрний  биелэлтийг харахаар төсөл боловсруулж байна гэж байгаа юм. 

БНСУ-ын элчин сайдын яаманд очоод үзэхэд 2-З хүн л улс төрийн ажил хариуцаад сууж байх жишээтэй. Тэр орон тоо гэхгүйгээр, тэр улс төрийг хариуцдаг улсыг цөөлөөд, хөдөлмөрийнхөө атташег тавьчих тийм боломж ерөөсөө гарахгүй байгаа юм уу? Энэ дээр Хэрэг эрхлэх газрын дарга, сайд Батболд хариу өгөх байх. Үүнийг маш хурдан шийдчих хэрэгтэй. Хүнээ хөөцөлдөж явдаг хүнтэй болохгүйгээр бид нар яах вэ дээ. Тэр улс төр нь ямар хамаа байна вэ? Улс төрийн асуудал хариуцсан хоёр, гурван хүн ажилладаг л гэж надад тайлбарлаж байсан. Тэгээд ганцхан энэ асуултанд л хариулчих. Тэгээд хэзээ үүнийг бий болгох юм бэ?  

Одоо өнөөдөр Солонгост гарах гэж байгаа улсуудыг яаж энд Улаанбаатарт бужигнуулж байгаа билээ. Цаашдаа энэ чинь маш хүнд асуудал руу явах гэж байна шүү дээ. Энэ дээр хариулт өгөхгүй юу? 

Д.Лүндээжанцан: Батболд сайд

Су.Батболд:  Үнэхээр Ламбаа гишүүний энэ асуудал чухал асуудал. Тэгэхээр өнгөрсөн намар Засгийн газрын хуралдаанаар хамгийн эхний ээлжинд Сөүл хотод сууж байгаа элчин сайдын яаманд хөдөлмөрийн атташе ажиллуулах талаар асуудал боловсруулаад оруулсан юм. Тэгээд Засгийн газрын хуралдаанаас буцсан байгаа. Дахиад  одоо Хөдөлмөрийн яам, Гадаад хэргийн яам хоёр оруулж ирэх учиртай. Тэгээд би Засгийн газрын Хэрэг эрхлэх газрын даргын хувьд үүнийг маш хурдан хугацаанд оруулаад шийдвэрлүүлээд, хөдөлмөрийн атташег ямар ч байсан эхний ээлжинд Солонгост ажиллуулах талаар анхааръя. Энэ үнэхээр зөв зүйтэй асуудал. Одоо буцаад энэ хөдөлмөр эрхлэлтийн асуудал Солонгост нэлээн идэвхжих шинжтэй болж байна. Саяны шалгалтын асуудлаас харахад бол зайлшгүй шийдэх ёстой асуудал гэж бодож байна. Тийм учраас би ойрын хугацаанд оруулж шийдвэрлэе гэж бодож байна.

Д.Лүндээжанцан: Оюун гишүүн 

С.Оюун:  Сая Ламбаа гишүүний хэлснээр тодорхой зөвлөмжүүд гарсан л даа. Тэгээд зөвлөмжүүд хэрэгжиж байна уу? үгүй юу гэдгийг л асуугаад байгаа юм. Тэгээд би З чиглэлээр л юм асуумаар байна. Сонгинохайрхан дүүргийн  12-16 дугаар хороод манай тойрог л доо. Хөдөөнөөс шилжин суурьшсан ЗОО-аад залуучуудын дунд хоёр жил дараалж  ЮНЕСКО-гийн шугамаар хөтөлбөр хэрэгжээд, тэр шилжин суурьшиж ирсэн хүмүүстэй ажиллаад, судлаад явахад З-4 гол бэрхшээлүүд гарч ирээд байгаа юм.

Нэгдүгээрт, Иргэний бүртгэл мэдээлэлтэй холбоотой.  Хөдөөнөөс шилжин суурьшиж ирэхэд заавал хасалтаа хийлгэх ёстой гэсэн ойлголт 4О-өөд хувь нь аваагүй ирсэн байгаа хот руу. Ерөөсөө мэдэхгүй, мэдээлэл байхгүй. Тэгээд энэ дээр хөдөө орон нутагт нь сумын Тамгын газрын хаалган дээр байдаг юм уу? Хаана байдаг юм бэ?  Энэ чинь хасалтаа хийлгээд яваарай, та минь ээ гэсэн плакат наадаг юм уу? яадаг юм бэ?  Нэг тийм арга хэмжээ авмаар байна. Шилжилт хөдөлгөөн сүүлийн хэдэн жил эрчимжээд олон хүн ирсэн  учраас бас мэддэг болж байх шиг байна. Гэхдээ л энэ дээр иргэдэд таниулах тэр ажиллагааг хийж чадаж байна уу? Суман дээр.  Тэгээд нөгөө хасалтаа хийлгэж чадаагүй учраас буцаад сум руугаа, аймаг руугаа  биеэрээ очих ёстой болдог. Тэгээд мөнгө төгрөгөө гаргаж чаддаггүй, тэгээд хамгийн эхний асуудал бол бүртгэлээ хийлгэж чадахгүй, тэгээд түүнээсээ болоод газраа авч чадахгүй, ажилд орж чадахгүй гээд хамгийн гол асуудал энэ болдог юм билээ, энэ дээр асуумаар байна.

Хоёрдугаарт, энэ газрын кадастрын асуудал. Тэр хотынхныг байна уу гэж асуугаад байдаг нь тэр л дээ. Баатарзоригт дарга маань ирсэнгүй. Шинээр шилжин суурьшиж ирсэн, нөгөө айлууд  чинь газрын кадастр оръё гэхээр чинь нэг удаа үнэгүйгээр  хэдэн жилийн өмнө хийчихсэн. Шинээр бууж ирж байгаа айлуудад нэгдсэн журмаар ерөөсөө бас хийж өгөхгүй байгаа юм. Гантөмөр гишүүн ч гэсэн ярилцлагандаа өөрийнхөө гэр хорооллынхныг  бас тэгж ярьж байсан санагдаж байна. Тэгээд би Батбаяр хотын даргатай  бас хэд хэдэн удаа ярьж үзсэн. Үүнийг шинээр суурьшиж ирсэн айлуудад нэг удаа үнэгүй кадастрын зураг хийх ажил ер нь явагдахаар төлөвлөгдөж байна уу? үгүй юу? Тэгээд мэдээж тэр чинь суурьшихдаа бас замбараагүй суурьшдаг байх л даа, газар дээрээ. Тэгээд түүнийг нь энэ газрын кадастр дээр өөрсдөө  эхлээд  40-50 мянган төгрөг гуйгаад байдаг, түүнийгээ  бас төлж  чадахгүй ч гэдэг юм уу, хуулин дээрээ  нэг удаа эхнийхийг нь үнэгүй хийж өгөх ёстой байсан. Тэгээд үүнийг асуумаар байна.

Гуравдугаарт,  жишээлбэл нэгдүгээр хорооллын хойд дэнж дээр  маш олон хүмүүс шилжин суурьшиж ирээд, тэнд ерөөсөө хороо байдаггүй. Дандаа орон сууц байшин, доод талын 1 дүгээр хороолын байшингуудтай нийлээд нэг хороо болгочихдог, тэгээд байрнуудынхаа дунд цэцэрлэг, сургууль, хороо, цагдаа нь байж байдаг. Гэр хорооллын тэр олон мянган  айл өрхүүд дотор болохоор ганц ч хороо байхгүй, хорооны байргүй. Ганц ч цагдаагийн хэсэг байхгүй, ганц сургууль байхгүй.

Д.Лүндээжанцан: Батболд сайд

Су.Батболд:  Би Оюун гишүүний асуултанд хариулъя. Тэгээд зарим зүйл дээр нь шаардлагатай бол  Оюун гишүүнд би буцааж бичгээр хариу өгүүлье гэж бодож байна. Би өөрийнхөө мэдэх хэмжээнд хариулъя.

Оюун гишүүн түрүүнд нь бас  Ерөнхий сайдын мэдээллийн цаг дээр байна уу? Энэ хөдөөнөөс ирж буй иргэд хасалтаа хийлгэлгүй ирээд, түүнээсээ болоод Улаанбаатар хотод бүртгүүлж чадахгүй байгаа тухай асуудал тавьж байсан. Тэгээд Ерөнхий сайдаас Засгийн газрын Хэрэг эрхлэх газарт үүрэг өгсний дагуу бид нар  бүх аймгуудын  Засаг даргын Тамгын газрын дарга нарт энэ шилжилт хөдөлгөөнийг, сумдад бол Засаг даргын Тамгын газрын дарга нь хариуцаж байгаа. Тэр хүмүүсийг  та нар албан ёсоор мэдэгдэх хэрэгтэй байна. Улаанбаатар хотод ирж байгаа иргэд хасалтаа хийлгэхгүй ирж байгаа учраас энэ бичиг баримтан дээр хасалтыг нь хийлгэж явуулж байх ёстой гэсэн тийм зарчмыг баримталж иргэддээ хэлэх талаар албан тоотыг явуулсан байгаа. 

Энэ дээр  бэрхшээл гардаг байсан бэ гэхээр  хүмүүсээ нэг их шилжүүлээд явуулаад байх дургүй байдаг юм байна л даа, сумдууд. Тэгэхээр  зарим нөхдүүд бүр хулгайгаар  маягаар нүүгээд сумандаа хэлэлгүй явчихдаг. Тийм юм гардаг юм шиг байна. Одоо эрх чөлөө нь байгаа, шилжин суурьших нь чөлөөтэй юм чинь тэнд та нар тэгээд яах вэ гэсэн утгатай албан тоотыг бид нар явуулсан гэж хэлэх байна.

Хоёрдугаарт нь, тэр газрын кадастраас хүн байхгүй байх. Би үүнийг танд албан ёсоор, энэ суурьшиж буй  айлуудад газрын кадастрын албаны зүгээс яаж үйлчилгээ үзүүлдэг вэ гэдэг талаар танд албан тоотоор бичиг хүргүүлье гэж бодож байна.

Гуравдугаар асуултанд, Улаанбаатар хотод сүүлийн жилд 20 хороо шинээр байгуулсан. Энэ бас энэ шилжилт хөдөлгөөнтэй холбоотой, иргэдэд төрийн үйлчилгээг ойртуулах чиглэлтэйгээр  2О хороо шинээр байгуулсан байгаа. Бас дахиад л хүрэлцэхгүй байгаа юм байна. Тийм учраас би Улаанбаатар хотын Засаг даргын Тамгын газар руу бас албан тоот явуулж, ялангуяа Нэгдүгээр хорооллын хойд талд задгай гээд бүртгэгдээд байдаг улсуудыг тэнд хороотой болгох, хаягтай болгох асуудлаар  анхаарал хандуул гэсэн албан тоотоо би явуулъя гэж бодож байна. 

Манай нийслэлээс  ирсэн хүн нэмж хариулах хүн байвал хариулъя. Манай Иргэний бүртгэл мэдээллийн төвийн хүн хариулъя гэж байна.

Д.Лүндээжанцан: Бат-Эрдэнэ дарга

Бат-Эрдэнэ:  Хасалт хийлгэхтэй холбоотой  нэлээд арга хэмжээ авч байгаа. Бүгдийг тайлбарлах, хоёр, гурван юм хэлмээр байна.  Хасалт хийлгэдэг брошюр маягийн жижигхэн таниулах хуудас  хийлгээд, 50 мянган долларын үнэтэй төсөл шиг юм байсан. Түүнийгээ олон аймгуудад тараасан.

Хоёрдугаарт, өнгөрсөн онд,  улсын үзлэг, баримт бичгийн үзлэг хийх үеэр  5472 хүнийг хамруулж, нөгөө хасалт хийгдээгүй аймгуудад нь албан ёсоор бичилт хийж, тэдний өмнөөс үйл ажиллагаа хийж, бичиг баримтыг нь авчирч, хасалтыг нь хийлгүүлж бүртгүүлж авсан ийм арга хэмжээнүүд хийсэн юм. Ерөнхийдөө хүмүүсүүд өөрсдөө нүүнэ, шилжинэ гэдэг ойлголтгүйгээр Улаанбаатар хотод орж ирчихээд, түүнийхээ дараа энд байнга оршин суучихдаг юм билээ. Тэр нь үр дагавар болоод байгаа юм.

Л.Гүндалай:  Тэгэхээр Батболд сайдаас асууя. Ер нь энэ шилжилт хөдөлгөөн маань өөрсдийн маань, ард иргэдийн сайн дурын хүсэлтээр явагдаж байгаа.  Тэгэхээр дэлхий нийтийн жишгийг харах юм бол тэртэй тэргүй төвлөрч суурьшиж байгаа. Тэгэхээр манай Засгийн газрын бодлого төвлөрлийн эсрэг гэдэг юм яриад байх шиг, Их Хурал дээр ч гэсэн тийм зүйл яригдаад байдаг юм. Тэгэхээр энэ бол урсгал сөрж сэлэхтэй л адилхан юм байгаа. Хэзээ ч бид нар энэ төвлөрлийн  тал руу тэмүүлж байгаа энэ хүчийг зогсоож чадахгүй ээ. Энэ бол дэлхийн түүхэнд байхгүй юм. Дэлхийн бүх орон ингэж төвлөрч хөгжсөн. Тэгэхээр Монголын иргэд маань хөдөө байгаа хүмүүс хот руу тэмүүлэхээс өөр аргагүй ээ. 

Тэгэхээр энэ Засгийн газрын бодлого ямар учиртай явагдаад байна вэ гэдгийг харахад одоо жишээ нь бүх сумдыг цахилгаан шугаманд холбоно гэж байна. Энэ бол буруу юм биш гэж байгаа. Тэгэхдээ миний бодлоор үүнийг ач холбогдлоор нь эхлээд холбох байсан юм болов уу гэж боддог юм. Аялал, жуулчлал хөгжих, үйлдвэр, уурхай хөгжих ийм газрууд  руугаа түрүүлж шугамаа татаад, бусдыг нь бас дараа нь ч юм уу, харж байгаад хийх байсан юм болов уу. Тэгэхгүй болохоор тэртэй, тэргүй нүүж байгаа, их нүүдэл байна, шилжилт хөдөлгөөн байна. Түүнийг хэзээ ч зогсоож чадахгүй, энэ бол цөлжилт гэсэн үг.

Гэтэл яг үүнтэйгээ  ийм хүмүүсийн  хүслийн эсрэг бид нар тэнд цахилгаан ток хүргээд өгдөг. Үнэн  хэрэг дээрээ ажлын байр юу ч байхгүй болохоор тэр хүмүүс тэнд амьдрал ч байхгүй, эргээд л хүрээд ирнэ. Тэнд цахилгаан очоод ч нэмэргүй. Ажилгүй бол байртай байгаад ч нэмэргүй хүрээд л ирнэ. 

Тийм учраас харин тэр хүмүүсийг нь энд нь авчраад, энд ер нь түргэн төвлөрүүлэх, тийшээ зарим нэгэн онц аялал жуулчлал ч юм уу, эсхүл үйлдвэр хөгжихгүй газар руу элдэв шугам, зам татаж байсанд орвол төв тохиромжтой газрууд руугаа гялс татангуутаа бусад газруудыг ер нь татан буулгах маягаар, бараг иргэдийг Улаанбаатарын төв суурин газруудаараа ирэхийг уриалсан, ирэхэд нь  тэдний амьдрах нөхцөлийг бий болгосон ийм нөхцөл байдлыг Засгийн газраас яагаад хийхгүй, ингээд л нэг хаячихаад, тэгээд баахан мөнгө ийш тийш нь цахилгаан татна, юм хийнэ, тэр нь тэгээд эргээд нөгөө хүмүүстээ ямар ч үр ашиггүй л болох ийм л дүр төрх харагдаад  байгаа юм. Тэгээд өнөөдрийн яриад байгаа тэр бүтээн байгуулалтын жил гээд баахан юм татдаг, үнэн хэрэг дээрээ тэр цахилгаан очоод хүн амьдарчихдаг бол хамаа алга. Цахилгаанаа ч дийлэхгүй хүмүүс их байгаа шүү дээ. Тэгээд хүмүүс нь нүүж байгаа, тэнд чинь эмч очихгүй байна, багш очихгүй байна. Ийм нөхцөлд бид нарын энэ  Засгийн газрын бодлого маань өрөөсгөл явагдаад байна.  Ач холбогдлоор нь дугаарлаж хөрөнгө оруулалтыг хийхгүй байна. Төвлөрөл гэдэг юмыг сааруулах биш, төвлөрлөх гэдэг юмыг харин түргэн цуглуулах асуудлыг яагаад хийхгүй байна вэ гэсэн асуулт байна.

Д.Лүндээжанцан: Су.Батболд сайд

Су.Батболд: Ер нь бол  зарим талаар Гүндалай  гишүүний  асуулттай бол би санал нийлж байна. Гэхдээ Монгол Улс  бол сая таван зуун мянган км  квадрат дээрээ л  хоёр сая таван зуун мянган хүн амьдарна шүү дээ. Чи тэнд Увсын Сагилд төрсөн, чи Төв аймгийн Алтанбулагт төрсөн гээд чи цахилгаантай байх ёстой, чи цахилгаангүй байх ёстой гэж үзэж болохгүй байх л даа. Монгол Улсын Засгийн газар бол Монгол Улсынхаа иргэн бүрт тэгш шударга хүрч ажиллах л зайлшгүй шаардлагатай.

Одоо бас  хөрөнгө мөнгөний бололцоо байгаа учраас  энэ хоёр жилдээ багтаад бүх сум  эрчим хүчинд холбогдох байхаа. Тэгэхээр энэ дээр нэг их үлдсэн  50-60 сумыг ач холбогдлоор нь наана, цаана, чи говийнх, чи хангайнх гээд байх нь хэрэггүй гэж бодож байна.

Ер нь бол жаахан төвлөрч хөгжих ёстой гэдэг дээр Засгийн газар санал нэгтэй байгаа. Энэ дээр Засаг захиргааны шинэчлэл хийе гэж яриад байгаа. Тэр хүн ам нь шилжиж суурьшаад явсан, цөлжиж байгаа сумыг арай нэг экологийн хувьд, даацын хувьд  5-10 мянган хүн суурьших боломжтой тэр сумдад нь авчирч нийлүүлэх, тэгээд тэр нь бүсийн төв маягаар хөгжих, энэ асуудал дээр  Засгийн газар  бодлого явуулж байгаа. Энэ өөрөө цаашаа явж явж Үндсэн хуулийн асуудал болчихоод байгаа юм. Тэгээд манай Лүндээжанцан даргаар ахлуулсан ажлын хэсэг ажиллаж байгаа, бүх намын төлөөлөл орсон. Тэгээд бүгдээрээ хэдүүлээ ярьж байгаад энэ засаг захиргааны шинэчлэлийг  2008 оны сонгууль болох юм бол түүний дараагаар бүрэн хэрэгжүүлж эхлэхгүй бол энэ яриа тасрахгүй ээ. Тэр суманд  500 айл байлаа ч гэсэн ялгаагүй, бид нар төсөв хуваарилахаас өөр аргагүй шүү дээ. Тэгэхээр энэ зарчмаа эхлээд өөрчлөх ёстой гэж би бодож байна.

Д.Лүндээжанцан: Өнөөдөр Интерменежмент дээд сургуулийн төгсөгчид Улсын Их Хурлын чуулганы нэгдсэн хуралдааны үйл ажиллагаатай танилцаж байна. Та бүхэнд сургуулиа амжилттай төгссөнд баяр хүргэж, цаашдын чинь ажил үйлсэд амжилт хүсье. /Алга ташив/.

Баярцогт гишүүн асуултаа асууя.

С.Баярцогт: Би нэг ийм асуулт асуух гэж байна. Энэ хаврын чуулганаар бид нарын нэг хийх ёстой асуудал бол одоо байгаа  Сонгуулийн хуулийн  тойргийг тодорхойлох ёстой. Тэгээд тэр бол бид нарын хувьд бол  их хүнд асуудал. Хуучин 1992 оныхоор бол бид нар  26 тойрог болгож явж байсан. Одоо тэгээд надад хамгийн эхэнд баримтлах юм бол хүн амын тоо, манай ажлын хэсэг гараад ажиллахад. Тэгэхээр одоо ойлгомжгүй зүйл юу байна вэ гэхээр энэ дотор өгөгдсөн тоо бол Монгол Улсын иргэн бол  2.5 сая гэж байгаа. Тэгээд  сарын өмнө ч байна уу даа.  Ерөнхий сайд, манай Батболд сайд  нар яваад Улаанбаатар хот бол сая хүнтэй боллоо гээд албан ёсоор бас тоолчихсон юм шиг байгаа юм, тэгж би бол ойлгоод байгаа юм. 

Тэгэхээр тойргийн тодорхойлох асуудал бол нэгдүгээрт, Засаг захиргааны нэгж дээр суурилна. Хоёр дахь үндсэн шалгуур бол хүн амын тоо байдаг. Тэгэхээр зэрэг бид нар энэ сонгуулийн тойргийг тодорхойлохдоо,  хэдэн оны  ямар тооллогон дээр үндэслэх вэ? Засгийн газар энэ дээр ямар бодолтой байна вэ?  Одоо энэ хаврын чуулганаар тодорхойлохгүй бол дараа нь сонгуулиа зохион байгуулж явуулахад их хүндрэлүүд гарна. Энэ дээр Засгийн газраас ажиллаж байгаа зүйл байна уу? ямар саналтай байна вэ гэсэн нэгдүгээр асуулт.

Хоёрдугаар асуултын хувьд бол сонгууль өөрөө их будлиантай болоод байгаа.  Одоо маш их нүүдэл суудал хийгдэж байгаа. Бүртгэлгүй байдал газар авч байгаа. Тэгээд  өнгөрсөн  2004 оны сонгууль,  2005 оны Ерөнхийлөгчийн сонгууль, 2004 оны орон нутгийн сонгууль дээр хамгийн их будлиан тарьсан юм бол энэ задгай гэж бичсэн юмнууд байгаа. Иргэний үнэмлэхний ар талд тэдийн тэдийн задгай гээд наагаад ороод байгаа. Тэгэхээр  2008 оны сонгуульд Улаанбаатар хотод нэг ч задгайгүй орох энэ боломж манай Засгийн газарт байна уу? энэ дээр ямар бодол санал ажиллагаа хийгдэж байна вэ гэдэг ийм хоёр дахь асуулт байна.

 Гурав дахь асуудал нь Смарт карт гэж яриад байгаа. Хүний бүх бүртгэлийг өөр дээр нь өгөгдсөн гээд. Ерөнхий сайд, Засгийн газрын зүгээс бол Смарт adige-аас гадна Смарт паспорттой болъё. Тэр бүх data-гий нь хангасан эхний нүүртэй, тэгэхдээ хөдөлгөөнийг нь тэмдэглэдэг хуучин улаан паспорт шиг ард талдаа хавтастай гээд байгаа юм. Тэгээд тэр хоёрын зөрүү нь ойролцоогоор  7-10 тэрбум юм шиг  байгаа юм. Тэгээд үүнийгээ яг Засгийн газар хэрэгжүүлнэ гээд төсвийн тодотголоор ороод ирвэл бид нар дэмжье. Ер нь цаашдаа бүгдээрээ манай Энхболд байхдаа нэг гавьяа байгуулсан, Монгол Улсын өмчийг нэг тоолсон. Тэгээд Батболд оо одоо чи нэг . . . /Минут дуусав/

Д.Лүндээжанцан: Хүн амыг чинь 1О жил тутамд тоолдог, хамгийн сүүлийнхээ 1О жилийн тоогоор явдаг.  Тухайн жилээр явдаггүй шүү дээ.  Батболд гишүүн.

Хэрвээ ингэж нэмээд байх юм бол  76 гишүүнээ, 76-гий нь бүгдийг нь Улаанбаатараасаа сонгочих.

Су.Батболд: Би хариулъя.  Баярцогт гишүүний асуултанд хариулъя. Эхний асуудал бол үнэхээр чухал асуудал. Бид нар Сонгуулийн хуулийг ноднин баталсан. Тэгээд энэ хаврын чуулганаар буюу бид нар сонгууль явуулахаас нэг жилийн өмнө сонгуулийн тойргуудыг байгуулсан байх ёстой. Тэгээд Баярцогт гишүүн бид хоёр бас Сонгуулийн хууль хийх гэж нэлээд олон орноор явж байсан. Тэр үед бид нар  гадны хүмүүсээс асууж байсан асуултын нэг нь бол Сонгуулийн тойргийг байгуулахдаа баримтлах зарчмууд юу юм бэ? ялангуяа төвлөрсөн, нэг хотод голдуу суурьшиж байгаа Монгол Улсын хувьд ямар байх ёстой вэ гэж асууж ярьж байсан л даа.

Хоёр зарчим байна. Нэгдүгээрт, засаг захиргааны нэгжийг харгалзана, хоёрдугаарт, хүн амын тоо харгалзана. Гэхдээ мэдээж аль ч улсын сонгуулийн тойрог байгуулахдаа бол том хотуудад бол тойрогт ногдох хүн амын тоо бол заавал ч үгүй өндөр байгаа. Тэр утгаараа би өндөр байх ёстой, Улаанбаатар хот дээр бол мэдээж  одоо бид нарын тэр үед тооцоолж байснаар бол Улаанбаатар хотод бол  5-7 тойрог ч юм уу нэмэгдэж  болзошгүй байгаа юм шиг байгаа юм. Засгийн газрын хувьд бол олон улсын жишгээр бол  хүн амаа 1О жил тутам тоолж байгаа. “О”-тэй онд буюу эсхүл “1”-тэй онд тоолж байгаа. Монгол Улс  2001 онд тоолсон. Одоо дараагийн тооллого  11 онд болох ёстой. Би бодохдоо бол  2001 оныхоо 1О жилийн тооллогын суурь материалыг үндэслэж болох учиртай. Одоо бол жил тутам, өдөр тутам, сар тутам шилжилт хөдөлгөөн хийгдэж байгаа.

 Тийм учраас нэг оныг суурь он болгож авахгүй бол  2008 оных,  2007 оных гэж авч болохгүй байгаа юм. Тэгэхээр би 2001 оны улсын тооллогын дүнг баримталж тойргоо хуваарилах болов уу гэж нэгдүгээрт бодож байна.

Хоёрдугаарт, мэдээж сая хүнтэй болчихлоо гээд Улаанбаатар хотод  37-38 тойрог хуваарилахгүй л дээ, тийм боломжгүй гэж Засгийн газар ийм байр суурьтай байгаа.

 Дараа нь,   Засгийн газрын өнгөрсөн долоо хоногийн хуралдаанаар бид нар энэ  6 сард багтаад улсын хэмжээнд Иргэний бүртгэлийн улсын үзлэг явуулахаар шийдвэрлэсэн байгаа. Энэ Иргэний бүртгэлийн улсын үзлэгээр бид нар хаанаа юу нь болохгүй байна вэ? Бүртгэлгүй иргэд хаана байна вэ гэсэн энээ тэрээ нэлээн асуудлаа цэгцэлж авна гэж бодож байгаа. Үүний дараа бас тодорхой үр дүн гарна. Сонгуулийн ерөнхий хорооноос бас Засгийн газарт тодорхой санал ирүүлсэн байж байгаа, үүнийг цэгцлэх талаар. Тэгээд үүнийг нэлээн сайн цэгцлэх асуудал энэ  6 сард Засгийн газраас зохион байгуулж, улс орон даяар явагдана гэж хэлэх байна.

Гурав дахь асуудал дээр мөн ирэх долоо хоногийн Засгийн газрын хуралдаанаар энэ цахим паспортын асуудал оруулна. Манай Хууль зүй, дотоод хэргийн  яам, Иргэний бүртгэл мэдээллийн улсын төв, Мэдээллийн технологийн газар хамтраад том ажлын хэсэг байгуулж ажилласан. Тэр ажлын хэсэг үүнийг боловсруулаад цахим паспортын асуудлаар  Засгийн газрын хуралдаанаар асуудал ороод ирнэ. Энэ дээр санал нэгдээд, урьд нь Засгийн газрын хуралдаанаар хоёр, гурван удаа хэлэлцсэн юм. Тэгээд ямар байх вэ? Тэр нь иргэний  үнэмлэх шиг пластмасан юм байх уу?  хуудастай бүр паспорт байх уу гэж ярьж ярьж байгаад, дахиад ажлын хэсэг рүү буцаасан. Одоо эцсийн вариантаар яриад, хөрөнгө мөнгөний асуудлыг ярих юм бол магадгүй, Улсын Их Хурал Төсвийн тодотголын хууль өргөн барих хүрээнд үүнийг бариад шийдчих болов уу гэж бодож байна. 

Засгийн газрын хувьд Монгол Улсын Ерөнхий сайдын хувьд бол ер нь  бол  2008 оны сонгуулиас наана энэ  паспортын асуудлыг шийдчих юмсан гэсэн зүйл ярьж байгаа. Туршлага буюу урьд талын юмыг хараад үзэх юм бол тэр  паспорт солилтын ажил гэдэг бол нэг хоёр жилд  хийдэг биш, 4-5 магадгүй  10 жил ч үргэлжилж магадгүй тийм ажил болоод байгаа юм. Энэ хугацаанаас бид нар жаахан санаа зовж байгаа юм. Хөрөнгө мөнгөний асуудал дээр харьцангуй санаа зовохгүй байгаа гэж хэлж болно.

Д.Лүндээжанцан: Задгайг арилгаж чадах уу гэсэн асуулт байсан.

Су.Батболд: Улсын иргэний бүртгэл мэдээллийн улсын үзлэг явуулаад үзье. Тэгээд арилгая, ер нь арилгахын төлөө л явна. Тэр задгай гэсэн балай юм байж, тэр нь сонгуулийн дүнд  будлиан оруулдаг тийм юмтай байхыг бол хүсэхгүй байгаа.

Д.Лүндээжанцан: Хаягжуулах л асуудал л даа. Асуух асуулттай гишүүд асууж дууслаа.  Дэгийн 47.1.4-т:  Нэгдсэн хуралдаанд асуулга тавьсан гишүүн үг хэлэх ёстой. 5 минутанд багтааж үг хэлнэ гэсэн заалт байгаа. Асуулга тавьсан Улсын Их Хурлын гишүүн С.Ламбаа үг хэлнэ.

С.Ламбаа: Баярлалаа. Ямар ч байсан,  хүн ам шилжилт хөдөлгөөний асуудлаар Үндэсний дээд хэмжээний  уулзалтаас гаргасан энэ зөвлөмжийн хэрэгжилтийн талаар Улсын Их Хуралд манай Засгийн газар, тэр дотроо Нийгмийн хамгаалал, хөдөлмөрийн яам нэлээд ажиллаж энэ хариултыг  2007 оны 1 сарын 11-нд надад ирүүлсэн. Харамсалтай нь бид   5-6 сарын дараа энэ асуудлыг хэлэлцэж байна.  

Зөвлөмж бол энэ  Засгийн газарт өгсөн 2О асуудал бол нэлээн олон нийтийн санал хүсэлтэд үндэслэсэн, төрийн байгууллагууд их оролцож хийгдсэн ийм зөвлөлгөөнөөс гарсан, нэлээн оновчтой асуудлуудыг дэвшүүлсэн гэж би хувьдаа үзэж явдаг юм. Энэ чиглэлээр бага сага ч гэсэн ажлууд хийгдсэн. Хийгдэж ч явж байна гэж би ойлгож байгаа юм. Ер нь бол анх удаа энэ үндэсний дээд хэмжээний чуулган уулзалтуудаас гарсан зөвлөмжийн хэрэгжилтийг Улсын Их Хурал сонсож байгаа юм, анх удаа. Бид  их олон зөвлөмж гардаг, тэгээд л хаячихдаг. Энэ зөвлөмж гэдэг маань Улсын Их Хурлын Нийгмийн бодлогын байнгын хорооноос гаргаад тавьж байгаа асуудал биш, тэр зөвлөгөөнд оролцсон  150 гаруй хүний санал дээр үндэслэсэн зүйл байдаг учраас цаашдаа бид нар энэ зөвлөмжийг Улсын Их Хуралд заавал хэрэгжилтэнд нь  хяналт тавих ёстой.

Би энд хоёр, гуравхан зүйлийг түрүүн би асуулт асуусан. Ер нь энэ хөдөлмөрийн атташегийн асуудал бол хямдхан шийдчих асуудлуудыг цаг алдаад яваад байгаа юм. Тэр байтугай би бол  Солонгост энэ  20-30 мянган хүн ажиллаж байгаа тохиолдолд Монгол Улсын  Элчин сайдын яаманд  зүгээр нэг ганц хөдөлмөрийн атташе байтугай, хөдөлмөрийн асуудал хариуцсан тасагтай ч байх боломжтой шүү дээ. Яагаад гэвэл хүний эрхийн асуудлыг улс өөрөө хариуцдаг л тохиолдолд энэ бол зайлшгүй болчихоод байгаа юм. 

 Тийм учраас энэ бол 30 мянган хүний эрх ашгийн төлөө элчин сайдын яаманд бүхэл бүтэн  2-З хүн ажилладаг ийм байгууллага, тасаг ч ажиллаж байх боломжтой гэж ингэж үзэж байгаа юм. 

Нөгөө талаар ер нь Монгол орныг орхиод гарахын төлөө сэтгэл зүй хэтэрхий явлаа. Одоо энэ саяны хэд хоногт болсон Солонгос улсад  15 мянган хүн бүртгэнэ гэдэг асуудал  бол үнэхээр Монголын эмгэнэл болж хувирлаа л даа. Нийгмийн хамгаалал, хөдөлмөрийн яам, Гадаад харилцааны яамд энэ дээр онцгой анхаарал тавихгүй бол цаашдаа бид ийм байдлаар хүмүүсээ гадагш нь хөөж гаргаад байх юм бол энэ Монгол Улсад  оршин тогтнох хүн гэж байх уу? үгүй юу гэдэг асуудалд тулж ирнэ.

Ер нь бол шилжилт хөдөлгөөн их сонин, багаас сум руу, сумаас аймаг руу, аймгаас Улаанбаатар хот руу.  Улаанбаатар хотоос гадаад руу гэсэн яг ийм урсгал явж байна.  Тэгэхээр энэ урсгалыг зогсоох арга хэмжээ нь юу байдаг юм бэ гэдгийг л бид олж тавих ёстой. Сая тэр хүн амын тооллого дээр маргалдаад л байна. Үнэн хэрэг дээрээ энэ Засгийн газрын гишүүд очиж, тэр нэг өлгийтэй хүүхдүүдэд бэлэг дурсгал өгөөд, орон сууц өгөөд байгаа нь би ойлгохдоо бол  Улаанбаатар нэг сая хүнтэй болсон гэж ойлгоогүй шүү дээ. Энэ Улаанбаатарт төрсөн хүүхэд нэг сая дахь хүүхдүүд нь төрж байна гэж ойлгож байгаа. Тэгээд ийм янз бүрээр ойлгож ярьж байгаа. Нэг сая хүүхэд Улаанбаатарт, сая дахь хүүхэд нь иргэн нь төрж байна гэдэг. Гэтэл хүний тоо нь  9ОО  ч байгаа юм уу?  8ОО ч байгаа юм билүү? Мянга ч байгаа юм билүү? Сая хоёр зуу ч байгаа юм билүү? чөтгөр бүү мэд л болчихоод байгаа шүү дээ.

Тийм учраас  Улсын Их Хуралд, Улсын Их Хурлын гишүүдийн санаачилсан орон сууцны тооллого явуулах тухай хуулийн төсөл өргөн баригдаж байгаа. Энэ хуулийг маш яаралтай батлаад, магадгүй энэ хуулийг хэлэлцэх явцдаа бид энэ  2007 оны төгсгөлд хүн амын тооллогыг хийх тухай асуудал ч зардал мөнгийг нь  тусгаж хийхгүй бол энэ Монголын хүн амын тооллогын асуудал чинь ихээхэн будлиантай байна гэдгийг бид хэлж байгаа юм.

Энэ будлианы цаана энэ шилжит хөдөлгөөн байгаад байгаа юм. Ерөөсөө дуртай газраа нүүгээд л явж байдаг, тэр байтугай, одоо З газар бүртгэлтэй хүн сумын төв дээр надыг загнаж байна. Би Улаанбаатар хотын иргэн, тэгсэн мөртлөө би Завханд амьдарч байгаад сая Архангай аймгийн Их тамир суманд ирлээ. Надад халамжийн тэтгэвэр өгөхгүй байна гэж. Тэгэхээр З газар бүртгэлтэй тууж явна шүү дээ, энэ хүн. Тэгэхээр ийм асуудлуудыг их нарийвчилж авч үзэхгүй бол шилжилт хөдөлгөөн цаашдаа бол  нийгмийн амьдралын их тулгамдсан асуудал болчихоод байна гэдгийг манай Нийгмийн хамгаалал, хөдөлмөрийн яам  бас удирдаж ажиллаж байгаагийн хувьд онцгой анхаарах хэрэгтэй байх гэж найдаж байна.

 Тэгээд би энэ тайлан мэдээллийг оруулахад сэтгэл санаа гаргаж ажилласан Нийгмийн хамгаалал, хөдөлмөрийн яам, түүний харьяа үүнтэй холбоотой улсуудад  баярлалаа.

Д.Лүндээжанцан: Яг цагтаа дуусгаж байна, хашир гишүүн.

Улсын Их Хурлын гишүүн С.Ламбаагаас Хүн амын шилжих хөдөлгөөний асуудлаархи үндэсний дээд хэмжээний уулзалтад оролцогчдоос 2005 оны 5 дугаар сарын 4-ний өдөр Засгийн газарт ирүүлсэн зөвлөмжийн хэрэгжилтийн талаар Монгол Улсын Ерөнхий сайдад тавьсан асуулгын хариуг  Чуулганы нэгдсэн хуралдаан дээр сонслоо.

Ажлын хэсэгт орж ажилласан хүмүүст баярлалаа. 

Түрүүн Баярцогт гишүүний яриад байдаг, бид Сонгуулийн хуульд нэг л ийм өөрчлөлт байгаа шүү. Хүн амын 1О жилийн тооллогын сүүлийн дүнд үндэслээд тухайн сонгуулийн хугацаанд  тойргийн хүн ам 2О-иос доошгүй хувиар өөрчлөгдсөн тохиолдолд хөдөлгөөн гаргана гээд Сонгуулийн хуулинд хийгээд өгсөн шүү дээ. Тэгэхээр хоёр дүн харгалзаж ярилцана гэсэн үг. Нэгдүгээрт,  тэр 1О жил тутам тоологдож байгаа хүн амын тооллогын сүүлийн тооны дүн,  тухайн үед  тойргийн хэлбэлзэл гэсэн ийм хоёр шалгуурыг баримталж тогтоох юм билээ, Сонгуулийн хуулиар бол.

Асуулгын хариуг 16 цаг 50 минутад сонсов.

Тав. Хүнсний аюулгүй байдлыг хангах, дотоодын үйлдвэрлэлээр
хэрэгцээг хангах, хүнсний экспортыг нэмэгдүүлэх, импорт орлох
хүнсний бүтээгдэхүүнийг дэмжих чиглэлээр УИХ-ын гишүүн
Х.Баттулга Монгол Улсын Ерөнхий сайд М.Энхболдод
тавьсан асуулгын хариу

Д.Лүндээжанцан: - Одоо Улсын Их Хурлын гишүүн Х.Баттулгаас, Монгол Улсын Хүнсний аюулгүй байдлыг хангах асуудлаар  Засгийн газраас хэрэгжүүлж буй арга хэмжээний талаар Ерөнхий сайдад тавьсан асуулгад Хүнс, хөдөө аж ахуйн сайд Д.Тэрбишдагва хариулна. Тэрбишдагва сайдыг индэрт урьж байна.

Д.Тэрбишдагва:   Улсын Их Хурлын дэд дарга, эрхэм гишүүд ээ

Улсын Их Хурлын гишүүн Х.Баттулга Хүнсний аюулгүй байдлыг хангах, дотоодын үйлдвэрлэлээр хэрэгцээг хангах, хүнсний экспортыг нэмэгдүүлэх, импорт орлох хүнсний бүтээгдэхүүнийг дэмжих чиглэлээр Монгол Улсын Ерөнхий сайдад тавьсан асуулгыг судалж дараахи хариуг өгч байна.
Асуулгын агуулга 1: Төрөөс хүнс, хөдөө аж ахуйн талаар баримтлах бодлого”-д 2003-2008 онд хэрэгцээт гурилын 50, төмс, хүнсний ногооны 70-аас доошгүй, жимс, ургамлын тосны 5-7 хувийг дотоодын үйлдвэрлэлээр хангах зорилт дэвшүүлсэн бөгөөд одоо 2008 он хүртэл жил ч хүрэхгүй хугацаа үлдэж байгаа энэ үед уг зорилтын биелэлт хэдэн хувьтай байгаа талаар:

Ингэснээр 2006 онд 138.6 мянган тонн үр тариа, 109.0 мянган тонн төмс, 70.4 мянган тонн хүнсний ногоо, 10.7 мянган тонн малын тэжээл, 12.0 мянган тонн тосны ургамал хураан авснаар манай улсын гурилын хэрэгцээний 32.6 хувь, төмсний  90 шахам хувь, хүнсний ногооны 46 хувийг дотоодын үйлдвэрлэлээр хангаж байна. Тосны ургамлын тариалах талбай, ургацын хэмжээ өссөн ч боловсруулах үйлдвэргүй учраас хүн амын ургамлын тосны хэрэгцээг зөвхөн импортоор хангаж байна. Мөн жимс, жимсгэний хэрэгцээний ихэнхийг импортоор хангаж байна.  Гэсэн хэдий ч тосны ургамал, жимс, жимсгэний чиглэлээр хувийн хэвшил, боловсруулах үйлдвэр байгуулж ажиллах талаар олон санал ирсэн. Нөгөө талаас эхлэлийн төдий арга хэмжээнүүд явагдаж байгаа, үүнийг бас боломжийн хэмжээгээр дэмжиж ажиллана.

Төмс, хүнсний ногооны дотоодын үйлдвэрлэлийг дэмжих зорилгоор дээрх бүтээгдэхүүнд ногдуулж байгаа улирлын хэлбэлзэлтэй импортын гаалийн татварын жилийн туршид   14 болгохоор хуулийн төсөл боловсруулаад байна.  Монгол Улсын стратегийн хүнсний бүтээгдэхүүн болох  улаан буудайн үйлдвэрлэлийг төрөөс урамшуулан дэмжих зайлшгүй шаардлага байгаа. Энэ асуудлыг Засгийн газар судалж байна.


Асуулгын агуулга 2: Олон улсын практикаас үзвэл тухайн улсын хүнсний бүтээгдэхүүний гаднаас импортлож байгаа хэмжээ 30 хувиас дээш гарвал хүнсний аюулгүй байдлаа бүрэн алдсан гэж үздэг байна. Манай улс хүнсний бүтээгдэхүүнийхээ 70 орчим хувийг импортолж байгаа өнөөгийн нөхцөлд генийн өөрчлөлттэй хүнсний бүтээгдэхүүн орж ирэхгүй гэсэн баталгаа байхгүй байна. Иймд генийн өөрчлөлттэй хүнсний бүтээгдэхүүний талаар Засгийн газраас ямар бодлого баримталж, хэрэгжүүлж байгаа талаар: 

Хариулт:  Эрүүл мэндийн яамнаас 1997 онд тогтоосон зөвлөмж хэмжээгээр тооцсоноор 12 гол нэрийн хүнсний бүтээгдэхүүний жилийн хэрэгцээ нь бодит жингээр 1.4 сая тн байна.  Сүүлийн 4 жилийн дунджааравч үзвэл  бодит жингээр тооцон хүнсний хэрэглээний  73.5 хувийг дотоодын, 26.5 хувийг импортын бүтээгдэхүүн эзэлж байна.

Үндэсний статистикийн газраас сар бүр 936, жилд 11232 өрхийг хамруулан, хүнсний 125 нэр төрлийн бүтээгдэхүүний хэрэглээг тооцдог өрхийн орлого, зарлага болон амьжиргааны түвшний түүвэр судалгааны 4 жилийн /2002-2005/ дунджаар жишсэн нэг хүнд ногдох хүнсний зарим бүтээгдэхүүний хэрэглээ 70.5 хувьтай /хавсралт Хүснэгт 2-ыг үзнэ үү/, хэрэглэсэн хүнс нь илчлэгийн хувьд 105.5 хувь, найрлагын хувьд 112.6 хувиар хангасан дүнтэй байна. 

Олон улсын зөвлөмж болгож буй аргачлалаар бол хүнсний хэрэгцээг зөвхөн өөрийн үйлдвэрлэлээр хангах явдал голлох үзүүлэлт байхаа больж, харин хүн амын хүнсний бүтээгдэхүүний худалдан авах чадварт голлон анхаардаг болсон. Энэ нь  1990-ээд оноос хойш дэлхий дахинд баримтлах болсон шинэ хандлага юм. 

1996-2003 оны хооронд  8 жилийн мэдээллээс харвал том, жижиг олон сая фермерүүд нийтдээ ЗОО сая гаруй га талбайд генийн өөрчлөлттэй ургамал тариалж байгаа бөгөөд нийт талбайн  63 хувь нь АНУ, 21 хувь нь Аргентин, 6 хувь нь Канад, 4 хувь нь Бразилд ногдож байна. Азийн орнуудаас сүүлийн жилүүдэд Энэтхэг, Хятад, Тайланд зэрэг орнууд  генийн өөрчлөлттэй ургамлын тариалалт эрс эрчимжсэн байгаа.

 Хүнсний хангамж, бодлогын хувьд ихээхэн амжилт олсон АНУ-ын хувьд боловсруулсан хүнсний бүтээгдэхүүний 75 хувь нь генийн ямар нэгэн өөрчлөлттэй орц найрлагатай хүнс байгаа бөгөөд 2006 оны байдлаар нийт шар буурцгийн 89 хувь, эрдэнэшишийн 61 хувь нь генийн өөрчлөлттэй ургамал эзэлж байна. Генийн өөрчлөлттэй хүнсний бүтээгдэхүүн нь тусгай стандарттай бөгөөд энэ талаар хаяг, шошго дээр нь тодорхой заасан байхыг олон улсын стандардад зөвлөсөн байдаг. Манай улсад генийн өөрчлөлттэй хүнсний бүтээгдэхүүнд хяналт тавих эрх зүйн орчин, олон улсын импортоор авч байгаа хүнсний бүтээгдэхүүнд тавих шаардлагыг олон улсын стандартад нийцүүлэн  бий болгох  шаардлагатай байгаа бөгөөд энэ талаар Засгийн газраас шинэчлэн найруулаад байгаа “Хүнсний тухай хуульд нэмэлт, өөрчлөлт оруулах хууль”-ийн төсөлд генийн өөрчлөлттэй хүнсний импортын хяналтыг зохицуулах талаар тусгаж байгаа болно. 

Ган болон  шавьжинд тэсвэртэй ургамлыг  генийн  инженерчлэлийн аргаар гарган авснаар бүтээгдэхүүний хэмжээг ихээхэн нэмэгдүүлж чадсанаар барахгүй, хортон шавьж устгахад ашигладаг гистоцидийн хэрэглээг үлэмж бууруулж, зардал хэмнэх, хүнсний бүтээгдэхүүний аюулгүй байдлыг сайжруулах боломжийг олгосноороо олон сая фермерүүд дэлхийд  төсөөлж байгаагүй их ашгийг өгсөн байдаг.  

Асуулгын агуулга 3: Монгол Улсын Засгийн газраас хүнсний аюулгүй байдлыг хангах талаар, дотоодын үйлдвэрлэлээр дотоодын хэрэгцээг хангах, хүнсний экспортыг нэмэгдүүлэх, импортыг орлох хүнсний бүтээгдэхүүнийг дэмжих, зорилтын хүрээнд дотоодын хүнсний үйлдвэрийн хөгжлийг дэмжих талаар авч хэрэгжүүлж буй арга хэмжээний талаар: 

Хариулт:  Хаврын улиралд нийслэл, зарим хотуудын хүн амын хэрэгцээнд зориулан нийт хэрэгцээт махны 35 орчим хувийг нөөцлөн, тогтоосон үнээр зах зээлд нийлүүлж, үнийн хөөрөгдлийг багасгах арга хэмжээг авч хэрэгжүүлж байгаа нь нэг талаас хэрэглэгчдэд чиглэсэн, нөгөө талаас үйлдвэрлэгчдийг дэмжсэн арга хэмжээ болж байна. 

Сүү боловсруулах үйлдвэрлэлийг дэмжин хөгжүүлэх зорилгоор Засгийн газрын 2006 оны 239 дүгээр тогтоолоор “Сүү” үндэсний хөтөлбөрийг батлан хэрэгжүүлж эхэлсэн. Энэ онд энэхүү хөтөлбөрийн хүрээнд өдөрт 1000 л сүү боловсруулах иж бүрдэл төхөөрөмжийг нийлүүлж, аймгийн төвүүдэд сүү боловсруулах чадавхийг бий болгох, сүү цуглуулах, анхан шатны боловсруулалт хийх цэг, хөргөлтийн төв байгуулах, өрхийн үйлдвэрлэлийн түвшинд сүү боловсруулах үйл ажиллагааг дэмжих арга хэмжээ авах болно. Мөн дотоодын сүү боловсруулах үйлдвэрлэлийг дэмжих зорилгоор сахар болон бусад амтлагчгүй, хольцгүй, өтгөрүүлээгүй, сүүний импортын гаалийн татварыг 6 дугаар сарын 1-нээс 10 дугаар сарын 1 хүртэл 15 хувь, бусад үед 5 хувь байх тухай хуулийн төслийг боловсруулж Улсын Их Хуралд өргөн мэдүүлэхээр бэлтгэж байна.

2007 оны 1 дүгээр сарын 1-нээс үйлчилж байгаа татварын багц хуулиар дотоодын боловсруулах үйлдвэрүүд орлогын албан татвараас тодорхой хэмжээгээр хөнгөлөгдөх, урьд өмнө нь хөдөө аж ахуйгаас авсан түүхий эдэд нэмэгдсэн өртгийн албан татвар тооцогдоггүй байснаас эцсийн бүтээгдэхүүнд татварын хувь хэмжээ өндөр тусдаг зэрэг бэрхшээлийг арилгаж, татварын таатай нөхцөл бүрдүүлээд байна. 

Цаашид хүнсний хангамж, аюулгүй байдлыг сайжруулах хүрээнд авч хэрэгжүүлэх асуудлууд олон байгаа бөгөөд гишүүдэд тараасан материалд байгаа. Энэ талаар тодорхой туссан тул би цаг хэмнэх үүднээс үүгээр товчилж үгээ төгсгөе.

Анхаарал тавьсанд баярлалаа.

Д.Лүндээжанцан: Тэрбишдагва сайдад баярлалаа. Одоо асуух асуулттай гишүүд нэрсээ өгье.  Гантөмөр гишүүн асуултаа асууя.

Л.Гантөмөр:  Гол нь Хүнсний аюулгүй байдалтай холбоотойгоор  бид нар тариа будаа, ногоогоо өөрснөө таримаар байдаг. Тариа, будаа ногоог тэр том компаниуд тариад хангадаг байсан тэр тогтолцоо бол өөрчлөгдсөн. Одоо ард түмэн өөрөө тариад, өөрөө борлуулдаг  энэ систем рүү шилжсэн байгаа.  Гэтэл  юу болж байна вэ гэхээр яг тариалангийн аж ахуй эрхэлж байсан аймгуудад, компаниуд хувьчлагдаад, гайгүй газруудад нь том том хэмжээгээр хувь компаниудад очсон байна.  Би бол үүнийг дэмжиж байгаа юм. Харамсалтай нь тэр компаниуд тэндээ тариалалт хийхгүй байна. Тодорхой хэмжээгээр хүмүүст түрээсэлж байна. Энэ тохиолдолд ямар арга хэмжээ авах юм бэ? ялангуяа Увс аймгийн Улаангомд байдаг Чацарганы том станц байсан. Түүнийг аймгийн Засаг даргын Тогоогийн оролцоотой гэж ард түмэн хэлж байна билээ.  Би бол түүнийг тогтоогоогүй. Хувьчилж аваад чацаргана тарихгүй байгаа. Газраа га-гий нь  100 мянгаар ч гэнэ үү? Аймаар өндөр үнэтэйгээр түрээсэлж байгаа юм. Тэгээд шинэ  помещикуудыг буцаагаад төрүүлдэг ийм явдал орон нутагт гаарсан байна. Түүнээс болоод тариа тарих газар байхгүй, ногоо тарих газар байхгүй.  Газар зохицуулж өгөөч гэсэн хүмүүс их байх юм.  Тэгээд энэ дээр ямар бодлого хэрэгжүүлэх вэ? Жишээ нь Увс аймгийн Баруунтурууны сангийн аж ахуй гэж байсан.  Хувьчлагдаад одоо юу ч байхгүй, усалгаатай  500 га газартай. Түүнийг нь аймгийн төвөөс танил талтай нь ч юм уу, Улаанбаатар хотоос  мөнгөтэй хүмүүс нь очиж тарьдаг, уг компани нь биш.  

Гэтэл орон нутагт амьдарч байгаа хүмүүст ерөөсөө газар олдохгүй байгаа юм. Тэгээд энэ дээр ямар бодлого явуулах вэ гэсэн нэг асуултыг тавимаар байна.

Хоёрдугаарт, ер нь бид үндэсний аюулгүй байдлаа анхаарах юм бол фермерийн аж ахуйг яаралтай шинэ түвшинд гаргаж ирэх шаардлагатай болсон. Одоо манай бэлчээр бол даахгүй,  3-4 мянгаар нь мал маллахад  бэлчээрийн даац даахгүй байгаа юм.  300-400-аараа байх юм бол болж байгаа юм. Энэ ер нь хэзээ шинэ түвшинд очих юм бэ? ерөөсөө харагдахгүй байгаа юм. Бид одоо  фермерийн аж ахуйг ингэж урамшуулна, тэдэн жилийн дараа ийм түвшинд аваачна гэсэн зорилгыг  Хүнс, хөдөө аж ахуйн яам боловсруулж гаргасан, тэгээд тэр хөрөнгө санхүүгийн эх үүсвэрийг тодорхойлсон, дээр нь хүнсний зөв сүлжээг бий болгох тал дээр төсөөлсөн зураглалууд, тийм төлөвлөгөө бий юу гэж асуумаар байна.

Фермерийн аж ахуйг ийм түвшинд аваачна, одоо жишээ нь, өнөөдөр байгаа ЗО сая толгой мал чинь фермерийн аж ахуйгаар болохоор ийм ийм хуваарилалттайгаар,  100 үнээний фермер тэд болох юмаа, тэндээс гарах сүүн бүтээгдэхүүнийг  бид ийм сүлжээгээр борлуулах юм гэдэг ч юм уу, ийм төсөөлөл.

Д.Лүндээжанцан:  Ажлын хэсгийн гишүүдийг танилцуулъя.  ХХААЯ-ны Төрийн нарийн бичгийн дарга Н.Батсуурь, Стратегийн бодлого, төлөвлөлтийн газрын дарга Г.Даваадорж, Бодлогын хэрэгжилтийн зохицуулах газрын дарга Т.Баянмөнх,  Бодлогын хэрэгжилтийг зохицуулах газрын  хүнсний хэлтсийн дарга  Д.Тунгалаг нар оролцож байна. Мэргэжлийн хяналтаас хүн байхгүй юм уу?  Мэргэжлийн хяналтаас хүн байх хэрэгтэй байна. Хүрэлсүх сайд нь өвчтэй байгаа юм байна. Тэрбишдагва сайд  хариулъя.

Д.Тэрбишдагва: Гантөмөр гишүүнд баярлалаа. Асуултанд хариулъя.  Нэгдүгээрт, энэ газар хуваарилалтын асуудалтай холбоотой асуудал тавилаа. Ер нь бол бас таны хэлж байгаа ийм асуудлууд байгаа. Гэхдээ өнгөрсөн дөрвөн жилд өмнө нь бид Тариаланчдад газар хуваарилсан, нэгдүгээр асуудал. Их товчхон хэлье. 

Нөгөө талаасаа авсан газар тариалангийнхаа талбайг ашиглахгүй байгаа асуудал байгаа. Энэ бол орон нутгийнхан үнэхээрийн хуульд заасан байгаа, ашиглахгүй тохиолдолд буцааж авах эрхтэй орон нутгийн  засаг захиргаа. Ер нь бол  газар тариалангийн нийт ашиглах талбай бол сая хоёр зуун мянган га талбайг ашиглахаас одоогийн байдлаар  400  гаруй мянган га-д тариалалт хийж байгаа. Нийтдээ бол манайд газар ашиглах боломж бий. Тэгэхээр таны тавьсан асуултанд их тодорхой зүйлүүд саналаар өгөх юм бол  бид орон нутагт нь хандаж, үнэхээрийн  талбайгаа ашигладаггүй, түрээсэлсэн, илүү талбай  авсан тийм зүйл байх юм бол орон нутаг өөрөө үүнийг хуулийн дагуу шийдэх боломж бий.

Фермерийн аж ахуйн чиглэлээр энэ өнгөрсөн З жилд  ихээхэн миний ойлгож байгаагаар нэлээн дэвшил гарсан. Гэхдээ фермерийн аж ахуй гэдэг бол өөрөө бас  бид өөрөө ингэж тодорхойлоод яваад байгаа болохоос биш фермерийн тухай хууль байхгүй. Фермерийн тухай хуулийг  бид манай яамныхан  санаачлаад бэлэн болгосон. Гэхдээ фермерийн тухай хуулийг гаргахаас өмнө Газрын тухай хуульд өөрчлөлт оруулахгүй бол фермерийн тухай хууль гарч болохгүй байгаа юм. Тийм учраас Газрын тухай хуулийн өөрчлөлтийн талаар бид Барилга хот байгуулалтын яамтай хамтарсан хурал хийгээд энэ хуулинд өөрчлөлт оруулсны дараа Фермерийн тухай хууль гарна. Гэхдээ хууль гараагүй ч гэсэн фермерийн аж ахуйн тоо энэ Улаанбаатарын эргэн тойронд, төвлөрсөн газруудад ихээхэн хэмжээгээр нэмэгдэж байгаа. Цаашдаа Хүнс, хөдөө аж ахуйн яам, Засгийн газраас фермерийн аж ахуй, дэд бүтэц хөгжсөн  газруудад хөгжүүлэх ёстой.

Ийм учраас  фермерийн аж ахуй хөгжүүлэхийн тулд бид нэгдүгээрт нь,  фермерүүдэд зохицуулсан жижиг оврын тоног төхөөрөмж, усалгаатай газар тариалан, мал аж ахуйг хослуулан хөгжүүлэх, хоёрдугаарт, фермерийн аж ахуйн үржлийн асуудлыг, ялангуяа  малын чанар, угсааг сайжруулах асуудал  маш чухал.  Тийм учраас  өнгөрсөн жил  Засгийн газрын тогтоол гаргаж, цөм сүргийн үржлийн төв гэж Төрийн өмчийн хороонд байсан үржлийн төвийг Хүнс, хөдөө аж ахуйн яаманд хариуцуулж өгөөд энэ үржлийн төвийг энд тэнд байгуулж байна.

Бид Улаанбаатар хотыг  сүүгээр хангахын тулд Хар тарлан үхэр бол дэлхийд сүүний гол үхэр гэж ингэж тооцоод үзэх юм бол нийтдээ Улаанбаатарын эргэн тойронд буюу Сэлэнгэ аймгаас наашаа хүртэл нийтдээ 25 мянга орчим харлан тарлан үхрийн хэрэгцээ байгаа. Одоогийн байдлаар бид энэ үржлийн асуудал дээр нэлээд анхаарч, өнгөрсөн жилүүдэд фермерийн аж ахуйг хөгжүүлж байгаа ийм аж ахуйнуудад тодорхой хэмжээний дэмжлэг  үзүүлж байсан. Энэ жил бид  1000-1500 хар тарлан үхэр оруулж ирж, үүнийгээ эхний удаад тодорхой хэмжээний аж ахуйнуудыг,  мөн иргэдийг дэмжээд, энэ хар тарлан үхрийнхээ авсан хүмүүсээс нь зээлээр өгөөд эргээд  2-3 жилийн дотор буцаад малаар нь өөрөөр хэлбэл, гунжаар тэгж төлүүлэх тийм бодлогыг боловсруулаад, ойрын хугацаанд  1000-1500 хар тарлан үхэр оруулж ирэх ийм бодлоготой ажиллаж байна.

Д.Лүндээжанцан: Үүнийг их  зөв оруулахгүй бол баахан эрлийзтэй болчих вий дээ, дараа нь.

Э.Бат-Үүл: Баярлалаа. Би  юуны өмнө асуухаасаа өмнө үг хэлэхгүй бол болохгүй нь ээ. Энэ яамнаас Тэрбишдагва сайдын оруулж ирсэн асуулгын хариуг үзээд тэр нэн ялангуяа Засгийн газрын түвшинд судалж шийдвэрлэх асуудлууд гэдгийг үзсэн чинь ер нь хүнсний аюулгүй байдлаа хангаж, сахин хамгаалж байгаагүй юм байна шүү дээ. Яг тийм байдал харагдаж байна. Өөрөөр хэлбэл тэнд  Хүнсний аюулгүй байдлыг хамгаалах шаардлагатай арга хэмжээнүүдийг одоо авья гэсэн  юм ороод ирсэн байна, энэ Засгийн газрын түвшинд судалж, шийдвэрлэх асуудлууд гэдэг дотор.

Тэгээд би Тэрбишдагва сайд, Хүрэлсүх сайд хоёрт бол бараг өглөө бүхэн мөргөдөг юм байгаа юм. Яагаад мөргөдөг вэ гэхээр бид нарын эрүүл мэндийн аюулгүй байдал яг та нарын гарт байдаг. Тунгалаг даргын гарт байдаг.  Нийт монголчуудынх, нэн ялангуяа хүүхдүүдийн эрүүл мэнд, аюулгүй байдал бол та нарын гарт байдаг.  Одоо ингээд зах зээл дээр харж байхад, практикаас үзэхэд үнэндээ  юу өвчилж, ямар юм тусаж яваагаад бид хянах, контрольдох, түүнийгээ тогтоох боломжгүй болчихсон явж байгаа юм уу гэж харагдахаар л байгаа. Тэгээд би нэг асуудлыг асуух гэсэн юм. Одоо Хятадад ийм юм болж байгаа юм. Хятадын эдийн засгийн хүч чадал их нэмэгдэж, хөрөнгөө орлого сайтай болоод хятадад  маш хүчтэй шинэчлэл хийгдэж байгаа, үрийн шинэчлэл хийгдэж байгаа. Хүнсний бүтээгдэхүүний нөөцийн шинэчлэл хийгдэж байгаа. Хятадууд бол тэгээд яаж байна вэ гэхээр бранклагдаж, угаасаа хятадын өөрт дотор нь мөрдүүлэх гэж байгаа стандартад нийцэхээ байгаад ДЭМБ-ын  хяналтаас гадуур  хамгийн их аюултай браклагдсан эрүүл мэндэд хортой гэсэн юмнууд нь Монголд ирж байгаа. Бранклагдсан зүйлүүд нь. Одоо эмийнхээ  нийт нөөцийг шинэчилж байгаа. Манайхан тэнд нь яг нөгөө тэр эмийг нь шинээр, шинэ эм юм шиг аваачиж, ярлик, маркыг нь тэнд үйлдвэрлэж, хадаад оруулж ирж байгаа. Хүнсний бүтээгдэхүүн  бас яг тэгж байгаа. Нэн ялангуяа алкогольный бүтээгдэхүүн бол бүр аймаар байгаа. Одоо энд байж байгаа олон виски  яг үнэндээ бараг Эрээн, Хөх хотод үйлдвэрлэж байгаа зүйл байгаа. Өөрөөр хэлбэл миний санааг ойлгож байгаа биз дээ? Сайд аа. Хятадууд бүх юмаа шинэчилж байгаа. Хог, хаягдал, брак нь Монгол руу явж эхэлж байгаа, борлогдож эхэлж байгаа. Орос руу явж байна, Алс дорнод руу, Монгол руу явж байна. Үүнээс яаралтай хамгаалахгүй бол болохгүй гээд байгаа шүү дээ. Дэлхий нийтээр хамгаалаад арга хэмжээгээ авчихсан.   Манайх бол яг хаалган дээр нь зогсож байгаа гэдгийг Тэрбишдагва сайд аа, үүнийг яаж яаралтай нэгдүгээрт арга хэмжээ авах вэ?  (15:55-16:55 Д.Цэндсүрэн)
Э.Бат-Үүл: - Тэгээд би нэг асуудлыг асуух гэсэн юм. Одоо Хятадад ийм болж байгаа юм, Хятадын эдийн засгийн хүч чадал их нэмэгдэж, хөрөнгө орлого сайтай болоод Хятадад маш их хүчтэй шинэчлэл хийгдэж байгаа, үрийн шинэчлэл хийгдэж байгаа, хүнсний бүтээгдэхүүний нөөцийн шинэчлэл хийгдэж байгаа, одоо хятадууд тэгээд яаж байна гэхээр бранклагдаж, угаасаа хятадын өөрсдийн дотор нь мөрдүүлэх гэж байгаа стандартад нийцэхээ байгаад Дэлхийн эрүүл мэндийн байгууллагын хяналтаас гадуур хамгийн их аюултай бранклагдсан эрүүл мэндэд жаахан хортой гэсэн юмнууд нь монгол руу ирж байгаа, нөгөө бранклагдсан зүйлүүд нь.

Одоо эмийнхээ нийт нөөийг шинэчилж байгаа, манайхан яаж байна гэхээр яг нөгөө тэр эмийг шинээр шинэ эм шиг ярлык, маркий нь тэнд үйлдвэрлэж хадаад оруулж ирж байгаа, хүнсний бүтээгдэхүүн бас яг тэгж байгаа. Нэн ялангуяа алкольный бүтээгдэхүүн бүр аймаар байгаа, одоо энд байж байгаа олон виски яг үнэндээ бараг Эрээн, Хөх хот дээр үйлдвэрлэж байгаа зүйл байгаа. Өөрөөр хэлбэл миний санааг ойлгож байгаа биз дээ, сайдаа. Хятадад бол бүх юмаа шинэчилж байгаа, хог, хаягдал бранк нь Монгол руу явж эхэлж байгаа, борлогдож эхэлж байгаа. Орос руу явж байна, алс дорнод руу, монгол руу явж байна. Энэнээс яаралтай хамгаалахгүй бол болохгүй гээд байгаа шүү дээ, дэлхий нийтээр хамгаалаад арга хэмжээгээ авсан. Манайх бол одоо хаалган дээр нь зогсож байгаа гэдгийг Тэрбишдагва сайдаа энийг яаж нэгдүгээрт авах вэ?

Д.Лүндээжанцан: - Хариулъя.

Д.Тэрбишдагва: - Ер нь бол бид аливаа зүйлийг ярихдаа статистикийн тоо мэдээн дээр тулгуурлаж ярих ёстой, Бат-Үүл гишүүнээ. Бидний хувьд бол бидний хийсэн албан бус тооцоо бий л дээ, манай гишүүдэд ч байдаг, албан бус тооцоонууд бий. Яг одоо хүнсний аюулгүй байдлын бодлого одоо хийх гээд байгаа юм шиг бишээ, Хүнсний хангамж, хоол тэжээл гэсэн том үндэсний хөтөлбөр бий, Төрөөс хүнс, хөдөө аж ахуйн талаар баримтлах бодлогын дагуу энэ хүнсний аюулгүй байдал, хүнсний үйлдвэрлэлийг нэмэгдүүлэх, экологийн цэвэр органик хүнсийг одоо цааш нь үйлдвэрлэх чиглэлээр баримталж байгаа бодлогууд их байгаа. Гэхдээ ер нь ямар нэгэн байдлаар ингэж одоо эхэлж байна гэх юм бол ер нь 90 оноос хойш хувьчлал, янз янзын юмнаас болоод маш олон хүнсний үйлдвэрүүд, ерөөсөө та бид 2 сайн мэддэг, газар тариалангийн талаар та бид 2 хоорондоо их ярьж, зарим зүйл дээр маргадаг, зарим зүйл дээр тохирдог, гэх мэтчилэнгээр ихээхэн хэмжээгээр дампуурлын байдалд бүгдээрээ орчихоод, сэргэлтийн байдал руу орж байна гэж ойлгож байгаа. Өнгөрсөн жилийн хүнсний, мал аж ахуй, газар тариалангийн үйлдвэрлэлийн хэмжээ ч гэсэн, хүнсний үйлдвэрлэлийн хэмжээний талаар ч гэсэн ингээд ярихад сэргэлтийн байдалд орж байна гэж бодож байгаа юм.

Гаднаас ирж байгаа хяналтын асуудал дээр тантай санал нэг байгаа юм. Энэ хяналтын асуудал дээр өнөөдөр Засгийн газар, Их хурал дээр яримаар цаг болчихоод байгаа юм. Ер нь хүнсний үйлдвэрлэлийн чиглэлээр бодлого, гадна дотны зээл тусламж гээд үйлдвэрлэлийн чиглэлээр бодлого Хүнс, хөдөө аж ахуйн яам явуулдаг. Эрүүл мэндийн асуудлаар Эрүүл мэндийн яам, яг гаднаас орж ирж байгаа бараа бүтээгдэхүүнд Гаалийн ерөнхий газар, Мэргэжлийн хяналтын байгууллага байдаг л даа. Тэгэхээр энэ мэргэжлийн хяналтын байгууллага гаднаас орж ирж байгаа бүтээгдэхүүн дээр анхаарал тавих, ялангуяа таны тэр хэлээд байгаа хортой гэсэн бүтээгдэхүүнийг миний ойлгож байгаагаар ялангуяа, ганзгаар, хяналтгүйгээр юм оруулж ирээд байна гэж бид үздэг. Гэхдээ энийг шалгалтаар, ер нь зохион байгуулалтын хувьд тантай санал нэг байна, өөрчлөх цаг болсон юм биш үү гэсэн салбарын сайдын хувьд тийм бодолтой байгаа.

Бид ойрын хугацаанд хүнсний аюулгүй байдлын чиглэлээр, хангамжийн чиглэлээр Үндэсний аюулгүй байдлын зөвлөл дээр материал оруулж байгаа. Ер нь хүнсний аюулгүй байдлын хэмжээ, ханамжийн байдлаар бид ямар түвшинд зогсоод байгаа юм бэ гэдгийг бид Нэгдсэн Үндэстний Байгууллагын суурин төлөөлөгчдийн газар өнгөрсөн жил санал тавиад тэднийхэн олон улсын хүүхдийн байгууллага, бусад эрүүл мэндийн байгууллагуудыг оролцуулаад хамтарсан 20 хоногийн ийм судалгаа хийсэн. Судалгааны үр дүн бас бидний яриад байгаагаас арай өөр гарсан байна лээ. Судалгааны үр дүн бол бидний ярьдгаар НҮБ-ын суурин төлөөлөгчийн олон улсын байгууллагад, манай яам, хяналтын байгууллагад орсноос арай өөр гарсан. Гэхдээ тэрэн дээр хийх ажлын талаар нэлээд их тавьсан. Тийм учраас бид Дэлхийн хүнс хөдөө аж ахуйн байгууллагад бас манай энэ хүнсний аюулгүй байдлын чиглэлээр хамтарч ажиллах талаар санал оруулсан, ойрын хугацаанд би хуралд нь очиж сууна, тэр үед бас тодорхой саналуудыг тавъя гэсэн саналтай байгаа.

Д.Лүндээжанцан: - Нэмэлт хугацаа өгч болохгүй байна, яг горимы нь 3 минут гээд заасан, яг тэр горимоороо явж байна. Аюулгүй байдлын хороон дээр хүнсний аюулгүй байдлын асуудлаар Тэрбишдагва сайд дахиад мэдээлэл хийх юм байна лээ, тэрэн дээр мэргэжлийн хяналтынхныг та уг нь авчрах байсан шүү дээ, манай энд. 

Э.Бат-Үүл: - Европын холбоотой дахин ярилцах боломж байна уу? /Дэгийн дагуу асуулт асуух хугацаа дууссан тул микрофонгүйгээр асуулт асуув/.

Д.Тэрбишдагва: - Хүнсний үрийн асуудлаар бол бид Германаас энэ жил 12 тонн төмс өөрсдийнхөө хүчээр оруулж ирээд туршиж үзэж байгаа, 12 аж ахуйд, нийтдээ монголын төмсний үрийг шинэчлэхийн тулд сая орчим евро-гийн хэрэгцээтэй байгаа юм. Би Холбооны герман улсын өөрийнхөө коллеги, сайдад өмнө нь очихдоо асуудал тавьсан, Элчин сайдтай уулзсан. Германы тусламж их олон сая доллар орж ирдэг шүү дээ, энэ дээр 2 сая евро-гийн төсөл хэрэгжүүлчихэд л өөрөөр хэлбэл 50 хувийн, 1 сая евро-д сургалт, тэгээд бусад дэмжлэг, бүгдий нь оруулаад 1 сая евро-д төмсний үр оруулаад ирж байхад 2 жилийн дотор манай Монгол улсын төмс тэр чигээрээ өөрчлөгдөнө. Бид Германы астила сорт гэж яриад байгаа юм, гэхдээ тэр сортууд чинь тодорхой хугацаанд байж байгаад дахиж шинэчлэгдээд өөр сорт гарсан. Германд астила сорт байхаа больсон юм байна лээ. Одоогийн байдлаар бид нар 3, 4 төрлийн сорт оруулж ирээд 12 аж ахуйд туршиж байна, одоо манай яамны нөхдүүд үүрэг өгсний дагуу төсөл боловсруулаад энэ дээр Сангийн яам, бас Засгийн газарт би одоо яриад ирэх жилийн энэ Германы хамтын ажиллагаан дотроос 2 сая евро-гийн тусламж авчих юм бол ердөө 2-хон сая евро шүү дээ.

Э.Бат-Үүл: - Төмсний үр яриагүй шүү дээ.

Д.Тэрбишдагва: - Би төмсний үр гэж ярьсан учраас төмсөн дээр ярьж байна. Үрийн буудайн үр дээр ярьж байх шиг байна. Буудайн үр дээр өнгөрсөн жил ОХУ-аас 5 мянган тонн улаан буудайн үр оруулж ирсэн, тэр үр дүнд хүрсэн. Манай аж ахуйн нэгжүүд тодорхой хэмжээгээр Казахстанаас үр оруулж ирээд туршиж үзсэн тэр үр дүнд гарсан юм билээ. Ийм учраас бид тодорхой аж ахуйн нэгжүүд, бусад хүмүүстэй ярьж байгаад ерөөсөө манай яамнаас бодлого боловсруулаад Казахстанаас үр оруулж ирэх нь манайд тохирох юмуу гэж бодож байгаа. Ийм учраас цаашдаа энэ үрийн бодлого дээр Казахстан, ОХУ-аас бодлогоо явуулна. Өчигдөр би ОХУ-ын элчин сайдтай яриад ер нь бид ОХУ-ын Хөдөө аж ахуйн яаманд нь 10 мянган тонн үрийг буцалтгүй тусламжаар өгүүлээчээ, энийг бид нэгдүгээрт үрээ шинэчилье, хоёрдугаарт энүүгээр сан байгуулаад тэр сангаараа ОХУ-аас тоног төхөөрөмж оруулж ирье гэсэн асуудал тавьж байгаа. 6 сарын сүүлчээр Засгийн газрын комиссын хуралдаан болно, энийг тэднийхээс санал ирэхдээ албан ёсоор Засгийн газрын хуралдаан дээр шийдэж болохгүй байна. Засгийн газрын тэргүүн Засгийн газрын тэргүүндээ захиа бичсэний үндсэн дээр энийг ярьж болно гэсэн учраас Ерөнхий сайдын протокол сайдад бичих захианы төслийг бид бэлтгэчихээд байж байгаа. Бид Казахстан ОХУ-аас үрээ өөрчлөх юмуу гэсэн бодлого барьж байгаа.

Д.Лүндээжанцан: - Баттулга гишүүн асуултаа асууя.

Х.Баттулга: - Баярлалаа, 3, 4 асуулт байна. Ийм юм бодогдоод байдаг юм, энэ бас сонгуулийн дараа  асуугдаад байсан байгаа юм. Нөгөө л махны хэрэглээ, гурилын хэрэглээ гээд, ингээд яамны бодлого хаана байна, яаж байна, ийж байна гээд. Одоо сонгууль болоход 8 он болоход дуусах гэж байдаг. Энэ төмсний хэрэглээ 90 хувьтай гэсэн юу орж ирж байна л даа, зорилт нь 70 хувь, одоо бол 90 байна гээд. Тэгээд энэ дээрээ гааль дээрээс авсан мэдээгээр харахад ахиад 35-40 мянган тонн төмс импортоор авсан байж байгаа. Тэгээд түрүүн бас Үүл асуугаад байна л даа, тэгээд энэ юу нь зөрөөд байгаа байхгүй юу, тэгээд энэ статистик гаргадаг аргачлалаа нэг тийшээ болгохгүй бол статистикийн тоо нэг зөрдөг, яамны тоо нэг зөрдөг, гаалиас авч байгаа тоо нэг зөрөөд байгаа байхгүй юу, энүүнд нэг хариулт авъя.

Бас нэг ойлгомжгүй нэг асуулт байгаа юм, Тэрбишдагва л манайд хөдөө аж ахуйн мэргэжлийн хүн, энэ яаман дээр олон жил сайд хийлээ, Батсуурь гуайг би бас мэдэх юм. Миллиард 400 сая хүнтэй Хятад орон өнөөдөр хүнсний бараа экспортлоод суугаад байх юм, 2 сая хүнтэй манай орон хөдөө аж ахуйн орон мөртлөө нөгөө бараагий нь аваад суугаад байх юм. Миллиард 400 сая хүнтэй шүү дээ, энэ дээр сайд ганц удаа ч гэсэн юм бодож үзэв үү, энэ ер нь яагаад ийм байдаг юм болоо? Ер нь цаашдаа ингээд хэдэн жил явах юм бэ? Гахайн махаа  авч байдаг, цагаан будаагаа 100 хувь авч байгаа, хятадаас. Өнөөдөр энэ дээр сүүний мэдээ орж ирсэн байна л даа. Нийт сүүний бараг 85 хувийг дотоодын үйлдвэр гэж, би энэ тоонд бол итгэхгүй байгаа. 40 үйлдвэр байгаа гэж. Сүүний үйлдвэрүүд бол дампуурсан. Өнөөдөр сүү гэж юу орж ирж байна гэхээр хуурай сүү орж ирж байгаа, Оросын Холбооны Улсаас. Хуурай сүүг оруулж ирээд өнөөдөр савлаад зарж байгаа, энийг сүүний үйлдвэр бас хэлэхгүй байгаа. Хэрвээ бид нар хөдөө аж ахуйн орон гэж нэрлэж байгаа юм бол сүү болон бусад бүтээгдэхүүнийг дотооддоо хангах бүрэн боломжтой гэж бодож байгаа юм. Энэ дээр нэг хариулт авъя.

Одоо хөдөө аж ахуйн салбаруудаас хэдэн хувь нь хувьчлагдсан бэ, ер нь Хөдөө аж ахуйн яаманд мэдлийн аж ахуй ч юмуу, ямар нэгэн юм байна уу? Хэрвээ 100 хувь хувьчлагдсан бол Хөдөө аж ахуйн яам ямар бодлого хэрэгжүүлэх гээд байгаа юм бэ? Фермерийн аж ахуйн тал дээр энэ сонгуулийн дараагаас бас л яригдсан, нөгөө л нэг мянган үнээ, нөгөө л нэг алаг тарлан үнээгээ одоо яриад л сууж байгаа байхгүй юу.энэ дээр хариулт авъя.

Төгсгөлд нь ийм хариулт авъя. Энэ нэг Ногоон эвсэл гэдгээс Бакей даргыг Байгаль орчны дарга байхад нэг асуулт ирсэн, Дэлхийн эрүүл мэндийн байгууллагаас Хятад ард улсыг хүнсний ногоо болон бусад хүнсний бараа экспортлохгүй гэдэг хаалт тавьсан гэдэг ийм мэдээ байгаа байхгүй юу, асуулга асуугаад хариулт нь ирээгүй юм байна.

Д.Лүндээжанцан: - Тэрбишдагва сайд хариулъя.

Д.Тэрбишдагва: - Төмсний 90 хувь гэж Эрүүл мэндийн яамнаас гаргасан тооцоогоор монгол хүний физиологийн нормоороо 103 мянган тонн төмс хэрэглэх ёстой, одоогийн манай гаргаж авч байгаа бүтээгдэхүүн бол 109 мянган тонн төмс авчихсан байж байгаа, цаашдаа ч нэмэгдэх хандлагатай. Магадгүй манай хүмүүсийн хэрэгцээний асуудал, хэрэглээний асуудал, түрүүн би хэлсэн илчлэг шинж чанартай бүтээгдэхүүний илүүдэлтэй байгаад байгаа юм. Бас тодорхой хэмжээний тэжээллэг шинж чанартай бүтээгдэхүүн, хүнсний бүтээгдэхүүнийхээ нэр төрөлд, хэрэглээнд өөрчлөлт оруулах шаардлагатай. Тийм учраас миний зүгээр хэлж байгаа тоо бол физиологийн нормоороо хангасан, ерөөсөө хүнснийхээ хэрэглээ, төмс физиологийн нормоос илүү хэрэглэж байгаа юм гэсэн зүйлийг бид хэлмээр байна. Гааль, статистик, Хөдөө аж ахуйн яамны мэдээ гэж, бид бол Хүнс, хөдөө аж ахуйн яам бол статистикийн мэдээн дээн тулгуурлаж явуулдаг. Би түрүүн бас хэлсэн.

Хятад яагаад экспортолдог, бид яагаад импортолдог улс вэ гэхээр би зүгээр түрүүн бас эхлээд товчхон хэлэх гэж оролдсон, бид зах зээлд шилжихдээ их олон үйлдвэр аж ахуйгаа хувьчлаад чиглэлээр нь явуулаагүй, тодорхой аж ахуйнууд одоо ч гэсэн тэр үед 2, 3 мянган хүн ажиллаж байсан аж ахуйнууд өнөөдөр 2, 3 зуун хүнтэй, зарим нь хаалгаа хаасан, ийм л байдлаас буцаж сэргээх асуудал руу анхаарч явж байгаа. Тэгээд ийм учраас энэ дээр бидний түрүүн хэлсэн тодорхой тоонууд хэлсэн. Өнгөрсөн жил хүнсний үйлдвэрлэл дээр, хөдөө аж ахуйн салбар дээр ахиц гарсан. Цаашдаа энэ бодлогын хувьд ахиц гарах байх гэж бодож байна.

Сүүний үйлдвэр, сүүний хэмжээн дээр ер нь та бүхэн энэ Улаанбаатарын эргэн тойрон, Дарханы зүг рүү, Гацууртын зүг рүү яваад үзэх юм бол хичнээн ч олон фермерийн аж ахуйнууд байгуулагдсаныг харна. Би бол өнгөрсөн ажил биш, хийх ажлынхаа талаар тодруулж ярьсан, их дэлгэрэнгүй өнгөрсөн ажлаа мэдээлээгүй учраас магадгүй мэдээллээс болж байж болох юм. Тийм учраас сүүний үйлдвэрүүд сүүний аж ахуйн чиглэлээр, энэ бид нарын оруулж ирж байгаа 1 га-гийн услалтын систем, жижиг оврын трактор, би ганцхан жишээн дээр хэлэхэд 15 жилд 700 трактор орж ирж байсан бол одоо 1000 гаруй трактор орж ирсэн, энэ бол бас л фермерийн аж ахуйнуудад ихэнх нь очсон. 

Ингэхээр сүүний үйлдвэрүүдээ бид цаашдаа бодлого боловсруулах ёстой, энэ хар тарлан үхрийн асуудлыг би энэ жил мянган үхрийн асуудал гэж ярьж байгаа, урьд өмнүүдэд нь цөөхөн цөөхнөөр оруулж ирсэн, тэгээд дэвшилттэй явж байгаа гэж би энийг хэлмээр байна. Сүүний үйлдвэрүүдийн хувьд үнэхээр үйлдвэрлэлийн аргаар боловсруулсан сүүг нэмэгдүүлэх шаардлагатай, тантай санал нэг байна. 

Цаашдаа, ер нь бол энэ хөдөө орон нутагт болж байгаа бодлогын хэмжээнд яах ёстой юм бэ гэж бодохоор энэ хөдөө орон нутагт ялангуяа би хөдөөгүүр маш их явдаг хүний хувьд ерөөсөө 3 орлоготой болчихоод байгаа юм, ноолуур, мах, арьс шир, тэгээд ноосны орлоготой, тэгээд энэнээс гарах арга зам, өөрөөр хэлбэл хөдөө орон нутагт жилийн дөрвөн улиралд ажиллах ямар арга байна гэдэг дээр цаашдаа бараг сум болгонд, хүүхэд болгонд 10 мянган төгрөг өгч байна гэдэгтэй адилхан сум болгонд нэг хуурай сүүний үйлдвэр 70-80 мянган доллар байгаа, тэгээд энийг тооцоод үзэхэд 35 сая орчим долларт бараг сум болгон өөрөө хуурай сүүний үйлдвэртэй болчихно. Хуурай сүүний үйлдвэртэй болчих юм бол бид заавал ч үгүй гаднаас хуурай сүү оруулж ирж энэндээ үйлдвэр явуулаад байх хэрэг байгаа юмуу гэсэн тийм бодлого боловсруулж бид бас нэг төсөл маягийн юм хийчихээд байгаа юм л даа. Хэрвээ тэгсэн тохиолдолд бас эрчимжилт бий болно, тэр тэжээлийн ургамлын үйлдвэрлэл бий болно, үржлийн асуудал зөвхөн зуны цагт биш дулаан байранд үржлийн асуудлыг жилийн дөрвөн улиралд болох юмуу гэсэн ийм зүйлийг бас бодлогодоо бодлого боловсруулж явуулбал яасан юм гэсэн бид зүгээр тооцоо хийчихээд байж байгаа.

Хувьчлагдсан үйлдвэрийн хувьчлалын хувьд зах зээлийнхээ журмаар Хүнс, хөдөө аж ахуйн яамны харъяа нэг ч үйлдвэр байхгүй, бид бүгдий нь хувьчилсан, ийм учраас бодлогын яам, ер нь Азийн хөгжлийн банкнаас манай үе үеийн Засгийн газруудад өгсөн чиглэлийн дагуу яамдууд бүгдээрээ бодлогын яам байх ёстой, гэхдээ миний ойлгож, бодож сэтгэж байгаагаар манай энэ шилжилтийн үед яамдууд бодлогын хажуугаар тодорхой хэмжээний хэрэгжүүлэлт байх ёстой гэж боддог. Тийм учраас улсын төсөв дээр бид нар бодлогын хэмжээнд тодорхой хэмжээний төсөв мөнгө та бүгдтэйгээ хамтарч оруулж байна. Гадна дотны зээл тусламжаар тодорхой хэмжээний хөрөнгө мөнгө оруулж ирж сан байгуулж оруулж хэрэгжүүлж байна. Ийм учраас энэ чиглэлээр нэлээд зүйлүүдийг хийж байгаа.

Манайхан нэмж хариулах зүйл байвал Батсуурь дарга хариулъя.

Д.Лүндээжанцан: - Батсуурь дарга нэмж хариулъя, товчхон хариулъя.

Н.Батсуурь: - Ер нь хуурай сүүг хэрэглэж болохгүй гэсэн ойлголтууд яваад байгаа юм, ер нь сүүлийн үед тарагны үйлдвэрлэлийг, мөхөөлдөсний үйлдвэр гэх мэтчилэн сүү, сүүн бүтээгдэхүүн үйлдвэрлэх технологи ерөөсөө хуурай сүүний үйлдвэр л дээ. Хуурай сүүг гол түүхий эдээ болгож ашиглаж байгаа. Хамгийн гол нь тэр хуурай сүү бол стандартын шаардлага хангасан, аюулгүй сайн чанарын сүү байхад энэ дээр ерөөсөө гаднаас хуурай сүү импортлох нь буруу гэж хэлэх бол бас өрөөсгөл асуудал юм.

Х.Баттулга: - Хуурай сүүг оруулж ирэх буруу биш л дээ, хуурай сүүгээр оруулж ирж байгаа үйлдвэр орж ирж байна. Хөдөө аж ахуйн орон байж гэж байгаа.

Н.Батсуурь: - Сая сайд хэлчихлээ, одоо бид зуны улиралд ихээхэн хэмжээний сүү үйлдвэрлэх нөөцтэй, тэр үед нь боловсруулах чадавхи байхгүй болохоор тэр нөөцийг бүрэн дүүрэн ашиглаж чадахгүй. Энэ чадавхийг өнгөрсөн жил Засгийн газраас сүү хөтөлбөр баталсан, тэр сүү хөтөлбөрийн үндсэн санаа нь ерөөсөө энд чиглэгдсэн байгаа. Орон нутгийг тийм хуурай сүү юмуу, эсвэл дулааны улиралд үйлдвэрлэж байгаа сүүг боловсруулах хүчин чадавхиар орон нутгийг бэхжүүлэх, тэгээд энэ хөтөлбөрийн хүрээнд 2015 он гэхэд нэлээд ажил хийгдэх байх гэж бодож байгаа. Энэ жил анхны санхүүжилт авсан, 400 сая төгрөг, тэр санхүүжилтээр бид нар 10-аад жижиг үйлдвэр оруулж ирэхээр тендер зарлачихаад байж байгаа, энэ дүгнэгдээд орж ирээд орон нутагт хуваарилагдах байхаа.

Х.Баттулга: - 2015 он хүртэл сүүний асуудал дотооддоо шийдвэрлэгдэхгүй гэж ойлгож болох уу?

Н.Батсуурь: - 2015 он гэхэд бид нар ер нь сүүнийхээ асуудал болон монголын сүүний хэрэглээ үндсэндээ бараг хангагдчихаад байгаа шүү дээ, ганцхан бид нар нөөцөө бүрэн ашиглах асуудал л байгаа юм. Тэгэхээр 2015 он гэхэд бид нар энийгээ шийдэж болно, төв, суурин газрын сүүний хангамж бол хангагдахгүй байгаа юм, шийдэгдээгүй. Энийг шийдэхийн тулд бид нар 20 мянган хар тарлан үнээ гаднаас оруулж ирэх шаардлагатай байгаа юм.

Д.Лүндээжанцан: - З.Энхболд гишүүн асуултаа асууя.

Э.Бат-Үүл: - Дэлхийн эрүүл мэндийн байгууллагаас хятадын хүнсний экспортолж байгаа зүйл стандарт хангадаггүй учраас оруулахгүй гэсэн ийм юм байдаг юм билээ. /микрофонгүй ярив/

Н.Батсуурь: - Олон улсын хүнсний худалдааны олон улсын зохицуулалтыг бид нар хатуу мөрдөх хэрэгтэй байгаа юм, ерөөсөө хүнсний худалдаа юмуу, ямар нэгэн олон улсын худалдаанд хориг тавих асуудал бол Дэлхийн худалдааны байгууллага шийддэг. Дэлхийн худалдааны байгууллага ямар үед хориг тавих вэ гэхээр импортлогч орон үнэхээр эдний ийм бүтээгдэхүүн болохгүй байна, ийм ийм хортой, ийм хүний эрүүл мэндэд аюултай ийм бүтээгдэхүүнийг экспортолж байна гэдэг гомдол гаргасан нөхцөлд энэ асуудал авч үзэгдэх ёстой. Тэрнээс биш Дэлхийн эрүүл мэндийн байгууллага энэ дээр зөвхөн стандарт боловсруулалт, аюулгүй байдлын үзүүлэлтүүдийг боловсруулахад оролцож байгаа болохоос биш яг шууд хориг тавих тийм эрх мэдэл байхгүй байгаа юм.

Манай энэ хүнсний импортын хяналт бол олон улсынхаа системтэй ерөөсөө авцалдахгүй ийм нөхцөлд яваад байгаа, энийг л бид нар залруулах хэрэгтэй байгаа юм.

Миний ойлгож байгаагаар зөвлөмж гаргаагүй, сая хүнсний бохирдлын асуудал, хүнсний нэмэлтийн хорооны 2 хурал Бээжинд болсон, энэ 2 хуралд бид оролцсон, Дэлхийн эрүүл мэндийн байгууллагын төлөөлөгчид оролцсон, энэ дээр тийм хориг, Хятадын бүтээгдэхүүнд тавих, авахгүй байх зөвлөмж гаргасан байх тухай ямарч асуудал яригдаагүй.

Д.Лүндээжанцан: - З.Энхболд гишүүн асууя.

З.Энхболд: - Хүнсний аюулгүй байдлын асуудал МАХН-ын 2 гишүүнээс бусдад нь сонин биш байгаад их харамсч байнаа. Лүндээ даргыг оруулаад 3 гишүүнээс бусдад нь, уг нь бүгдээрээ байж байгаад энэ бол УИХ-ын нэн даруй авч шийдвэрлэх ёстой, Засгийн газрын нэн даруй шийдвэрлэх ёстой маш чухал асуудал, өнөөдөр бид юу идэж байгаа, идэж байгаа юмнаасаа болж ямар өвчин тусч байгаа талаар ямарч судалгаа байхгүй байгаа юм. Бид нарын идэж байгаа хүнс,.

Р.Раш: - Асуулт авч, хариулт авах эрх нь байхгүй юм чинь.

З.Энхболд: - Байгаа, өнөөдөр чинь болдог нь байхгүй юу. Та кнопоо дар, гарна. Сэлгэдэг, ээлжилдэг байхгүй юу. Түрүүчийнх нь болохгүй, одоогийнх нь болно. Тэгээд энэ асуулгын хариун дотроос юм асууя, цаашид ч гэсэн энийг Их Хурал сайн судалж, Их Хурлын шийдвэрлэх асуудал гэдгийг нэн даруй шийдэж өгөх хэрэгтэй. Дээр нь урьд жилүүдэд мөнгө байхгүй гэдэг нь маш олон юмны амийг тагладаг байсан. Хөдөө аж ахуйн яам одоо мөнгө байгаа юм шиг бодож хөтөлбөрүүдээ оруулж ирэх хэрэгтэй. Бид хүнсний аюулгүй байдал дээрээ алдсан нэг жилд ямар хохирол учирч байгааг мэдэхгүй байгаа. Тийм учраас энэ тодотголоос эхлээд энэ олон арга хэмжээ бичсэн байна, энэ арга хэмжээгээ санхүүжүүлэх эх үүсвэрээ маш хурдан оруулж ирж шийдүүлэх бололцоотой. Өнөөдөр улс орны хил хязгаарын аюулгүй байдалтайгаа эн тэнцүү үзэх ёстой асуудал бол хүнсний аюулгүй байдал болоод хувирсан байгаа. Тэгээд асуулт руугаа оръё.

Тосны ургамлын тариалах талбай, ургацын хэмжээ өссөн ч боловсруулах үйлдвэр байхгүйгээс импортоор хангаж байна гээд байгаа, манайд ургасан тосны ургамлын чинь 300 мянгаар тонны нь хятадууд авч явчихаад нутагтаа шахаад буцаагаад тунгаасан тосы нь бид нар авч хэрэглэж байгаа шүү, ийм тээвэр хийж, ингэж өртөг өсгөх ямар хэрэг байнаа? Хятад руу гаргахы нь хориглочих юм бол эндээ л боловсрогдоно шүү дээ, тэр 300 мянгы нь төлж аваад эндээ ургамлын тос хийхийг бодлогоор боловсруулах үйлдвэрийг сүүний үйлдвэрийг дэмжиж байгаатай адилхан тосны боловсруулах үйлдвэрүүдийг эрхлэхийг хүссэн хүмүүст хөнгөлөлттэй зээл өгдөг, зээлийн хүүгий нь буцааж төлдөг ийм арга хэмжээг нэн даруй авах хэрэгтэй.

Услалтын системийн толгойн барилгыг хувь хүн, компани хөрөнгө оруулж хийхгүй, энийг улс хийж өгөх хэрэгтэй. Тэгээд жил болгоны усжуулалтад зарцуулдаг мөнгө бага байгаа, 800-хан сая төгрөг, тэгээд энийг хэдэн тэрбум төгрөг болгож худаг гаргахаасаа илүү усалгаатай тариалан эрхлэхэд аймгуудын төвийг тойрсон газрууд, Улаанбаатарыг тойрсон газруудад  хэд хэд байна. Тэгээд ийм тодорхой зорилготойгоор хүн ам төвлөрсөн газрууддаа усалгааны системийг хийхгүй бол болохгүй, орчин бүрдүүлэх биш, зүгээр мөнгө зарцуулах хэрэгтэй шүү дээ. Улсын төсвийн нэгдсэн хөрөнгө оруулалтаар. Тэгээд яриад байх юм бол зөндөө их асуудал байгаа учраас Аюулгүй байдлын зөвлөл дээр дараагийн 7 хоногт тавигдах хүнсний аюулгүй байдал дээр тодорхой асууя. 

Тэр мэдээллийг би бүр тодорхой авах арга хэмжээтэй, зарцуулах мөнгөтэйгээр батлагдана гэж бодож байгаа. Тэгээд одоо төсвийн тодотгол болох гэж байна, нэн даруй шаардлагатай, ганц, хоёр тэрбум төгрөгийн асуудлыг шийдэж болно шүү дээ, яг тэрүүгээр юу хийж болох вэ гээд асуучихъя.

Д.Лүндээжанцан: - Жаахан хойшилсон байгаа, энэ мэдээлэлтэй холбогдуулаад жаахан хойшлуулж байгаад дахиж сайн яръя гэж. Тэрбишдагва сайд хариулъя.

Д.Тэрбишдагва: - Энхболд гишүүнд баярлалаа, энэ үнэхээрийн чухал асуудал, бид ч бас хоорондоо ярьж байсан зүйл байна. Үнэхээр санхүүжүүлэгдэх асуудал, бидэнд их олон төсөл бий л дээ, одоо экологийн цэвэр бүтээгдэхүүн, тэгээд хүнсний аюулгүй байдал, хоол тэжээл, үндэсний хөтөлбөр гээд, үнэхээр энэ зүйл дээр бид нэлээд олон төсөл хөтөлбөрүүд хийсэн байгаа. Бид хэд хэдэн асуудлыг өнөөдөр Сангийн яам, Засгийн газар дээрээ ярьж л байгаа. Төсвийн тодотголоор хөрөнгө оруулалтын чиглэлээр бас тодорхой хэмжээний мөнгө төгрөг тааруухан байна гэж яригдаж байгаа, энийг бид боловсруулсан төслөө дахиж Засгийн газар дээрээ ярьж, та бүгдтэй дахиж ярилцъя.

Тухайлбал бид энэ үхэр, хонины махны чиглэлийн аж ахуй байгуулах, жижиг оврын тракторыг 2 мянгаар нь оруулж ирэх, яг таны хэлээд байгаа услалтын системийг сэргээн засварлах гээд нэлээд зүйлүүд байна. Услалтын системийг сэргээн засварлах, худаг усны асуудал гээд ингээд ярихаар сүүлийн жилүүдэд овоо нэмэгдэж байгаа, тэрийг хариуцаж байгаа компаниуд маань жаахан чадавхижиж эхэлж байна. Тэгэхгүй бас бид бас юм авчихаад тэгээд мөнгөө зарж чадахгүй байдал байдаг. Тийм учраас бид өөрийнхөө улсын боломжийнх нь хэмжээнд тулгуурлаж таны энэ ярьсны дагуу услалтын системийн барилгын чиглэлээр төсөл боловсруулах, боловсруулсан төслөө оруулж танилцуулъя.

Тосны ургамлын хувьд Дархан хотод Гачуурт гээд компани Сэлэнгэд тарьсан тосны ургамлаасаа ургамлын тос гаргаж авахаар үйлдвэрлэлийн туршилтын ажил хийгдэж байгаа. Үнэхээр энэ үйл ажиллагаа ингээд явагдаад эхлэхэд нь бид бодлогоор, тухайлбал оруулж ирж байгаа рапсын гаргаж байгаа татвар дээр нь өндөр, татварын зохицуулалт хийх, гэх мэтчилэнгээр зүйлүүдийг ярьж болох юм. Ер нь жижиг, дунд үйлдвэрийн өгөх зээлүүд, янз янзын зээлүүд орж ирж байгаа энэ асуудал дээр яг яамнаас үйлдвэрлэл дээр нь дэмжих одоогийн байдлаар хөрөнгө мөнгөний асуудал бага байна, 2 үйлдвэр бол туршилтын байдалтай байгаа, цаашдаа нэмэгдэх байхаа гэж бодож байна.

Д.Лүндээжанцан: - Оюун гишүүн асуултаа асууя.

С.Оюун: - Баярлалаа, Баттулга гишүүний асуусан асуулгыг би уг нь хүнсний аюулгүй байдалтай холбож асуулга тавьсан гэж ойлгоод байна, асуулт, хариулт голдуу дотоодын хүнс, хөдөө аж ахуйн үйлдвэрийг яаж хөгжүүлэх вэ гэдэг дээр төвлөрөөд байна л даа. Дотоодын хүнс, хөдөө аж ахуйн үйлдвэрийг хөгжүүлснээр хүнсний аюулгүй байдал бий болно гэсэн ойлголт байгаа учраас яваад байгаа байх л даа. Мэргэжлийн хяналтын сайд Хүрэлсүх байдаг юмуу, мэргэжлийн хяналтынхнаас гол асуух зүйл бол бидний өнөөдрийн хэрэглэж байгаа энэ хүнс, хоол идээ будаа чинь аюултай юмуу, аюулгүй юмуу гэдгийг ер нь зүгээр жирийн иргэн дэлгүүр хоршоо явахдаа мэдэх боломж байна уу, үгүй юу гэдгийг би асуух гээд хариулт авах гээд чадахгүй байгаа юм. Урьд нь ч гэсэн асуулга дээр асуугаад байсан.

Жишээлбэл би Сүхбаатар дүүргийн  2 дугаар хорооны иргэн Оюун би хүнсний зах дээр очлоо, эмийн санд очлоо, тэрэн дотор аль хүнсийг худалдаж авахад ямар нэгэн байдлаар хүнсний аюулгүй стандартад нийцсэн юм бэ, хэрэглэхэд аюулгүй юм бэ гэдгийг мэдэх боломж байна уу? Өөрөөр хэлбэл аль нэг хүнс хэрэглэхэд аюулгүй, аль нэг хүнсэнд нь баталгаа гаргаж чадахгүй гэсэн ийм систем монголд нэвтрээгүй, байхгүй гэж би ойлгоод байгаа шүү дээ, зөв үү? Жишээлбэл Америк Food and хүнс бөгөөд эмийн агентлаг гээд тэр нь л FD гэдэг юм нь баталсан, баталгаажуулсан бол ямарч байсан худалдаж авч хэрэглэхэд биенд гайгүй юм байна, хоргүй юм байна гэсэн бас итгэлтэй байна. Монголд би дэлгүүр хоршоо яваад би ч бай, аль ч иргэн бай, очоод юу худалдаж авахаа мэдэхгүй байгаа шүү дээ. Дотоодынхоо юмыг авбал арай дээр гэж бодож байгаа ч гэсэн дотоодын хүнсэн дээр ч гэсэн иймэрхүү шалгадаг, барьдаг систем байдаг юмуу, байдаггүй юмуу, энийг ер нь нэвтрүүлэх боломж байна уу, байхгүй байна уу? Манай мэргэжлийн хяналтынхан энэ дээр ер нь яаж хяналт тавьдаг юм бэ? Энэ дээр ядаж иргэдэд ямар зүйл хэлмээр байнаа, Тэрбишдагва сайдаа. Би илүү бас Хүрэлсүх сайдаас асуух гэсэн юм л даа. Ийм систем байхгүй бол яаж нэвтрүүлж болох вэ?

Тэгээд тэр Нэгдсэн Үндэстний байгууллагын шугамаар хийгдсэн судалгааны үр дүнг бас гишүүдэд явуулаачээ. Бүх 76 биш юмаа гэхэд өнөөдөр асуулга сонирхоод сууж байгаа гишүүдэд, тэрийг сонирхож уншмаар байна. Идэж байгаа энэ хүнс чинь бидний эрүүл мэндэд хэр их нөлөөлж байгааг ойлгож чадахгүй л байгаад байгаа шүү дээ, иргэд.

Хоёрдугаарт дотоодын тэр үйлдвэрлэлийг, ялангуяа байгалийн цэвэр бүтээгдэхүүн, эрүүл мэндэд халгүй тийм бүтээгдэхүүн үйлдвэрлэж байгаа аж ахуйн нэгжүүдийг яаж бодлогоор дэмжих тийм татварын бодлого байна уу, одоо ялгавартай татвар тогтооно гэдэг шүү дээ. Сая та бас заримы нь дурдлаа л даа. Гаднаас оруулж ирж байгаа тариа будаан дээр зуны улиралд татвар илүү тавьдаг ч гэдэг юмуу, яг тийм бодлого байгаа юу? Оруулах тийм боломж байна уу, сая та тэр 6 сар гэлүү, 7 сарын 1-нээс татварын бас ялгавартай бодлогын хуулийн төсөл оруулж ирнэ гэж яриад байна, одоо 6 сарын 1 болчих гээд байна шүү дээ, батлагдаж амжихгүй нь байна.

Д.Лүндээжанцан: - Тэрбишдагва сайд хариулъя.

Д.Тэрбишдагва: - Энэ мэргэжлийн хяналтын байгууллагаас нэлээд тавьсан асуудал, гэхдээ би Хүнс, хөдөө аж ахуйн асуудал хариуцсан сайдын хувьд, Засгийн газрын гишүүний хувьд өөрийнхөө бодол саналыг хэлье гэж бодож байна. Нэгдүгээрт энэ хүнсний аюулгүй байдлын чиглэлээр энэ би түрүүн эхлээд хэлсэн, энэ тогтолцоог өөрчлөх шаардлагатай. Тийм учраас бид Үндэсний аюулгүй байдалд оруулж байгаа саналдаа яг одоо дэлхийн жишиг бол энэ хүнс, эмийн агентлаг гэж дэлхийн бусад оронд байгаад байгаа юм, ийм агентлагийг бий болгох шаардлагатай юм гэсэн санал оруулж байгаа. 

Одоогийн байдлаар хүнсний бүтээгдэхүүний хувьд дотоодод үйлдвэрлэсэн бүтээгдэхүүнүүдийн чанар сүүлийн үед тодорхой хэмжээгээр сайжирч байгаа. Нэг хэсэг бид хиамыг ванныхаа өрөөнд, зарим нь гал зуухандаа хийдэг үе өнгөрөөд, одоо бол сүүлийн үед хүнсний үйлдвэрүүдэд үнэхээр олон улсын жишигт үйлдвэрлэл явуулж байгаа ийм зүйлүүд байна. Гэхдээ энэ зүгээр бас өргөс авчихсан юм шиг дор нь хийчихдэг асуудал биш л дээ. 90 оноос хойшхи энэ үйлдвэрлэлийн уналтаас одоо сэргээд цаашдаа бол энэ дээр ялангуяа хүнсний аюулгүй байдал дээр онцгой анхаарах цаг болсон. 

Бид нэг хэсэг хүнсний хангамж, нэр төрлийг олшруулах, ямарч байсан хоол хүнстэй болъё, лангуун дээр нь давснаас биш олон төрлийн бүтээгдэхүүнтэй болъё гэдэг бодлого явуулж байсан бол одоо бүтээгдэхүүн хангалттай боллоо, одоо энийг чанаржуулах, аюулгүй талаас нь хяналт тавих, лабораторижуулах гээд олон зүйлүүд байгаа. Ийм учраас лабораторийн тоног төхөөрөмжийг сайжруулах, гадна, дотны зээл тусламжид оруулахдаа мэргэжлийн хяналтын байгууллага нэлээд олон газруудтай яриад гэрээ хэлэлцээр хийж байгаа зүйлүүд байгаа юм байна лээ.

Нэгдсэн Үндэстний Байгууллагаас гаргасан судалгааны хувьд бид тэрийг тодорхой хэмжээний судалгааг нэг байгууллага биш, олон байгуулалга оролцсон судалгаа гаргасан, зөвлөмж гаргасан, тэрний дагуу бид нэлээд зүйлүүдийг хийнэ, яг тэр судалгаан дээр ч гэсэн хүнс, эмийн агентлаг гэсэн юм байгуулах ёстой гэсэн зүйлүүд гарч байгаа.

Дотоодын үйлдвэрлэлээс гадна гаднаас орж ирж байгаа зүйлүүд дээр Оюун гишүүн бас асуулаа, түрүүн Бат-Үүл гишүүн ч асуусан, бид ерөөсөө энэ олон улсын хэмжээнд хүлээн зөвшөөрөгдсөн ISO9001 гэдэг ийм бүтээгдэхүүнийг оруулж ирээд, үнэхээр тэр зөвшөөрөгдөөгүй юмнууды нь бараг хорьчихмоор л байгаа юм л даа. Би бол тийм саналтай байдаг. Тийм учраас энэ саналыг мэргэжлийн хяналтынхаа нөхдүүдтэй Засгийн газар дээрээ бас яръя, та бүгдийн тавьсан саналыг, асуултыг бид дотроо эргэж ярих шаардлагатай байна. 

Манай нөхдүүд зарим зүйл дээр нэмж хариулъя.

Д.Лүндээжанцан: - Оюун гишүүн асуусан шүү дээ, хүнсний зах дээр очоод, хүнсний дэлгүүрт ороод авч байгаа бүтээгдэхүүн аюултай юу, аюулгүй юу гэдгийг, тэр ганц мэргэжлийн хяналт бишээ, эднийд бас холбоотой шүү дээ, ялгаа байхгүй. Эрүүл ахуйн эмч гээд зөндөө юм бий.

Н.Батсуурь: - Оюун гишүүний тэр асуултанд хариулъя, ерөөсөө хүнсний зах дээр хэрэглэгч очоод энэ аюултай юу, аюулгүй юу гэдгийг мэддэг ганцхан арга байгаа, тэр нь юу вэ гэхээр тэр хүнсний бүтээгдэхүүний шошгийг үзэх ёстой, шошгон дээр нь бүх тэр бүтээгдэхүүнтэй холбоотой мэдээлэл бол тавигдсан байх ёстой, энэ бол олон улсын стандарт ч байгаа, шошгоны, манай үндэсний стандарт ч байгаа. Тэгэхээр зэрэг мэргэжлийн хяналтын газар бол ганцхан энэ шошгийг бүрэн дүүрэн бүрдүүлж хэвшүүлэх асуудлыг л албадах ёстой байгаа юм. Тэгээд тэр шошгон дээр үнэн зөв мэдээлэл өгсөн байхад хэрэглэгч ерөөсөө хүнсний зах дээр очоод энэ бол хэдэн оны хэдэн сарын хэдэнд үйлдвэрлэсэн, ямар нөхцөлд хадгалж байгаа юм, энэ аюултай юу, аюулгүй юу гэдгээ ялгаад хэрэглэх бүрэн бололцоотой. 

Дотоодын үйлдвэрлэлийн бүтээгдэхүүн бол ганцхан тэр шошгон дээр тавьж байгаа мэдээллээ үнэн зөв болгох хэрэгтэй, импортын бүтээгдэхүүн дээр бол гадаад орнууд экспортолж байгаа бүтээгдэхүүн дээрээ бүгд тэр шошгоны стандартыг олон улсын стандарт мөрдөж байгаа. Ганцхан тэрийг бид нар дотооддоо түүвэр шинжилгээгээр үнэхээр тэр шошгон дээр бичсэн юм нь зөв байна уу, буруу байна уу гэдгийг хянадаг тийм дотоодын хяналтын тогтолцоогоо бий болгох ёстой байгаа юм. Тэгэхээр манайд энэ лабораторийн хүчин чадавхи нь байхгүй учраас одоо бол яг энэ дээр бүрэн дүүрэн хяналт тавьж чадахгүй байгаа юм. Тийм учраас тэр олон улсын, бусад орны, хятадын ухаан нь батлаад гаргасан лабораторитой маргалдаж чадахуйц үндэсний экспресс лаборатори байгуулах асуудлыг шийдэх шаардлагатай байгаа юм. Энэ бол их чухал асуудал, энэ дээр бол Засгийн газар, төрөөс их анхаарч өгмөөр байгаа юм.

Дотоодын цэвэр бүтээгдэхүүн үйлдвэрлэж байгаа аж ахуйн нэгжийг дэмжих талаар Засгийн газраас өнгөрсөн онд экологийн цэвэр бүтээгдэхүүн, үндэсний хөтөлбөрийг баталж гаргасан байгаа. Одоо бол аж ахуйн нэгжүүд өөрөө дураараа, өөрийнхөө бүтээгдэхүүний экологийн цэвэр бүтээгдэхүүн гээд хаяг тавьчихаад ингээд хүмүүсийг төөрөгдүүлээд байгаа юм. Тэгэхээр энэ монголд яг экологийн цэвэр бүтээгдэхүүн гэдгийг баталгаажуулдаг тэр тогтолцоо, стандарт энэ юм нь байхгүй байгаа юм. Тэгэхээр энэ экологийн цэвэр бүтээгдэхүүн үндэсний хөтөлбөрийн хэмжээнд бол нэгдүгээрт бид нар энийг баталгаажуулдаг чадавхи бүрдүүлнэ, хоёрдугаарт нь тэр эрх зүйн орчинг нь бий болгох ийм юмыг шийдэхээр энэ хөтөлбөрийг гаргасан.

Тэгээд энэ 2008 он гэхэд эхний үе шатанд нь тэр чадавхи бүрдүүлэх, тэгээд эрх зүйн орчноо бүрдүүлэх ийм юмнуудыг хийгээд 2008 оноос жинхэнэ монголд үйлдвэрлэж байгаа экологийн цэвэр бүтээгдэхүүн гэдэг юмаа баталгаажуулах ажилдаа орох ёстой. Энийг ингээд баталгаажуулаад жинхэнэ энэ бол экологийн цэвэр бүтээгдэхүүн юм байна гээд баталгаажуулж чадах юм бол энэ бүтээгдэхүүн өндөр үнээр борлогдох ёстой. Тэгэхээр экологийн цэвэр бүтээгдэхүүнийг баталгаажуулдаг хамгийн гол юм нь юу гэхээр газрын хөрснөөсөө эхлэх ёстой. Газрын хөрс ямар нэгэн химийн үлдэгдэл байхгүй, ямар нэгэн хортой юм байхгүй гэдгийг баталгаажуулж байж байж тэгээд дээшээгээ нөгөө үйлдвэрлэлийн бүх хэлхээнд баталгаажилт шаарддаг ийм нарийн тогтолцоотой. Тэгэхээр энийг бий болгохын тулд үндэсний хэмжээнд нэлээд их ажил хийх ийм шаардлагатай, энийг энэ экологийн цэвэр бүтээгдэхүүн хөтөлбөрийн хүрээнд хэрэгжүүлэхээр бид зохицуулж байгаа.

Д.Тэрбишдагва: - Оюун гишүүний асуултанд дотоодынхоо үйлдвэрлэлийг дэмжих чиглэлээр тухайлбал цэвэр бүтээгдэхүүнийг үйлдвэрлэхэд дэмжлэг үзүүлэхээр тухай, сүү, өндөг, 15 хувийн гаалийн татварыг нэмж байгаа. Мөн аж ахуйн нэгжийн орлогын албан татвар дээр бол бүтээгдэхүүнийг үйлдвэрлэсэн буюу тариалсан аж ахуйн нэгжийг зөвхөн тухайн бүтээгдэхүүний олсон орлогод ногдох албан татвараас 50 хувиар хөнгөлнө гэж байгаа, энэ дээр бол үр тариа, төмс, хүнсний ногоо, сүү, жимс жимсгэнэ, тэжээлийн ургамал гээд ингээд эдгээр зүйлүүдийг үйлдвэрлэхэд бас орлогод ногдох албан татвараас нь 50 хувь хөнгөлсөн ийм зүйлүүд байгаа. 

Д.Лүндээжанцан: - Санжмятав гишүүн асуултаа асууя.

Я.Санжмятав: - Баярлалаа. Энэ сүү, сүүн бүтээгдэхүүн, хүнсний ногоо, сүүлийн үед энэ хувиргасан амьд организм гээд биотехнологийн аргаар гарагж ирсэн бүтээгдэхүүнийг л монголчууд ер нь сүүлийн 17, 20-иод жил идлээ л дээ. Тэгээд үүнийг шинжлэх, судлах, лабораторийн асуудлаар Засгийн газар дээр тодорхой асуудал тавигдсан, шийдэгдсэн зүйл байна уу? Ямар дүгнэлт хийж байгаа юм. Яг энийг одоо энэ дотор шошго гэж яриад байна л даа, тодорхой шошгон дээр бичих энэ асуудлыг чинь лабораторийн шинжилгээ хийлгээд эндээс гарсан дүгнэлтийг тавих ёстой байх гэж бодож байна л даа. Тийм учраас ийм шаардлагын хэмжээнд энийг хийж чадаж байна уу, үгүй юу гэсэн ийм асуулт байх юм.

Хоёрдугаарт нь тусламжаар орж ирдэг улаан буудай, бусад төрлийн ургамлууд их байдаг, бид ядуугийн зовлон авч л байдаг, энийг хэр шинжилж байгаа юм бэ, миний дуулснаар сүүлийн үед энэнээс болоод оруулж ирж тарьснаас болоод хогийн ургамал маш их, монголд байхгүй олон хогийн ургамлууд нэмэгдлээ гэсэн ийм зүйл яригддаг, энэ хэр бодитой юм бэ? Үүнийг цаашдаа аваад байх уу, эсвэл шинжлэх асуудал дээр онцгой анхаарах шаардлага байна уу?

Рапс буюу тэжээлийн болон тосны ургамал сүүлийн үед их тариалж байна, 12 га-д ноднин жил тариалсан гэсэн, энэ жил 15 га-д тариалах гэж байна, энэ нэг жил тариалаад хоёрдахь жилээс нь ахиад цаашдаа ямарч ургамал тарихад боломжгүй болдог, хөрсийг  ямарч шим шүлтий нь авчихдаг гэсэн ийм яриа байх юм. Тэгээд энийг бид дэмжих ёстой юмуу, эсвэл тодорхой хэмжээгээр хязгаарлах ёстой юмуу? Хятадууд яагаад манайхаас ийм их үнэтэй аваад байна вэ, энийг бас бодолцсон зүйл байна уу гэсэн нэг ийм асуулт байна.

Дараагийн зүйл мах нядалгааны асуудал, махаар хангах, нөөцийн мах гээд ярьдаг, ихэнх нь нийт жилийн мах бэлтгэлийн 90 хувь нь гар нядалгаагаар явагддаг гэсэн судалгаа, дүгнэлт байдаг юм билээ, энэ цаашдаа буурах уу, үйлдвэрлэлийн махыг хэзээ иргэд хэрэглэх вэ гэсэн ийм асуулт байна.

Малын үүлдэр, угсааг нэмэгдүүлэх асуудлыг онцгой хөтөлбөр болгож хийхгүй бол болохгүй болчихоод байгаа юм. Одоо 35 орчим сая малтай, энэ жилийнхээр мал төллөлтөөр харахад 40 саяд хүрэх нь гэсэн ийм дүгнэлт урьдчилсан прогноз гараад байна, нөгөө бэлчээрийн даац чинь болохоо байлаа, гэтэл нэг малаас авдаг ашиг шимийг тодорхой хэмжээгээр нэмэгдэхгүй байна, энэ дээр яг бодитой сүүг ингэж нэмэгдүүлнэ, махыг ингэж нэмэгдүүлнэ гэсэн ийм тодорхой зүйлийг сая Энхболд гишүүн ярилаа. Улсын төсөвт оруулаад төсвийн тодотголд оруулаад бүр тодорхой томоохон зүйлийг бодмоор байна.

Бид бие биендээ алийн болгон цуглаж суугаад нэг нь нэг юм асуудаг, нөгөөдүүл нь нэг тайлбарлаад ингээд суудаг зүйлээсээ салъя гэсэн ийм бодолтой байна.

Дараагийн асуудал, энэ жилийн ургацын тариалалт хэдий хувьтай байна, намар хэр ургац авах юм бол? Өнгөрсөн жилийнхээсээ буурах хандлагатай гэсэн ийм прогноз байх юм, энэ үнэн юмуу, худлаа юмуу, одоо багцаа хэлж өгөөчээ.

Хамгийн сүүлд нь Байнгын хорооны даргын хувьд нэг албан бичиг та бүхэнд явуулсан юм, 5 дугаар сарын 4-ний өдрөөр Хүрэлсүх сайд танай хоёрт явуулаад энэ Баян-өлгий аймгийн Толбо сум, Хэнтий аймгийн Өндөрхаан хотыг /3 минутын хугацаа дуусч микрофон тасрав/, сургууль, цэцэрлэгийн хүүхдүүд хордоод, зарим нь хорхойгоор бөөлжиж байгаад үхсэн гэсэн мэдээлэл Үнэн сонин дээр гарсан, над руу бас захидлууд ирсэн юм. Тэгээд энэний дагуу энэ асуудлыг нэг судлаад, дүгнэлт хийгээд Байнгын хороонд ирүүлэхийг хүсье гэсэн ийм албан тоот хийгээд танд болон Хүрэлсүх сайдад өгсөн. Бид хоорондоо Байнгын хороо, яам хоёр 21 хоногийн дотор бие биендээ хариу өгч чадахгүй, мэдээллээ солилцож чадахгүй бол цаашдаа би хөдөө аж ахуйн яамыг ажиллаж байна гэж бодох уу, ажиллахгүй байна гэж бодох уу, энэнд нэг хариу өгөөч.

Д.Лүндээжанцан: - Тэрбишдагва сайд хариулъя. 

Д.Тэрбишдагва: - Манай нөхдүүд эхлээд хариулчих.

Н.Батсуурь: - Тэгэхээр генийн өөрчлөлттэй хүнс гэхээр нэг их аюултай юм байгаа юм шиг хүмүүс ингэж буруу ойлгоод байгаа юм. Ер нь бол генийн өөрчлөлттэй хүнс бол одоо ирээдүйд маш их өргөн хүрээнд хэрэглэгдэнэ. Энийг дэлхийн шинжлэх ухааны байгууллагууд генийн өөрчлөлттэй хүнсийг тийм аюултай зүйл биш гэдгийг их олон юмаар нотолж байгаа. Байгалийн нөхцөлөөр эрлийзжүүлэг хийж байгаа нөхцөлд янз бүрийн ашигтай, ашиггүй генүүд бөөнөөрөө өгч байхад генийн өөрчлөлтийг яг ашигтай гений нь аваад зөөж байгаа учраас энэ бол бүрэн хяналтанд байдаг ийм зүйлээ. Тийм учраас айх шаардлага байхгүй юм гэдгийг энэ дэлхийн энийг судалдаг эрдэм шинжилгээний байгууллагууд хийж байгаа юм. Гэхдээ монголд бол энэ генийн өөрчлөлттэй хүнсний, яг тэр генийн өөрчлөлтийн оруулсан, нөгөө генийг илрүүлэх тийм чадавхи одоо бол байхгүй байгаа. Тийм учраас энийг бид одоо шинжилнэ гэж байхгүй. Монголд бол аюулгүй байдлын үзүүлэлтүүдийг л шинжилдэг ийм ойр зуурын лабораториуд байгаа, тэнд бол перцидитийн үлдэгдэл, хүнд металлын үлдэгдэл, микробын тоо гэх мэтчилэнгийн токсин илрүүлэх барих ийм юмнуудыг хийж байна, тэрнээс биш генийн яг тэр шилжүүлсэн генийг судлах чадавхи байхгүй байгаа гэж ингэж хэлэх байна.

Тусламжийн улаан буудай, хогийн ургамал ихэсч байна гэж. Тусламжийн улаан буудай бол ерөөсөө хүнсний зориулалтаар л орж ирж байгаа. Энэ бол тээрэмдэгдээд, гурил болоод ингээд хэрэглэгдээд дуусах ёстой. Тэрнээс биш тариалалтанд ерөөсөө ашиглахгүй байгаа. Өнгөрсөн жил бид ОХУ-аас үр худалдаж авсан, энэ үр бол яг стандартын шаардлага хангасан ийм үр орж ирсэн. Тийм учраас энүүгээр хогийн ургамал дамжаагүй гэж хэлэх бүрэн үндэстэй. Ганцхан манай энэ нөөцөд авч байгаа, буудайн санд авч байгаа энэ тариа бол бас цэвэршилт муутай, манай техник нь хуучирсан, бүрэн гүйцэд цэвэрлэж чадахгүй байгаагаас болоод хог ургамлын хольц ихтэй байгаа юм. Ер нь улсын нөөцөд байгаа үрийн ихэнх нь стандартын шаардлага хангадаггүй. Тэр стандартын шаардлага хангахгүй байгаа нь хог ургамлынхаа байх ёстой хэмжээнээс илүү гараад явсан, энэ нь үрээ цэвэрлэж чадахгүй байгаатай холбоотой. Энэнтэй уялдаж улсын нөөцөөс үр өгөөд байдаг. Тэр нь эргээд хогийн ургамлыг ихэсгэдэг, барьдаг ийм юмнууд байгаа.

Ер нь рапсын, энэ тосны ургамал, хөрсний үржил шимийг бууруулдаг асуудлаар Даваадорж гуай хариулах байхаа гэж бодож байна, энийг би мэргэжлийн талаасаа сайн мэдэхгүй юм байна. Ер нь тийм яриа байдаг. 

Үйлдвэрийн мах бол одоо борлогдож байгаа. Нийтдээ 3000 гаруй тонн мах нөөцөлсөн, 3 сарын 1-нээс эхлээд борлуулсан, одоо бол мянга гаруй тонн махны нөөц аж ахуйн нэгжүүд дээр байж байна, энэ махны нөөцийг бид нар 7 сарын 1 хүртэл хугацаанд борлуулах ёстой, гэхдээ энэ жил энэ онд мал сүрэг нэлээд тарган онд орсон болохоор энэ шинэ махны нийлүүлэлт 6 сарын дунд үе гээд эхэлчих байхаа гэж бодож байна. Тийм учраас энэ жилийн нөөцөлсөн мах бол ямарч байсан нэг их бухимдал үүсгэхгүйгээр асуудлаа шийдчих болов уу гэж ингэж бодож байна.

Малын үүлдэр, угсааг сайжруулах асуудал үнэхээр чухал байгаа. Бид Байнгын хороотойгоо их сайн хамтарч ажиллах ийм бодолтой байгаа. Өнгөрсөн жил Засгийн газар энэ малын чанар гэдэг хөтөлбөр баталсан, энэ хөтөлбөр дээр бид нар энэ жил анх удаагаа нэлээд их мөнгө тавьж өгсөн, 400 сая төгрөг. Энүүгээр бид нар энэ малын, орон нутгийн үүлдрийн малын чанарыг сайжруулах юмыг хэрэгжүүлж байгаа. Наана нь эрчимжсэн мал аж ахуйн хөгжлийг дэмжих хөтөлбөр дээр Засгийн газраас 900 сая төгрөг өгсөн, энүүгээр энэ өндөр ашиг шимтэй, мах сүүний үхрийн тоог олшруулах, гол нь гаднаас өндөр ашиг шимтэй малын үр импортолж оруулж ирж зохиомол хээлтүүлэг хийх энэ ажлыг нэлээд их сайн зохион байгуулж байна. Одоо бид нар он гараад хэд хэдэн аймагт энэ зохиомол хээлтүүлэгчийн техник сурах ажлыг зохион байгуулсан. Одоо ингээд зохиомол хээлтүүлгийн ажил үндсэндээ эхэлж байгаа. 

Өнгөрсөн жил 8 мянган үхэрт зохиомол хээлтүүлэг хийсэн, энэ жил бид нар 10-аад мянган үхэрт зохиомол хээлтүүлэг хийнэ гэж ингэж бодож байгаа юм. Ер нь дэлхийн хүнс хөдөө аж ахуйн байгууллага бол биднийг гол нь зохиомол хээлтүүлгийн аргаар малынхаа удамшлын санг сайжруулах хэрэгтэй гэж байгаа юм. Малын чанарыг сайжруулахад зөвхөн удамшлыг сайжруулахаас гадна арчилгаа, маллагааг нь сайжруулах замаар бүтээмжийг нэмэгдүүлэх бас асуудал байгаа. Энэ дээр бид нэлээд анхаарч ажиллаж байгаа. Хөрөнгө мөнгөний асуудал нэлээд байгаа юм, энийг Байнгын хороотойгоо хамтраад энэ 2008 оны төсөв дээр бид нар нэлээд тодорхой саналуудыг оруулж тусгуулна гэж бодож байгаа юм.

Тариалалтын асуудлаар Даваадорж гуай, Баянмөнх дарга нар мэдээлэл өгнө.

Баян-өлгийн Толбо, Хэнтийн Бор-өндөрийн сургууль, цэцэрлэгийн хүүхдэд гарсан хордлогын асуудлыг яг үүрэг функцийнхээ дагуу Улсын мэргэжлийн хяналтын газар судалж хариу өгөх ёстой байгаа юм. Манай яам тэрийг очоод газар дээр нь судлах, шалгах эрх функц байхгүй учраас энэ дээр бид нар одоо та бүхэнд хариу өгч чадахгүй байгаа. Тийм учраас энийг Мэргэжлийн хяналтын газраас судалж байгаа юм байна лээ, тэгээд хариугаа өгөх байхаа гэж бодож байна.

Г.Даваадорж: - Рапсын хувьд ийм л дээ. Хуучин манайх чинь социализмын үед рапс нэлээд их тарьж байсан шүү дээ. Тэгээд одоо дэлхий нийтээрээ шатахууны хомсдлоос болоод рапсын тариалалт нэлээд их нэмэгдэж байгаа юм, ялангуяа Америк, Канад, Европын орнууд, Хятадад био түлш гаргаж авахын тулд, дизель түлш гаргаж авахын тулд рапсын тариалалтыг нэлээд их нэмэгдүүлж байгаа юм. Рапс тариалснаас болоод хөрсний үржил шим бүрмөсөн доройтдог тийм юм одоохондоо бол байхгүй. Яагаад гэхээр дэлхий нийтээрээ хичнээн сая га-гаар тариалаад яваад байгаа. Ганцхан бидний болгоомжилдог юм нь юу байдаг юм гэхээр маш их асгардаг юм, хураах үед. Хойтон жил нь ахиад рапс их ургадаг хөрсийг бид нар бохирдуулдаг гэж бид үздэг байхгүй юу, өөр таримлын үрийг рапсын үр бохирдуулдаг, тэрэнд л бид нар социализмын үед эмзэглэдэг байсан юм. Дараа жил нь буудай, арвай тариалахад их зовлонтой, баахан рапс ургачихаад салж өгдөггүй, хэдэн жил дараалан рапсаасаа салдаггүй зовлонтой юм байдаг. Тэрнээс хөрсний үржил шимийг айхтар сүйд майд доройтуулдаг юм гайгүй. Яагаад гэвэл өөрөө 8, 9 цент үрийн ургац өгдөг, 20-иод центр өвс, сүрэл өгдөг. Тэр нь эргээд хөрсөндөө орохдоо айхтар аюул байхгүй. Буудай ч гэсэн бид нар юу гэдэг юм адилхан тиймэрхүү л ургац авч байгаа шүү дээ. Ер нь.

Тариалалтын хувьд 60 гаруй, 70-аад хувьтай явж байна. Бид нар буудайн тариалалт жаахан буурч магадгүй, рапсын тариалалт нэмэгдүүлнэ гэсэн ийм болгоомжлол байгаа. Гэхдээ бид нар хуучинтай адилхан төлөвлөгөө гэж байхгүй болохоор аж ахуйн нэгжүүд, аймаг сумдаас ирсэн мэдээлэл дээр л үндэслэж төлөвлөгөөгөө зохиож байгаа шүү дээ.

Ургацын хувьд бид нар ноднин жилийнхээсээ буурахгүй байгаа гэж горьдож байгаа. Байдал ямар болохыг мэдэхгүй, цаг агаар ямар болохыг мэдэхгүй, нэгдүгээрт. Хоёрдугаарт буудайн тариалалт ноднин жилийнхээсээ буурах уу, үгүй юу гэдгээ яг таг бас хэлж мэдэхгүй байна.

Д.Лүндээжанцан: - Баярцогт гишүүн асуултаа асууя. Одоо тодруулах юм байхгүй, Санжмятав даргаа, та хороон дээрээ дуудаж авчраад яръя.

Я.Санжмятав: - Асуулт дутуу байна. Албан бичиг өгсөн, хариу нь өгөхгүй байна.

Д.Лүндээжанцан: - Энэ яг 3 минутын горимоороо явж байна шүү дээ, би харин дамжуулаад хэлээд өгье. Аль асуулт дутаад байгаа юм, Бор-өндөр сум, Толбо сумын хариу байна шүү дээ, мэргэжлийн хяналт, танай 2 хамтраад, 2-ууланд нь явуулсан бичиг байна шүү дээ.

Я.Санжмятав: - Хүнс, хөдөө аж ахуйн яамны Төрийн нарийн бичгийн дарга мэдэхгүй байгаа юмуу? Хөдөө аж ахуйн асуудлаар хэн хариулах юм, хүнс, хөдөө аж ахуйн асуудлаар та бүхэн хариулна. /3 минутын хугацаа дууссан тул микрофонгүйгээр ярив/.

Н.Батсуурь: - Бид Улсын мэргэжлийн хяналтын газрын урдуур орж Хүнс, хөдөө аж ахуйн яаманд шалгах эрх байхгүй. Хэрвээ  шалгах эрхтэй байгаа бол бид нар очоод шалгаж болж байгаа. 

Я.Санжмятав: - Тэгэхээр хүнсний хяналт та нарт хамаагүй гэж ойлгож болох уу?

Н.Батсуурь: - Тийм учраас Санжмятав даргаа бид тийм асуудал тавиад байгаа шүү дээ. Энэ хүнсний хяналтын тогтолцоо чинь огт болохгүй байнаа. Энийгээ бид төрийн бодлогын түвшинд анхаарч үзээч гэж. 

Бид мэргэжлийн хяналтын газар руу бас шаардлага тавьж байгаа, энэ дээр хариулт өгөөч гээд, бид нар тэд нараас судалж, газар дээр нь очиж ажиллах гээд цаг хугацаа их шаардаж байгаа юм байна лээ, тэд нар бидэнд хариугаа өгөхгүй байгаа. Бид тэд нарыг өдөр болгон шаардаж байгаа, тэгээд хариу өгнөө, Санжмятав даргаа.

Генийн өөрчлөлттэй хүнснээс айх хэрэггүй гэдэг хариултыг өгч байгаа мю. Генийн өөрчлөлттэй хүнс бол нэг их хүний эрүүл мэндэд аюултай хохирол учруулаад байх юм байхгүй, генийн өөрчлөлтийг ямар зориулалтаар хийж байна гэхээр ганд тэсвэртэй болгох, шавьжид тэсвэртэй болгох, өвчинд тэсвэртэй болгох тийм генүүдийг л тэр ургамалд суулгаж өгч байгаа. Тэрнээс биш ерөөсөө хүний эрүүл мэндэд хохирол учруулах ийм генийг суулгахгүй байгаа шүү дээ.

Я.Санжмятав: - Ерөөсөө идсэн хойноо мэдэж байгаа шүү дээ, хүн идсэний дараа, хордсоныхоо дараа, өвчилсний дараа задлан хийгээд мэдэж байна шүү дээ. Тэрнээс өмнө энэ хортой байна, энэ хугацаа хэтэрсэн гэдгийг мэдэж байгаа юм ерөөсөө байхгүй. /микрофонгүй ярив/.

Д.Лүндээжанцан: - Цаашдаа танай хороон дээр энэ асуудлаа нэлээд сайн яримаар юм байна даа.

Баярцогт гишүүн асуултаа асууя.

С.Баярцогт: - Би Их Хурлын дэд дарга Лүндээжанцан даргад, тэгээд Засгийн газарт хандаж гишүүн Баттулгын тавьсан маш чухал асуудлыг маш хариуцлагагүй хэлэлцэж байна гэж хэлэх гээд байгаа юм. Өнөөдөр ерөөсөө хүнсний аюулгүй байдлыг хангах тухай ямарч хэлэлцүүлэг явагдсангүй, зөвхөн дотоодын үйлдвэрлэлийн хэрэгцээг хангах, хүнсний импортыг нэмэгдүүлэх, импорт орлох хүнсний бүтээгдэхүүнийг дэмжих чиглэлээр л Хүнс, хөдөө аж ахуйн сайд хариулж байна. Энд мэргэжлийн хяналтын сайд байгаад, мэргэжлийн хяналтынхан байгаад, онцгой байдлынхан байж байгаад энэ бүх юманд хариулах ёстой. Энэ хариулт дотор нь ч гэсэн яг энэ зүйлтэй холбогдсон асуудал байхгйү байна. Би тийм учраас хүнсний аюулгүй байдлыг хангах асуудлыг нь бол дахиж бид нар асуулгаар хэлэлцэх ёстой гэж бодож байна.

Тэгэхгүй бол одоо би монголын бараг бүх хүн радио телевиз сонсоод сууж байгаа байх гэж бодож байна. Энэ бол хүмүүсийн маш чухал асуудлыг хөнддөг учраас энэ асуудал дээр зохион байгуулах ёстой Их Хурлын дарга нар ч хариуцлагагүй хандсан байна, Засгийн газар ч гэсэн бэлтгэлээ муу хангасан байна гэж нэгдүгээрт хэлье.

Хоёрдугаарт нь би жишээ нь яг манай сонгогчдоос ирсэн энэ 150 төгрөгийн гоймон идээд хордсон энэ хүүхдүүдийн асуудлыг гээд сонингийн материал олшруулаад өгсөн, 4, 5 материалтай хуудас байгаа юм, тэгээд энэнтэй холбогдсон асуудлаар жишээ нь ямар арга хэмжээ авсан юм, энэнд ямар хариуцлагатай хүмүүс хариуцлага тооцогдсон юм, энэ талаар жишээ нь мэдээлж өгөөч гэж байгаа байхгүй юу, тэгээд ийм асуудлыг хаана, хэнтэй ярих юм. Одоо Тэрбишдагва сайдтай яриад сууж болохгүй шүү дээ.

Д.Лүндээжанцан: - Ярих хэрэгтэй, Засгийн газрын гишүүнтэй ярь, хамаарна. Засгийн газраа төлөөлж байгаа цагт бүгдий нь хамаарна.

С.Баярцогт: - Нэгдүгээр асуудал ийм байна, гол юм бол манай гол импортлогч бол тэртэй тэргүй Хятад улс байгаа, хүнсний бүтээгдэхүүн дээр. Тэгэхээр бүтээгдэхүүнийг импортолж байхад Хятад дандаа муу юм хийгээд байгаа юм ерөөсөө байхгүй шүү дээ. Яагаад гэвэл жишээ нь Бээжин рүү орж байгаа, том хотууд руу орж байгаа аягүй өндөр стандарт тогтоосон байна шүү дээ, ийм юмыг том хотууд руу оруулахгүй гээд, би бол монголчууд жишээ нь ухаан зараад байх ерөөсөө хэрэг байхгүй, том хотуудынхаа стандартыг хил дээр тавь л даа, тэгэх юм бол яг том хот руу юу ордог юм тэр юм л монгол руу ордог нөхцөл бүрдүүлчих.

Манайх дандаа юу вэ, хориотой, туршилтанд орсон, цэргийн зориулалттай, цөмийн туршилт хийдэг талбай дээр ургасан, дандаа тийм юм нь ордог гээд байгаа байхгүй юу. Эсвэл нөгөө тусламжийн будаанууд гэдэг нь цэргийн зориулалтаар хадгалсан байж байж байгаад сэлгээнд явж байгаа будаанууд нь орж ирээд байна гэж байгаа байхгүй юу, ийм байдал дээр л Засгийн газар ухаан зарцуулж, аягүй их мөнгө хөрөнгө зарахгүйгээр энэ асуудлыг шийдэх бололцоотой байхгүй юу. Би энийг мэргэжлийн хяналтынхантай ярих ёстой байх гэж бодож байна.  Тийм учраас би энэ асуудлыг дахиж хэлэлцье гэж бодож байна.

Дээрээс нь энэ асуудлыг хэлэлцэхэд би МАХН-ын гишүүдийг бас оролцоосой гэж бодож байна, энэ сайдын асуулгад хариулахад бүх гишүүд оролцож хариулах ёстой. Энэ бол Монгол улсын тусгаар тогтнолын асуудалтай холбоотой ийм зүйл.

Дараагийн дотооддоо экспортыг нэмэгдүүлэх, импортыг орлох, дотоодын үйлдвэрлэлийн хэрэгцээг хангах гэдэг асуудал дээр Засгийн газарт 2, 3 санал маягаар хэлье гэж бодож байна. Төмсийг үр тарианы, үрийг өөрчилье гэж байгаа, энэ дээрээ бүгдээрээ хамтарч ажиллая, бид нар Засгийн газрыг дэмжинэ. Энэ дээр Тэрбишдагва сайд зөндөө юм хийж байгаа, гэхдээ л хангалттай биш байна. Энэ дээр бид нар бас дэмжлэг үзүүлэх зүйл байвал 8 оноос өмнө бүх төмснийхөө үрийг шинэчилье, бүх улаан буудайныхаа үрийг шинэчилье, ийм боломж байна шүү дээ. Компаниуд өөрсдөө туршилт хийгээд байгаа бахйгүй юу.

Дээрээс нь расптай холбогдуулаад Ерөнхий сайд, Хүнс, хөдөө аж ахуйн сайдад асуулга тавьсан байгаа, тэгээд тэр асуулгынхаа хариуг би бас дэлгэрэнгүй авна, энэ дээр хэлэлцүүлэг явагдах байх гэж бодож байгаа.

Хүнсний үйлдвэрлэлийн хувьд жишээ нь үр тарианы хувьд 8 он гэхэд бид нар 50 хувиа хангая гээд байгаа шүү дээ, одоогийн байдлаар дөнгөж 32 хувьтай явж байгаа бахйгүй юу. Одоо ингээд 2-хон жилийн асуудал байна, 50 хувь хүргэж чадах уу, үгүй юу. 50 хувь хүргэе гэх юм бол үр дүнгий нь санхүүжүүлэх юм бол хүрнэ, би бол юу хэлээд байна гэхээр улаан буудайг гарангуут нь тодорхой үнээр худалдаж аваад тэр битгий хэл худалдаад авчих, яагаад гэвэл хамгийн баян улсууд хүртэл хөдөө аж ахуйгаа дандаа татаасаар хангадаг. Тэгэхгүй манайхан бол яг хөдөө аж ахуйн үйлдвэрлэл дээрээ яг л энэ зах зээлийн системээр явж байгаа юм шиг байдлаар хандаад байх юм бол энэ хөдөө аж ахуйн үйлдвэр чинь босч ирэхгүй. Германыг хар, Европын холбоо тэр чигээрээ. /микрофон тасрав/.

Д.Лүндээжанцан: - Тэрбишдагва сайд хариулъя.

Д.Тэрбишдагва: - Баярцогт гишүүний асуулт ихэнх нь санал байна. Би нэгэнтээ Засгийн газрыг төлөөлж байгаагийн хувьд үнэхээр хүүхдийн амь насанд хүрсэн энэ асуудалд харамсч байгаа. Санжмятав гишүүн манай, бидэнд асуулга явуулсан, тэгээд бид бас дотроо тоохгүй биш, үнэндээ сэтгэл зовж байгаа. Мэргэжлийн хяналтын байгууллагатай, мэргэжлийн хяналтын нөхдүүддээ та нар нэгэнтээ газар дээр нь шалгаж үзэх байгууллагын хувьд бүгдээрээ хамтаръя, та бүгд энийг газар дээр нь шалгаач гэдэг асуудлыг тийш нь тавьсан байгаа. Энийг албан ёсоор бичгээр өгье. Засгийн газрыг төлөөлж байгаа хүний хувьд мэргэжлийн хяналтын байгууллага, Эрүүл мэндийн яамтай энийг дахиж ярьж, богино хугацаанд Байнгын хороонд өгөх ёстой, энийг бид Засгийн газар дээрээ эргэж яръя гэж бодож байна.

Том хотын стандартчилал зүйтэй, би түрүүн ч гэсэн бас хэлэх гэж оролдож байсан, үнэхээр том хотын стандартчилал, эсвэл үйлдвэрлэл нь дэлхийн зах зээл, экспортод гараад зөвшөөрөгдсөн тэр үйлдвэрүүдийг бид хүлээж авах ёстой, бид уг нь БНХАУ-ын хорио цээрийн ерөнхий газрын хариуцсан сайдыг ирэх үед нь энэ талаар гэрээ хэлэлцээрт бас тусгаж өгч, цаашдаа та нар экспортолдог, олон улсын хэмжээнд үйлдвэрлэдэг тэр үйлдвэрүүдийн нэрийг өгөөч гэсэн, тэгээд тодорхой хэмжээний нэр өгсөн, бас дутуу өгөөд байгаа, энийг цаашдаа ийм ийм газраас авъя, энэнээс өөр газраас авахгүй гэсэн тийм асуудлыг дэмжиж байна. Наад асуудлыг бид дэмжих чиглэлээр ажиллая.

Төмсний үрийн өөрчлөлтийг дэмжиж байгаад баярлаж байна, хамтарч ажиллая. Улаан буудайны хувьд бас үнэхээр улаан буудайг үр дүнгээр нь санхүүжүүлж зах зээлийнх нь номонд орох ёстой. Бид нэг хэсэгтээ техник тоног төхөөрөмжөө дэмжээд тэрийгээ буцаад авч чаддаггүй, эсвэл үрээр нь дэмжээд буцаагаад үрий нь төлдөг аж ахуй нь хохироод, төлөөгүй хүмүүсий нь татвараас нь чөлөөлөөд, улс ч чөлөөлсөн ийм тохиолдол гарсан учраас одоо үр дүнгээр нь дэмжих ёстой. Сая газар тариалангийн бүс нутгаар Ерөнхий сайдтай явж байх үед газар тариалангийн бүс нутгаас тавьсан гол асуудал тэр. Энийг Засгийн газар дээр судалж үзнэ, Ерөнхий сайд бидэнд үүрэг даалгавар өгсөн, тодорхой хэмжээгээр улс худалдаж аваад 50 мянга гэдэг юмуу, 60 мянган төгрөгийн татаас үзүүлээд, эцсийн үр дүнгээр нь ингээд авчих юм бол завсраас нь мөнгө олохгүй болохгүй байгаа юм, тэгэхгүй үр өгчихөөр 50 хувий нь газар дээр, 50 хувий нь зараад спирт болгож байгаа юмуу, иймэрхүү зүйлүүд харагддаг учраас таны энэ саналыг бид дэмжиж байгаа, энэний дагуу асуудал боловсруулж Ерөнхий сайдын өгсөн үүрэг даалгаврын дагуу асуудал боловсруулж байгаа.

Д.Лүндээжанцан: - Дэгд заасны дагуу асуулга тавьсан гишүүн үг хэлэх үү, 5 минутын горим тавиад. Баттулга гишүүн.

Х.Баттулга: - Баярлалаа, энийг үнэхээр санаа зовохгүй байж болохгүй асуудал учраас ингэж хөндөж тавьсан юм. Гэхдээ энэ асуулга дээр үнэхээр хангалтгүй хариултууд авлаа гэж бодож байгаа. Энийг дараа нь Байнгын хороонуудаар бас яръя гэсэн саналууд гишүүд гаргаж байна. Одоо үндсэндээ сая тэр гол нэр төрлийн бараа гээд 12, 13-хан төрлийн бараа байгаад байгаа, үүнээс үйлдвэрлэж болохгүй, хянаж чадахгүй байгаа нь будаа, саахар 2 байгаад байгаа, бусды нь үнэхээр бид өндөр технологиор, өндөр лабораторийн түвшинд дотооддоо үйлдвэрлээд хэдхэн хүнийг хангаад байх тийм боломж харагдаад байх шиг санагдаад байгаа юм.

Хамгийн наад зах нь гэхэд өнөөдөр бид нар махныхаа контролийг хийж чадахгүй байна шүү дээ. Би энэ төрлийн бизнес хийж байсан болохоор энэ дээр мэдээлэл сайтай байгаа юм л даа. Сайд ч гэсэн энэ дээр бизнес хийж байсан, энэ үйлдвэрт ажиллаж байсан, тоглоомгүй, хариуцлагагүй байгаа шүү, нэг.

Өнөөдөр нийт махны хэрэглээний бараг 90-ээд хувь гар аргаар нядлагдаж хэрэгцээнд очиж байгаа, энэ 90-ээд хувь гэдэг маань хичнээн тооны мал байна, лабораторийн шинжилгээгээр ордоггүй, бруцеллёз гээд янз бүрийн юм байгаа байхгүй юу. Энэ арван хэдхэн төрлийн барааг өнөөдөр нааш нь цааш нь зохицуулаад байж чадахгүй бол энэ яам бас энэ асуудал дээр онцгой анхаарах хэрэгтэй болов уу гэсэн ийм саналтай байна. Тэгээд би жишээ болгож энэ махыг ярьж байгаа, 90 хувь шүү, гар нядалгаагаар нядлагдаж байгаа. Ингээд энэ гар нядалгаагаар нядлагдаж байгаа цувдай, толгой бол нийт үндсэндээ энэ Улаанбаатар хотыг хангаж байгаа. Би уг нь нэлээд чухал асуудал хөндөж байгаа гэж бодож байгаа, сайдаа.

Ийм байна, тэгээд ер нь энэ хүнсний аюулгүй байдлаас эхлээд эрүүл мэндийн асуудал давхар хөндөгдөж байгаа. Энэ хүнсний аюулгүй байдал, хүнсний бохирдлоос болж эрүүл мэндийн суурь өвчин гарч байгаа, өвчлөл маш ихээр нэмэгдэж байгаа, сая жишээ гарлаа, 2 оюутан үхсэн гээд, сониноос, энэ үнэн юм билээ. 110-хан төгрөгийн гоймон бид нар дотооддоо үйлдвэрлэж чадахгүй, гаднаас хаягдал бүтээгдэхүүнээр хамгийн хямдаар боловсруулж оруулж ирсэн бүтээгдэхүүнийг дотооддоо борлуулаад хүмүүсээ нааш нь, цааш нь болгоод байгааг ойлгоход бас хүнд байгаад байгаа байхгүй юу.

Түрүүн би хэлсэн миллиард 400 сая хүнтэй улс хүнсний бүтээгдэхүүн экспортлоод байна гэдгийг ойлгож байна уу гэхэд энэ шилжилтийн үеийн эдийн засагтай холбож тайлбарлаад байх шиг байна л даа. Энэ бол би тайлбар биш л гэж бодож байна.

Тэгээд энэ яам статистик аргачлалаа өөрчлөхгүй бол өнөөдрийн энэ хуучирсан аргачлалаар чинь гарч ирж байгаа тоонууд чинь өөрөө буруу гараад байна. Хүнсний асуудал яригдахад хүн амынхаа бид нар бүтцийг харах ёстой, өнөөдөр Монгол улсад хотын хүн, хөдөөний хүн гээд хуваагдсан байгаа. Хөдөөгийн хүний хүнсний хэрэглээ, хотын хүний хүнсний хэрэглээ бүр өөр байгаа. Хотын хүн дотроо баян, ядуу гээд ахиад гараад ирж байгаа. Энэ аргачлалыг гаргаж тавихгүй бол нийт сүүний хэрэглээ, монголчуудын, нийт махны хэрэглээ, нийт саахарын хэрэглээ гараад ирэхээр энэ хөдөө, хот гэдгээр салахаар шал өөр тоонууд гараад байгаа байхгүй юу. Энэ аргачлалыг маш яаралтай оруулж ирж өөрчлөхгүй бол энэ статистик тоо чинь буруу гараад байна. 

Статистик тоо буруу гарахаар бодлого буруу гараад байна. Бодлого буруу гарахаар нөгөө түрүүний хэлдэг 2015 онд сүүний асуудлыг шийднэ гэдэг шиг юм болж байгаа байхгүй юу. Бид нар ямар өнөөдөр 200, 300 сая хүнтэй орон биш дээ, ийм удаан энэ бодлогыг хэрэгжүүлээд байхдаа яадаг юм. Ийм саналтай байна. Тэгээд одоо 8 он гарахад 6, 7-хон сар үлдлээ, үнэхээр хэрэгжилтийн байдлыг хангалтгүй гэж дүгнэж байна. Ийм саналтай байна. Ингээд 2 байнгын хороогоор хэлэлцүүлье гэсэн саналтай байна.

Д.Лүндээжанцан: - Тэгэхээр угаасаа төлөвлөгөөнд байж байгаа. Аюулгүй байдал, Хүнс, хөдөө аж ахуйн байнгын хороо хамтраад хуралдах нь зүйтэй, энэ долоо хоног өнгөрөөд тэрний дараагийн долоо хоногт тэгээд гаргах тогтоол гэж байгаа, авах арга хэмжээний юмыг болж өгвөл тодорхой юмнууд оруулаад, ингээд хүнсний аюулгүй байдлын асуудлаар энэ асуудлыг Тэрбишдагва сайдын мэдээлэл угаасаа төлөвлөгөөнд явж байна лээ, та мэдэж байгаа байх.

Хоёрдугаарт өнөөдөр мэргэжлийн хяналтын газар, онцгой байдал, цаашилбал Эрүүл мэндийн яамнаас холбогдох хүмүүсийг нэгдүгээрт асуулгад хариулж байгаа Засгийн газар энийгээ зохион байгуулах ёстой, өөрсдөө зохион байгуулах ёстой, хэнтэйгээ орж ирэх вэ, хэрвээ орж ирэхгүй бол тэр асуулга хариуцсан сайд цөмий нь өөрөө хүлээх ёстой.

Хоёрдугаарт Цэрэн, манай Тамгын газрынхан энэ асуудал дээр маш сайн хяналт тавьж, энэ холбогдох хүмүүсий нь бүрэн байлцуулж, бас давхар, уул нь өөрсдөө Засгийн газрын Хэрэг эрхлэх газрынхан зохион байгуулаад орж ирэх ёстой юм. Ийм зүйлүүдийг анхааруулж хэлье.

Ингээд УИХ-ын гишүүн Баттулгаас Монгол улсын хүнсний аюулгүй байдлыг хангах асуудлаар Засгийн газраас хэрэгжүүлж буй арга хэмжээний талаар Монгол Улсын Ерөнхий сайдад тавьсан асуулгын хариуг Чуулганы нэгдсэн хуралдаан дээр сонслоо.

Ажлын хэсгийнхэнд баярлалаа. (16:55-18:05 Ч.Алтанцэцэг)

Хуралдаан 18 цаг 05 минутад  өндөрлөв.  

Соронзон хальснаас хянаж буулгасан: 

ХУРАЛДААНЫ НАРИЙН 

БИЧГИЙН ДАРГА Ц.АЛТАН-ОД Д.ЦЭНДСҮРЭН Ч.АЛТАНЦЭЦЭГ В.ОЮУН Д.ЭНЭБИШ
